
Lipaxuhu Xtamacatzinin
San Mateo

Uma Evangelio o Lipaxihu Tamacatzinin huantu lichuhuindn San Mateo, lacatancs
masiyuma pi Quimpuchinacan Jesds hua quimaakaputaxtinacan huanti makan quilhta
macu Dios ticamalacnunicha pi nacamacaminiy amakolh cristianos judios huanti xtahui
lanalh nac xacachiquinlsrael, porque huatiya ama huanti huanicdn Mesfas huantu huam
putun talacsacni.

San Mateo lacatancs masiyuy nac umd likalhtahuaka pi Jesus hud xlitalakapasni quitax
tulh ama makan kolutzin rey David, na huan pi lacachilh nac caquilhtamact luu acxni lak
chalh quilhtamacu lata Dios xlaclhcahuilinit pi nalacachin. Acxni lichuhuinankoy lacu
lacdchilh Jesus, tuncdn hudn lacu matzdaquilh xtascujut, pero acxnitiya tziculh scuja
acxni Juan Bautista akmunukolh nac xakalhttichoko Jordan. Acxni x14 aya xliscujma xta
chuhuin Dios lacatancs masiyulh pi xkalhiy lanca litlihueke chu liskalala xlacata tancs
nalichuhuinan xtalacapastacni Dios, y nachuna xkalhjy litlihueke xlacata nacamatlantiy
latacha tucuya tajétat.

Amakolh capitulos huantu tahuildnalh nac xliakasputni uma libro, anté lichuhuinan
acxni Jesus ahuatd alh nac xacachiquin Jerusalén, pus huatiyd umd quitdxtulh xliakas
putni xtascujut porque antiyd maknicancha y lacastacudnalh nac calinin.

Xtacuhuinicdn huanti xalakmakdn Xlitalakapasni Jesucristo
(Lucas 3.23-38)

1 Xalakmakén xlitalakapasni Jesucristo hud xcamalacatzuquinit Abraham xahua rey
David, pus antd nac uma libro tatzoktahuilanit xtacuhuinicdn. Umakdlh lacchixcuhuin
chiné xcahuanicéan:

2 Ama kolutzin Abraham xuf chatum xkahuasa huanti xuanican Isaac, y chinchu xka
huasa Isaac xuanican Jacob, xkahuasa Jacob xuanican Juda xahua makapitzin xnatalan.
3 Xlakahuasédn Jud4 xcahuanicén Fares chu Zara (xtzicdn xuanicdn Tamar). Xkahuasa

Fares xuanicdn Esrom, xkahuasa Esrom xuanican Aram. 4 Xkahuasa Aram xuanican Ami
nadab, xkahuasa Aminadab xuanicdn Naasdn, xkahuasa Naasén xuanican Salmén. > Xka

huasa Salmén xuanicdn Booz (xtz{ xuanicadn Rut), xkahuasa Booz xuanicdn Obed, xka
huasa Obed xuanican Isai. ¢ Xkahuasa Isaf xuanican David, y chinch x14 rey David, tita
tahui xpuscat Urias y chund tilacachilh chatum xkahuasacan huanti xuanican Salomén.

7 Xkahuasa Salomdn xuanicdn Roboam, xkahuasa Roboam xuanicdn Abias, xkahuasa
Abfas xuanicdn Asa. 8 Xkahuasa Asd xuanicadn Josafat, chinchd x14 xkahuasa Josafat
Xuanicén Joram, xkahuasa Joram xuanicdn Uzias. 9 Xkahuasa Uzias xuanicdn Jotam, xka
huasa Jotam xuanicdn Acaz, xkahuasa Acaz xuanican Ezequias. 10 Xkahuasa Ezequias
Xuanicdn Manasés, xkahuasa Manasés xuanican Amén, xkahuasa Amén xuanicén Josias.
11 Xkahuasa Josfas xuanican Jeconias xahud xnataldn acxnitiyd amd quilhtamacu acxni
xamakdn ticachiléncalh cumu la tachin laqui anté natascujacha israelitas nac xacachi
quin Babilonia.

12 Acxni chu antd xtahuilananchd antanicu xcalencanit tilacachilh xkahuasa Jecon
fas huanti xuanican Salatiel, xkahuasa Salatiel xuanicdn Zorobabel. 13 Xkahuasa Zoro
babel xuanicdn Abiud, xkahuasa Abiud xuanicédn Eliaquim, xkahuasa Eliaquim xuanicdn
Azor. 14 Chinchu x14 xkahuasa Azor xuanican Sadoc, xkahuasa Sadoc xuanicdn Aquim,
xkahuasa Aquim xuanican Eliud. 15 Xkahuasa Eliud xuanicén Eleazar, xkahuasa Eleazar
xuanican Matdan, xkahuasa Matdn xuanican Jacob. 16 Xkahuasa Jacob xuanican José, pus
hud chd eé José huanti titatamakdaxtokli Maria y na huatiya chd eé Maria huanti mala
katuncuhuilh Jests y makdastacli; huatiya eé Jesds huanti limapacuhuicén Cristo porque
hud quincalakmaxtuyén.

17 Pus hasta lata xamakdn xlama kolutzin Abraham, quilhmaccutati putdhuilh huanti
tatilatdmalh hasta acxni lacachilh Rey David, y hasta aquilhmacutati putdhuilh acxni

israelitas tachin ticaléncalh nac Babilonia, pero nachuna litim quilhmaccutati puta
huilh quitdxtulh acxni xcachicanit israelitas hasta acxnj lacdchilh Cristo.

Xlakatunciihuit Jestis
(Lucas 2.1-7)

18 Chi cdmaj malacaputuncuhuiy lata lacu quitdxtulh acxni tilacachilh Quimpuchi
nacan Jesds: Ama Maria huanti xtzi hud Jesus x14 aya csquincanit, y aya xlikalhtinit xla
cata natatamakaxtoka José. Pero acxni nia xlatatahuilay, y nia cxakatliy tuncan José,
huata xl4 niaj sacstu xlama porque chid aya xkalhkalhima chatum skata, pero hud xla
xlimakatlihueke Espiritu Santo huanti chund xtlahuanit. 1° Acxni José cétzilh pi Maria
huanti xtasquin xuanit niaj sacstu xlama, y cumu huata xla tlan xtapuhuan xuanit huata
ni malacapuputulh xlacata ni namamaxaniy, huata mejor xla caj tzek xakxtekuiliputun
y chuné chd nalactlahuay xtachuhuin huantu xquimakxteknit nac xchic xtasquin pero
xl4 ni xlacasquin natacatziy xlilhuhua cristianos. 20 Luu acxni chund xlacapastacma,
chatum xangel Quimpuchinacan Dios tasiyunilh nac catamanixni y chiné huanilh:

—José, xlitalakapasni rey David, ni calimaxdnanti xlacata namakamaklhtinana y nata
tahuilaya Marfa cumu la mimpuscat, porque ama skata huantu x14 kalhkalhima hud xlitli
hueke Espiritu Santo masqui chund x14 lanit. 21 Acxni chi nalacachin am4 actzu kahuasa,
huix nalimapacuhuiya Jesus. Hua xl4 chund nalihuanican porque nacalacxapaniy naca
matakenuniy xtalakalhincan xlihuak huanti natalipahuén.

22Hud chund x4 lilalh laqui Maria namakantaxtiy xtachuhuin Dios huantu xamakan
timalacpuhudnilh profeta Isafas xlacata natzoka nac xlibro acxni chiné hua:

23 Chatum tzumat huanti niti axakatliy chixcu,

chti niaj sacstu lama porque dmaj malakatuncuhuiy chatum skata;
xl4 nalimapacuhuican Emanuel,

porque eé tachuhuin Emanuel huamputin: Dios quincatalaman.

24 Acxni José lakahuanchd lata xmanixnima pus chuna x4 tldhualh cumu la huénilh
xangel Quimpuchinacén y tatamakaxtokli Maria cumu la xpuscat. 25 Pero necxnicu lak
xtum talhtatalh lata xtatdhui hasta lacichilh actzu xkahuasa Marfa, y José chund limapa
cthuilh Jesus.

2

Makapitzin lakskalaldn magos tamin talakachixcuhuiy Jests

1Jesus tilakatuncthuilh nac aktum actzu cachiquin huanican Belén, hud amad pula
taman huantu xmapeksiy xamunicipio Judea, y na acxni ama cata acxni rey Herodes
xuf limapeksind nac am4 lanca pulataman. Ni xlimakas tachilh nac xacachiquin Jeru
salén makapitzin lakskalaldn lacchixcuhuin huanti xtamalakchaniy huantu nalay acxni
xlacén xtaucxilha stacu huantu tahuildnalh nac akapun, y umakolh lacchixcuhuin xca
huanican magos. Xahuachi xlacdn luu mékat antan{ xtaminitancha pekan pakalht anta
nicu pulhacha chichini. 2 Xlacan chiné takalhasquininalh:

—;Nicu huf amd actzu rey huanti lanchi lacachinit xlacata x4 natzucuydn camapek
siyan ut nac mimpulatamancdn? Porque hasta nac quimpulatamancédn cucxilhchdhu
lata tztculh lakskoy cstacu, y hasta uti aquinin cminitdhu laqui naclakachixcuhuiydhu.

3 Acxni rey Herodes catzilh huantu xtalakminit amakolh lacchixcuhuin xI4 luu aka
tiyuj tamakxtekli, y nachuna xlilhuhua cristianos huanti xtahuildnalh nac Jerusalén.
4Herodes lacapala camamacxtimilh xanapuxcun xcurajcan judios xahud xmakalhtahua
kenacdn, y chiné cakalhasquilh:

—Pus cumu huixinin catziyatit, caquilahuanthu, ;xattcuya cachiquin luu napulaca
chin Cristo huanti huanatit pi nacalakmaxtuyan?

5Xlacan chiné tahudnilh:

—Tama Cristo anta amaj lacachin nac Belén xmunicipio Judea, porque chuna titzokli
chatum profeta nac likalhtahuaka antanicu chiné huén:

6 Chinchd huix actzu cachiquin Belén,



San Mateo 2:7 3 San Mateo 2:18

ni calipdhuanti para huix lacpuhuana pi nitu limacuana

cumu la makapitzin laclanca cachiquinin huantu tahuildnalh nac Judea;
porque anté nac eé actzu cachiquin amaj lacachin chatum

huanti nacapuxculén y nacamaktakalha quincamandn xalac Israel.

7 Acalistdn rey Herodes tzek catasdnilh amakolh lakskalalan lacchixcuhuin y cakalhds
quilh tacuya quilhtamact tziculh taucxilha ama stacu. 8 Acxni xlacan tahuanikolh xla
camalakachalh nac Belén, y chiné cahuanilh:

—Pus lalihuan capimpitit nac Belén y lihuana calikalhasquinindntit xlacata ama actzu
kahuasa; y acxni chi namaclayatit lalihudn naquilamacatziniydhu xanicu luu hui laqui
na nacén lakachixcuhuiy.

9 Acxni rey Herodes chund cahuanikolh eé tachuhuin, amakolh lacchixcuhuin lalihuan
tdalh. Y caj lipuntzi amd stacu huantu xtaucxilhnitanchd nac xpulatamancéan aya xcapu
lanitilhay nac tiji y hasta anta tachdkolh xmalakatancs nac ama chiqui antanicu xuf ama
actzu skata. 10 Acxni amakolh lakskalaldn lacchixcuhuin tatcxilhli antanicu tachdkolh
ama stacu, luu xlicana tapaxdhualh. 1 Acxnj cht tatdnulh nac chiqui y acxni tadcxilhli
ama actzu kahuasa pi xchexnit Marfa, lalihudn tatatzokdstalh nac catiyatni y talakachix
cthuilh. Acalistdn chd tamakdkelh xcajacan huantu xpumajunit huantu xlacan xtalén y
tatailh oro, siensus chu xalacudn perfumes huanican mirra. 12Y acalistan chd acxni aya
talhtatalh catzisni, nac catamanixni camacatzinilh xdngel Quimpuchinacén xlacata pi
niaj anta catdalh nac Jerusalén antanicu huilachd Herodes. Pus xlacan chund tatldhualh
y huata tunuj tiji tachipalh huantu titum an hasta nac xcachiquincan.

José chu Maria tamatzaliy actzu skata

13 Acxni aya najata xtaankonit amakolh lakskalaldn lacchixcuhuin chatum xangel
Quimpuchinacdn nac catamanixni tasiyunilh José y chiné huénilh:

—Lalihuén cataqui y cacatatdcaxti tamd actzu kahuasa xahua xtz{ y mdkat catza
l4atit hasta nac xapulataman Egipto. Antd chi natamakxtekapitit hasta acxni aquit
nacuaniydn huantu militldhuat, porque rey Herodes namaputzinin tamd actzu kahuasa
laqui namakniy.

14 José y Maria lalihudn tascacatdquilh y lacapala tamdcaxli ama actzu kahuasa y
anta chu alh tahuilay nac xapulataman Egipto. 15 Pus anta chu xlacdn xtahuilanancha
hasta acxni nilh rey Herodes. Chuna tancs likantaxtulh xtachuhuin Quimpuchinacan
Dios huantu timalacpuhudnilh xlacata natzoka profeta Oseas nac xlibro antanicu chiné
hudn: “Aquit climapeksinalh xlacata calimincalh quinkahuasa antanicu xuilach4 nac
Egipto.”

Herodes limapeksindn cacamaknicalh lactzu camdn

16 Acxni rey Herodes cétzilh pi amakolh lakskalaldn lacchixcuhuin xtalikalhkama
nanit xla luu lipecua lata sitzilh y mapeksinalh xlacata nacamaknicdn xlihuak lactzu
lakahuasan huanti nia xmakatzikoy akatiyun cata huanti xtahuildnalh nac xacachiquin
Belén chu antd lacatzunin. Hud chund litldhualh porque amakolh lakskalaldn lacchix
cuhuin talitachuhuinalh pi xkalhiy cumu aktiy cata lata xlacén titatcxilhli amd cstacu
Cristo. 17 Huantu tldhualh Herodes lata camamaknininalh lactzu camédn chund likan
taxtulh huantu makdn quilhtamacu titzokli profeta Jeremias nac xlibro antanicu chiné
huén:
18 Nac xacachiquin Rama takaxmata
lampara ticu marf lipuhuama y tasaxnima.
Pus huata hua amakolh lacchajan huanti ant4 tahuildnalh nac ama cachiquin
huanti marf talipuhuaménalh y tatasamanalh,
y ni lacasquinkolh para ticu nacamakoxumixiy,
porque hua xlacén talaktasaménalh y talakcatzamdnalh xcamancan huanti aya camak

ninicanit.

José chu Marfia tataspitparay nac Nazaret

19 Pero makas lacatzdlalh quilhtamacd y acxni nilh Herodes chatum xdngel Quimpu
chinacdn nac catamanixni tasiyunilh José nac Egipto y chiné huanilh:

20 —Chu lalihuén cataquitit cacamacaxti actzu kahuasa xahua xtz{, y anta chu catas
pitparatit nac mimpulatamancdn Israel, porque cht aya taninit huak amakolh lacchixcu
huin huanti xtamakniputun tama actzu kahuasa.

21 José lalihudn taquilh y quilhtayapa xtiji catdalh ama actzu kahuasa chu xtz{ antd
nac pekan xpulatamancan. 22 Acxni nia xchan José catzilh pi hua chu xmapeksinama
nac Judea Arquelao xkahuasa Herodes xpalakxoko xtlat. Huata José juerza tzinu laca
puhudnilh y ni chalh, pero cumu macatzinipardca nac catamanixni huata mejor xla
antd alh nac xapulataman Galilea. 23 Acxni chti anté chalh huata alh tahuilay nac aktum
actzu cachiquin huanicdn Nazaret. Hua chund quilitaxtulh laqui nakantaxtuy nac xla
tamat Jesus huantu xtatzoktahuilanit nac xlibrojcan profeta pi nalitapacuhuiy nazareno.

3

Juan Bautista liakchuhuindn nac desierto pi namin Jesus
(Marcos 1.1-8; Lucas 3.1-9, 15-17; Juan 1.19-28)

1 Acxnj ch tildkchalh quilhtamacu xlacata Juan Bautista namatzuquiy xtascujut, anta
tfalh nac desierto huantu huf nac xapulataman Judea. 2 X4 anta tzdculh camakalhchu
huiniy cristianos y chiné xcahuaniy:

—iLuu catlahuatit litlan, calakpalitit xalixcdjnit mintalacapastacnican, y chuna cala
tapatit cumu la Dios lacasquin! Porque chu aya lakchanit quilhtamact acxni x14 dmaj
matzuquiy xasasti xtapéksit nac caquilhtamact.

3 Huatiya cht tamad Juan Bautista huanti profeta Isafas tilichuhuinalh xamakén quilh
tamacu acxni chiné titzéknulh nac xlibro:

Takaxmatachd aktum tachuhuin nac desierto antanicu niticu lama cristianos y chiné
huén:

“Cacaxtlahuanitit tiji antanicu luu tlan nalacmin Quimpuchinacan;

cacaxtlahuanitit kantum tiji huantu luu statua.”

4 Am4 lhékat huantu xlilhakandn Juan hud xlitlahuacanit xmacchixit camello, xtam
pulaktahuilay kantum cinturén xla xuhua, y hud x14 xcalihuayan lactzu xtuqui xahua
taxcat huantu x14 xmaclay nac caquihuin. 5 Lhuhua cristianos xala médkat xtamin takax
matniy xtachuhuin, y nachund huanti xtahuildnalh nac xacachiquin Jerusalén, xahua
huanti xtalamdnalh xlicalanca nac xapulataman Judea y nachuna chi amakolh cristianos
huanti antd xtahuildnalh nac xcaquilhtunin kalhtuchoko huanicén Jordan. ¢Y acxni chi
xlacdn maktum xtahuan pi xlicana xtalakpaliputin xalixcdjnit xtalacapastacnican, Juan
xcaakmunuy nac kalhtuchoko.

7 Pero acxni Juan caudcxilhli pi nachunad fariseos chu saduceos xtalakmin xlacata na
natatakmunuy huata x14 chiné cahuénilh:

—Cht huixinin luu xtachund lapatit cumu 14 talay amakolh laclixcdjnit xcananin luhua
acxni tatzucuy tatzalaniy lhctyat acxni caxkoyumacalh. ;Ticu camacatzinin huixinin
para caj la nataakmunuyatit chu aya tlan naputaxtuydtit xlacata am4 tapatin huantu
lanchti Dios nacamacaminiyan? 8 Pus tlan nahudn, pero luu akstitum calatapatit laqui
chund stalanca nalitasiyuyatit pi xlicana aya lakpalinitatit xalixcdjnit mintalacapastac
nicdn. 2Y ni huata caj calilacataquinantit xlacata pi cumu xlitalakapasni Abraham hui
xinin chu nilay tdcu caticaakspuldn. Porque xlicana pi nichund catiquitdxtulh porque
para huixinin caj xmanhud limaclacapindtit pus aquit lacatancs ccahuaniydn pi para
Dios chund xlacdsquilh umakolh chihuix x4 tlan xcalimdxtulh xlitalakapasni Abraham.
10 Dios xtachuna calimaxtuydn cumu la quihuin, y xahuachi x14 aya chacatziyaj chipanit
xhacha laqui nacatancamiy amakolh quihui huantu nitu limacuan. Y latacha tdcuya
quihui huantu ni tahuacay tlan xtahuacat camican y mapucdn nac lhcdyat. 1! Xlicana
x4 pi caj chichut aquit ccaliakmunumadn laqui chund nalicatzican pi xlicana lakpalini
tatit xalixcdjnit mintalacapastacnicdn; pero chi amaja chin chatum huanti aquit cpu

lanitilhay huata x14 nacaliakmunuydn xlitlihueke Espiritu Santo chu lhctyat. Pero xla
atzinu lanca xlacatzicut ni xachund aquit, xahuachf{ aquit nipara tzint quimininiy nac
litaxtuy cumu 14 xtasacua nacudn laqui nacxcutniy xatasthu xtuxuhua. 12X14 luu aya
lihuana lacapastacnit lata lacu nacamapajpitziy cristianos, luu xtachuna xl4 nacatla
huay cumu la ama chatum chixct huanti chacatziyaj chipanit xlilacsunucén xtrigo laqui
namakaniy xapalhma, y acxni chd aya lacsunukonit nahudn ama trigo lihuana namaquiy
nac xpucuxi, y chincht xapalhma anté nalaclhcuyuhuiliy nac lhcayat antanicu necxnict
lakmixa.

Juan Bautista akmunuy Jestis
(Marcos 1.9-11; Lucas 3.21-22)

13Ni limakas quilhtamacu Jesus tacaxchd nac xcachiquin huantu huif nac xapulataman
Galilea y antd chd chilh nac kalhtuchoko huantu huanicdn Jordan antanicu xakmunu
numa Juan laqui xl4 na naakmunucan. * Acxni x4 lakchilh, Juan ni xakmunuputun, y
chiné huanilh:

—Huata aquit quimininiy naquiakmunuya, ;chinchti huata huix quilaktana xlacata
aquit nacakmunuyédn?

15Jests chiné huénilh:

—Luu xlicana catlahua huantu cuaniman porque xlacasquinca pi chund quincamini
niydn namakantaxtiyahu xlihuak huantu Dios laclhcahuilinit.

Y Juan tlan tldhualh. 16 Acxnj Jests taakmunukolh y aya xtacutma nac xquilhtdn chi
chut, jcaj xamaktum taldquilh akapun y Jests tcxilhli Xespiritu Dios xtactamachi cumu
la actzu paloma y antd titum xlakmima! 7Y na luu acxnitiya amd takdxmatli aktum
tachuhuin huantu minchd nac akapdn y chiné hua:

—Hud umd Quinkahuasa huanti aquit luu cpaxquiy, luu xlicana clipaxuhuay huantu
xlacata.

4

Akskahuini matlahuiputin talakalhin Jests
(Marcos 1.12-13; Lucas 4.1-13)

1 Acalistdn acxni taakmunukolh, ama Espiritu Santo malacpuhudnilh Jesas xlacata
naan nac desierto antd nac ama pulataman ni niticu lama cristianos laqui anta natala
tzaksayachd akskahuini.

2 Lata antd xlamachad tipuxam quilhtamact tantacd tantascaca nitucu hudyalh, y aca
listdn cht tzuculhd tzincsa. 3 Huata akskahuin{ lalihudn lakmilh laqui natalatzaksay y
chund namatlahuiy talakalhin, y chiné huanilh:

—Cumu para xlicana huix Xkahuasa Dios, pus chu lanchu calimapeksinanti xlacata pi
umakolh chihuix caxtildnchahu nahuéan.

4Jesus kalhtilh:

—Xtachuhuin Dios huantu tatzoktahuilanit nac likalhtahuaka chiné huan: “Ni luu caj
xman xtahud catililatdmalh chatum cristiano, pus na luu xlacasquinca nalilatamay ama
xtachuhuin Dios huantu x4 limapeksiy.”

5Y acalistan ama akskahuinf lelh nac xacachiquin Jerusalén antanicu xy4 lanca xpusi
culan Dios, tahudcalh nac xakstin, ¢y anta chiné huénilh:

—Para xlicana huix Xkahuasa Dios lanchd uti lhken capit hasta nac catiyatni, porque
nac xtachuhuin Dios huantu tatzoktahuilanit nac likalhtahuaka, chiné huéan:

Dios nacalimapeksiy xdngeles laqui nacuentajtatlahuayan,
natalichipapaxtokdn xmacancan
laqui mintantdn nipara aktum chihuix nalitakahuiy.

7Jesus chiné kalhtilh:

—Pero na luu milicatzit pi huantu tatzoktahuilanit xtachuhuin Dios na chiné huén:
“Ni caj chunaté calikalhkamdnanti Mimpuchinacan Dios laqui natlahuay huantu huix
lakatiya catlahualh huantu nipara tzini mininiyan.”

8 Acalistanlitim chd amd akskahuini taampd nac aktum lanca kestin y caj ucu
maucxilhnikolh xlihuak laclanca cachiquinin huantu tahuildnalh nac catiyatni, y
nachund lata ticua kalhikoy xlililakatit. ®Y chiné huénilh:

—Para huix naquilakatatzokostaya y naquilakachixcuhuiya cumu la mimpuchina,
aquit nacmaxquiyan putum huantu ucxilhpat lanchu.

10Y acxnitiya Jesus chiné hudnilh:

—Huix akskahuini, luu xlicana catlahua litldn caquintakenuni, porque nac xtachu
huin Dios chiné hudn: “Xmanhua Mimpuchinacén Dios calakachixcuhui y cakalhakax
patti huantu x14a limapeksimén.”

11 Am4 akskahuini makxtekli Jesus y lalihuan tdmilh angeles xalac akapun laqui nata
maktakalha.

Jesus matzuquiy xlitascijut nac Galilea
(Marcos 1.14-15; Lucas 4.14-15)

12 Acxnj Jesus catzilh pi Juan Bautista tamacnucalh nac pulachin huata x14 ampd nac
Galilea y chalh nac Nazaret. 13 Pero ni makas tamakxtekli antd, huata mejor antd alh
tahuilay nac Capernaum. Uma cachiquin huf nac xquilhtun xapupunu Galilea, hud uma
pulataman antanicu makdn quilhtamacd xtamapeksinit xapulataman Zabulén y Neftali.
14 Chund likantaxtulh huantu profeta Isafas titzokli nac xlibro antanicu chiné huén:

15 Huanti tahuildnalh nac amakolh pulataman huantu cahuanican Zabulén chu Neftali,
antanicu titaxtuy lancatiji huantu chan hasta nac pupunu;

amakolh cristianos huanti tahuildnalh nac ama mékat pulataman

antanicu tzucumachd xakalhtuchoko Jordan,

antd nac Galilea antanicu lhuhua tahuildnalh huanti ni judios;

16 masqui xlacan xalakacapucsua xtalamanalh

pero nataucxilha aktum lanca taxkaket,

y huanti cht aya xtaamanalh talaktzankay nac calinin,

natalilacahuandn lanca taxkaket.

17Hasta lata antd tichalh Jesus xla tzdculh akchuhuindn y chiné xcahuaniy cristianos:

—Calakpalitit xalixcajnit mintalacapastacnican y chund calatapatit cumu la Dios lacas
quin, porque chd aya talacatzuhuima quilhtamact acxni x14 namatzuquiy xasasti xta
péksit nac caquilhtamact.

Jestis cahuaniy kalhatati squitinanin catastaldnilh
(Marcos 1.16-20; Lucas 5.1-11)

18 Maktum quilhtamacu Jesus xquilhtutlahuama xapupunt Galilea acxni catcxilhli
chatiy lacchixcuhuin linatalan, chatum xuanican Simén huanti acalistan limapacthuilh
Pedro, y chinchd chatum xuanicdn Andrés. Xlacan caj squitinanin xtahuanit y xtamaju
madnalh xtzalhcdn nac chdchut. 19 Pero Jesus chiné cahudnilh:

—Huixinin caquilastalanfhu porque chuna cumu 14 sakajununitit xlacata nachipayatit
squiti, aquit naccamasiyuniyén lanchd ldcu nacaputzaydtit amakolh cristianos huanti
taaktzankatamanit.

20 Acxni chund cahuanikolh, amakolh squitinanin taakxtekmikolh xtzalhcén y tastald
nilh.

21 Caj lipuntzd Jesus akcht tlahuampad y cadcexilhli chatiylitum lacchixcuhuin na lina
taldn, Santiago y Juan xcaman Zebedeo. Xlacdn antd xtatajumanalh nac aktum barco xta
lacachimanalh xtzalhcdn; na antd xtajuma kolutzin Zebedeo huanti xtlatcan. Jesus cata
sanilh y cahudnilh xlacata pi catastaldnilh. 22 Huata xlacdn na lalihudn taakxtekuililh
xtzalhcan xahua xtlatcan y tastaldnilh Jesus.

Jestis camagkalhchuhuiniy lhuhua cristianos
(Lucas 6.17-19)
23 Jesus xcalakatzalatlahudn lactzu cachiquinin lata xlicalanca nac xapulataman Gali
lea, xcamakalhchuhuiniy cristianos nac xpusiculancén judios antanicu xchdan, x14 xca

litachuhuindn ama xasasti xtapéksit huantu Dios xmatzuquiputin nac caquilhtamacu
y nachuna litim xcamatlantiy tipakatzi tajatat huantu xcakalhiy amakolh cristianos.
24 Xlicalanca nac xapulataman Siria catzicalh huantu xtlahuama Jesus y lhuhua cris
tianos tzdculh talimin tatatlanin huanti catuhud xtalipatimanalh tipakatzi tajatat, na
chund catuhua tacatzandjuat, nachund huanti xcamakatlajanit xespiritu akskahuini, y
na pacs huanti xcasnoka udn, nachuna huanti xtalacluntuhuananit y nilay xtatlahuan.
Pus Jesus huak camatlantilh.

25 Latachd nicu xén Jesus, lhuhua cristianos canihua xalanin xtastalaniy para xalac
Galilea, Decépolis, Jerusalén, Judea y na xahud huanti xtalamanancha hasta pekan nac
kalhtuchoko huantu huanican Jordan.

5

Jesus camakalhchuhuiniy cristianos nac kestin
(Lucas 6.20-23)

1 Maktum quilhtamacu acxnj Jesus ucxilhli pi luu lhuhua cristianos xtastalaninit, x1a
lalihudn talacacxtutdhui nac aktum lanca kestin, acxni chalh antanicu juerza caxtum
huata anta culucs tahui, y acxni xdiscipulos na quilhpuxtum tatatahuilachd, 2 x14 tza
culh camakalhchuhuiniy, y chiné cahuanilh:

Jesus lichuhuindn huanti luu lipaxihu nalatamay

3 —Luu lipaxtithu calipulhcacalh huanti tacatziy pi xlicana hui pulactum huantu catzan
kaniy y luu tamaclacasquin, pus huanti chund kalhiy xtalacapastacni xlicana pi hud nata
makamaklhtindn huantu Dios camaxquiputiin xcamandn.

4’Luu cana laclipaxtihu cacalipulhcédcalh huanti lanchd talipuhuaxniménalh y tatasa
ménalh, porque namin quilhtamact acxni Dios nacamakoxumixiy.

5’Luu laclipaxtihu cacalipulhcédcalh huanti nac xnacujcén ni laclucu camaklhcatzicén,
porque huatunin xlacan natamaklhtindn amd pulataman huantu Dios camaxquiputin
Xcamanan.

6’Luu cana laclipaxihu cacalipulhcédcalh huanti lanchu xlihuak xnacujcan talacputza
ménalh lata lacu luu akstitum natalatamay, porque xlicana pi hud Dios amaj camaxquiy
huantu xlacan taputzay.

7’Luu xlicana laclipaxdhu cacalipulhcdcalh huanti talakalhaman xamakapitzin xta
cristianoscan, porque Dios nachund nacalakalhaman.

8 ’Luu cana laclipaxtdhu cacalipulhcacalh huanti nj caj talihudn sinoque xlihuak xlit
lihueke tacatziputin lacu lacasquin Dios calatdmalh laqui luu akstitum natalatamay,
porque huatunin umakolh cristianos nataucxilhacha nac akapun.

9 Luu cana laclipaxthu huanti talitaakatzankemdnalh y taliscujmdnalh xlacata pi
ankalhind cadnalh tacdcsuat nac xlakstipancan xlihuak cristianos y ni caj catalamakasi
tzilh, y chund x14 Dios nacalimaxtuy cumu la xlicana xcamanan.

10’Nachund luu cana laclipaxdhu cacalipulhcacalh amakolh cristianos huanti calipu
tzastalamdcalh y casitzinimdcalh caj xpalacata pi tatlahuaputin huantu tlan xtascdjut
Dios porque xlicana pi hua umakolh huanti natamakamaklhtindn huantu Dios kalhiy nac
xtapéksit nac akapun xlacata natatalipaxuhuay.

11Y nachund luu laclipaxihu cacalipulhcacantit huixinin acxni caj quimpalacata
lixcajnit tachuhuin nacahuanicandtit, nacaputzastalacantit, nacamaxtunicandtit tak
sanin huantu huixinin nacaliyahuacandtit. 12 Pus ama quilhtamacd huixinin calipaxu
hudtit huantu caokspulamén y ni caj calilipuhuantit, porque luu lhuhua huantu naca
limaskahuicandtit nac akapun, xahuachi na calacapastactit pi nachuna catlahuacanit
amakolh profetas huanti Dios ticamacamilh xamakén quilhtamacu.

Cristianos talitaxtuy cumu la mdtzat chu taxkdket nac caquilhtamacu
(Marcos 9.50; Lucas 14.34-35)

13’Pus cumu la huixinin catziyatit pi matzat luu xlicana limacudn porque limaskoke
nancdn, pus chd huixinin ccalimaxtuydn cumu la matzat nac xlakstipancan cristianos
huanti namaskokeyatit laqui ni natalaktzankay. Pero para hud matzat naaninikoy xlis
koko, ;lacu chi lacpuhuanatit pi tlan cahua nalimaskokenancan? Xlicana pi niaj tu lima
cudn huata mejor caj namakancan nac quilhtin laqui catihua cristianos natalactayamiy.

147Y nachuna litdm huixinin nac xlakstipancan cristianos litaxtuyatit cumu la tax
kaket huantu nacamakskoniy nac caquilhtamacu. Pus aktum cachiquin huantu huilacha
nac xokspun lanca kestin xlicana pi nilay tahuilay para ni juerza naucxilhcan. 15 Na luu
xtachund quitaxtuy cumu la nac aktum chiqui, necxnici mapasican aktum limaksko
laqui chd naliakpulonkxuilicdn aktum cajén, huata acxni mapasican limaksko talhman
huilican laqui xlihuak huanti tahuildnalh nac ama chiqui natalilacahuandn ama tax
kéket. 16 Pus nachuna chu huixinin calimasiyutit milatamatcéan pi xlicana ankalhina
pasama milimakskocdn nac xlakstipancan cristianos laqui acxni xlacan nataucxilha
huantu huixinin lacudn mintascujutcan tlahuapdtit pus chund natalilakachixcuhuiy
Quintlaticdn huanti huilacha nac akapun.

Jestis hudn huantu atzinu tlak xatldn limapeksin

177Xahuachi huixinin ni calacpuhuéntit para aquit cminit lactlahuay huantu timak
xtekli xlimapeksin Moisés xahud huantu titaquimasiyuchi xalakmakdn profetas; aquit
nitu caj cminit lactlahuay, huata caj cminit malacaputuncuhuiy huantu luu huaniputun.
18 Porque aquit xlicana ccahuaniydn pi lihudn lanchd tlanct lamaj nahuan caquilhta
macu xahud akapin, nipara chatum cristiano anan huanti tlan namatakenuniy cana
caj aktum letra osuchi aktum punto huantu makén tatzoktahuilanit xlimapeksin Dios
nac likalhtahuaka sinoque hasta canf nakantaxtukoy huantu anté huan pi xlikantaxtut.
19 Hua xpalacata ccalihuaniyan pi huanti kalhakaxmatmakén y ni makantaxtiputin
nac xlatdmat latacha tucuya limapeksin huantu tatzoktahuilanit nac xlimapeksin Dios
masqui lampara nitucu xkdsat lata huantu x14 limapeksinan, y para xl4 ni nacalitaaka
tzankey xamakapitzin xlacata natamakantaxtiy, pus xlicana pi nachund nitucu xkasat
catilitaxtuchd nac xtapéksit Dios. Pero huanti kalhakaxmata y makantaxtiy nac xla
tamat huantu tatzoknit nac xlimapeksin Dios y nachuna calitaakatzankey xamakapitzin
cristianos, camasiyuniy laqui xlacdn na natamakantaxtiy, pus xlicana pi uma chixct luu
talipahu nalimaxtucanacha nac xtapéksit Dios. 20 Porque aquit xlicana ccahuaniyan para
huixinin na ni namakantaxtiyatit xlimapeksin Dios y na caj chund natlahuayatit cumu
la tatlahuay xmakalhtahuakenacén judios xahua fariseos, pus na nipara huixinin nilay
catitapeksitit nac ama xasasti xtapéksit Dios.

Jesus calimakalhchuhuiniy cristianos xlacata pi nitldn sitzicdn
(Lucas 12.57-59)
21’Huixinin stalanca catziyatit lata ldcu huan amd limapeksin huantu makan ticamax
quicantit, chiné huan: “Ni camakni mintacristiano, porque huanti makninan xlicana pi
amaj laktzankay nac xlacatin Dios.” 22 Pero chu aquit camdn cahuaniydn huantu atzint
tlak xatldn tachuhuin, pi huanti masqui caj nasitziniy xtacristiano y ni natapatiy xla
na luu mininiy nalaktzankay nac xlacatin Dios. Y nachund huanti calahud naaktlakaxa
katliy y naliquilhpataxtuy xtacristiano, tama chixct mininiy camalacapdcalh nac xla
catincdn mapeksinanin laqui antd namakalhapalicdn xpalacata huantu huaninit. Pero
aquit ccahuaniyan pi huanti nitu liucxilha chatum xtacristiano y xahua chi nahuaniy pi
xl& tantum tasnokxtu, tamd cristiano luu mininiy pi na nadn patindn nac calhcuyatni
antanicu caxtlahuanit Dios.
23’Pus hud xpalacata ccalihuaniydn para huix lipimpat mililakachixcuhuin nac pusi
culan, y acxni cht luu pimpat lakachixcuhuiya Dios, xamaktum nalacapastaca pi hui
chatum mintacristiano huanti tzind talamakasitzinita, 24 pus huata mejor anta cahuili
keya mililakachixcuhuin nac xpaxtun altar antan{ lakachixcuhuinancan, y lalihuan capit

talamakoxumixiya amd mintacristiano, y acalistdn chu capimpara nac pusiculan y chi
xlihuak mintalacapastacni calakachixcuhui Dios.

25’Nachunalitim para chatum mintacristiano catziya pi sitziniydn y catziya pi aman
malacapuydn nac xlacatin mapeksinanin, huata mejor lacatitum catalacaxla lihudn nitu
a malacapuydn, laqui chund ni namacamastayan nac xlacatincan policfas y cht xlacan
natatamacnuyan nac pulachin. 26Y para antd namanucana, aquit lacatancs cuaniyan
pi ni catitamacxticanti hasta canf juerza naxokokoya mimulhta huantu anta nasquini
cana.

Jesus lichuhuindn xlacata nitldn naxakatliya atunuj puscat

27 Huixinin catziyatit lacu huan ama limapeksin huantu ticamaxquicalh xalakmakan
militalakapasnican, chiné huan: “Ni caxakatli tunuj puscat para hui mimpuscat.” 28 Pero
chti aquit ccahuaniyén pi huanti masqui caj naucxilha chatum puscat y xla nalacpuhuan
pi tuncén x14 xtldhualh, pus tama chixcu aya tlahuanit talakalhin nac xnact, porque luu
xtachuna quitaxtuy cumu la a caxakatlilh.

29’Pus na hud xpalacata ccalihuaniyén pi para hua xalac mimpekstacat milakastapu
matlahuiputundn talakalhin, huata mejor tuncan calacamaxtdcanti y makat camacapi;
porque xalihuaca tlan para caj pulactum namalaktzankeya xalac mimacni y ni mililanca
natamacpucana nac pupatin. 30 Chunalitim para hud mimacastacat juerza matlahuiyan
talakalhin, mejor cachuctacti y mékat camacapi; porque xalihuaca tlan caj pulactum
xalac mimacni namalaktzankeya y ni mililanca catitamacpuicanti nac pupatin.

Jesus lichuhuindn xlacata pi ni tlan natalamakxteka huanti latamakaxtoka
(Mateo 19.9; Marcos 10.11-12; Lucas 16.18)
31’Nachunalitum max na catziyatit lata lacu hudn nac pulactum limapeksin huantu

xamakdn tica mak xtek ni cantit, chiné huan: “Para chatum chixci mak xtek putin
xpuscat, pus huata luu xlacasquinca pi namaxquiy mactum capsnat lihuana xalacaxldn
huantu nacatlahuanicén nac puchuhuin, laqui antd nahuan nac capsnat pi maktum nata
lamakxteka.” 32 Pero huata cht aquit ccahuaniydn aktum tachuhuin huantu luu atzint
xatancs: para chatum chixci namakxteka xpuscat masqui xla nitu tlahuanit huantu
nitlan para xakatlinit atunuj chixcd, pus huata x14 caj amaj matlahuiy talakalhin para
naputzaparay huanti natatahuilaparay, y nachund amd chixct huanti natatahuilay ama
puscat huanti makxtekcanit nachund lhuhua talakalhin tlahuay nac xlacatin Dios porque
xl&4 maktum pi lactlahuakoy amd tamakaxtdkot.

Jesus hudn pi huantu nalitayaya natlahuaya, camakdntaxti

33’Xahuachi aya catziyétit ldcu hudn ama limapeksin huantu xamakén quilhtamacu
ticamaxquicantit: “Juerza camakantaxti amd mintachuhuin huantu limalacnuya nac xta
cuhuin{ Mimpuchind MiDios xlacata natlahuaya.” 34 Pero huata aquit lacatancs ccahua
niydn: Necxnicu tu calitayatit natlahuayétit y hud naliquilhpinatit para lata ticu. Nec
xnicu caliquilhpitit akapun para ticu nalitayayatit porque luu xtachund quitaxtuy cumu
lampara hud Dios liquilhpimpatit, porque antd nac akapun huilachd xpumapeksin. 35Y
na nipara catiyatni caliquilhpitit xlacata para ticu namalacnuya, porque anta utl nac
catiyatni limaxtuy Dios cumu la antanicu majaxay xtantun. Na nipara hud ama lanca
xacachiquin Jerusalén caliquilhpitit para ticu namalacnuyatit porque anta nac eé cachi
quin hui xpumapeksin Dios nac caquilhtamacu. 3¢ Nipara hud caliquilhpi miakxaka para
tdcu namalacnuya porque ni huix mapeksiya, y xahua chi huix nilay lakpaliniya lata xli
tzitzeke kantum minchixit para snapapa natlahuaya. 37 Pus acxnj para ticu nalikalhti
nana pi natlahuaya caj xman cahuanti: “Tlan nactlahuay”, osuchi lacatancs catziya pi
nilay catimakdntaxti huata caj xman cahuanti: “Ni ctitldhualh”. Porque latach4 ticu luu
lihuana macatzininamputin pi namakantaxtiy pus hasta hud chu limalacnuy liquilhdn
huantu x4 lipahuan, pus anta chi camakatlajayan xalixcéjnit talacapastacni.

Jesus lichuhuindn xlacata pi nitldn natalamakaxokoya huanti sitziniydn
(Lucas 6.29-30)

38 "Huixin{n na catziyatit lacu huamparay amd pulactum limapeksin huantu xamakan
quilhtamact ticamakxteknicdntit: “Para ticu natalahuiliniy xtacristiano y namaxtuniy
xlakastapu, osuchi namactinikoy xtatzan, pus na luu chund catlahudcalh cumu la xla
matakahuinanit laqui namakaxokocdn.” 39 Pero chd aquit lacatancs ccahuaniyan: Ni
catalalacatahuacatit chatum chixct huanti lixcdjnit licatziy. Huanti nalakakaxiydn nac
milakxtin huata mejor calakxtipinipara alakxtitu calakxtikaxiparan para luu chund lac
puhudn. 40 Para caj luu chund catziy namalacapuydn y chti namakchipaputundn min
tamaknu, pus huix nji juerza casakdmaklhti, huata mejor na camaxqui talacasquin xla
cata na nalén minchamarra. 4! Para ticu xafuerza namacuquiydn xlacata calipini xta
cuca cana caj aktum kilémetro xlilakamakat, huata huix camalihuaquini tlak catlahuani
litldn y calipini cana caj aktiy kilémetro. 42 Latachd ticu nasquiniydn huantu maclacas
quima camaxqui, y necxnicud caj cakaxpatni huanti maclacasquiman y huanti maksa
cuanamputunan.

Jestuis lichuhuindn ldcu napaxquiya huanti sitziniydn

43 ’Huixinin na lakapasatit ehe limapeksin huantu makan quilhtamacu ticamaxqui
cantit huantu chiné huan: “Capaxqui miamigo huanti paxquiyan, y chinchi huanti sitzi
niydn na casitzini.” 44 Pero chu aquit lacatancs ccahuaniydn pi cacapaxquitit huanti
casitziniyan y cakalhtahuakanitit Dios xpalacata huanti ni caucxilhputundn xlacata xla
camaktdyalh. 45 Para xlicana chund natlahuayatit pus Quintlaticdn Dios huanti huilachd
nac akapuin xl4 nacalipulhcaydn cumu la xlicana xcamandn. Porque x14 huak acxtum
tlan cacatziniy cristianos y liputum camaxquiy xtaxkaket chichini hasta masqui hua
amakolh lacchixcuhuin huanti laclixcdjnit xtapuhuancan, na xahua huanti lacuan xtapu
huancan cristianos, y na hud macamin sin nac xokspuncan huanti laclixcéjnit talicatziy
lacchixcuhuin xahua huanti lacudn xtapuhuancéan. 46 Pero para huixinin caj xmanhud
capaxquiyatit huanti na capaxquiyén, pus ;ticu chi ya taskahu namaklhtinanatit nac
xlacatin Dios caj xpalacata cumu chund natlahuaydtit? Porque hasta masqui huanti lac
lixcéjnit xtapuhuancdn nachuna xlacén talatalay. 47 Y nachuna litim para caj xman hua
lipaxthu caxakatliyatit huanti catziyatit na capaxquiyan, ;jticu chu xlitlan tlahuapatit
laqui nacamaskahuicandtit nac xlacatin Dios? Porque hasta masqui amakolh lacchixcu
huin huanti nj talakapasa Dios nachuna tatlahuay. 48 Pus huata mejor luu xlicana hui
xinin tlan cakalhjtit mintalacacapastacnican chund cumu la Quintlatican huanti hui
lachd nac akapin luu xlicana x14 akstitum kalhiy xtalacapastacni.

6

Jesus lichuhuindn ldcu natlahuaya aktum tlan tascujut

1’Luu xlicana cuentaj catlahuatit, nitu tilaktzaksaydtit mintalakalhamanincan nac xla
catincan xlilhuhua lacchixcuhuin caj laqui chund huixinin luu lacudn cristianos nacali
pulhcacanitit caj xpalacata huantu tlahuayatit. Porque para chuna natlahuayétit, ama
Mintlaticdn huanti huilachd nac akapdn, cumu x14 huak lakapasa mintalacapastacnican
pus ni caticamaxquin mintaskahucén.

2’Por eso acxni huix nacamaktayaya amakolh cristianos huanti xlicana tamaclacas
quixniman pus ni cacalitachuhuinanti xlihuak cristianos cumu la tatlahuay huanti caj
luu talakatiy taaksanindn y antd xlacan tzucuy talichuhuindn nac mimpusiculancan
laqui huixinin nalimacapindtit luu tlan chixct osuchi nac catijinin. Hua chund xlacan
talitlahuay laqui cristianos natalimacdn cumu la lacudn cristianos, pero chu aquit laca
tancs ccahuaniydn pi caj hud xpalacata huantu xlacan tatlahuay pus chuné chud aya
tamaclanit huantu luu xtaputzaménalh xlacata nacacninanican, pero pacsa camaskahui
canit nahudn. 3 Pus huata acxni huix nacamaktayaya huanti xlicana luu tamaclacasqui
ménalh pus nipara calitachuhuinanti hasta masqui huanti luu atzinu talipahu miamigo,
4huata caj xman huix mecstu calicatzi huantu tlan lakatzek tlahuanita. Pero Quintla

tican huanti huilachd nac akapin xla ucxilhman y huak catziy huantu xaya lakatzek tla
hudpat pus huata x14 luu lhuhua namaxquiydn huantu nalixokonuniyan.

Jesus masiyuy ldcu nakalhtahuakaniydhu Dios
(Lucas 11.2-4)

5’Y nachuna litim acxni huixinin nakalhtahuakaniyatit Dios ni chuna catlahudtit
cumu la tatlahuay huanti caj taakskahuimindn. Xlacén talakatiy takalhtahuakatayay
nac mimpusiculancdn xahua nac xcachastunin tiji antanicu luu lhuhua tzamacéan laqui
amakolh cristianos mat nataucxilha huantu x14 tlahuama. Huata aquit xlicana lacatancs
ccahuaniyén pi caj xpalacata huantu xlacan tatlahuay pus chund chd aya tamaclanit
huantu xtaputzaménalh xlacata pi nacacacninanicén, y aya camaskahuicanit nahudn
porque niaj tu catitamakamaklhtinalh nac xlacatin Dios. ¢ Pero acxni huix nakalhta
huakaniya Dios huata mejor mecstu catanu nac minchic, lihuana camalacchuhua mima
lacchi, y anté chu cakalhtahuakani Quintlaticdn Dios porque antd xl4 lacxtum tahuilan
masqui ni tasiyuy. Y cumu Quintlatican ucxilhma pi tlan huantu huix tlahuépat, pus luu
xlicana pi hud namaxquiyan mintaskahu huantu lakchandn.

7 Pero acxni chd nakalhtahuakaniya Dios ni pihua pihud cahuanti mintachuhuin
huantu ni limacuan chuna cumu 14 tatlahuay huanti ni talakapasa Dios y xlacan talac
puhuén pi Dios nacakaxmatniy porque luu lhuhua huantu taquilhuaménalh. 8 Pus hui
xinin ni chuna calicatzitit cumu la xlacdn, porque Quintlatican x4 aya catziy huantu hui
xinin maclacasquimpdtit masqui nia squiniyatit. ® Acxni huixinin nakalhtahuakaniyatit
Dios mejor chiné nahuaniyatit:

Huix Quintlatican Dios huanti huilapi nac akapun,

caj xman huix mininiydn naccalakachixcuhuiniydn mintacuhuini.

10 Camilh milimapeksin ut nac quilakstipancan.

Huak cakantaxtulh huantu mintapaxuhudn ud nac caquilhtamacd,

chund cumu la kantaxtumacha nac akapun.

1 Huantu lancht cmaclacasquimandhu quintahuajcén caquilamaxquihu.

12 Caquilamatzankenanihu xlihuak huantu nitldn ccatlahuaninitén,

nachund cumu la aquinin cmatzankenaniydhu huanti quincataratlahuanitan.
13Ni caquilamakxtekui xlacata naquincatzaksayan akskahuint,

huata mejor caquilamatapanunihu xlihuak huantu xquincamatlahuin talakalhin.
Porque huak mild lanca limapeksin, xahud xlihuak litlihueke,

na chund huantu xlilanca milicdcnit xliankalhind quilhtamact canecxnicahua.

14°pus para huixinin namatzankenaniyatit xamakapitzin mintacristianoscan huanti
xcataratlahuanitdn, nachund Quintlaticdn huanti huilacha nac akapin na nacamatzan
kenaniyan xlihuak huantu nitldn tlahuanitétit. 15> Pero para huixinin ni namatzankena
niyatit xamakapitzin mintacristianujcan huantu nitldn catlahuaninitdn, pus na chuna
Quintlatican huanti huilaché nac akapin ni caticamatzankenanin mintalakalhincan.

Jests hudn ldcu kalhxteknincdn laqui lilakachixcuhuicdn Dios

16" Acxni huixinin nakalhxtekninatit xlacata nalakachixcuhuiyatit Dios, pus ni calima
siydtit cumu lampara luu lacalipuhuampatit caj nac milacancan chuna cumu la tatlahuay
huanti caj taakskahuimindn. Hud chund xlacan talitlahuay laqui xlihuak cristianos nata
catziy pi mat takalhxteknimdnalh. Aquit xlicana ccahuaniyan pi caj xpalacata huantu
xlacén tatlahuay nac xlacatincan cristianos pus aya tamakamaklhtinanit xtaskahucén
huantu xtaputzamdnalh. 17 Pero acxnj huix nakalhxteknina xlacata nalakachixcuhuiya
Dios, lihuana calakachdkanti y catacxquitti 18 laqui xlilhuhua cristianos ni natacatziy
para huix kalhxteknimpat. Huata caj xman hua Quintlatican huanti huak catziy huantu
huix tlahudpat, y cumu xl4 acxtum talaman pus namaxquiydn mintaskahu huantu lak
chanén.

Huanti catuhud kalhiy huantu xtapalh tumin nitu limacuaniy nac akapun
(Lucas 12.33-34)

19°Ni cata catuhud camaakstokuilitit huantu xtapalh tumin huantu andn ud nac
caquilhtamacut, porque antd ut catuhud huak malaksputuy xaluhua y huak laktzan
kakoy, xahuachi uti tzamay kalhananin huanti tlan natakalhdn. 20 Huata mejor luu xatlan
pi caj luu lhuhua huantu lacuén tasctjut cacatlahuatit y luu xtachund cumu la a camaak
stokuilipi mintumin nac akapdn antanicu nilay necxni pasay xaluhua, y nitucu malak
tzankey, xahuachi na nipara kalhand anta nilay lakchan xlacata nakalhdn. 2! Porque
antanicu huixinin namaakstokuiliydtit mintascujutcdn pus na antd huilachd nahuan
milistacnican.

Xlakastapucdn cristianos xtachund cumu la limaksko
(Lucas 11.34-36)
22’Milakastapu xtachund cumu la limaksko huantu makskolén xlihuak mintantumi
nica, pus para hud tlan milakastapu xlilanca nac mintantuminica nakalhiya taxkaket.
23 Pero para hud milakastapu nitlan lilacahuanana, pus xlicalanca mintantuminica xala
kacapucsua lamaj nahudn. Pus para huantu lilacahuanana ni kalhiy huantu tlan taxkaket
xlicana pi xalaktzankdn ldpat nahudn nac milatdmat.

Nilay lakaputiyd tahuilacdn para nalipahuana Dios y nalipahuana tumin
(Lucas 16.13)
24’Nipara chatum chixcu tlan catascuja chatiy patrén aktumd quilhtamact, porque

acxni natascuja y nakalhakaxmata chatum pus hud chu chatumlitum juerza nakalhakax
matmakdn y nasitziniy; xahuachi nilay catitdscujli porque nj catitldhualh huantu nalima
peksican. Pus aquit clacasquin pi luu lihuana caakatdkstit huantu cuaniputin: Chatum
chixct nilay lipahuédn Dios cumu 14 xpuchind y natlahuay huantu limapeksiy, y para na
huatiyd ama quilhtamacd nalipahuamparay xtumin cumu 14 xpuchina huanti nakalha
kaxmata huantu nalimapeksiy.

Dios maktakalha xcamandn
(Lucas 12.22-31)

25’Pus nachuna litim luu clacasquin pi caakatakstit huantu caman cahuaniydn: Ni
picutd luu akatiyuj calilatapatit huantu nalihuayanadtit chali chali laqui tlan nalatapa
yatit, y na nipara hua xpalacata milhakatcadn huantu nalilhakananatit calitaakatzan
kétit. ;Lacu pi ni catziyatit pi atzint limacudn quilatamatcan porque hua Dios quinca
maxquinitdn, nixachund quintahuajcdn; y nachuna litim quimacnicén luu limacuan
ni xachund quilhakatcdn? 2¢ Caj luu cacatzitit, amakolh lactzu spun huantu takosa nac
caunin xlacdn ni tachanandn, ni tamakalanandn y nipara tatlahuay xpucuxicén anta
nicu natamaquiy para xcuxican osuchi huantu natamaclacasquin. Pero huata hud Quin
tlaticdn huanti huilacha nac akapin x14 chali chali camaxquiy xtahuajcan huantu tlan
natalilatamay, y stalanca catziyatit pi huixinin atzind luu lactalipahu ni xachuna cumu
la amakolh lactzu spun. 27 Pus luu caj caquilahuanihu, jticu la huixinin para marf liakati
yuncén y litaakatzankecan huantu caj sacstu xlacata, pi tlan cahud chti namalihuaquiy
cana caj aktum hora xlatdmat para aya amaja niy?

28 'Pus cumu para chund, ;jticu xpalacata huixinin picuta marf litakatzanketapa
yatit xpalacata milhakatcdn huantu nalilhakanandtit? Huata luu cuentaj cacatlahudtit
amakolh lactzu xdnat huantu sacstucén tastactapuliy nac catuhudn, xlacan ni tascuja y
nipara tatlahuay huantu xlacdn natalilhakandn. 2° Pero aquit lacatancs ccahuaniyan
pi nipara hud ama chixct huanti xamakan quilhtamacd rey xuanit huanti xuanican
Salomén, masqui xlicana pi luu lhuhua cata laclipecudnit xalacudn lhdkat huantu x14
xcalhakay, necxnicu lay macataxtucli xlacata chuna nalhakanén luu lilakatit cumu la
amakolh lactzu xdnat. 30 Cumu para hud Dios chuna laklilakatit lihuana cacaxyahuay
amakolh lactzu licixtut huantu lanchu lilakatit taydnalh nac catuhudn, pero caj chali o
tuxama naxnekkoy, nacacan y natamacpucén nac calhcuyatni, ;lacpuhuanatit chi pi
huata huixinin ni luu caticalitakatzankén? jXlicana luu lanitatit porque nilay akstitum
lipahuanatit! 31 Hud xpalacata ccalihuaniydn, ni luu akatiyuj calilatit xahuachi ni luu cali

taakatzankétit huantu tlan nalihuayanatit osuch{ huantu nalilhakananatit chali tuxama.
32Porque lhuhua cristianos huanti ni talakapasa Dios caj luu xmanhud talitaakatzanketa
mamanalh huantu tamaclacasquin, pero nichund cacamacastalatit huantu xlacan tatla
huamdnalh, porque huixinin kalhiyatit chatum Mintlatican huanti huilacha nac akapin
huanti nacamaktakalhdn, x14 aya catziy huantu huixinin maclacasquimpatit chali chali.
33 Pus huata huixinin mejor hud calakpuhualacapitit lata hui xlimapeksin Dios xahuachi{
calaktzaksatit huantu x14 lakatiy; para chuna natlahuayatit acalistadn x4 nacamaxquiyan
lata tucua huixinin maclacasquimpatit. 34 Ni hua caucxilhlacachipitit huantu namacla
casquindtit xala chali quilhtamact o xala tuxama, porque lata chaliydn xkakatilhay
acxnicu tasiyuy xaticuya taaklhuhuit limin eé quilhtamaca.

7

Ni caputzani xcuenta huantu naliyahuaya mintacristiano
(Lucas 6.37-38, 41-42)
1’Necxni caputzanani xtalakalhin huantu tlahuanit mintacristiano xlacata huix tlan
nalihuaniya, laqui acalistdn Dios na nichuna naputzananikoydn xlihuak huantu titla
huanita mintalakalhin y chuné chd namaxokoniyén. 2 Porque Dios nachuna nacaputza
naniydn mintalakalhin chunad cumu la huix xcaputzananiya xtalakalhincdn mintacris
tianoscdn; y chunad cumu la camaxquiya xtaxokoncdn mintacristianoscan xla nachuna
namaxquiyan mintaxokdn. 3 Pus, ;lacu ch tlan liucxilhniya xtalakalhin chatum min
tacristiano, xtachund cumu la a catalakaxtapuchd y lacatanuma nac xlakastapu actzu
pokxni, pero para huata huix chi nipara tzind maklhcatziya pi na talakaxtapunita y
huix tlak lanca palhquim huantu lacatanumdan nac milakastapu? 4Y nachuna litim para
huix ni catziya pi na talakaxtapunita, ;lacu chu tlan licatziya huaniya mintacristiano:
“Cakalhikeya tzind, pala uclacamaxtuydn tama actzu pokxni huantu lacatanumén nac
milakastapu”? 5 jAksanina! Mejor huata pulh huix calacamaxticanti tamd tlak lanca
palhquim huantu lacatanumén nac milakastapu laqui chuna luu tlan nalacahuanana y
luu tlan nalacamaxtuya ama actzu pokxni huantu lacatanuma mintacristiano.
6 ’Ni cacamax quitit chichin huantu xatasiculanatlahu caxtilanchahu chimpara
xamaktum caj natasitziy y nacalikospasaydn; y na nipara hud paxni cacalakmacapitit
xalactaparaxld y lacudn perlas xlacata xlacan caj natalactayamiy.

Huanti putzay huantu maclacasquima maclay
(Lucas 11.9-13; 6.31)

7 Cahuanipd Jesus:

—Ankalhina casquinitit Dios huantu maclacasquimpatit y x14 nacamaxquiyan; huantu
xatldn talacapastacni caputzatit y namaclaydtit, calakatldktit malacchi y chund nacama
laquinicandtit. 8 Porque huanti squin maxquican, huanti putzay maclay, y huanti lakat
laka mélacchi malaquinicén.

9 ’Chincht para huixinin huf minkahuasacén, ;pi huata nalacpuhuana namaxquiya
aktum chihuix acxnj x14 nasquiniydn mactum caxtilanchahu? 10 Osuchi para squiniman
camaxqui squiti, ; pi naliakskahuiya tantum luhua? 11 Pus cumu huixinin cristianos xalac
caquilhtamact luu lixcdjnit licatziyatit, pero na catziyatit lacu namaxquiyatit huantu
lacuan xtahuajcan mincamancan, ;pi lihuaca chi Quintlatican Dios huanti huilacha nac
akapun ni caticamaxquin xalacudn talacapastacni acxni huixinin nasquiniyatit?

12’pys lacatancs ccahuaniydn pi xliankalhind cacatlahuantitit litldn xamakapitzin cris
tianos chund cumu la huixinin xlacasquintit xlacan xtatlahuanin litldn. Porque xlicana
pi hud umé kamputum quitaxtukolh huantu tilimapeksinalh Moisés xamakan quilhta
macu xahua huantu titatzokuililh nac xlibrojcan profetas.

Jesus lichuhuindn xapitzu mdlacchi
(Lucas 13.24)

13’Huanti luu xlicana lakmaxtuputin xlistacni luu juerza catlahuanilh calaktzaksalh
xlacata antd nalactanuy nac xapitzu malacchi. Porque na huf xapilanca mélacchi anta
nicu nipara tzind tuhua lactanucdn y nachund calakmdékat tiji antanicu ni tuhua lactla
huancan, y luu lhuhua cristianos antda talactlahuén, pero huanti antd nataan pus laca
tancs pi caj nac pulaktzankan talacayanalh. 14 Pero huata ama pitzu malacchi antanicu
luu tuhua lactanucan, xahua ama tiji antanicu luu calaktzd y ni lhuhua talactlahuan
porque anta luu tuhua lactlahuancan, x14 titum nacalichandn antanicu namakamaklhti
nanatit latdmat nac akapuin.

Akatum quihui litalakapasa xtahudcat
(Lucas 6.43-44)
15"Luu xlicana cuentaj catlahudtit xlacata nitu nacaakskahuiydn amakolh lacchixcu

huin huanti caj taakskahuimindn xlacdn tahudn pi mat hud talichuhuinaménalh, xta
chuhuin Dios. Luu tldn lata tamakalhchuhuinindn xtachund cumu la lacmantzu borrego
talitaxtuy lata tatasiyuy xlacata pi tlan nacamalacatzuhuiyédn, pero nac xpulacnicédn
xtachund cumu la xalaclucu lapdnit huanti tahuandn. 1¢ Huixinin hud tuncdn nacali
lakapasatit xtayatcan caj xpalacata lixcajnit huantu tatlahuay nac xlatamatcén. Pus
huixinin stalanca catziyatit pi ni makalacan uvas nac calhtucunin, na nipara hua higo
puxcdn nac cakajnin. 17 Akatum quihui para tlan hud nalitalakapasa xtahudcat porque
luu lacuan natahuacay, y huantu nitldn quihui pus na hué xtahudcat nalitalakapasa pi
nitldn porque ni lacuan catitahudcalh xtahuacat. 18 Nipara akatum quihui anan huantu
luu xlicana tlan y para chi natzucuy tahuacay xtahudcat huantu ni lacuédn, y nipara
akatum quihui huantu ni xatldn chi natzucuy tahuacay huantu luu xalacudn xtahuécat.
19 Xlihuak quihui huantu nj lacudn tahuacay xtahudcat catancamican y tamacpucan
nac lhcayat laqui antd nalaclhcutapuy, y nachund chti umakolh lacchixcuhuin nacaok
spulay. 20 Xahuachf{ huixinin hua nacalilakapasatit huantu xlacan tatlahuay, porque luu
xtachund cumu la akatum quihui hud xtahudcat litalakapasa para tlan osu nitlan.

Caj xmanhud ti natlahuay xtapaxuhudn Dios nalakmaxtuy xlistacni
(Lucas 13.25-27)
21°Ni xlihuak amakolh cristianos huanti caj xquilhnican quintalihuaniy pi quintali

pahudn cumu 14 xpuchinacdn taamanalh tatapeksiniy Dios, huata caj xmanhud huanti
xlicana natamakantaxtiy nac xlatamatcan huantu xtapaxuhudn Quintlat huanti hui
lach4 nac akapin. 22 Amda quilhtamacd acxni nacamaxokonican cristianos nac xla
catin Dios, lhuhua huanti naquintahuaniy: “Quimpuchinacan, aquinin xaclichuhuina
nahu mintachuhuin, caj mintacuhuini xacliquilhandhu tlan xaccatlakaxtuydhu xespf
ritu akskahuini, xahuachi caj mintacuhuini tlan xaccalitlahuaydhu laclanca licdcnit ta
scijut.” 23 Pero aquit chiné naccakalhtiy: “Catakenutit antanicu aquit cyd putum hui
xinin huanti xliscujpatit huantu nitlan porque aquit necxni ccalakapasnitdn para xqui
lalipahuandhu.”

Huanti laktzaksay natlawdy xlimapeksin Dios luu xtachund ti catziy tlahuay xchic
(Marcos 1.22; Lucas 6.47-49)
24’Huanti quinkalhakaxmata y laktzaksay natlahuay huantu aquit cudn luu xtachund

litaxtuy cumu la chatum skalala chixct huanti tldhualh xchic y lihuana lilakxketydhualh
chihuix xtalaydhu. 25 Acxni chd milh lipecua sin, lan stacndnalh nac kalhtuchoko, y lan
unulh antanicu xyd ama chiqui; pero masqui chund lalh ama chiqui nipara tzinu lacpdalh
porque xatalaydhu lihuana xmatijucanit nac xlakstipan chthuix. 26 Pero nachuna litum,
talamanampd cristianos huanti na quintakaxmatniy huantu aquit cuan, pero cumu ni
talaktzaksay huantu ccalimapeksiy pus xlacdn luu xtachund talitaxtuy cumu la chatum
tonto chixct huanti tlahuay xchic nac camuntzayén. 27 Acxni chii lan milh sin, lan stacli
kalhuchoko, y luu lipecua lata dnulh, pus cumu lan milh utn, jama chiqui makpuspit
calh y maktum laclatamakolh!

28 Acxni Jesus chuhuinankolh, amakolh cristianos luu cacs talacahuankolh caj xpala
cata xtakalhchuhuin huantu x14 xmasiyunit. 2° Porque xl4 xcamakalhchuhuiniy cumu
la ti xlicana kalhiy limapeksin y ni xtachuna cumu 14 xmakalhtahuakenacan judios.

8

Jesus matlantiy chatum chixcu huanti xkalhiy lepraj tzitzi
(Marcos 1.40-45; Lucas 5.12-16)

1 Acxni Jesus talakakalhutahuilachi nac ama kestin luu lhuhua cristianos tastalanilh.
2 Anta nac tiji laktalacatzihuilh chatum chixcd huanti xlitajatatlay pulactum tzitzi hua
nican lepra. Acxni lakchilh lakatatzokéstalh nac xlacatin y chiné huanilh:

—Para huix chund lacasquina caquimapacsani lata ckalhiy quintzitzi.

3 Jesus lakalhdmalh limacchipalh xmacan nac xmacni y chiné huénilh:

—Chuna clacasquin, lanchujtuncén capacsti.

Acxni chund huankolh ama tatatl4 tuncén pacsli.

4 Acalistan Jesus chiné hudnilh:

—Luu xlicana catlahua litldn niticu calitachuhuinanti. Huata caj xman calakpimpi
chatum cura, hud camaxqui milimosna huantu tilimapeksinalh Moisés xamakén quilhta
macu laqui acxni xl4 naucxilhdn x14 namaluloka y xliputum nacatzican pi huix aya pac
snita ama mintajatat huantu xkalhiya.

Jestis matlantiy xtasacua chatum capitdn romano
(Lucas 7.1-10)

5 Acxni Jesus chalh nac aktum cachiquin huanican Capernaum lalihudn laktalacatza
huilh chatum capitdn romano; x14 tziculh limakatzankey, ¢ y chiné hudnilh:

—Quimpuchinacdn Jesus, nac quinchic ketama chatum quintasacua luntuhuananit y
luu lipecua lata macatzaj huf nac xlilanca xmacni.

7Jesus hudnilh:

—Aquit nacdn matlantiy.

8 Pero ama capitdn chiné kalhtilh:

—Makalhtahuakena, xlicana pi huix luu tlan catziya, pero aquit nipara tzind quimi
niniy xlacata pi huix natanuydpi nac quinchic. Huata mejor caj kalhtum tachuhuin
cahuanti camapeksinanti y ama quintasacua natatlantiy, porque clipahuanén y ccatziy
pi huantu huix nalimapeksinana chuna nalay. ° Hua chund clihuanimédn porque aquit
soldado y na huf huanti quintamapeksiy laclanca quinapuxcun. Xahuach{ chd aquit na
tahuilanalh quintropa huanti ccamapeksiy; acxni cuaniy chatum para nicu caalh pus
xl4 an, y acxni cuaniparay chatum xlacata pi camilh xla namin; y acxni cht climapeksiy
quintasacua para ttcu catldhualh x4 lalihuan tlahuay.

10 Acxnj Jesus kdxmatli huantu x14 hudnilh luu cacs lilacahua y chiné cahudnilh huanti
xtastalanimdnalh:

—Xlicana ccahuaniyédn pi lata xlicalanca nac xapulataman Israel niticu a cmanok
lhuy huanti luu xlicana naquilipahudn cumu la quilipahuan eé chixct. 1! Pus chd luu
lacatancs camdan cahuaniydn huantu amaj quitaxtuy acalistdn: lata xlicalanca caquilhta
macu lhuhua cristianos huanti nitucu xkasatcan calimaxtucdn porque xlacan ni judios,
pero huatunin tlan natalakchdn antanicu huilachd Dios nac akapun; xlacan anta quilh
xtum natamaktahuilay nac améd mesa antanicu putum natatahuayan xalakmakdn quili
talakapasnicdn Abraham, Isaac y Jacob. 12Y lhuhua cristianos israelitas huanti xcama
lacnunicanit pi nacalakmaxtucan y xlitahuilatcdn xuanit nac xputahuilhcan anta nac
xpaxtun Dios, caj xpalacata cumu ni tamakantdxtilh nac xlatamatcan huantu xcalima
peksicanit, pus xlacdn nacatamacxtucan nac quilhtin antanicu luu capicsua. jKoxutanin
xlacén, porque anta natatasay y natame_llacsaniy xtatzancan caj cumu lip@cua lata nata
patinan!

13 Acxnitiyd Jesus chiné hudnilh ama capitan:

—Lanch capittd nac minchic, niaj caakatiydjlat pus huata chuna cakantaxtulh cumu
la huix canajlanita.

Xlicana xl4 pi acxnitiyd ama quilhtamact am4 xtasacua capitdn tatlantilh lata xta
tatlay.

Jestis matlantiy xputiyatzi Simon Pedro
(Marcos 1.29-31; Lucas 4.38-39)

14 Maktum quilhtamact acxni Jests alh nac xchic Pedro antd xla ucxilhli xputiyatzi
Pedro pi xketama nac xputama porque xlilama palha lhcdyat. 15 Huata Jests macachi{
palh nac xmacan y acxnituncan méakxtekli ama lhciyat huantu luu xmaknima; y ama
puscat lalihudn tdquilh, tzdculh caxtlahuay xtahud huantu nacatalihuayan.

Jesus camatlantiy lhuhua tatatlanin
(Marcos 1.32-34; Lucas 4.40-41)

16 Acalistan acxni aya capucsuankolh, luu lhuhua tatatlanin liminicalh antanicu xuf
Jesus; hui ti xcaakchipaninit xtalacapastacnicdn xespiritu akskahuin{ pero cumu x4
kalhiy litlihueke caj makatunu xcaxakatliy y xcaputlakaxtuy amakolh akskahuininin.
Xahuachi huak camatlantilh tipakatzi tatatlanin huanti antd xcaliminicanit. 17 Jests
chund camatldntilh amakolh tatatlanin y chund limakantéxtilh nac xlatdmat huantu
xamakdn quilhtamacu xlichuhuinanittéd profeta Isafas acxni chiné hua: “Huak x14 tla
huakolh quintajatatcan.”

Huanti xlicana scujniputun Jesus ni calacpiihua para natachokoy
(Lucas 9.57-62)

18 Acxni Jesus tcxilhli pi luu lhuhua cristianos xtachimdmalh antanicu xuf x14, cahud
nilh xtamakalhtahuakén pi catatdcaxli xlacata natapatacuta aliquilhtutu chachut.
19 Chatum xmakalhtahuakenacén judios laktalacatzihuilh y chiné huénilh:

—Makalhtahuakend, aquit na cstalaniputunén latachd nicu huix napina latapaya.

20 Jesuss kalhtilh:

—Aquit nitu ckalhiy, nichund cumu la amakolh lactzu huekni xlacdn takalhiy clhu
cucén antanicu talhtatay, xahud amakolh lactzu spun huak takalhiy xmasekecén; pero
aquit Xatalacsacni Chixct ni ckalhiy antanicu cmajaxay quiakxaka acxni ctlakudn.

21 Chatumlitim huanti na xtamakalhtahuakén xuamputin chiné huénilh:

—Quimpuching, aquit na nacstalaniydn pero caquintimaxqui quilhtamacd hasta acxni
naniy quintlat laqui nacmacnutaquiy y nacstalaniyan.

22Jests huénilh:

—Para xlicana huix quistalaniputuna, lanchujtuncén caquistalani y cacamakxtekti
amakolh makapitzin cristianos huanti talitaxtuy cumu la xanin talamdnalh xlacata pi
hud catamécnulh xtanincan.

Jestis macacsay uun chu takeyahuand
(Marcos 4.35-41; Lucas 8.22-25)

23 Jesus lalihudn catatdjulh xtamakalhtahuakén nac aktum barco laqui antd natachan
nac aliquilhtdtu pupund. 24Ni naj para makat a xtatlahudn nac chichut acxni lipecua
lata tziiculh untn y nachuna tziculh takeyahuay pupunt atzind xuanit aya xmaktzipu
tuncén barco. Jesus na anta xtajuma cbarco pero xl4 xmd y clhtatama. 25 Xtamakalhta
huakén Jesus lalihudn tamalakahuanilh y chiné tahuanilh:

—Quimpuchinacan, jcatlahua litlan, caquilamaktaydhu porque lanchti amandhu mux
tuydhul!

26 Pero huata x14 chiné cakalhtilh:

—;Tucu xpalacata marf lipecuampatit? jXlicana pi huixinin ni luu quilalipahuanahu!
¢Nicu chinchd hui mintacanajlatcan?

Huata x4 lalihudn tdquilh, calacaquilhnilh uin xahua pupunt xlacata pi catatacacsli,
y tuncén catziyanca huankolh. 27 Acxnj xlacén tadcxilhli lata camapéksilh uun chu
pupund luu cacs talacahuankolh y chiné tziculh talakalhasquin:

—;Tacu yata litlihueke kalhiy eé chixct, porque hasta masqui utin xahua pupunt taka
lhakaxmata acxni x4 camapeksiy?

Lhuhua paxni tamuxtulh acxni camactdnulh akskahuini
(Marcos 5.1-20; Lucas 8.26-39)

28 Acxnj Jesus tacutchd aliquilhtutu pupund anta chalh nac aktum pulataman hua
nicdn Gadara, y nac capdsantu tataxtuchi chatiy lacchixcuhuin huanti xcamakatlajanit
xtalacapastacnicdn akskahuini porque xcamactanuma. Umakdlh lacchixcuhuin luu lac
lucu xtahuanit y hasta nac ama tiji niticu luu xlactlahudn porque xtapecuaniy. 22Y lata
xtatalacatzuhuimdnalh antd x14 nicu xy4 Jesus, caj xalan tzdculh taquilhaniy:

—iJesus! ;Tucu xpalacata quilalipektanuydhu? Caj luu chuna catziya alisok tanita qui
lamapatiniydhu porque huix Xkahuasa Dios.

30 Cumu antd lacatza xtaputzuayamdanalh lhuhua paxni 31 huata amakolh xespiritucan
akskahuini chiné tahudnilh Jesus:

—Para naquilatlakaxtuydhu la ucmactanumandhu eé chixcd, pus luu catlahua litlan
caquilamaxquihu talacasquin naccamactanuydhu tamakolh paxni.

32 Jesuis cahudnilh:

—Pus tlan, ant4 catandtit.

Xespiritucan akskahuini tamakxtekli amakolh lacchixcuhuin y hud tamactanulh
paxni. Amakolh paxni lan tapecuaxnilh, tziculh takosnin hasta tachalh nac aktum
talhpdn, antd lhken tdalh y hasta nac pupund tatajuchd, huak antd tajicsuankolh. 33 Ama
kolh lacchixcuhuin huanti xtamaktakalhménalh paxni, caj lata xtapecuacdn tokostin
tatzélalh hasta tdchalh nac cachiquin; y acxni antd tachalh xlacan tziculh talichuhuindn
huantu taakspudlalh xpaxnicdn, y nachund talichuhuinalh huantu xcaquitaxtuninit
amakolh lacchixcuhuin huanti xapulh xcamactanuma xespiritu akskahuini. 34 Xliputum
cristianos huanti xtahuildanalh nac ama cachiquin lalihuan talh anta nicu xlayacha Jesus.
Acxni xlacdn tatcxilhli tahudnilh xlacata pi catldhualh litldn catatampuxtulh nac xpula
tamancdn huantu xlacan xtamapeksiy y mékat caalh.

9

Jesus matlantiy chatum chixcu huanti xluntuhuananit
(Marcos 2.1-12; Lucas 5.17-26)

1Pus huata Jesus tajulh nac barco y tacutparacha aliquilhtutu pupund, y anté tachalh
nac xcachiquin antanicu luu xlama xuanican Capernaum. 2 Anta x4 xuilacha acxni licha
nicalh chatum chixcd huanti xluntuhuananit, ama tatatld puchexni xpulencdn. Acxni
Jesus caucxilhli pi amakolh lacchixcuhuin xtalipahudn xlacata pi tlan x4 namatlantiy
chiné huéanilh am4 tatatla:

—Catuxcani tata, porque xlihuak mintalakalhin aya cmatzankenaninitan.

3 Pero makapitzin xmakalhtahuakenacan judios huanti antd xtalaydnalh xlacdn chiné
talacpihua: “Umad chixcu caj xpalacata xtachuhuin likalhkamanama y talalacataquima
Dios.” 4 Pero cumu Jesus catzilh huantu xlacdn xtalacpuhuamdnalh chiné cahuénilh:

—;Tucuxpalacata huixinin luu lixcajnit likalhiyatit mintalacapastacnican? 5Pus caqui
lahuanihu, ;jxatdcu atzint nipara tuhua makantaxtican, pi acxni nahuaniya chatum
tatatld: “Mintalakalhin huak cmatzankenaniyan”, osuchi para nahuaniya: “Lalihudn
cataqui y catldhuanti”? ¢ Pus lanchd camédn camasiyuniyan pi aquit Xatalacsacni Chixct
y nachuna litum pi xlicana ckalhiy litlihueke uti nac caquilhtamact y caj quintachuhuin
tlan climatzankenaninan talakalhin.

Xl4 xakatlilh ama chixct huanti xluntuhuananit y chiné huanilh:

—Huix cuanimadn, lalihudn cataqui, casacti mimpuchexni y capit nac minchic.

7 Ama chixct huanti xluntuhuananit lalihudn taquilh, taxtulh y alh nac xchic. & Acxni
amakolh cristianos tatcxilhli huantu x14 xtlahuanit lan tapécualh caj xpalacata tacac
nilh xtasctjut y tziculh tapaxcatcatziniy Dios caj xpalacata cumu xl4 xmaxquinit lanca
litlihueke eé chixcu.

Jestis huaniy Mateo xlacata pi castaldnilh
(Marcos 2.13-17; Lucas 5.27-32)

9 Acalistan Jesus alh alacatunu cachiquin y maktum acxni xtlahuama nac tiji tcxilhli
chatum chixct xuanicdn Mateo, antd xl4 xuf nac mesa nac xquilhtin oficina antani xma
lakaxokendn impuestos huantu xmatajinanimacalh Roma; x14 chiné huanilh:

—Huix na caquistalani.

Ama Mateo lalihuan huakaj tdyalh, akxtekuilikolh xtasctjut y stalanilh.

10 Acalistdn Jests antd alh huaydn nac xchic Mateo y na luu lhuhua lacchixcuhuin
huanti judios xtalacpuhuaniy pi huak xalaktzankdn xtalamdnalh, xahua xmatajinanin
impuestos huanti nitu xcaliucxilhcdn xlacdn na antd xtaanit tamakuaydn, y na anta quilh
xtum tamaktahui nac mesa antani xuf Jesus xahua xdiscipulos. 11 Pero amakolh lacchix
cuhuin huanti xcahuanicén fariseos acxni xlacan tadcxilhli lata xtahuildnalh xlacén taka
lhésquilh xdiscipulos Jesus:

—;Tlcu xpalacata mimakalhtahuakenacan lacxtum calitahuayan huanti tamalakaxo
kendn impuestos, xahud huanti luu laclixcéjnit maklakalhinanin lacchixcuhuin?

12 Cumu Jesus kdxmatli huantu xlacdn xtaquilhuaménalh chiné cahudnilh:

—Nitu maclacasquima doctor huanti tlan lama y nitu kalhiy tajatat, pero huanti tata
jatatlay tamaclacasquiménalh pi nacamatlantiy doctor. 13 Xlicana ccahuaniyan pi luu
lihuana caakatdkstit huantu huaniputin xtachuhuin Dios antanicu chiné tatzoktahui
lanit nac likalhtahuaka: “Aquit ni cmatlantiy caj xman naquilalilakachixcuhuiydhu min
takalhincdn huantu camaknjyatit, pus huata aquit clacasquin pi na cacalakalhamantit
xamakapitzin huanti na talaktzankatayaménalh nac xlatamatcan.” Y nachuna litum
aquit ni hud cminit cahuaniy xlacata natalakpaliy xtalacapastacnicdn huanti luu xlicana
lacuén cristianos, huata hud cminit catasaniy huanti luu maklakalhinanin laqui aquit
naccalakmaxtuy.

Kalhasquincdn Jesus xpalacata takalhxtekni
(Marcos 2.18-22; Lucas 5.33-39)

14 Maktumlitim makapitzin xdiscipulos Juan Bautista talaktalacatzdahuilh Jests y
chiné tahuénilh:

—Aquinin chu makapitzin fariseos ankalhina ckalhxteknindhu xlacata clakachixcuhui
yéahu Dios, jtdcu chi xpalacata mintamakalhtahuakén ni talikalhxteknin?

15Jestus chiné cakalhtilh:

—Huanti caputzacanit xlacata natadn tamakpaxcuajnan nac aktum putamakaxtokni,
¢lacu pi mininiy xlacan caj ya talipuhudn anta natamaklatahuilayachd lihudn anta cata
lahui amd kahuasa huanti tamakaxtokma? Pero nalakchdn quilhtamacu acxni nasputa
pupaxcua y ama kahuasa huanti tamakaxtokli médkat nadn, chund cumu la aquit amaj
quiokspulay, acxnict cht xlacan natalipuhudn y natakalhxteknin.

16 ’Xlihuak huantu aquit ccalimakalhchuhuinimdn xasasti limapeksin, pus hud xpala
cata ccalihuaniyén pi nipara chatum ticu mininiy nalaktzapay mactum xalakudn xves
tido y hud chii namahuacaniy pitzu xasasti lhdkat, porque ama xasasti lhdkat acxni nache
kecdn naactzuhuandn y atzint lanca nahudn huantu nataxtita nixachund la xapulh xtax
titnit. 17Y nachuna litim ni pumajucdn xaskata pulque huantu aya lakuama xmakxuhua
borrego, porque para chund natlahuacdn, ama xmakxuhua borrego napanka, chuna
xuhua cumu la pulque caj paxcat nahuankoy porque lacxtum nalaktzankay. Pus hua
xpalacata pi lihuaca tlan majucan xaskata pulque nac xasasti xmakxuhua borrego laqui
luu lacxtum natacatldn y natatayaniy y nitu catitalanilh.

Chatum puscat tzek xamaniy clhdkat Jesus
(Marcos 5.21-43; Lucas 8.40-56)
18 Acxnij Jesus chund xcalimakalhchuhuinima eé tachuhuin chatum chixct huanti xca
puxcuniy judios chilh antanicu x14 xlaya, lakatatzokdstalh nac xlacatin y chiné huanilh:

—Quintzumat ucu nilh pero para huix nalakpina y nalixamaya mimacan nac xmacni
xl4 luu tlan nalatamaparay.

19 Jests tacaxli y lalihuan tdalh nac xchic, y na huak cataalh xdiscipulos. 20 Pero na
castaldnilh chatum puscat huanti aya xlema xliakcutiy cata lata xtatatlay cstajmakama
xkalhni. XIla tzek laktalacatzdhuilh Jesis nac xken y tampekstaxamanilh clhékat,
21 porque xla xlacpuhudn: “Huatiyd para tlan xacxamanilh tzind clhdkat aquit tuncan
nactatlantiy.” 22 Acxnj chii xamanikolh clhdkat, Jesus lalihudn talakéspitli ucxilhli ama
puscat y chiné huanilh:

—Nana, huix lanchu tatlantinita porque quilipdhuanti xahuachi canajla pi aquit tlan
nacmatlantiyan.

Acxnitiya chil ama puscat tatldntilh.

23 Pero acxni Jesus chalh nac xchic amd xapuxcu judio xuanican Jairo, xla catcxilhli
huanti xtamatasimanalh lispek xlacata aya naancdn macnununcdn, nachuna xlilhuhua
cristianos xtatasamanalh. 24 X134 chiné cahuénilh:

—Luu xlicana catlahudtit litldn lalihudn cataxtutit porque uma tzumat nitu nima
huata x14 caj lhtatama.

Pero amakolh cristianos caj tzdculh talilitziyan huantu x14 hud. 25Jesus juerza catla
kéaxtulh, acalistdn x14 tanulh, chipanilh xmacan y ama tzumat tuncédn tdquilh; 26 y lata
xlicalanca amd pulataman talakapuntimilh tachuhuin huantu x14 xtlahuanit Jesus.

Jesus camalacatlantiy chatiy lakaxoko

27 Acxni Jesus taxtulh nac cachiquin y alhd, chatiy lakaxokén lacchixcuhuin tziculh
tastalaniy xtamatasimanalh y chiné xtahuanimanalh:

—Xlitalakapasni xamakdan rey David, catlahua litldn, caquilalakalhaméahu.

28 Jesuis ni tachdkolh y acxni chii chalh nac chiqui antanicu x14 xlaktuncuhuiy, amakolh
lakaxoko na tatanulh, talaktalacatzihuilh antanicu x14 xuf y chiné cakalhdsquilh:

—;Canajlayatit huixinin pi aquit tlan nactlahuay huantu huixinin quilalimakatzanke
mandahu?

Xlacan takalhtinalh:

—Quimpuchinacén, aquinin xlicana ccanajlaydhu.

29 Pus Jesus calacaxamalh nac xlakastapucan y chiné cahudnilh:

—Cumu para chund pus cakantdxtulh huantu huixinin canajlanjtatit.

30 Xlakastapucdn amakolh lacchixcuhuin lihuana tatlantikolh y tlan talacahudnalh.
Jesus cahudnilh:

—Luu xlicana catlahuatit litlan niti calitachuhuinantit laqui niticu nacatziy.

31 Pero caj lata xlacdn tataxtulh, tuncan tzdculh talichuhuindn huantu Jesas xtla
huanit nac xlatamatcén y lata xlicalanca améa pulataman huak catzicalh.

Jesus matlantiy chatum koko

32 Acxni amakolh lacchixcuhuin huanti camalacatlanticalh aya xtataxtuménalh
nac chiqui, tachimpa makapitzin lacchixcuhuin y taliminilh Jests chatum chixcu koko
porque hud xespiritu akskahuin{ xmakokenit.

33 Jesus limapéksilh amd akskahuini xlacata camactdxtulh amd chixct, y acxni cha
makxtekkolh, am4 koko tlan tziculh chuhuindn. Lata xlilhuhua cristianos tziculh tapa
xuhuay y chiné xtahuan:

—Necxnicd a xtasiyuy nac xapulataman Israel huantu lanchd tasiyuma.

34 Pero makapitzin fariseos chiné xtahudn:

—Uma chixct tlan catamacxtuy xespiritucan akskahuini porque hud lipahuén y tas
cujma xapuxcu akskahuinfi, y hud chi maxquinit xlitlihueke.

Jesus calakalhamdn cristianos
35 Jesus tzucupaj calakapaxialhnan lactzu cachiquinin huantu xtahuildnalh nac ama
pulataman; lata nicu xchan xtanuy nac xpusiculancén judios y anta xcamakalhchuhuiniy
cristianos. Hud xcalimakalhchuhuiniy lata ldcu xuiliputin xasasti xlimapeksin Dios laqui

tlan natalaktaxtuy cristianos, xahuachi x1a huak xcamatlantiy latacha tiicuya tajatat chu
tacatzandjuat. 3¢ Acxni xcaucxilha lhuhua cristianos lata ldcua xlacan xtalaménalh, xl4
luu xlicana snun calakalhdmalh porque lhuhua huanti ni xtakalhiy xtapaxuhudn y niti
xanan huanti nacamaktayay. Luu xtachund xtalamdnalh cumu la borregos huanti niti
cacuentajlay y niti camaktakalha. 37 Jests chiné cahudnilh xtamakalhtahuakén:

—Lhuhua cristianos talamanalh huanti xlicana taaktzankatamanit y luu xtachund qui
taxtuy cumu la aktum lanca catuhudn antanicu lan huf lixkdnat, pero huanchu tasacudn
huanti taxkanamdnalh luu nipara clhuhuacén. 38 Hud xpalacata ccalihuaniyén pi cali
makatzankétit xpuchind eé tachandn y cahuanitit pi camacdmilh makapitzin tasacudn
laqui lacapala natamamacxtumikoy huantu akahuanij lama.

10

Jesus calacsaca kalhacutiy xapéstoles
(Marcos 3.13-19; Lucas 6.12-16)

1 Maktum quilhtamact Jesus catasanilh laqui natatamacxtumiy kalhacutiy xtamakalh
tahuakén huanti luu ankalhind xcatalatapulqaiy. X14 caméxquilh litlihueke laqui tlan
natatamacxtuy xespiritucan akskahuini y laqui tlan natamatlantiy tatatlanin xahua
huanti xcakalhiy catuhuaj tacatzandjuat.

2 Hua umakolh xtacuhuinicdn huanti calimapacthuilh xapdstoles natahuan: Xapulh
Simén huanti na xlimapacuhuicdn Pedro, chu xtaAndrés; Santiago xahua Juan, hua
umakolh xcamandn Zebedeo; 3 Felipe, Bartolomé chu Tomas; Mateo huanti xmalaka
xokendn impuestos, xahud Santiago huanti xkahuasa Alfeo; Labeo huanti na xlimapacu
huicén Tadeo; 4 Simén huanti xapulh xcatatapeksiy amakolh lacchixcuhuin huanti xca
huanican celotes; Judas Iscariote huanti acalistdn macamdstalh Quimpuchinacan Jesus.

Jesuis camacdn xapéstoles xlacata nataliakchuhuindn xtachuhuin
(Marcos 6.7-13; Lucas 9.1-6)

5 Acalistdn Jesus camdcaxli kalhacutiy xapdstoles; acxni nia xtadn x1a chiné cahudanilh:

—Ni capitit camakalhchuhuiniyatit huanti ni judios, nanipara capitit nac xpulata
mancan samaritanos. ® Huata mejor hud cacalakpitit amakolh huanti cumu 14 xataaktzan
katapulin borregos talamdnalh uti nac xapulataman Israel. 7 Huixinin hud caliakchuhui
nantilhétit pi aya talacatzuhuima quilhtamact acxni Dios namatzuquiy xasasti xtapéksit
nac caquilhtamacd. 8 Xlihuak tatatlanin cacamatlantitit, cacamalakastacuanitit huanti
acu tanimdnalh cristianos, nachuna amakolh huanti calilama lepraj tzitzi cacamatlan
titit, na cacamacmaxtutit huanti camakatlajanit xespiritu akskahuini. Huixinin caj chu
natd maklhtinanitatit y nitu xokonitatit tama litlihueke, pus nachuna chd huixinin caj
chunatd cacamatlantitit huanti nacacuchiyatit y nitu cacamatajtit.

9’Nittcu calipitit tumin, nipara xla plata, xla oro y na nipara xla cobre. 10 Na nipara
hud bolsa calipitit, na ni calipitit macatiyin milhakatcan huantu naputalakxtununapitit,
huata caj xman hud calipitit huantu lhakanitatit y nachund mintatununcan. Na nipara
hud calipitit milixtokcdn, caj hud x4 ni tzankay ticu caticamaxquin; porque huanti xli
cana scujma juerza mininiy pi namahuican.

11"Xahuachi antanicu nachipindtit nac aktum cachiquin caputzatit chatum chixcd
huanti luu tlan xtapuhuén y anta chd catamakxtéktit nac xchic hasta acxni huixinin
napinatit alacatunuj cachiquin. 12 Acxni namaclaydtit aktum chiqui antanicu natahui
layatit, cachuhuindntit y cacahuanitit huanti xalac chiqui xlacata pi catakalhilh tapa
xuhudn huantu mastay Dios. 13 Para antd nac ama chiqui tahuildnalh huanti tlan taca
tziy cristianos y camininiy pi natakalhiy ama tapaxuhudn, pus calisquinitit Dios xlacata
pi antd cacatatamdakxtekli. Pero para amakolh cristianos huanti tahuildnalh nac ama
chiqui ni camininiy natakalhiy tapaxuhudn, pus huixinin calactlahuatit tama minta
chuhuincén. 4 Para nac aktum chiqui osuchi nac aktum cachiquin nitldn nacatlahuaca
natit y na nipara cakaxpatniputuncandtit ama tachuhuin huantu huixinin lichuhuinam

patit, pus huata huixinin lalihudn cataxtutit nac ama chiqui o nac cachiquin, y acxni
nataxtuyatit cacalactincxcantit amd pokxni huantu calactahuacdn nac mintantuncan
laqui xlacdn nataucxilha pi huixinin niaj mincuentajcan para natalaktzankay tamakolh
lacchixcuhuin. 15 Xlicana ccahuaniydn pi acxni nalakchdn quilhtamacd lata Dios naca
maxokoniy xlihuak cristianos, pero huanti tahuildnalh nac amé cachiquin atzind luu
lhuhua lata natapatinan nixachuna amakolh laclixcdjnit cristianos huanti xtahuildnalh
xamakdn quilhtamacd nac amakolh cachiquin huantu xcahuanicdn Sodoma y Gomorra.

Huanti talichuhuindn xtachuhuin Jesus nacasitzinicdn
(Marcos 13.9-13; Lucas 21.12-17)

16”iLuu lihuana cakaxpatit! Aquit ccamacamdn cumu la lactzu borregos nac xlaksti
pancan laclipecudnit huananin lapénit. Pus huata huixinin luu skalalh calatapulitit
chund cumu la talatlahuan luhua, pero nachuna litim xacacsua cumu 14 lacmantzu
paloma. 17 Luu cuentaj catlahudtit porque caj quimpalacata nacamacamastacanatit
nac pumapeksin, huixinin nacakesnokcanatit nac xpusiculancan judios. 18 Xahuachi caj
quimpalacata nacalipincanatit nac xlacatincan gobernador osuchi nac xlacatin gobier
no. Hua chund naquilitaxtuy laqui huixinin tlan naquilalichuhuinandhu nac xlacatincan
huanti nj judios. 19 Acxni huixinin nacamacamastacanatit nac xlacatincdn mapeksinanin
ni luu caliakatiydntit xlacata lacu nakalhtinanatit osuchi lacu nahuanatit acxni natamak
tayayatit. Porque acxni nalakchan hora lata lacu huixinin nachuhuinandtit, Dios naca
maxquiyan lacuan tachuhuin. 20 Porque xlicana pi ni huixinin catichuhuindntit, huata
hua xespiritu Quintlaticin huanti nacapalacachuhuinandn.

21’ Ama quilhtamact lacchixcuhuin natalamakasitziy caj quimpalacata, y hasta natama
camastay xnatalancan laqui nacamaknican; y nachund huanti tahuildnalh xcamancan
na natamacamastay laqui nachuné nacatlahuay; nachuna lakahuasan natatalamakasi
tziy xtlatcan y hasta man natamacamastay laqui nacamaknjcan. 22 Xlihuak cristianos
nacasitziniyan caj quimpalacata, pero huanti luu akstitum naquilipahuén hasta latacha
nincocxni pus hud x14 tama amaj lakmaxtuy xlistacni. 23 Acxni huixinin nacaputzastala
canatit nac aktum cachiquin huata mejor catzalatit y anta capitit nac aktumlitum cachi
quin. Porque lacatancs ccahuaniyan pi aquit Xatalacsacni Chixci nacmimparay acxni
huixinin nia lakatzalakoyatit nahudn amakolh lactzu cachiquinin huantu tahuildnalh
nac xapulataman Israel.

24’Porque nipara chatum huanti caj limakalhtahudket nalacpuhudn pi atzinu x14 tali
pahu ni xachund xmakalhtahuakend, y nipara chatum tasacua nalacpuhudn pi atzini
x4 talipahu nixachuna xpatrén. 25 Amd huanti caj limakalhtahudket caj xman hud xla
capaxcatcatzilh pi macastalama xmakalhtahuakend, y nachund ama huanti caj tasacua
capaxcatcatzilh pi huantu lakchama xpatrén nac xlatdmat juerza na nalakchdn. Hua
ccalihuaniydn, para chatum xpuchina chiqui limapacuhuicdn Beelzebu o xapuxcu akska
huinf, ;lacpuhuandtit cht huixinin pi lihuaca ni calahud caticahuanicalh huanti x14 xli
talakapasni?

Hugntu luu xlicana quilipecuanitcdn
(Lucas 12.2-7)

26 ’Pero huixinin ni cacapecuanitit lata ticu nacatlahuaniyan catihua cristianos caj
xpalacata ni natamatlantiy huantu huixinin nahuanatit, porque nipara pulactum tachu
huin huantu aquit ccahuaninitdn caj chunatd tzek catitdhui para ni juerza nacatzican.
27 Para acxni capucsua xuanit aquit ccahuaninitdn aktum tachuhuin, pus acxni chd cacu
huinf huixinin caliakchuhuinampitit; y nachund huantu caj tzek ccahuaninitan, huixinin
xlicana luu palha lata calicatasatit nac xcaakstinin talhmana chiqui. 28 Ni cacapecuanitit
amakolh lacchixcuhuin huanti masqui tlan nacamakniydn porque xlacén nilay cama
patiniy milistacnican. Huata mejor hud capecuanitit Dios porque xl4 la namaknikoy
mimacni kalhiparay litlihueke laqui acalistdn na tlan namacan milistacni nac pupatin.

29°Caj luu cacaucxilhtit lata camastacan tantiy lactzu spun y nipara tzina taparaxald
listacdn, pero masqui chund nipara tantum xanin catitamachd nac tiyat para ni hua
chund nalacasquin Quintlaticdn. 30 Hua chuna ccalihuaniman porque xla huak catziy, y
xahuachi hasta masqui miacchixitcan huantu taydnalh nac miakxakacdn huak taputle
ketayanit lata kanatunu. 31 Por eso hud chi xpalacata ccalihuaniyan ni capecudntit, Dios
nacamaktayaydn porque atzind huixinin lhuhua mintapalhcan nixachuna huak amakolh
lactzu spun.

Jesus lakatiy acxni lipaxiihu litayaydhu xlacata pi xlicana lipghuandhu
(Lucas 12.8-9)
32’Hud amd chixcd huanti nalitayay nac xlakstipancén cristianos pi xlicana quilipa
hudn pus nachuna cht aquit na naclitayayacha pi xlicana hua quilacscujni nac xlacatin
Quintlat huanti huilacha nac akapun. 33 Pero huanti ni nalitayay nac xlacatincan cris
tianos pi xlicana quilipahudn pus nachund chu aquit na ni cactihuanicha Quintlat xla
cata pi luu tlan quilacscujni xuanit.

Lhuhua cristianos caj natalitapajpitziy Jesus
(Lucas 12.51-53; 14.26-27)
34’Ni luu calacpuhudntit huixinin para caj xmanhud luu cminit huiliy tapaxquit nac
caquilhtamacu, pus aquit ni luu xmanhuad climinit tapaxquit huata na caj cminit huiliy
talamakasitzin. 35 Aquit caj lampara cminit lamachipiy cristianos, hud chuna cliqui
lhuama porque caj quimpalacata chatum kahuasa natalamakasitziy xtlat, chatum tzumat
natalamakasitziy xtz{, y chatum puscat natalamakasitziy xputiyatzi. 3¢ Lata chatunu cris
tianos mismo man xlitalakapasnican xtalamakasitzinacdn nahuén y ni catilaucxilhpa
tulh.
37’Nachunalitum, para chatum chixcd atzint capaxquiy xtz{ osuchi xtlat nixachuna
cumu la aquit xlacata aktum catziy naquilipahudn, pus huata x14 nilay aquit quintapek
siniy; y nachuna litim ama huanti atzint paxquiy xkahuasa osuchi xtzumat nixachund
cumu la aquit, xl4 nilay quintapeksiniy. 38 Y nachuna huanti ni aktum catziy nacucay
xcruz xlacata naquistalaniy masqui xmacamastalh xlatdmat caj quimpalacata, x14 nilay
quintapeksiniy cumu la huanti xlicana quilacscujni. 39 Porque ama chixct huanti lak
maxtuputin xlatdmat ud nac caquilhtamacd huata xla amaj malaktzankey, pero huanti

namalaktzankey xlatdmat caj quimpalacata huata x14 amaj maakaputaxtiy nac xlacatin
Dios.

Huanti huixinin camakamaklhtinandn xtachund cumu la aquit quimakamaklhtinama
(Marcos 9.41)

40 ’Huanti huixinin tlan nacatlahuaydn nac xchic y nacamakamaklhtinanan pus luu
xtachunatiyd cumu lampara aquit quimakamaklhtinama; huanch ti aquit tlan quintla
huay y quimakamaklhtinan pus na luu chunatiya quitaxtuy cumu lampara hua maka
maklhtinama Quintlat huanti quimacaminit. 4! Para ticuya chixct xtalaktuncdhuilh nac
xchic chatum profeta caj cumu catziy pi hud lacscujnima Dios, xlicana xl4 pi na chuna
tiyd namaklhtindn xtaskdhu nac xlacatin Dios chuna cumu la lakchdn chatum profeta.
Nachunalitim huanti natalaktuncuhuiy nac xchic chatum chixct huanti luu tlan xta
puhudn, y cumu xla chund natlahuay nachunatiya namaklhtindn xtaskdhu cumu la lak
chan chatum chixct huanti luu tlan xtapuhudn. 42Y latachd ticuya cristiano xcamax
quilh canacaj pektum mdkot xaskahuihui chiichut umakolh huanti luu nipara tacu xka
satcan tatasiyuy, pero cumu xlacan aquit quintalipahuédn y quintastalaniménalh, xli
cana ccahuaniydn pi ni caj chunatd catitatamdkxtekli para ni juerza nacamaxquican
xtaskahucédn nac xlacatin Dios.

11

Juan Bautista an makalhasquinindn Jesus para xlicana hud Cristo
(Lucas 7.18-35)



San Mateo 11:1 23 San Mateo 11:15

1 Acxni Jesus camakalhchuhuinikolh xakalhacutiy xdiscipulos, x14 na lalihuan tacaxli
y antd alh liakchuhuinadn xtachuhuin Dios nac lactzu cachiquinin huantu xcamapeksiy
ama pulataman.

2 Cumu Juan Bautista chunact xtanuma nac pulachin, antd x4 catzich4 lata laclanca
licAcnit tascujut xcatlahuama Cristo. Huata x4 malakdchalh makapitzin xtamakalhta
huakén antanicu xlamacha, 3 y takalhdsquilh:

—;Lacu pi xlicana huix Cristo huanti xliminit xuanit, osuch{ nactikalhiyahuct para
acu namin huanti luu xaxlicana?

4Jesus chiné cakalhtilh:

—Lalihuan calakpimpitit y cahuanitit Juan huantu huixinin ucxilhpdtit ctlahuama
chu huantu kaxpatpdtit clichuhuinama. 5Na calitachuhuindntit pi huanti lakaxokén xta
huanit chu aya tlan talacahuanan, nachund huanti xtaluntuhuananit chu aya tlan tat
lahudn, xahua huanti xcakalhiy amad lixcajnit tzitzi huanicdn lepra cht huak tatatlanti
mdanalh; nachund huanti xaakatapa xtalamdnalh cristianos chu aya tlan takaxmata. Y
hasta nachund makapitzin huanti aya xtaninit chi ccamalacastacuanima nac calinin, y
chinchd huanti laklimaxkenin talamdnalh cristianos pus xlacdn ccaliakchuhuinanima
nahu pulactum xasasti talacapastacni huantu nacalakmaxtuy. ¢ Pero na cahuanitit Juan
pi luu cana lipaxihu nalatamay ama chixca huanti ni naquililaclatayay acxni cht aya
lihuana catzinitta ticu aquit.

7 Acxni aya taankolh xlacscujni Juan, huata Jests hud tzdculh lichuhuinan Juan nac
xlacatincan cristianos y chiné cahuénilh:

—Acxnj chicd tiquilatit nac desierto, jticu tiquiputzatit, osu tdcu quiucxilhtit? ;Lacu
pi quiucxilhtit huixinin chatum chixct huanti xtachuna cumu la kantum katit huantu
lan akxmutyahuanit udn? 8 Pus cumu para nihud, ;jtacu chinchd quiucxilhtit? Osuchi,
.pi quiucxilhtit chatum chixct huanti luu lacuan lhakat lilhakananit? Porque huixinin
stalanca catziyatit pi huanti talilhakanan lacudn litacaxtay lhdkat anta xlacan tahuild
nalh nac xchiccédn laclanca mapeksinanin. Bueno, ; pero ticu chinchi luu quiucxilhtit?
¢(Lacu pi xucxilhputundtit chatum profeta? Cumu para hud quiputzatit pus lihuaca
tlan porque aquit luu lacatancs ccahuaniydn pi xlicana tamd chixct huanti huixinin
quiucxilhtit atzint tlak lanca maxquicanit xlitascdjut nixachuna cumu la xcamaxqui
canit xlitascujutcdn xlihuak xalakmakén profetas. 10 Porque huatiyd tama Juan Bautista
huanti lichuhuinan Dios nac xtachuhuin huantu tatzoktahuilanit nac likalhtahuaka anta
nicu chiné huén:

Aquit cmacdn quilacscujni huanti napulaniyén,

laqui x14 nacaxtlahuanitilhaydn mintiji.

1 Xljcana ccahuaniyan pi lata xliputum profetas huanti titaquilachi nac caquilhtamaca
nimpara chatum ticu ananijt huanti atzind lanca xtascijut xmaxquicanit cumu la xla
Juan Bautista. Pero masqui chund, chii na milicatzitcan pi catihua cristiano masqui
nitucu xkdasat huanti Dios namakamaklhtindn nac xasasti xtapéksit huantu xlichuhinan
Juan, pus huata namakatlajaparacdn Juan porque xla hasta atzind liactay nakalhjy xta
scyjut.

12’Hasta lata titziculh akmununin Juan Bautista hasta 14 calaccht lhuhua huanti talak
tzaksamanalh xlacata pi juerza natamakantaxtiy ama laktaxtut y tatanumdnalh nac xta
péksit Dios, porque xlacén juerza tatlahuanimanalh ni tatachokoy hasta tlan natatanu
yachd. 13 Xlihuak huanti aya tatitaxtunit profetas xahud ama limapeksin huantu timax
quicalh Moisés, luu acxtum huak huatiya xtalichuhuinaménalh lata lacu Dios xamaj
huiliy xasasti xtapéksit utl nac caquilhtamact, huak chunatiya timinkochita hasta la
utimilh Juan. 4 Masqui huixinin ni luu cacanajlaputitit quintachuhuin pero aquit laca
tancs ccahuaniyan pi tamd Juan Bautista huatiyd ama profeta Elias huanti tihuanicalh o
timalacnicalh pi namimparay amaktum. 15 Huanti takalhiy xtakencan pus cataakataksli
eé tachuhuin.

167;Caj tucu xtachund tlan nactamalacxtumiy umakolh cristianos huanti calacchd
quilhtamacu talaménalh? Pus caj luu xtachuna talitaxtuy cumu la amakolh lactzu camén
huanti takamanantahuilay nac plaza y tzucuy talakquilhdn xcompafieros: 17 “Pus ;tticu
luu lacasquindtit? jAquinin aya ccaliskolininitan laclipaxthu tatlakni xlacan tantlinin,
pero huixinin ni tantlitit, y na aya ccaliquilhtlinin xaya talipuhuén taquilhtlin, pero
na nipara chuna tasatit!” 18 Luu xlicana pi chuna litaxtuydtit huixinin huanti calacchu
quilhtamacu lapatit, porque aya quilachi Juan Bautista huanti ni lacxtum xcatahuayan
y ni lacxtum xcatakotnin catihua cristianos laqui nacatapaxuhuay, pero huata huixinin
kalhtum xuandtit pi hua xkalhiy xtalacapastacni akskahuini. 1° Cht acalistdn cmimpa
aquit Xatalacsacni Chixc, aquit lacxtum ctziculh catahuayén y catakotnun catihua cris
tianos laqui chuna putum naccatapaxuhuay, pero huata cht huixinin huamparayitit pi
mat luu lanca xakotni y mat luu caj xmanhua cliakatiyun lata lacu nacuayén, xahuach{
mat huak quiamigos ccatlahuay huanti tamalakaxokendn impuestos xahua catihua mak
lakalhinanin lacchixcuhuin. Pero aquit ccahuaniyén pi lata hui xliskalala Dios ant4 laca
tancs litasiyuma xtascuijut nac xlatdmat huanti xlicana akataksma.

Amakolh cristianos huanti ni takaxmatputun xtachuhuin Jests lan napatindn
(Lucas 10.13-15)

20 Pus huata Jesus tziculh calacaquilhnilacdn amakolh cachiquinin antanicu x4 xcat
lahuanit laclanca licacnit xtasctjut porque amakolh cristianos huanti anta xtahuildnalh
xlacén nj xtalakpalimanalh xtalacapastacnican xlacata pi natalipahudn Dios y x14 chiné
hua:

21 —iKoxutacu tithuandtit huixinin cristianos huanti lanchu huilatit nac xacachiquin
Corazin, y nachund huixinin huanti huilatit nac Betsaida! Porque para amd laclanca
licAcnit quintascdjut huantu aquit ccatlahuanit nac milakstipancédn chuna xticatlahua
calh xamakan quilhtamacu nac xacachiquin Tiro y Sidén pus xlacdn aya makasa cahua
lata xtitalakpdlilh xalixcajnit xtalacapastacni xahuachi aya xtitalimasiyulh pi talipu
huanit caj xpalacata xtalilhakdnalh xatzitzeke lhdkat y na xcaliactlahuapuxticalh
lhcaca. 22 Pus aquit lacatancs ccahuaniyan pi acxni nalakchdn quilhtamacd lata huak
nacamaxokonican cristianos, huixinin atzint luu lipecua lata nacamapatinicandtit nixa
chund amakolh cristianos huanti tahuildnalh nac xacachiquin Tiro y Sidén. 23Y chinchu
huixinin cristianos huanti huilatit nac xacachiquin Capernaum, ; huixinin max lacpuhua
natit pi Dios calikalhimdn lanca mimputahuilhcdn nac akapin? Pus aquit lacatancs cca
huaniyan pi nichund, huata mejor antanicu luu xapulhman nac pupatin nacamacapinca
natit laqui antd naxokonunatit. Porque para antd nac ama cachiquin huantu huanican
Sodoma xacticatldhualh laclanca licdcnit quintascdjut huantu aya lanit nac milaksti
pancan, ama lanca cachiquin luu tlan cahud lama hasta la lanchd. 24 Pero chu lacatancs
ccahuaniyan pi acxni nalakchdn quilhtamacu lata nacamaxokonicédn xlihuak cristianos,
huixinin atzint lanca tapatin nacalakchandn nixachuna amakolh cristianos huanti xalac
Sodoma.

Huanti aya talitlakuanit xlatamatcdn catdmilh tajaxa
(Lucas 10.21-22)

25 Amé quilhtamact Jests kalhtahuakanilh Dios y chiné hua:

—Papa Dios, clakachixcuhuiyan porque huix xpuchind akapin chu catiyatni, y cpax
catcatziniydn porque huix camaaktzekuilini xatldn mintalacapastacni huanti luu lac
talipahu chu huanti lakskalaldn lacchixcuhuin laqui xlacdn ni nataakataksa y huata
hua camaakataksnitta amakolh lacchixcuhuin huanti luu nitucu tuncan xkasatcan laqui
xlacén natakalhakaxmatdn, 26 Pap4, luu clipaxuhuay porque huix chuna lacasquinti xla
cata pi chuna naquitaxtuy.

27 Acalistén catachuhuinalh cristianos y chiné cahuanilh:

—Lata ttcua kalhiy Quintlat huak quimacamaxquinit. Aquit Xkahuasa Dios y niticu
luu quilakapasa ticu aquit huata caj xmanhud Dios catziy pi aquit Xkahuasa. Y nachuna

litdm niticu luu catziy lacu luu xtalacapastacni Quintlat Dios huata caj xman quecstu
aquit ccatziy cumu aquit Xkahuasa, y na caj xmanhud nalakapasa huanti aquit nacma
lakapasniputin. 28Y chincht huixinin huanti aya camakatlakuanitdn milatamatcan
luu tuhua maklhcatziydtit lapatit xtachund cumu la a cacucalipitit aktum tzinca tacuca,
huata mejor caquilalakmthu aquit laqui chund naccamajaxayén. 29 Luu lipaxtthu camaka
maklhtindntit quintascdjut huantu aquit cmastay, y na luu tlan camacastalatit quila
tadmat, porque aquit xlicana pi luu tlan ccatziy y luu xlicana tzatata quinacd; para chuna
nalatapayétit huixinin xlicana nacamajaxaydtit milistacnican. 30 Porque am4 tascujut
huantu aquit ccamaxquiyan nipara tzind tuhua tlahuacédn, y nachund amad tacuca huantu
aquit naccamaxquiyan nipara tzind tzinca lencan.

12

Dios tlahuanit sdbado laqui nacalimacuaniy xcamandn
(Marcos 2.23-28; Lucas 6.1-5)

1 Maktum quilhtamact acxni huak judios xtajaxa Jesds chu huanti xtastalanima
nalh xtatipuntaxtuménalh antanicu lan xchancanit trigo. Amakolh xdiscipulos Jests
tadcxilhli ama trigo pero cumu aya xtatzincsniy xlacdn tzdculh taiy xtahudcat, xtalak
pekxa y xtahuaniniy xtalhtzi. 2 Makapitzin fariseos huanti na antd xtamakstalamanalh
xlacédn taucxilhli huantu amakolh discipulos xtatlahuaménalh y chiné tahuénilh Jesus:

—;Tlcu xpalacata la ama mintamakalhtahuakén nitucu taliucxilhnindn porque
xlacédn tatlahuamdnalh aktum tasctjut huantu ni xlitlahuatcan lanchd eé quilhtamaca?

3Jesus chiné cakélhtilh:

—;Lacu pi necxni alikalhtahuakayatit huixinin xtachuhuin Dios antanicu lichuhuinan
huantu titldhualh rey David acxni x14 xcatatzincsnima xcomparieros? 4 Antd huan pi
tamd rey tanulh nac xpusiculan Dios y hualh amé xatasiculanatldhu caxtildnchahu
huantu njpara tzind xlihuat xuanit na nipara hud xcompaneros, pero xla acxtum cata
hualh, huata caj xmanhud xlihuatcan xuanit cura. > Osuchi, ;na nia likalhtahuakayatit
nac xlibro Moisés antanicu huan pi amakolh cura huanti tascujmanalh nac xpusiculan
Dios xlacan ni tajaxa masqui lakchanit quilhtamacu lata jaxcan, pero tamd ni lihuancan?
6 Pus aquit lacatancs ccahuaniyan cumu para huatunin calimakxteka Dios catdscujli
masqui acxni lakchanit quilhtamacu lata jaxcdn, pus xalihuacd aquit ckalhiy limapeksin
para lata ticu nactlahuay eé quilhtamact y nixachuna huanti tascuja nac pusiculan.
7 Luu xlicana pi huixinin nia akataksétit huantu huamputan xlimapeksin Dios antanicu
chiné tatzoktahuilanit nac likalhtahuaka: “Ni clacasquin pi caj xmanhua naquilalila
kachixcuhuiydhu mintakalhincdn huantu huixinin camakniyatit, pus huata atzint luu
tlan naquilalilakachixcuhuiydhu xlacata pi nalalakalhamandtit chatum achatum.” Cumu
para xlicana xakatdkstit xtachuhuin Dios nitu xcalihuanitit y ni xcamaxokoniputuintit
amakolh koxutanin cristianos huanti nitu lenkoy cuenta. 8 Y nachuna litdm luu milica
tzitcan pi aquit Xatalacsacni Chixct ckalhiy limapeksin laqui naccahuaniy cristianos
lata tdcu tlan natatlahuay nac eé quilhtamact acxnj jaxcan.

Jesus matlantiy chatum chixcu huanti cscacnikonit xmacdn
(Marcos 3.1-6; Lucas 6.6-11)
9Jesus lalihuan alh y anta chalh nac xpusiculancédn judios huantu xuf nac amé actzu
cachiquin y antd xla tdnulh. 10 Na antd xtanuma chatum chixcd huanti cscacnikonit
xmacédn, Cumu huanti luu mar{ xtasitziniy Jests xlacan xtamaclaniputin huantu tlan
nataliyahuay y natamalacapuy, y chatum chiné kalhasquilh:
—;Lacu huix huana, pi lakchdn para namatlantican chatum tatatld acxni lakchanit
quilhtamact lata jaxcan?
11X14 chiné cakalhtilh:
—Chinchd para huixinin kalhiyatit tantum miborregojcan, para xl4 na pokx tamo
kosa nac aktum pozo, masqui luu lakchanit quilhtamact lata jaxcan, ;lacu pi anta cahud

namakxtekatit pi ni lalihuan catimacututit? 12 Pus aquit lacatancs ccahuaniyan pi atzint
kalhiy lhuhua xtapalh chatum cristiano nixachuna tantum borrego. Pus hud chd xpala
cata ccalihuaniydn pi lakchdn natlahuayatit huantu tlan masqui lakchanit quilhtamact
lata jaxcén.

13 Jestis huanilh ama chixct huanti cscacnikonit xmacan:

—Huix cuanimdn, castonkti mimacan.

Acxni x14 stonkli xmacén xlicana pi lihuana tatlantinilh chund cumu la makatu. 14 Ama
kolh fariseos tasitzilh y tzdculh talilacchuhuinan lata 1cu natatlahuay laqui natamakniy
Jesus.

Nac xlatamat Jestis kantdxtulh huantu xlichuhuinanit profeta Isaias
15 Jesus catzilh huantu xtalacapastacmdnalh fariseos huata x14 tatampuxtulh y alh

alacatunu. Luu lhuhua cristianos tastaldnilh y xlihuak huanti xcakalhiy tajatat xl4 xca

matlantiy. 16 Acxni xl4 xcamatlantiy xcahuaniy xlacata pi niticu catalitachuhuinalh

ticuya chixct xla xuanit. 17 Umd huantu xquitaxtuma nac xlatdmat Jesus hud chund lilalh

laqui likantaxtulh huantu tilichuhuinalh xamakéan quilhtamacd profeta Isafas acxni

chiné hua:

18 Aquit ccamalakachaniman quilacscujni huanti clacsacnit.

Aquit luu cpaxquiy y luu xlicana clipaxuhuay caj huantu xlacata.

Aquit nacmaxquiy xlihuak xlitlihueke quiespiritu chu quintalacapastacni

laqui xlé chund naliakchuhuindn pi huantu tlan clacasquin natalatamay xlihuak cris

ianos.

19X14 ni lantucu catiaklhuhudtnalh, na nipara marf catimacatasilh,

y ni palha catiakchuhuinantdyalh nac catijinin xlacata huak cristianos natakaxmatniy.

20X14 lipaxtthu namaktayalén huanti nji kalhiy litlihueke xtachunad cumu la kantum katit
huantu talacchuntatahuilanit y laktzankanit xlatdmat,

y na nipara catilactlahuanilh xtalacapastacni ama huanti atakald lipahuan,

juerza natlahuaniy pi lihuana catacaxtdhui huantu xatldn xtalacapastacni Dios utl nac
caquilhtamact,

21y xahuachi xlihuak cristianos xala canihua cachiquinin natalipahuédn y natakalhkalhj
tahuilay,

porque natacatziy pi hua nacalakmaxtuy.

Liyahuacdn Jesus pi hud tascujma xapuxcu akskahuini
(Marcos 3.20-30; Lucas 11.14-23; 12.10)

22 Maktum quilhtamacu Jests liminicalh chatum chixca koko y lakaxoko xuanit; hud
xl4 chund xlanit porque xmakatlajanit xespiritu akskahuini. Jests matldntilh; acxni cht
xla cuchikolh amd chixci tlan lacahudnalh y na tlan chuhuinalh. 23 Xlihuak cristianos
cacs talilacdhua huantu x4 tldhualh y chiné tdhua:

—;Pi hua cahud eé chixci amd talipahu xlitalakapasni rey David huanti xliminit
Xuanit?

24 Pero acxni amakolh fariseos takalhakdxmatli huantu xlacdn xtaquilhuamdnalh
xlacan chiné tdhua:

—E£ chixcu tlan catamacxtuy xespiritucdn akskahuini porque x14 hua tascujma y lipa
hudn Beelzebti huanti xapuxcu diablo, y hud maxquinit xlitlihueke.

25 Cumu Jesus huak xcatziy huantu xlacdn xtalacpuhuamanalh x4 chiné cahuanilh:

—Huixinin catziyatit pi latachd ticuya xanapuxcin mapeksinanin xalac aktum lanca
pulataman para xlacan caj natatapajpitziy huanti tastalanimédnalh y sacstucan natzucuy
talalacatahuacay, pus chuna nilay tapalhiy amd pumapeksin huata caj natalalactlahua
yahudy. Y nachuna para aktum cachiquin osuchi nac aktum chiqui para huatiya lama
kasitzihuildcalh, nilay makas catitatapalhilh huata caj natalaclatayay. 26 Pus nachuna
cht cumu para hud diablo talatamacxtuy akskahuini, ;lacu chi tlan makas nalitapalhiy
xlimapeksin akskahuini? 27 Huixinin hudntit pi aquit ccatamacxtuy xespiritucdn akska
huini porque mat hua quimaxquinit xlitlihueke Beelzebt huanti luu xapuxcu diablo. Pus

cumu para xlicana chund, chinchti amakolh huanti mintamakalhtahuakencan y huanti
catalapulaydn, ;ticu xla camaxquiy litlihueke laqui na tlan natatamacxtuy xespiritucan
akskahuini? Pus caj hud xpalacata xlacan talimasiyuy pi huixinin xlicana luu mékat
aktzankaydtit. 28 Pero huata aquit ccatamacxtuy xespiritucan akskahuini porque hua
Dios quimaxquinit xespiritu chu xlitlihueke, y na huad chii uma lacatancs litasiyuy pi
ama xasasti xlimapeksin Dios huantu nahuiliy uti nac caquilhtamact aya tzucunittd kan
taxtuy nac milatamatcan.

29’Nachunalitim, ;ldcu natlahuacdn natanucanachd nac xchic chatum tlihueke chixcd
laqui namakkalhandan para ni pulh namakatlajacén y lihuana nachihuilicdin? Cumu para
chund natlahuacan pus chund namakkalhankocan putum huantu xla kalhiy. Pus luu xta
chund cht cumu la aquit cmakatlajanit akskahuini.

30°’Na chund cht huanti ni aquit quintatayay tama caj quilaksitziniy huantu aquit clis
cujma, y nachund huanti ni acxtum quintamamacxtumiy cristianos laqui aquit naccalak
maxtuy pus huata tamd x14 caj camapajpitzima laqui lihuaca natalaktzankay.

31°Pus hud xpalacata ccalihuaniydn pi xlihuak cristianos tlan nacamatzankenanican
xlilhuhua xtalakalhincan y nachund putum huantu njtlan tatichuhuinanit, pero huanti
calahud nalikalhkamanan huantu lacatancs limalacahuanima Espiritu Santo pus huanti
chund natlahuay nilay catimatzankenanicalh. 32Y nachund ama chixct huanti calahud
xquilikalhkamanalh aquit Xatalacsacni Chixcu, juerza max tlan namatzankenanican xta
lakalhin cumu caj ni catziy, pero huanti calahua lixcéjnit tachuhuin nalikalhkamanan
huantu x14 luu lacatancs catziy pi hua xtasctjut Espiritu Santo, x14 nilay catimatzanke
nanicalh antd ut nac caquilhtamacu y na nipara antd nac ama caquilhtamacui huantu
timimajcu.

Akatum quihui litalakapasa xtahudcat
(Lucas 6.43-45)

33’Para akatum quihui tlan, pus tuncan talakapasa porque na luu lacuan tahuacay xta
hudcat; pero para akatum quihui nitldn, nachuna nitldn o ni lacudn tahuacay xtahuécat;
porque akatum quihui hud litalakapasa xtahudcat. 34 Aquit luu lacatancs ccalakapasan
porque huixinin mari akskahuinandtit, jluu xtachuna minkasatcan cumu la laclixcajnit
luhua huantu tzek taxcanadn! ;Lacu chd nalaydtit nalichuhuinanatit lacudn tachuhuin
para antd nac minacujcan luu xlicana lixcajnit licatziyatit? Porque chatum chixca hua
lichuhuinan nac xquilhni huantu xtalacapastacni kalhiy nac xnact. 35 Ama chixca huanti
luu tlan xtapuhudn hud x14 lichuhuindn huantu lacudn tachuhuin porque huak hua huf
nac xnacu; pero huanti luu lixcajnit xtapuhudn hua xla lichuhuindn huantu laclixcdj
nit porque huak hud tu lixcajnit huf nac xnacu. 3¢ Pero aquit lacatancs ccahuaniyén pi
acxni nalakchédn quilhtamacd lata nacamaxokonicdn cristianos, xlihuak lata chatunu
cristianos natamastay cuenta lata lacu tatikalhpalachuhuinanit. 37 Porque caj xpalacata
lata kalhatunu mintachuhuincédn huantu nacamakalhapalicanatit huixinin nacaputzana
nicandtit, y chund chu nacalilhcacandtit para nitu lipindtit cuenta osuchi juerza naxoko
nunatit.

Huf'ti ni xlicana lipahudn Jests cqj lilakastanamputuin xtascujut
(Marcos 8.12; Lucas 11.29-32)

38 Maktum quilhtamact makapitzin fariseos chu xmakalhtahuakenacan judios chiné
tahudnilh Jesus:

—Makalhtahuakend, aquinin clacasquindhu pi huix xtlahua aktum lanca licicnit ta
scujut laqui xacliucxilhwi pi xlicana Dios macaminitédn.

39 Jesus chiné cakalhtilh:

—Paxcatacu tihuandtit huixinin cristianos huanti lanchd lapétit eé quilhtamaca
porque xlicana pi luu laclixcdjnit mintapuhuancan, huixinin lacasquinatit cactldhualh
aktum lanca licdcnit tascujut laqui mat naquilalipahuandhu. Pero aquit nitu cacticali
malakastanin huantu huixinin ucxilhputunatit, huata mejor caj hua naccalimalacahua

niydn aktum tasctijut xtachund huantu Dios titldhualh nac xlatdmat profeta Jonas. 40Pus
chund cumu la Jonds tdjulh aktutu quilhtamacd y aktutu tzisni nac xpulacni amd lanca
squiti, nachund chi aquit Xatalacsacni Chixcu aktutu quilhtamacd y aktutu tzisni nac
tajuy nac xtampun tiyat. 4! Acxni nalakchdn quilhtamacu lata Dios nacamaxokoniy cris
tianos, amakolh cristianos huanti xamakan quilhtamact xtahuildnalh nac xacachiquin
Ninive xlacdn natatayay nac xlacatin Dios y nacamalacapuyén huixinin, porque acxni
xla Jonas caliakchuhuindnilh xtachuhuin Dios xlacan titalakpalilh xalixcajnit xtalaca
pastacnicdn; hua chd huantu huixinin nilay tlahuayatit masqui xlicana lanchd ut cata
laydn chatum huanti atzind lanca xlacatzicut nixachuna la Jonas. 42Na chund amd lanca
reina huanti xmapeksindn nac Sur na natayay nac xlacatin Dios acxni nacamaxokonjcan
xlihuak cristianos huanti talaménalh calaccht eé quilhtamact, ama reina na nacamala
capuyan porque masqui luu mékat xuanit nac xcachiquin x4 juerza timilh laqui nakax
matniy xtachuhuin lata xkalhiy xliskalala xamakan rey Salomén, pero huixinin nipara
tzind quilakaxmatniputundhu masqui ut catachuhuinaman chatum huanti atzind lanca
xlacatziicut nixachuna cumu la amd rey Salomén.

Hugnti xlimaktiy mactanuy xespiritu akskahuini chu atzini luu lixcdjnit huan xtapuhudn
(Lucas 11.24-26)

437 Acxni xespiritu akskahuini mamakxtekecdn chatum chixcd x14 an putzay alacatunu
antanicu tlan natahuilay y an latakchokoy antanicu médkat laqui antd najaxa. Pero huata
acxni ni maclay chiné lacpuhuan: 44 “Huata mejor nactaspitparay nac quinchic anta
nicu ctaxtunitanchd.” Acxni chd xl4 chimparay, manoklhuy ama chixcti cumu la aktum
chiqui huantu caj chunaté ya y nitu huildcalh xahuachi lihuana macaquicanit y palh
nancanit. 45 Huata xl4 lalihudn an catiyay akalhatujin xcompaferos huanti atzind luu
laclixcéjnit talicatziy y anta putum tatahuilay nac xlatdmat ama chixci. Hua chd ama
chixcd huanti xtatlantinit, chd atzind luu lixcajnit huan xtapuhudn nichund la xapulh.
Xlicana ccahuaniyan pi na huak chund naakspulaydtit huixinin huanti lanchd lapatit eé
quilhtamact porque xlicana pi nilay quilalipahuandhu.

Xtzi chu xlitalakapasni taputzay xlacata natatachuhuindn Jestis
(Marcos 3.31-35; Lucas 8.19-21)

46 Jesuis chunacd xcamakalhchuhuinima cristianos acxni tachilh xtzi chu makapitzin
xlitalakapasni xlacdn xtatachuhuinamputin y anta tatayacha nac quilhtin. 47 Chatum
chixct huénilh Jesus:

—Mintzi chu makapitzin militalakapasni ut talaydnalh nac quilhtin, mat tatachuhui
namputunan.

48 Pero huata x14 chiné kalhtilh huanti chund macatzinilh:

—;Ticu quintzi, y ticu quilitalakapasni?

49 Huata x14 hua calaklacalh xdiscipulos y chiné hua:

—Hud umakolh quintzi xahud quilitalakapasni. 50 Porque latachd ticuya cristiano
huanti natatlahuay xtapaxuhudn Quintlat huanti huilachd nac akapin xlicana pi hua
tamakolh quilitalakapasni xahud quintzi.

13

Xatakalhchuhuin chatum chanand
(Marcos 4.1-9; Lucas 8.4-8)

1 Huatiyd amd quilhtamacu Jesuas tacaxli y alh nac pupund laqui antd nacamakalh
chuhuhuiniy cristianos. 2 Pero cumu luu lhuhua lata tatamacxtimilh antanicu x14 xui
mejor tdjulh nac aktum barco; antd culucs tdhui y xamakapitzin lata xlilhuhua ant4 tat4
yalh nac xquilhtun chiichut laqui natakaxmatniy xtachuhuin. 3Jests lhuhua huantu cali
makalhchuhuinilh, y na cahuénilh eé takalhchuhuin:

—Maktum quilhtamaci chatum chanand alh chan xatalhtzi xlichdnat. 4 Acxni x14 xcha
nanantilhay makapitzin xlichdnat tatamacha nac tiji; caj lipuntzd tamincha lactzu spun

y tasacuaquikolh. 5 Makapitzin xlichdnat tatamachd nac cachihuixni antanicu nitucu
xkalhiy tiyat. Amakolh lichdnat pala pulhli porque ni lhuhua xuanit tiyat, ¢ pero acxni
taxtuchi chichin{ y lipecua tzdculh akchichin pala scacli porque nitucu xmatijunit xtan
kéaxek. 7 Makapitzin xlichdnat tatamachd nac calhtucunin; amd lhtucun lalihuén stacli
y malankakolh. 8 Pero huata makapitzin xlichdnat tatamacha nac xatlan tiyat y acxni
tastacli luu lhuhua tahuacalh xtahudacat; makapitzin tachanan hui tu xkalhiy max cumu
aktum ciento xtalhtzi caj lata akatum xaquihui, makapitzin cumu tutumpuxam y maka
pitzin max cumu puxamacdhu caj lata akatunu tachanan. 9 jPara huixinin kalhjyatit min
takencan pus lihuana cakaxpattit laqui naakataksatit huantu cuaniputin!

Jesus huan tucu xpalacata calikalhchuhuindn caj la lactzu cuento
(Marcos 4.10-12; Lucas 8.9-10)

10 Caj lipuntzii amakolh xtamakalhtahuakén Jesus talaktalacatzdhuilh antanicu x1a
xul y chuné takalhdsquilh:

—Makalhtahuakend, ;tdcu xpalacata acxni huix camakalhchuhuiniya cristianos
catuhud catamalacastucniya mintachuhuin, porque huix catziya pi tzind tuhua naaka
takscan?

11X14 chiné cakéalhtilh:

—Huixinin xlicana pi Dios camacatziniputundn laqui naakataksatit lata lacu x4 laca
pastacnit nahuiliy xasasti xtapéksit uti nac caquilhtamacu, pero hua lata xljhuak huanti
ni quintastalaniy, xlacdn nilay taakataksa lacu luu naquitaxtuy. 12 Porque huanti lak
tzaksay akataksa amd xatlan talacapastacni huantu kalhiy atzini namaxquicancd y
atzint huak nakalhiy; pero huanti nj laktzaksaputin akataksa huantu kalhiy x4 namak
lhtikocan hasta masqui caj xman hud huantu kalhiy. 13 Pus hud xpalacata ccalitamala
castucniy catuhud huantu tzind tuhua nataliakataksa acxni aquit ccamakalhchuhuiniy,
y masqui takaxmata quintachuhuin chunatiya tatamakxteka cumu lampara nitu takax
matmdnalh; masqui xlacdn taucxilhmdnalh huantu aquit cmakantaxtima, chunatiya
tatamakxteka cumu lampara nitu taucxilhmdnalh. 14 Pus antd chd nac xlatamatcén
umakolh cristianos likantaxtuy huantu xamakan quilhtamaca tilichuhuinalh profeta
Isafas acxni chiné hua:

Masqui cristianos takdxmatli huantu lacudn tastacyahu nitucu catitaakataksli;

masqui na cataucxilhli laclanca licicnit tascdjut, pero chunatiyad natatamakxteka cumu
lampara nitucu tacatziy.

15 Xnacujcan umakolh cristianos luu xlicana tamapalhinit;

masqui xlacdn takaxmata pero nilay taakataksa,

masqui luu kalhikoy xlakastapucdn chunatiyd cumu la lakatzin talaménalh

laqui chuna ni natalilacahuanan xlakastapucan

y na nipara hud xtakencdn natalikaxmata,

nimpara hud xnacujcan nataliakataksa;

y chund nj caquintitalipahua

xlacata pi aquit naccamatlantiy y naccalakmaxtuniy xlistacnicén.

16 "Pero luu cana lipaxtihu huixinin porque kalhiyétit milakastapucédn y liucxilhatit
huantu ctlahuay, na kalhiyatit mintakencén y likaxpatétit quintachuhuin. 17 Porque
aquit lacatancs ccahuaniyan pi lhuhua profetas y lacuan cristianos huanti makan quilh
tamact tatilatamanit huata xlacdn na luu xtaucxilhputin huantu huixinin lancht ucxilh
patit pero xlacdn ni tadcxilhli; na xtakaxmatputin huantu huixinin lanchu kaxpatpatit
pero huata xlacdn ni camaxqujicalh quilhtamacu natakaxmata.

Jesus malacaputuncuhuiy xatakalhchuhuin chanand
(Marcos 4.13-20; Lucas 8.11-15)
18 "Huixinin luu lihuana cakaxpattit y caakatakstit huantu huaniputin ama xatakalh
chuhuin chanand: 19 Amakolh lichdnat huantu tatamacha nac tiji y tasacuaquikolh lactzu
spun, hud ccatamalacastuca amakolh cristianos huanti takaxmata xtachuhuin Dios lata

lacu x4 lacasquin natalatamay nac xasasti xtapéksit; xlacan takaxmata pero acalistan
minachd akskahuini y camatapanuniy ama lacudn tachuhuin huantu xchancanit nac
xnacujcan. 20 Amakolh lichdnat huantu tatamacha nac calakchihuixni, hud ccatama
lacastuca amakolh cristianos huanti takaxmata xtachuhuin Dios, xlicana luu ya tapa
xuhudn talakatiy y tlan tatlahuay. 2! Pero cumu ni luu xlicana huak xtahuilinit nac
xnacujcan cumu la a ni camatijucha xtankaxek, ni luu makas tamakapalay y acxni chi
xlacan tamaklhcatziy pi catzaksamdcalh osuchi caliputzastalamdcalh caj xpalacata cumu
talipahudn xtachuhuin Dios, huata tu xlacan tatlahuay mejor caj talipuhuén y taak
xtekmakdn. 22 Amakolh lichdnat huantu tatamachd nac calhtucunin xlacdn hud tali
taxtuy amakolh cristianos huanti takaxmata xtachuhuin Dios pero huata atzint talitaaka
tzankey catuhud huantu hui xala caquilhtamaci para lata ldcu natakalhiy lhuhua tumin
y lacu lipaxdhu natalatamay, y chund talitaakskahuitamay putum huantu xlacan tala
katiy, y nachuna cha talimalankakoy xtapéksit Dios y anta nilay mastay xtahudcat nac
xlatamatcan. 23Y huata ama tachandn huantu tatamacha nac xatlan tiyat hud xlacan tali
taxtuy amakolh cristianos huanti takaxmata xtachuhuin Dios, xlacdn tatlahuay huantu
antd calimapeksiy y chuna xlacdn lhuhua huantu talimasiyuy xtahuacatcan. Makapitzin
xtachuna amakolh lichanat huantu tamdstalh aktum cientu xtalhtzi caj lata akatum, y
makapitzin xtachuna cumu la ti tamastalh puxamacahu.

Xatakalhchuhuin lixcdjnit licixtut nac xlakstipancdn xatldn tachandn

24Jesus calitakalhchuhuinampd eé takalhchuhuin:

—Amad xasasti xtapéksit Dios huantu matzuquima ud nac caquilhtamact luu xtachuna
quitaxtuy cumu la lacudn lichdnat huantu chatum chixct chalh nac xcatuhudn. 25Y
lihudn xtalhtatamdnalh amakolh chanananin catzisni tzek tanuchi chatum huanti csi
tziniy xpuchind amd pdcuxtu y anta x14 tziculh xpuyumakén catuhud huantu ni lacudn
licixtut nac xlakstipancan trigo; acxni chund tlahuakolh lalihudn alh. 26 Acxni amd
trigo stacli y tztculh tahuacay xtahudcat na hasta acxnict tzaculh tasiyuy xanicuma
caj lixcdjnit licaxtut. 27 Amakolh tasacudn huanti antd xtascujmdnalh lalihudn tdalh
tahuaniy xpatroncan: “Patrén, nac mincatuhudn antanicu huix tichandnanti luu lacuédn
xuanit milichdnat, ;nicu chinchtd minchd amad xalixcdjnit licixtut?” 28 Xpuchind ama
tachanan chiné cahuanilh: “Chacatziya pi huanti luu quincasitziniyan chuna quincatla
huanitdn.” Xlacén tahuanipa: “;Lacu chincht huana, pi candhu pulhumakanahu tama
lixcajnit lictixtut?” 29 Pero xl4 cahudnilh: “Nichuna catlahuatit, chicd para xamaktum
acxni huixinin pulhupétit nahudn licixtut na napulhuydtit am4 trigo. 30 Huata mejor
xatldn lacxtum catastackelh hasta acxni nalakchadn quilhtamacu lata putum natamamac
xtumiy quintachandn xlacata pi pulh hua napulhucan huantu xalixcéjnit licixtut y tunuj
napachican laqui nacalaclhcuyuhuilicdn, y acalistdn chi namamacxtumicén trigo y anta
namagquican nac quimpucuxi.”

Xatakalhchuhuin xalichdnat mostaza
(Marcos 4.30-32; Lucas 13.18-19)

31Jesuis na cahuanipd eé takalhchuhuin:

—Ama xasasti xtapéksit Dios huantu matzuquima nac caquilhtamacu luu xtachund
naquitaxtuy cumu la staca ama aktum xalichdnat quihui huantu huanican mostaza acxnj
chatum chixct chan nac xparcela. 32 Xlicana pi hud uma xtalhtzi quihui huantu atzina
luu actzi lata xlihuak licixtut huantu laclanca tastaca, pero masqui chund acxni xla
lihuana pun luu lacapala tzucuy staca, hasta canf{ lanca quihui huan; y luu lhuhua kalhiy
xmakxpinin, y hasta lactzu spun huantu takosa nac caunin anta xlacan tlan tlahuay xma
sekecan nac xcamakxpinin.

Xatakalhchuhuin levadura
(Lucas 13.20-21)
33 Na calimakalhchuhuinipd eé takalhchuhuin:

—Amad xasasti xtapéksit Dios huantu matzuquima ud nac caquilhtamact luu xtachuna
amaj talakapuntumiy cumu la lay actzu levadura acxni chatum puscat talakkochipaspita
patutu tapulhca harina; amd levadura lakasiyu tzucuy tlahuay xtasctjut hasta cani nama
konukoy xlihuak xlilanca amé xatalakmun harina.

Jesuis makantaxtiy huantu titzéknulh profeta Isaias
(Marcos 4.33-34)
34Y Jests acxni xcamakalhchuhuiniy cristianos ankalhin caj catuhud xcatamalacas

tucniy, y nitu xcalimakalhchuhuiniy para ni juerza hui tu nacatamalacastucniy. 35 Pus
hud chund litldhualh laqui namakantaxtiy huantu tilichuhuinalh profeta Isafas nac likalh
tahuaka acxni chiné tzéknulh:
Acxni aquit nacchuhuinan, catuhud huantu naccatamalacastucniy quintachuhuin;
lhuhua huantu lacuén talacapastacni nacudn
huantu xtaaktzektahuilanit hasta lata Dios timalacatziquilh caquilhtamacu.

Jesus malacaputuncuhuiy huantu huaniputin amd xalixcdjnit licixtut

36 Acxni Jesus cahudnilh amakolh cristianos xlacata pi cataalhd nac xchiccan xl4 na
alh nac chiqui antanicu natamakxteka. Acxni tachalh, xtamakalhtahuakén chiné tahua
nilh:

—Xtlahua lanca litldn xquilahuanthu huantu huaniputin ama xatakalhchuhuin lixcaj
nit licixtut huantu xpulhnit nac xlakstipdn xalacudn lichdnat huantu xchancanit nac
catuhuén.

37 Huata x14 chiné cahuénilh:

—Ama chixct huanti chalh xatldn lichdnat pus huatiya aquit Xatalacsacni Chixcd. 38Y
chinchti amd catuhudn pus hud lata xlicalanca caquilhtamaci. Ama xatlan lichdnat hua
talitaxtuy huanti tacanajlanit quintachuhuin y tatapeksiniy Dios; y chinchii amakolh
huanti xalixcajnit licixtut hud xlacdn talitaxtuy huanti tatapeksiniy akskahuini. 39'Y
chinchd amé huanti luu marf sitziniy xpuchind tachandn pus huatiya tama akskahuini.
Ama lixkdnat hud huaniputun lata ldcu nasputa xlicalanca caquilhtamact; y amakolh
xkananin huanti nacamacamincdn xlacata natamamacxtumiy huantu aya xalixkat pus
xlacdn hud angeles. 4° Chuna cumu la tlahuacdn ama licixtut acxni xkanancén, pulh
hud licaxtut pulhucén, lihuana mamacxtumican y lhcuyucén, pus nachund chi naqui
taxtuy acxni nasputcan nac caquilhtamacu. 4! Aquit Xatalacsacni Chixcti naccamacén
quidngeles laqui natamamacxtumiy xlihuak amakolh lacchixcuhuin huanti tamatla
huiy talakalhin xamakapitzin xtacristianoscdn, y xlihuak huanti luu laclixcdjnit xtapu
huancan. 42Xlacdn antd nacatamacpucan nac lanca lhcdyat huantu hui nac pupatin laqui
antd natatasay y natamalacsaniy xtatzancan caj xpalacata xtapatincan. 43Y chinchi
amakolh cristianos huanti talaktzaksamdanalh juerza tatlahuamdanalh huantu Dios lakatiy
xlacédn luu lipecua lata natamacaxkakenanachd nac xpumapeksin Quintlaticdn Dios xta
chund cumu la chichini. jPara huixinin kalhjyatit mintakencén pus cakaxpattit!

Xtapéksit Dios xtachund cumu la lhuhua tumin
44 "Huanti huacu kaxmata pi lichuhuinancan xasasti xlimapeksin Dios y luu lakatiy
pus x14 luu xtachund litaxtuy cumu la ama chixct huanti maclay lhuhua tumin huak xla
oro huantu xmacnucanit ctiyat nac aktum parcela. Acxni chu catzilh pi chund huata x14
lalihudn macnuparay ama tumin y luu ya tapaxuhudn nadn nac xchic y nastakoy huantu
x14 xkalhiy laqui cht tlan natamahuay ama parcela.

Xtapéksit Dios xtachund litaxtuy cumu la taparaxla perla
45 ’Nachunalitim amd huanti huacu kaxmata lata lichuhuinancan xasasti xtapéksit
Dios y xla luu lakatiy, luu xtachund quitaxtuy cumu la chatum chixcd huanti standn y
tamahuandn y putzatlahudn lacudn perlas, pero huantu luu xlicana xalacudn. 46 Pero
para chd naquimaclay aktum huantu luu xatldn y x4 tancs catziy pi nitu anan huantu
xtachuna xlililakatit, huata x14 lalihudn an nac xchic, castakoy latacha ttcua kalhiy laqui
chti chund tlan natamahuay ama xatldn perla.

Xtapéksit Dios na luu xtachund cumu la pusakajiin

47°Am4d xasasti xtapéksit Dios na luu xtachund amaj quitaxtuy cumu la pusakajun
acxni majucan nac kalhtuchoko y tipakatzi latachd ticuya squiti huak titiyay. 48 Acxni
cht aya tatzamay pusakajun lata lhuhua squiti xtahuacanitanchd amakolh squitinanin
tasakacutuy nac xquilhtdn chiichut, antd chd xlacan culucs talakatahuilay tzucuy talac
saca squiti. Huantu xalacudn squiti lihuana tapumaquiy canastas, y huantu ni xalacuan
xlacdn ni talén huata caj tamakén. 49 Pus nachund naquitaxtuy acxni nasputa caquilh
tamacu, amakolh dngeles nataminacha nac akapin laqui nacamapajpitzican huanti lac
lixcéjnit talicatziy nac xlakstipancdn huanti lacuan xtapuhuancan. 50 Hua chd amakolh
cristianos huanti luu laclixcajnit takalhiy xtapuhuancan pus hud nacamacancan nac
lhctyat laqui antd natatasay y natamalacsaniy xtatzancan caj xpalacata ama lipecua
tapatin.

Luu lipaxihu amd huanti huak akataksa xtapéksit Dios

51Jesus chiné cakalhdsquilh amakolh cristianos:

—;Pi huak akataksatit huantu aquit ccahuaniman?

Xlacan takalhtinalh:

—1iJéje, huak cakataksahul!

52 Huata x4 chiné cahuanipa:

—Cumu para chund pus milicatzitcan pi chatum cristiano huanti luu lihuana likalh
tahuakanit huantu lata xui xamakan xlimapeksin Dios y laqui chu tancs naakataksa
lata lacu Dios lacasquin nalatapayatit nac xasasti xtapéksit milicatzitcan pi chatum
xmakalhtahuakenacan cristianos huanti luu lihuana likalhtahuakama y lakapasma xli
huak huantu Dios laclhcahuilinit xlimapeksin laqui akstitum nalilatamaydhu xasasti xta
péksit. Pus luu xtachuna litaxtuy cumu la chatum rico chixcti huanti xpuchina aktum
chiqui huanti catziy lacu calimakalhchuhuiniy xamakapitzin huantu xamakan talacapas
tacni y acxtum tamalacastuca huantu lanchd huf xasasti talacapastacni.

Jesus amparay nac Nazaret
(Marcos 6.1-6; Lucas 4.16-30)

53 Acxni Jesus chund calitakalhchuhuinankolh umd takalhchuhuin x14 na acxnitiy4 alh
alacatunu. >4Y antd chalh nac xcachiquin antanicu x4 cstacnit. Anta chd tzdaculh cama
kalhchuhuiniy cristianos nac xpusiculancan judios huantu xuf ant4, y lata xlilhuhua cris
tianos caj cacs xtalilacahudn xtachuhuin y chiné xtahuén:

—;Nicu cahud catzinilh putum ama lanca talacapastacni huantu catziy eé chixcu?
¢Lacu cahua likalhiy tamd litlihueke xlacata pi tlan nacatlahuay laclanca licdcnit ta
sctjut huantu xl4 catlahuay? 55 Pus hud eé xkahuasa tamd carpintero José xuanit, y
chincht xtzi huanicdn Marfa, xahuachi na calakapasdhu xlitalakapasni cahuanicdn San
tiago, José, Simdén xahud Judas. 56 Y na chund makapitzin xnataldn lactzumajin na anta
ut tahuildnalh y calakapasdhu. ;Ticu chinchti maxquinit cahud xliskalala huantu x14
quincalimakalhchuhuiniydn?

57Pus caj hua tama xpalacata xnatachiquin ni xtalicanajlaniy. Huata Jesus chiné cahua
nilh:

—Chatum profeta latachd nicu an huak canajlanicén y lipahuancén, pero acxni cha
chan nac xcachiquin xahud nac xchic, anta nipara tzint canajlanican huantu x1a lichu
huinén.

58 Pus caj hud uma xpalacata ni lhuhua calitlahualh laclanca licacnit tascdjut antéd nac
xlakstipancan porque xlacan ni xtalipahuan.

14

Juan Bautista maknicdn
(Marcos 6.14-29; Lucas 9.7-9)

1Rey Herodes huanti xuf ligobernador nac Galilea acxni x14 lakchalh tachuhuin lata
xlichuhuinancan Jesus. 2 Huata xl4 chiné cahudnilh huanti anté xtatascujmanalh:

—Tama huanti huanican Jesus chacatziya pi hud Juan Bautista, max lacastacudnalh
nac calinin y mimpa nac caquilhtamacu, pus por eso chund calitlahuay laclanca licicnit
tascujut.

3 Hud chuna x14 xlihudn porque tama Herodes hud xmachipinanit Juan y tachin tilén
calh nac pulachin. Hua chund litldhualh caj xpalacata Herod{as huanti xpuscat xuanit
xtaFelipe, 4 porque x4 nitlan tldhualh huantu maktum quilhtamacu tihuanilh Juan:

—Nitldn lantama ldpat, ni militatahuilat miyasta.

5Huata rey Herodes xmaknjputiin Juan pero xlaklhpecuamparay chid porque lata xli
lhuhua cristianos xcatzican pi Juan hua xlichuhuindn xtachuhuin Dios. ¢ Pero acxni
makatzilh xcata lata xlacachinit amé Herodes, hua chd xtzumat Herod{as alh tantliy
antd nac xlacatincdn putum huanti quilhxtum xtahuildnalh nac mesa huanti xtama
kuayaménalh y huata Herodes luu lakatilh lata x4 tantlilh. 7 Hasta malacnunilh xlacata
pi namaxquiy latacha ticu xla nasquiniy huantu x14 nalakatiy. & Pero cumu amd tzumat
aya lihuana xakastacyahuanit xtzi, chiné hudnilh Herodes:

—Aquit clacasquin pi lanchujtuncan xquimaxqui nac pektum pulatu xakxaka Juan Bau
tista.

9 Acxni chund kdxmatli ama rey Herodes huantu xlacasquin ama tzumat x14 luu snun

lipthua. Pero cumu aya xapulhd xlitayaninit pi namaxquiy latacha ticu nasquiniy, y
nachuna litim huak xtakaxmatninit huanti antd macxtum xcatdhui huanti xcaputza
canjt pus huata x14 limapeksinalh xlacata pi camaxquicalh; 10y na mapeksinalh pi capix
cacticalh xakxaka Juan Bautista nac pulachin. 1Y acalistdn chu puliminca pektum
pulatu, macamaxquicalh amd tzumat, y amd tzumat macamaxquipd x14 xtzi.

12Y caj lipuntzu tachilh huanti xtalipahuén Juan, talelh xtiyatlihua y tamacnulh. Aca
listan chu taldkalh Jesus y talitakalhchuhuinalh huantu x1a xakspulanit Juan.

Jesus camaghuiy akquitzis milh cristianos
(Marcos 6.30-44; Lucas 9.10-17; Juan 6.1-14)

13 Acxni Jesus catzilh huantu xakspulanit Juan huata x14 na tatampuxtulh antanicu
xlama y tajulh nac aktum barco, alh sacstu antanicu luu catziyanca. Pero lhuhua cris
tianos xala canihua cachiquinin acxni tacatzilh antanicu xamaj chan amé barco xlacan
taalh taputzay pero caj tatlahuaalh. 14 Acxnj chd Jesus tacutli nac barco tucxilhli pi luu
lhuhua cristianos xtakalhkalhiménalh. X14 calakalhdmalh y cacuchinilh xlihuak huanti
xtaliminit xtatatlacan. 15 Huatiya ama quilhtamacd acxni aya xamaj capucsuan xtama
kalhtahuakén Jests talakmilh y chiné tahuanilh:

—Lanchu aya kotanukolh y amaja tzisudn, xahuachi ud lacatzd niticu huilakécalh.
Huata mejor cacahuani umakolh cristianos xlacata pi cataalha nac xchiccan osuchi anta
nicu tahuildnalh lactzu cachiquinin laqui antd natatamahuay huantu natalihuayan.

16 Huata Jesus cahudnilh:

—Pus ni luu xlacasquinca para nicu natadn huata huixinin man cacamahuitit.

17 Xlacan takalhtinalh:

—Pero, ;lacu chi aquinin naccalimahuiydhu? Porque ni lhuhua ckalhiydhu caxtilan
chahu caj xman macquitzis xahua tantiy squiti.

18 Jests cahuanipa:

—Pus aver, ud calitatit huantu kalhiy4tit.

19 Jesus calimapéksilh cristianos xlacata pi antd catatdhui nac caseketni. Acalistdn
cht x4 catiyalh ama macquitzis caxtildnchahu xahud tantiy squiti, x14 talacaydhualh
nac akapun, paxcatcatzinilh Dios ama tahud y caméxquilh xdiscipulos, xlacdn tamaakpi
tzinilh xlihuak cristianos. 20 Huak tahudyalh y lan tdkasli, pero acalistan xlacdn tama
tzamapa pacutiy canasta xatalakcheketamdn caxtilanchahu xahud squiti huantu akatax
tulh. 21 Amakolh cristianos huanti tahudyalh max cumu akquitzis milh cristianos caj lata
maya lacchixcuhuin, tunuj cuenta lacchajan y lactzu caman.

Jests kalhtlahudn pupunu
(Marcos 6.45-52; Juan 6.16-21)

22 Acalistan Jesus cahudnilh xdiscipulos xlacata pi catatdjulh nac aktum barco laqui
xlacén pulh hud natapatacutacha chichut, y hasta acalistan x14 xdmaj calakchdn porque
acu xcahuanima amakolh cristianos pi cataalhd nac xchiccan. 23 Acxni chd putum
taankolh amakolh cristianos, x14 talacacxtutdhui nac aktum kestin laqui anté sacstu
nakalhtahuakaniy Quintlaticdn Dios. Acxni chii luu aya lihuana catzisuankolh antacd x1a
xlaya sacstu. 24 Chinchti ama barco huantu xtapuamanalh xdiscipulos aya xkeitatlanit
pupund, pero caj xamaktum lipecua lata tziculh untiin y amd barco lipecua lata xmalakas
pitputin xlitlihueke takeyahuana porque luu antd xmalakatancs xtahuilamachi palha
udn. 25 Acxnj cht aya cxkakatilhakoy Jests tziculh camalacatzuhuiniy xbarco, pero
huata x4 anta xkalhtlahuantilhay chichut nac pupunt. 26 Acxni amakolh discipulos
taucxilhli pi x14 xkalhtlahuama chichut xlacan lan tapécualh y chiné tzdculh tahuén:

—Tama xla max caj nin quincamalacahuaniman.

27 Pero Jesus caxakatlilh y chiné cahuénilh:

—jCatacamajtit, ni capecuantit, porque aquit Jests huanti ccalakamachan!

28 Pedro xakatlilh y chiné quilhanilh:

—Quimpuchinacén Jesus, cumu para xlicana huix huanti tdmpat pus chu na caquinta
sanipi laqui na tlan nactlahuan nac xkalhni chichut hasta antanicu huix yapi.

29 Jesuis chiné hudnilh:

—Pus catuxcani, lalihudn calacapala y catat.

Ama Pedro lalihudn tacutli nac barco y nachund tziculh kalhtlahudn chichut laqui
namin talapaxtoka Jesus. 30 Pero acxni x14 maklhcatzilh pi luu tlihueke lata xmima udn
juerza laklhpécualh tzind, y cumu tzdculh laktzankay nac chuchut x14 chiné quilhanilh:

—iQuimpuchind Jesus, catlahua litlan caquimaktayal

31 Acxnitiya chd Jests macachipalh, y chiné huanilh:

—ijCard kahua! Chinchti cumu huana quilipahuana, ;1acu cha lilacpthuanti pi aquit ni
cactimaktayan?

32 Acxni chu xlacan tatdjulh nac barco amd uun tuncdn ticacsli. 33Y chinchd amakolh
makapitzin discipulos huanti xtatajumdnalh nac barco lalihudn talakatatzokdstalh nac
xlacatin Jesus y chiné tahuénilh:

—iXlicana lanchujct aquinin ctalulokdhu pi huix Xkahuasa Dios!

Jesus camatlantiy tatatlanin xalac Genesaret
(Marcos 6.53-56)

34 Acxnitiya chd lalihudn tziculh tapatacuta amd pupunt y antd tachalh nac xapula
taman huantu huanicdn Genesaret. 35 Acxni amakolh cristianos antd xalanin talakdpasli
pi hud Jests huanti xchinit xlacdn tuncéan talichuhuinalh nac xlicalanca ama pulataman
y lalihuén taliminilh xlihuak xtatatlacdn antanicu xlaya Jesus. 3¢ Makapitzin tasquinilh
litldn xlacata pi cacamaxquilh talacasquin canacaj xtampekstdn clhdkat nataxamaniy
amakolh tatatlanin, y xlihuak huanti taxamanilh clhakat Jesus huak tatatlantilh masqui
latacha ticuya tajatat xcakalhiy.

15

Tlan lichuhuinandhu Dios caj quinquilhnicdn pero quinacujcdn ni maxquiydhu
(Marcos 7.1-23)

1 Maktum quilhtamacu talaktalacatzahuilh Jests makapitzin fariseos chu xmakalhta
huakenacén judios huanti xtaminitanchd nac Jerusalén, y chiné takalhdsquilh:

2 —;Tucu xpalacata tamakolh mintamakalhtahuakén caj luu takalhakaxmatmakan
huantu minitanchitd xtasmanincdn xalakmakdn quilitalakapasnicdn? Porque xlacdn nj
xlicana tacacninaniy Dios cumu nj tatlahuay huantu clismaninitahu ctlahuaydhu xla
cata pi luu lihuana namacamahuacacana chiichut acxni nia huayana.

3 Pero Jesus na chund cakalhasquilh aktum tachuhuin:

—Y chinchd huixinin, ;ticu xpalacata likalhakaxpatmakanatit huantu Dios calimapek
sinitdn namakantaxtiyatit y huata caj xmanhud tlahuaydtit huantu caj mecstucdn min
tasmanincdn? 4 Porque hasta lata xamakén quilhtamacu Dios chiné tihua: “Capaxqui y
calakalhdmanti mintlat chu mintzi, pero huanti natalalacataquiy xtlat osuchi xtzi y para
calahud nahuaniy, tam4 chixct luu mininiy pi maktum canilh.” 5 Pero chinchd huixinin
kalhtum malulokdtit pi ni tlahuay talakalhin acxni huandtit xlacata pi chatum chixct
tlan nahuaniy xtlat osuchi xtz{: “Lanch nilay cmaktayaydn masqui xacmaktayaputin
porque xlihuak huantu ckalhiy actzd huak hud cmalacnuninit Dios xlacata naclilakachix
cuhuiy y hud chid nacmaxquiy”; ¢y xlihuak cristianos huanti chund tahuén luu lacatancs
tahuamputdn pi tlan niaj necxnicu catitamaktayalh xtlatcan xahua xtzican. 7 jXlicana
xl4 pi huixinin luu xaaksaninanin! Luu lacatancs maluloknit profeta Isafas acxni chiné
titzéknulh nac likalhtahuaka caj mimpalacatacén:

8 Umakolh cristianos caj luu xman xquilhnican talichuhuinan acxni tahudn pi mat quin
talipahudn y quintalakachixcuhuiy,

pero huata antd nac xnacujcan luu tunuj talacapastacni tahuilinit, y chund chd quintali
malakamakatliniy.

9 Pus luu lacatancs pi nitu limacudn masqui quintalakachixcuhuilh,

porque xlihuak huantu xlacdn talimapeksindn catatldhualh cristianos,

huak caj xtasmanincén lacchixcuhuin y nihua huantu aquit ccalimapeksinit.

10 Acalistdn chti Jesus huak catasanilh cristianos y chiné cahuanilh:

—Cakaxpattit umd quintachuhuin y lihuana caakatdkstit: 11 Ni hud huantu quilhtanuy
y kotuay chatum cristiano matlahuiy talakalhin y xcajualay xlistacni, sinoque huantu
taxtuyachi nac xquilhni acxni chuhuinén, pus hud xla maxcajualiy xlistacni porque ni
lakatiy Dios.

12 Acalistdn amakolh xdiscipulos talaktalacatzihuilh y chiné tahudnilh:

—Amakolh fariseos nitldn tatldhualh acxni takaxmatkolh mintachuhuin huata caj
taliakasitzilh.

13 Huata x14 chiné cakalhtilh:

—Xlihuak amd tachandn huantu ni hud chanit Quintlat huanti huilacha nac akapin,
luu lacatancs pi amécalh capulhumakancan putum xtankaxek. 14 Nitu cacahuanttit, cata
lakelh, porque xlacan caj xtachuna talitaxtuy cumu la lakatzin huanti tapekechipalema
nalh amakapitzinlitim xtalakatzincan. Pero para chatum lakaxoko pekechipalemputin
huanti na lakaxoko, luu lacatancs pi nipara méakat catitatldhualh y xlacxtumcén xcha
tiycan natatamokosa antanicu luu tanquilhtalhmdn.

15 pedro chiné hudnilh Jesus:

—Xtlahua litldn, xquilamalacaputuncuhuinihu huantu huaniputin tama takalhchu
huin.

16 Jestis cahudnilh:

—Ja! ;jLacu pi na nipara huixinin akatakspatit huantu ccahuaniputunan? 17 ;Lacu pi
ni catziyatit pi xlihuak amd tahud huantu quilhtanuy nac xquilhni chatum cristiano anta
titum an nac xpoko, y acalistdn chi makamparay? Y ni hud matlahuiy talakalhin. 8 Pero
huantu taxtuyachi nac xquilhni chatum cristiano ant4 titum minachd nac xnacd, xlicana
cht x14 pi hud matlahuiy talakalhin y maxcajualiy xlatdmat. 1 Porque xlicana pi antd
nac xnacd chatum cristiano minachd xalaclixcdjnit talacapastacni, antd minacha xtala
capastacni lata ldcu namakniy xtacristiano, antd lacpuhudn la naxakatliy tunuj puscat
o chixcu, o la nalakamaklhtiy xpuscat xtachixcd, nachund para takalhdn, taquiclhcatza
xahud taaksanin. 20 Xlicana pi hud uma lixcdjnit tlahuaniy xlistacni chatum cristiano y
ni lakatiy Dios chund nalatamay. Pero para caj nahuayana y nichund namakantaxtiya
huantu huf tasmanin xlacata pi lihuana namacamahuacacana chuchut, pus tama ni hua
maxcajhualiy xlatdmat chatum cristiano para napuhuana chd pi Dios ni lakatiy.

Chatum puscat xala mdkat ni israelita na lipahudn Jestis
(Marcos 7.24-30)

21 Acxnj chii antd Jesus tacaxpd, chi luu makat alh hasta nac xapulataman Tiro y Sidén.
22 Antd xui chatum puscat huanti na caj antd xminit maktahuilay porque xala mékat
xuanit hasta nac aktum cachiquin huanican Canaan. X14 tokostn ldkmilh Jests y chiné
xquilhanima:

—jQuimpuchinacan, aquit ccatziy pi huix xlitalakapasni xamakdn rey David, luu xli
cana catlahua litldn caquilakalhdmanti! Porque koxutd quintzumat akchipanikonit xta
lacapastacni xespiritu akskahuin{ y luu lipecua lata patinama.

23 Pero Jesus nitucu kalhtilh; huata lalihuan tamincha xdiscipulos y chiné talimaaka
tzankelh:

—Catlahua litldn, cahuani tamd puscat pi caalhd porque luu lipecua quincaakaxculiti
lhayan.

24Jesus tachdkolh y chiné huanilh ama puscat:

—Dios quimacaminit ut nac xapulataman Israel laqui aquit nacmin caputzay amakolh
xcamandn huanti xtachund talitaxtuy cumu la xaaktzankédn borregos, pus caj xman hua
huanti israelitas naccamaktayay.

25 Ama puscat laktalacatzdhuilh, lakatatzokéstalh nac xlacatin y chiné huanilh:

—jQuimpuching, catlahua litlan caquimaktaya!

26 Jesuis chiné hudnilh:

—Max chund, pero nitlan quitaxtuy para nacamaklhtiydhu xtahuajcén lactzu caman
xlacata nacalimahuiydhu lactzu chichin.

27 Pero ama puscat akataksli huantu xuaniputin y chiné kélhtilh:

—Quimpuching, xlicana x14 la huana, pero hasta lactzu chichin tlan tasacuaquiy lactzu
xatalak cheketaman caxtildnchahu huantu tamakxtektahuilay y tamokosa nac xme
sajcan huanti xpuchind.

28 Jesuis chiné hudnilh:

—Puscat, xlicana pi huix luu quilipahuana xlihuak minacu, pus huata chuna cakantéax
tulh lata lacu huix lacpuhuana.

Pus huatiyd amd hora y huatiya quilhtamact ama tzumat huanti xtatatlay tuncan tat
lantilh.

Jesus camatlantiy lhuhua tatatlanin

29 Jesuss tacaxpd y anta titdxtulh nac xquilhtun xapupunt Galilea, acalistan chu tala
cacxtutdhui nac aktum kestin y anté culucs tahuilacha. 30 Luu lhuhua cristianos tachalh
antanicu x4 xuilachd xahuachi xtalimin lhuhua tatatlanin; hui ti xlén luntu, lakaxoko,
koko, hui ti makaputu xuanit, antéd chd taliminilh nac xlacatin Jesus xl4 huak camatldn
tilh. 31 Xlihuak cristianos cacs talilacdhua acxni taucxilhli lata tlan xtachuhuinin huanti
koko xtahuanit, y amakolh lacchixcuhuin huanti makaputu xtahuanit xlacan huak xta
tamacatlantinit, nachund huanti xtalakaxokonit chu huak tlan xtalacahuanéan. Y acxni
tiyd ama quilhtamact luu lhuhua cristianos tzdculh tapaxcatcatziniy ama lanca talipahu
Dios huanti xtalipahudn israelitas caj xpalacata huantu x14 xtlahuanit.

Jesus camaghuiy aktati milh cristianos
(Marcos 8.1-10)

32Jesus catasanilh xdiscipulos y chiné cahudanilh:

—Xlicana aquit luu kayaj ccalakcatzan umakolh cristianos porque chd aya lema
xliaktutu quilhtamacd lata tachinit ud y nipara ticu takalhiy huantu natalihuayan, y
ni clacasquin xapalakchunata natadn nac xchiccan, chica para natalakahuititayay nac
tiji caj xpalacata cumu aya tatzincsniy.

33 Huata amakolh xdiscipulos chiné takalhtilh:

—Pero chincht aquinin, ;jnicu nacatiyayahu lhuhua caxtildanchahu huantu nacali
mahuiydhu umakolh cristianos porque xlicana pi luu clhuhuacan, xahuach{ ut lacatza
niticu huilakolh cristianos?

34Jesus cakélhtilh:

—Pero chincht huixinin, ;nicu maclit caxtildnchahu kalhiyatit?

—Aquinin ckalhiydhu mactujun caxtildnchahu y tancstiy squiti —takalhtinalh xlacéan.

35 X14 cahuanilh xlacata pi catatdhui cristianos nac caseketni. 3¢ Acalistdn cachipalh
amd mactujun caxtildnchahu xahud amakolh squiti, x14 paxcatcatzinilh Dios acalistin
cht camacamaxquilh xdiscipulos y huatunin chd tamaakpitzinilh cristianos. 37 Xpu
tumcan huak tahudyalh y lan tékasli, acalistdn chii tamatzamapd patujin canastas lata
tu akatdxtulh xatalakcheketamdn caxtildnchahu. 38 Max cumu aktati milh lacchixcu
huin huanti tahudyalh, tunuj cuenta lacchajan xahud lactzu caman. 39 Acalistdn chu
Jesus cahudnilh amakolh cristianos xlacata pi cataalha nac xchiccan, x1a na tdjulh nac
aktum barco y antd alh nac pdlataman huantu xuanican Magdala.

16

Xanapuxcun judios taucxilhputin lanca licdcnit xtascujut Jesus
(Marcos 8.11-13; Lucas 12.54-56)

1 Makapitzin fariseos xahud saduceos tdalh antanicu xlamacha Jesus laqui xlacan nata
tzaksay y natamamokosiyahuay; xlacdn tahudnilh pi catlahualh aktum lanca licacnit ta
scujut huantu natasiyuy laqui xlacadn nataucxilha y natacanajlay para xlicana hua Dios
xmacaminit. 2 Pero huata x14 chiné cakalhtilh:

—Acxni kotanumaja aya tzankama chichini y ucxilhdtit pi luu cahuén tasiyuy nac
akapun huanatit: “Chd chalf luu tlan huij nahuan quilhtamacd porque luu catzutzoko
nac akapun.” 3Y chinch para lacatzisa luu tatapunit y marf lhcacnédn, huanatit: “Chu
max ni luu tlan catichichini eé quilhtamact porque luu tzutzoko akapun xahuachi tapuc
snit.” jXlicana pi luu makat aktzankatit! ;Lacu chd tlan limalakchipiniyatit y akataksatit
huantu tasiyuy nac akapun, pero chinchti nilay akataksatit huantu lanchu calimalacahua
nimén Dios eé quilhtamacd? 4 jKoxutanin huixinin cristianos huanti lapatit calaccht
quilhtamacu porque xlicana pi luu lixcdjnit mintapuhuancan, huixinin ankalhind qui
lamaksquimanahu xlacata pi caccalimalacahuanin aktum lanca licdcnit tascijut! Pero
aquit lacatancs ccahuaniydn pi nitu cacticalacaxtlanin huantu luu ucxilhputunatit,
huata mejor hua naccalimalacahuaniydn aktum tasctjut cumu la tu Dios titlahualh nac
xlatamat profeta Jonas.

Acxni chund cahuanikolh xla caakxtekydhualh y alha.

Xtayatcdn fariseos xtachund cumu la levadura
(Marcos 8.14-21)

5 Maktum quilhtamact acxni discipulos tapatacutkochd aliquilhtudn chichut xlacan
ni tapdstacli para natalén caxtildnchahu huantu natahuayachd acxni natahuayén. ¢ Na
acxnitiya chu Jesus chiné cahudnilh:

—Aquit ccahuaniydn pi huixinin luu cuentaj catlahuaétit xlacata nitu nacamapasiyan
xlevadurajcan fariseos y saduceos.

7 Amakolh discipulos chiné tziculh talahuaniy sacstucén:

—Max hud quincalihuanimén porque ni liminahu caxtildnchahu.

8 Jesus tuncan catzilh huantu xtaquilhuaménalh y chiné cahuénilh:

—;Tucu xpalacata lantama lihuandtit pi nitu litandtit caxtilanchahu? jXlicana pinilay
canajlayatit huantu aquit ctlahuay! © jLacu pi nia tiakataksatit y niaj pastacdtit acxni 14
a cticamakpitzinilh macquitzis caxtilanchahu acxni la a titahudyalh max cumu akqui
tzis milh cristianos? Pus chu caquilahuanihu, ;nicu palit canastas akatdxtulh huantu
ni tahuakolh? 10 Nachunalitim max na niaj pastacatit acxnj la a cticalimahuilh caj mac
tujun caxtildnchahu acxni putum xtahuildnalh aktati milh cristianos, chinchti acxni ama
14 ucuanima, ;nicu palit canastas akataxtulh huantu ni tahuakolh? 11 ; Ttcu chincht xpa

lacata ni liakatdkstit pi ni hua aquit clichuhuinalh amé caxtildnchahu huantu nalihua
yanatit? Acxni clichuhuinalh ama levadura, aquit xaccahuaniputunan pi luu cuentaj
catlahudtit nitu ticamapasiyan xtayatcdn fariseos y saduceos porque luu xtachuna xlila

manka cumu 14 levadura.

12 Acxnicu cht xlacan taakataksli xlacata pi Jests ni hud xlichuhuinama ama levadura
huantu tatlahuacan caxtildnchahu huantu huacdn, huata hud x14 xlichuhuinama lata
lacu xlacdn xtamakalhchuhuiniy cristianos amakolh fariseos y saduceos, porque hua
umakolh lacchixcuhuin ni luu akstitum xtaleménalh xtalacapastacnican.

Pedro lacatancs huan pi Jests hud Cristo
(Marcos 8.27-30; Lucas 9.18-21)

13 Acxni cht Jesus catdchalh xdiscipulos nac xapulataman huantu xuanican Cesarea
de Filipo x14 chiné cakalhdsquilh:

—Acxnj cristianos quintaucxilha, jticuya chixct quintalimacdn?

14 Xlacén takalhtinalh:

—Makapitzin tahudn pi mat huix Juan Bautista, huint{ huamparay pi mat huix profeta
Elfas, osuchi mat huix ama profeta Jeremias, o latacha ticuya profeta talimacanén.

15 Huata xl4 chiné cakalhasquimpa:

—Y chincht huixinin, ;ticu luu lacpuhuanatit aquit?

16 pedro tuncan kélhtilh:

—iHuix Cristo Xkahuasa Dios huanti xlicana lama xastacna!

17Jests chiné hudanilh:

—Luu cana lipaxtithu calatapa Simén xkahuasa Jonas porque nipara caj chatum chixct
macatzininitdn huantu huix aya catziya, sinoque hud Quintlat huanti huilacha nac
akapun macatzinikonitan. 18 Aquit lacatancs cuaniydn lanchu pi huix nalimapacuhui
cana Pedro (huamputtn lanca chihuix) y antd nac xoksptn eé lanca chihuix nacmala
catzuquiy amakolh cristianos huanti luu xlicana naquintalipahudn; y huanchu ti aquit
naccamaquilhaquiy nipara hua xlimakatlihueke calinin catimakatldjalh. 1° Xahuachi
aquit nacmaxquiydn ama xallave xtapéksit Dios huanti hui nac akapun. Aquit lacatancs
cuaniyan pi huantu huix nachiya ud nac caquilhtamact nachund xatachin natahuila
yachd nac akapun, y nachund huantu huix naxcuta uti nac caquilhtamact na xataxcutni
nahuan nac akapun.

20 Acxni chi tachuhuinankolh Pedro, huak calimapéksilh xdiscipulos xlacata pi niticu
catalitachuhuinalh pi xlicana hué Cristo huanti xmimaj calakmaxtuy.

Jesus lichuhuindn pi namaknicdn
(Marcos 8.31-9.1; Lucas 9.22-27)

21 Acxnitiyd amd quilhtamacu Jesus luu tziculh camalacaputuncuhuiniy xdiscipulos
huantu xamaj akspulay, x14 cahudnilh xlacata pi juerza xlidnat xuanit nac xacachiquin
Jerusalén, xahuachi xanapuxcin cura xahud xmakalhtahuakenacan judios xlacdn lan
xtaamdnalh tamapatiniy. XI4 luu lacatancs cahudnilh pi namaknicdn pero na cahudnilh
pi caj xliaktutu quilhtamact xamapaj lacastacuanan nac calinin. 22 Huata Pedro tzinu
tatatampuxtulh y antd chiné tziculh huaniy:

—Quim puchind, jni calacasquilh Dios para chuna huix naakspulayan huantu qui
lhudmpat! Porque nitldn catiquitdxtulh para ticu nalaniya.

23 Pero huata Jesus talakaspitli y chiné huanilh Pedro:

—iLuu xlicana catlahua litlan catatampuxtu antanicu aquit cya porque huix xtachund
akskahuini y caj quisakaliya! Xlicana pi huix nichund kalhiya mintalacapastacni cumu 14
lacapastacnan Dios huata huix chund lacapastacnana cumu 14 talacapastacnan catihua
lacchixcuhuin.

24Y acalistdn x14 putum cahudnilh xdiscipulos:

—Para ticu luu xlicana litaxtuputin cumu 14 quintamakalhtahuakén, pus huata luu
xlacasquinca capatzankalh huantu caj sacstu lakatiy lipaxuhuay, mejor cacticalh xcruz

laqui napatinan caj quimpalacata y caquistaldnilh. 25 Porque huanti lakmaxtuputin xla
tdmat ud nac caquilhtamacd dmaj malaktzankey; pero huanti namalaktzankeyahuay xla
tdmat caj quimpalacata, huata xla luu lacatancs pi amapaj makamaklhtindn nac xlacatin
Dios. 26 Porque jtucu limacuaniy chatum chixct para lan xkalhilh lata ticu andn nac
caquilhtamact y para antd nac xlacatin Dios dmaj malaktzankey xlatdmat? ;Osuchi nicu
chuld tlan cxokéxtulh xlatdmat chatum chixcu xlacata ni napatinan? 27 Porque xlicana
pi dmaj chan quilhtamact acxnj aquit Xatalacsacni Chixct nacmimparay y naclimin xli
huak xlilanca xlitlihueke huantu kalhiy Quintlat, y na huak naccatamin xdngeles laqui
aquit naccamaxokoniy xcuentajcan xlihuak cristianos y chatunu chatunu naccamaka
lhapaliy latacha ticu tatitlahuanit nac caquilhtamacu. 28 Aquit lacatancs ccahuaniydn
pi makapitzin huanti ud taydnalh hasta nia taniy nahudn acxni nalakchdn amé quilhta
macu acxnj xlacan naquintaucxilha pi nacmin xtachund cumu la lanca rey huanti luu xli
cana namapeksindn.

17

Jesus calimalacahuaniy kalhatutu xtamakalhtahuakén pi kalhiy litlihueke
(Marcos 9.2-13; Lucas 9.28-36)

1 Litzimaya quilhtamact xlacatzalanit lata xcalitakalhchuhuinanit xdiscipulos hua
lata ticu x14 xdmaj okspulay, Jesds catatdcaxli Pedro, Santiago y Juan, y anta catatala
cacxtulh nac aktum lanca kestin. 2 Acxni cht aya xtachanit nac xokspuin kestin caj sac
stucédn xtalaydnalh antd chd nac xlacatincan amakolh kalhatutu xdiscipulos x14 luu caj
tunu tasiyulh talakpalikolh lata ldcu xtasiyuy ankalhind. Lata nac xlacan luu lipecua
xmalakachixindn cumu la chichini, y nachund clhdkat huantu xla clhakanit luu slipua
xtasiyuy xtachund cumu la taxkéket. 3 Na acxnitiya chu taicxilhli Moisés xahud profeta
Elias huanti makdn xtalatamanit xlacdn xtatachuhuinaménalh Jesus. 4 Huata Pedro tzi
culh chuhuinan y chiné hudnilh Jesus:

—Quimpuchinacédn, huata max xalfhuaca tlan antiyd utl luu xtamakxtekui. Para huix
chund lacasquina uctlahuaydhu aktutu lactzu chiqui, aktum mild, aktum xla Moisés y
aktum xI4 Elias.

5 Chunacti xchuhuinama Pedro caj xamaktum tatutzahuilh aktum snapapa puclhni y
antd putum caakmilikolh, y nac xlacni puclhni takdxmatli pi taxtuchi aktum tachuhuin
huantu chiné hué:

—Hud eé Quinkahuasa huanti aquit clacsacnit y luu cpaxquiy, y xman hud luu cakalha
kaxpéttit.

6 Acxni xlacdn takdaxmatli eé tachuhuin lalihudnta tatzokdstalh lichalh xlacancdn
hasta nac catiyatni caj lata xtapecuaxnimdanalh. 7Jesus calaktalacatzidhuilh, caquitoklhli
y chiné cahuanilh:

—Lalihudn catayétit, y ni capecudntit.

8 Acxnj talakldcalh niaj ti tadcxilhli huanti xtatachuhuinaménalh huata cata caj sacstu
xlaya Jesus.

9Y acxnj aya xtaquitaspitmdnalh lihudn xtatalakakalhumananchi nac kestin, Jesis
chiné calimapéksilh:

—Niticu calitakalhchuhuinantit uma talacahudn huantu huixinin lanchd ucxilhni
tatit, hasta acxni aquit Xatalacsacni Chixcu clacastacuananit nahudn nac calinin.

10y amakolh discipulos takalhdsquilh Jesus:

—;Tlcu xpalacata talihuan xmakalhtahuakenacan judios xlacata pi pulh hua xliminit
profeta Elfas y acalistan chti namin Cristo?

N Jests chiné cakalhtilh:

—Xlicana x14 pi pulh hud Elfas mima y hua x4 amaj caxtlahuay tiji. 12Pero huata aquit
lacatancs ccahuaniydn xlacata pi profeta Elfas aya quilanitanchi, pero huata amakolh cris
tianos huanti xala eé caquilhtamact nipara tzint talakapasli para hua, huata caj catuhua



San Mateo 17:13 40 San Mateo 17:26

huantu xlacan talacpuhudnilh y chund chu tatlahuénilh. Pus nachuna chd aquit Xatalac
sacni Chixcu na lan taamdnalh quintamapatiniy acxni naquintachipay.
13 Amakolh xdiscipulos taakataksli pi hua xl4 xcalitakalhchuhuinama Juan Bautista.

Jesuis matlantiy chatum kahuasa huanti xmakatlajanit xespiritu akskahuin{
(Marcos 9.14-29; Lucas 9.37-43)

14 Acxni tachalh antanicu xtatamacxtuminit lhuhua cristianos, chatum chixcu laktala
catzihuilh Jesus, lakatatzokdstalh nac xlacatin y chiné huanilh:

15 —Quimpuchinacan, catlahua litlan caquilakalhdmanti, porque climin chatum quin
kahuasa huanti ankalhind snoka utn, y luu lipecua lata mapatiniy. Acatunu antd tapu
yaché nac lhcuiyat osuchi nac chiichut. 16 Aquit najaté cticaliminilh mintamakalhta
huakén pero xlacén nilay tamatlantilh.

17Jesus chiné kalhtinalh:

—Koxutanin huixinin cristianos huanti nilay maktum quilalipahuandhu, porque xli
cana luu lanjtatit; ;hasta nincocxni nacticatalatamayancui y naccatapatiyan huantu
kalhiyatit mintayatcan? Lalihudn ut calitatit tama kahuasa.

18 Acxni chu lichincalh, Jests lacaquilhnilh xespiritu akskahuin{ y tlakdxtulh nac
xmacni amd kahuasa, acxnitiya chi amé kahuasa luu lihuana tatlantilh. 19 Acalistdn
amakolh discipulos tunuj tatachuhuinalh Jests y chiné takalhdsquilh:

—;Ttcu xpalacata aquinin nilay ctlakaxtihu ama xespiritu akskahuini{?

20-217esus chiné cakalhtilh:

—Huixinin ni kalhiyatit litlihueke nac mintacanajlatcan xlacata lihuana nalipahua
natit Dios. Aquit lacatancs ccahuaniyan pi para huixinin caj xtzucutit kalhiyatit minta
canajlatcdn cana caj la xliactzund cumu la xatalhtzi acula, y caj lata huixinin xuanitit eé
kestin: “Catakenu anta lata huila y capit tahuilaya alacatunu”, pus ama kestin xlicana
xla pi xtakénulh. Y nipara pulactum xtahui huantu huixinin nilay xtlahuétit cumu para
xlicana xlipahudntit Dios.

Xlimaktiy lichuhuindn Jests pi namaknicdn
(Marcos 9.30-32; Lucas 9.43-45)

22 Maktum quilhtamact acxni luu macxtum xtalatlahudn nac xapulataman Galilea,
Jesus chiné cahuéanilh xtamakalhtahuakén:

—Xlicana pi aquit Xatalacsacni Chixcti huf chatum huanti 4maj quimacamastay nac
xlacatincdn huanti quintasitziniy y ni quintaucxilhputun. 23 Xlacdn naquintamakniy,
pero caj xliaktutu quilhtamact naclacastacuanamparay nac calinin.

Acxni xlacan takdxmatli lata ldcu namaknican luu snun talipuhua.

Jests na maklakaxokontin nac pusiculan

24 Acxni Jesus chu xdiscipulos tachalh nac xacachiquin Capernaum makapitzin lac
chixcuhuin huanti cata cata xtamalakaxokenan impuestos xalac pusiculan tatatanoklhli
Pedro nac tiji y chiné takalhasquilh:

—Chincht mimakalhtahuakenacén, ;lacu pi ni maklakaxokonun nac pusiculan xalac
Jerusalén?

25 Pedro kalhtinalh:

—Oh, na maklakaxokontn xl14.

Acxni chu chalh Pedro nac chiqui lalihuan tdnulh laqui natachuhuinan Jesus, pero
huata pulh hué chiné hudnilh:

—Simon, ;lacu huix lacpuhuana? Amakolh laclanca lactalipahu mapeksinanin xala
eé caquilhtamacu, ;pi hud luu tamalakaxokey impuestos huanti xtachiquican, osuchi
huanti tatapeksiy nac alacatinuj pulataman huantu taakchipahuilinit?

26 pedro kalhtinalh:

—Xlacan hud tamalakaxokey huanti tamapeksiy xala alacatunu pulataman.

Jesus huampd:

—Pus xlicana pi huata huanchd ti xtachiquicdn ni xajuerza nalakaxokonun. 27 Pero
huata laqui niticu naquincalihuaniyan para ni maklakaxokonundhu, lalihudn huix
capimpi nac pupunt, antd camacapi milimaslokuin hud chua tu pulh napatiy squiti
tuncdn camacutu. Anté chi nac xquilhni namaclaya okxtum tumin huantu naacchén
nalixokoya ama lilakaxokén xalac pusiculan, naxokoya quila, chu mila.

18

Xaticu atzinu talipaw nac xlacatin Dios
(Marcos 9.33-37; Lucas 9.46-48)

1Na acxnitiyad chi amd quilhtamacu xdiscipulos Jesus talaktalacatzihuilh y chiné taka
lhésquilh:

—Lata quililhuhuacan, ;xaticu cahua atzint tlak talipahu nac xlacatin Dios?

2Jesus tasanilh chatum actzu kahuasa, itat ydhualh 3 y chiné cahuénilh:

—Xlicana aquit lacatancs ccahuaniyan, para pi huixinin ni nalakpaliyatit mintalaca
pastacnican y ni nalitaxtuydatit cumu la lactzu caman huanti tlan camapeksicdn, pus
nilay catitanupitit nac xtapéksit Dios. 4 Pus huanti atzint talipahu litaxtuputin nac xla
catin Dios xmanhud namatlantiy huanti luu nipara tzind tacu xkasat namaklhcatzican
y nalitaxtuy cumu la eé actzu kahuasa. 5Y chincht huanti paxquiy y tlan nacatziniy
chatum actzu kahuasa cumu la eé caj xpalacata cumu catziy pi aquit cpaxquiy pus luu
xtachuna cumu lampara aquit quimpaxquima y tlan quincatzinima.

Huanti namatlahuiy talakalhin xamakapitzin lan dmaj patindn
(Marcos 9.42-48; Lucas 17.1-2)

6 ’Para ticuya cristiano xcamatldhuilh talakalhin umakolh lactzu camén huanti aya
quintalipahudn masqui luu nipara laclicana, huata tlan ama chixct luu matlantiy pulh
xpixchindcalh aktum lanca xachihuix molino y anta lhken xmacancalh nac xtampdn
pupund. 7 Luu xlicana pi nipara tzinu tlan lata lamandhu nac caquilhtamacu, porque
latacha ticu anan huak lilaktzankatayacan; xliankalhin chuna 1dmaj nahuan, pero jkoxu
tacu tihudn amad chixcd huanti namatzuquiy huantu natalilaktzankatayay xamakapitzin!

8’Pus hud xpalacata clihuaniydn pi para hud mimacédn osuchi mintantdn matlahuiyan
talakalhin, mejor cacacti y makat camdkanti; porque atzind lihuaca tlan natanuyapi
nac xlacatin Dios macalhtulu y tantuputu, y luu nipara tzint tlan para acchan kalhiya
makatiy mimacdn y tantutiy mintantun para antd chii namacapincana nac pupatin anta
nicu lan huf lhcdyat canecxnicahud quilhtamacd. 2Y chincht para hua milakastapu mat
lahuiydn talakalhin, mejor calacatamacxtiicanti porque xalfhuaca tldn natanuyapi nac
xlacatin Dios lakaxoko y luu nipara tzind tlan para acchan kalhiya lakatiy milakastapu
para antd chil namacapincana nac pupatin antanicu lan huf lhctyat.

Xatakalhchuhuin tantum xatzankdn borrego
(Lucas 15.3-7)
10’Necxnicu tilakmakandtit umakolh huanti aya quintalipahuanit masqui nipara lac
licana, porque aquit lacatancs ccahuaniydn pi xlacan takalhiy chatunu xangeles huanti
tamaktakalhmanalh, y ant4 xlacdn nac akapun ankalhina talimacuanimanalh Quintla
ticadn Dios. 1 Porque aquit Xatalacsacni Chixct cminit lakmaxtuy huanti aya xtalaktzan
katayanit ud nac caquilhtamaca.
12"Pys para chatum chixcd kalhiy aktum ciento xborregos y para xamaktum namaka
tzankay tantum, ;ticu huixinin lacpuhuaniyatit natlahuay? Aquit clacpuhuén pi para
xlicana paxquiy nacamakxteka xamakapitzin tatipuxamacunajatza xlacata sacstucidn
nataputswayan nac catuhudn laqui lalihudn naan putzay ama koxutd borrego huantu
makatzankanit, y ni catitaspitli hasta can{ natamaclay. 13Y para juerza naquimaclay luu
atzinu lipaxuhuay porque tasiyulh am4 tantum xborrego huantu xmakatzankanit, y ni
luu xtachuna catapaxuhuay amakolh xamakapitzin xborregos huanti nitu xtatzankanit.

14 Pus na chund cht Quintlat huanti huilaché nac akapdn x14 ni lacasquin nipara chatum
nalaktzankay huanti aquit quintalipahudn masqui luu nitucu xkésat tasiyuy.

Jesus hudn ldcu namatzankenaniydhu huanti quincasitziniydn
(Lucas 17.3)

15’Para hui chatum mintacristiano huanti tlahuaninitan huantu nitldn, luu lacatitum
catachuhuinanti sacstu y cahuani xlacata pi luu cuentaj catldhualh porque nitlan huantu
tlahuaninitan. Para xl4 nakaxmatniydn huantu huix nahuaniya, pus cht quitaxtuy pi
huix aya maakataksninita chatum huanti litaxtuy cumu la mintald. 16 Pero para ni nat
lahuaniydn cuenta y ni tlan natlahuaniydn huantu huix nahuaniya, pus huix lalihudn
cacatasani chatum osuchi chatiy testigos huanti natakaxmata y natamaluloka huantu
huix nalimakalhchuhuiniya ama cristiano. 17 Pero para na nipara hua nacakaxmatniy
huantu xlacdn natalitachuhuinan, pus huata chi tuncan cacamacatzini huanti ankalhina
tatamacxtumiy takalhtahuakaniy Dios nac pusiculan laqui xlacdn hud natamakalhchu
huiniy. Cumu para chu x14 na nitldn nacatlahuaniy xtachuhuincan huantu natalimakalh
chuhuiniy huanti tatamacxtumiy nac pusiculan, pus huata chu huix tlan nalimaxtuya
ama chixcd cumu 14 chatum huanti niaj lipahudn Dios, o cumu la huanti niaj catatapek
siyan.

18’ Aquit lacatancs ccahuaniyén xlacata pi huantu huixinin nachiydtit ut nac caquilhta
macu, pus nachund tachin huilachd nahuadn nac akapun; pero nachuna huantu huixinin
naxcutdtit ul nac caquilhtamacu na xataxcutni huilachd nahudn nac akapun.

197 Aquit lacatancs ccahuaniyan pi para huixinin masqui minchatiycan luu lacxtum
nalicatziyatit xlacata para tcu nasquiniyatit Dios acxni nakalhtahuakaniyatit xlicana pi
hud Quintlat huanti huilacha nac akapun nacamaxquiyan. 20 Porque para nicu lichatiy
o likalhatutu tatamacxtumiy huanti quintalipahuan anta aquit itat ccalakstipaldyaj
nahudn.

21 Pedro laktalacatzahuilh Jests y chiné kalhasquilh:

—Quimpuching, chinchd para chatum quintacristiano ankalhind quintaratlahuay,
¢nicu luu maklit nactapatiy y nacmatzankenaniy? ;Lacu pi hasta maktujin?

22Jesus kalhtilh:

—Aquit nitu cuaniman para caj maktujun natapatiya y namatzankenaniya, huata huix
tlan namatzankenaniya y natapatiya hasta masqui aktati ciento atatipuxamacdhu para
chund natalacasquin y nachund para namaklakalhiyén.

Xatakalhchuhuin amd tasacua huanti ni matzankenaniputulh xtatasacua

23’ Ama xtapéksit Dios huantu malacatzuquima ut nac caquilhtamacu xtachund qui
taxtuy cumu la chatum rey huanti ticatatlahuapttulh cuenta laqui nacatziy nicu chuld
talakahuildnilh xtasacudn. 24 Aya xtzucunittd catatlahuay cuenta acxni lichinicalh
chatum xtasacua huanti xlakahuildnilh lhuhua tumin. 25 Pero cumu ama chixcu nitu xka
lhiy huantu nalixokonin, ama rey mapeksinalh xlacata pi castdcalh ama chixct cumu
14 chatum tachin xahud xpuscat chu xcamanan, y putum latacha ticu xla xkalhiy actzi
nac xchic laqui chu chuna nalitaxokontn huantu x4 xlakahui. 26 Huata am4 tasacua laka
tatzokdstalh nac xlacatin xpatrén y chiné hudnilh: “Patrdn, xlicana luu climaakatzan
keyan catlahua lanca litldn caquintapati atzinu. Aquit huak nacxokoniydn huantu claka
huilanin, pero ni caquilastdhu.” 27 Am4 rey lakalhdmalh matzankenéanilh y niaj mat4jilh
huantu xlakahuilanilh y acalistdn méakxtekli laqui caalha nac xchic. 28 Pero caj lata tax
tuchd nac tiji ama tasacua x14 tatdnoklhli chatum xtatasacua huanti na xlacleniy actzu
cintavu. X14 machdkolh y lipixchipalh xmacan tzdculh pixpitay y chiné hudnilh: “Lan
chujtuncén clacasquin caquilakxokoni amé quintumin huantu quilakahuilani osuchi
naquintilakapasact ticu aquit.” 2% Pero huata amd xtatasacua lakatatzokdstalh nac xla
catin y chiné limakatzankelh: “Luu xlicana catlahua lanca litldn caj atzinti caquintapati,
pero huak naclakaxokoniyan huantu clakahuilanin.” 30 Pero ama chixct x1a ni tapdtilh,
mejor matamacnuninalh nac pulachin y ni makxtékcalh hasta canf afuerza maxokoni

kolh am4 actzu tumin huantu x14 xlakahuilanilh. 3! Acxni xamakapitzin xtatasacudn tacd
tzilh huantu x14 xtlahuanit am4 xtatasacuacdn xlacdn luu xlicana talisitzilh huata lali
hudn tdalh tahuaniy xpatroncan. 32 Acxni chd huanikécalh, ama rey tuncdn alh matasa
nindn ama chixct y chiné hudnilh acxni lacaquilhnilh: “Paxcatacu tihuana huix chixcd.
Xlicana pi nipara tzind mininiyan natilatapayacd makas nac caquilhtamacd. Aquit cma
tzankenanin y ctapatin huantu huix xquilakahuilani porque luu hasta xlicana litlan quis
quini xlacata pi cacmakakalhin. 33 Pus huix nachund xtilakalhdmanti am4 koxutd minta
tasacua chund cumu la aquit clakalhamanitan y ctapatinitan.” 34Y luu lipecua lata sitzilh
amd patrén y mapeksinalh xlacata lan camapatinicalh hasta cani naxokokoy huantu xla
kahui.

35 Acxni Jesus chund chuhuinankolh chiné cahuénilh:

—Pus nachund nacatlahuayan Quintlat huanti huilachéd nac akapin para ni ya tapa
xuhudn namatzankenaniydtit mintacristianojcan huanti nacataratlahuayédn y catuhua
nacatlahuaniydn huantu nitlan.

19

Jesus hudn pi huanti natatamakaxtoka nitldn para natalamakxteka
(Marcos 10.1-12; Lucas 16.18)

1 Acxnj Jestus chuna camakalhchuhuinikolh x14 anté chalh nac xapulataman Judea
lacatzd huantu xtapekxtokui kalhtuchoko huantu huanicdn Jordan. 2 Luu lhuhua cris
tianos tastaldnilh y antd x14 camatlanticha xlihuak tatatlanin. 3 Makapitzin fariseos
talaktalacatzihuilh laqui chicé para ticu ni tancs nakalhtindn y chuna tlan natalimamo
kosiyahuay, y chiné takalhasquilh:

—;Léacu huix huana, pi kalhiy derecho namakxteka xpuscat chatum chixci masqui
nitu len cuenta?

4Jesus cakalhtilh:

—;Lacu pi nia likalhtahuakayatit huixinin huantu tatzoktahuilanit nac xtachuhuin
Dios? Anta huan xlacata pi acxni Dios malacatziquilh caquilhtamacu x14 tldhualh
chatum chixct y chatum puscat. 5Y na chiné limapeksinalh: “Hud xpalacata, chatum
kahuasa acxni natamakaxtoka tlan akxtekmakan xtlat chu xtz{ laqui x14 natatalakxtumiy
xpuscat, y ama kahuasa chu tzumat huanti xchatiycdn xtahuanit cht luu chatuma nata
litaxtuy.” © Pus quitaxtuy pi acxni natamakaxtoka niaj xchatiycan huata chatuma nata
hudn. Hua ccalihuaniyén, ni anan cristiano huanti mininiy namapajpitziy huantu Dios
malacastucnit.

7 Xlacan takalhasquimpa:

—Bueno, pero ;tucu chi xpalacata nac xlimapeksin Moisés huan pi chatum chixct
tlan namakxteka xpuscat pero pulh natalacaxlay nac puchuhuin y namacamaxquiy
mactum xatalacaxlan cdpsnat, nafirmartlahuaniy y antd nahuan huantu xpalacata lali
makxtekma?

8Jesus cahudnilh:

—Moisés matldntilh pi natalamakxteka huanti tatamakaxtoknit caj hud xpalacata
pi huixinin luu xlicana snun lanitétit y nilay akataksatit huantu xatldn talacapastacni;
pero lata Dios malacatziquilh amé xapulh chixcti xahud xapulh puscat xl4 necxnicu
tlan tlahuanit natalamakxteka huanti tatamakaxtoknit. o Aquit lacatancs ccahuaniydn
pi para chatum chixci namakxteka xpuscat masqui x14 ama puscat nitu xakatliy atunuj
chixct, y amé chixcu natatamakaxtoka tinuj puscat, xlicana pi luu lhuhua talakalhin
tlahuay porque xla caj lactlahuayahuay aktum tamakaxtdékot, y nachund ama chixcu
huanti natatamakaxtoka amd puscat huanti makxtekcanit x14 na luu lhuhua talakalhin

tlahuay porque xl4 maktum pi lactlahuakoy ama tamakaxtdkot huantu Dios tisiculanat

lahualh.
10 Xdiscipulos chiné tahudnilh:

—Pus para xlicana chund quitaxtuniy chatum chixcd huantu huix quilhudmpat xla
cata pi ni xlimakxtéket xpuscat, pus luu nipara tzint litamakaxtokputu.

Jesus cahudnilh:

—Xlicana pi hud eé talacapastacni xlacata lacu xlilatamatcdn huanti tamakaxtoka
nilay taakataksa xlihuak cristianos huata caj xman hud taakataksa huanti Dios camax
quiy talacasquin pi cataakataksli. 12 Xahud ud nac caquilhtamacu talamédnalh makapi
tzin lacchixcuhuin huanti chund takalhiy xmacnican pi nilay catitatamakaxtokli, y maka
pitzin huatunin lacchixcuhuin huanti caj chund lactlahuayahuanicanit xlatamatcan xla
cata niaj necxnict natatamakaxtoka, pero cht na talamdnalh makapitzin huanti tlan
tatamakaxtoka pero ni tatamakaxtokputin caj cumu xlacén tacatziy pi chund atzina
tlan natatlahuay huantu Dios lakatiy y huantu xl4 calilacsacnit. Pus huanti matlantiy pi
chund nalatamay cumu la ccahuaninitdn uct, pus xlicana pi chuna calaktzdksalh.

Jesus casiculanatlahuay lactzu camdn
(Marcos 10.13-16; Lucas 18.15-17)

13 Makapitzin cristianos taliminilh lactzu xcamancéan anta nicu xuf Jests laqui x14
nakalhtahuakaniy Dios xpalacatacdn y nacasiculanatlahuay. Pero huata xdiscipulos tza
culh talacaquilhniy huanti xtalimimanalh amakolh lactzu camdn. 14Y Jesus chiné cahua
nilh:

—Luu xlicana catlahuatit litldn ni cacalihuanitit tamakolh lactzu caméan xlacata
naquintalakmin antanicu aquit cui, porque xlicana pi caj xmanhud huanti kalhiy xta
lacapastacni cumu la actzu kahuasa x14 luu lakchan pi namakamaklhtindn huantu Dios
camaxquiputunan y tlan natatanuyachd nac xtapéksit.

15 Acalistdn chu x4 caliacchipalh xmacén y casiculanatldhualh amakolh lactzu caman.
Acxni chd chund catlahuakolh Jesus tatampuxtulh y alh alacatunu.

Chatum kahuasa luu rico tachuhuindn Jesus
(Marcos 10.17-31; Lucas 18.18-30)

16 Maktum quilhtamaci chatum kahuasa luu rico xuanit quildklalh Jesds y chiné kalhas
quilh:

—Makalhtahuakend, ;ticu luu quilitlahuat laqui tlan nackalhiy amd latdmat huantu
necxnicu laksputa?

17Jesus kalhtilh:

—;Ttacu xlacata quilihuaniya para aquit luu tlan ccatziy? Caj xman chatum anan
huanti xlicana tlan catziy, caj xman hud Dios huanti aquit cuanima. Pus cumu para xli
cana huix kalhiputuna amd latdmat huantu necxni laksputa, aquit cuaniyan pi calak
tzaksa catlahua xlimapeksin Dios.

18 Am4 kahuasa huénilh:

—;Xatucuya limapeksin huantu huix huanipat?

Jesus kélhtilh:

—Necxnict timakninana, ni caxakatli tunuj puscat para hui mimpuscat, nitu tikalha
nana, necxnicu timaxtuniya taaksanin mintacristiano, 1° cacapaxqui mintlat chu mintzi,
y na cacalakalhdmanti xlihuak mintacristianos chund cumu la paxquicana mecstu.

20 Amé kahuasa hudnilh:

—Putum huantu huix qui huanipat aquit huakatd ctlahuanit hasta lata actzuct
xacuanit ctzucunit makantaxtiy. ; Tucu chinchd quintzankaniy huantu quilitldhuat?

21Jesus hudnilh:

—Para xlicana luu akstitum latapaputuna, pus lalihuan capimpi nac minchic y castat
xlihuak huantu kalhiya, y amd mintumin huantu namaklhtinana cacamaakpitzini huanti
laklimaxkenin laqui chuna huix nakalhiya cumu la mintumin anta nac akapun. Acxni
chti chuna natlahuakoya lalihudn natamparaya laqui huix na naquistalaniya.

22 Pero acxni ama kahuasa kdxmatli huantu huanicalh luu xlicana chalipuhuana alh
porque x14 luu rico xuanit.

23 Jests chiné cahudnilh xdiscipulos:

—Aquit lacatancs ccahuaniyén pi luu tuhua xlacata lacrrico natatanuyachd nac xta
péksit Dios. 24 Huata ni xatuhua xtanulh tantum camello nac xtzan litzapan, pero huantu
xlacatacdn lacrrico nilay catitatanucha nac xtapéksit Dios.

25 Acxni amakolh xdiscipulos takdxmatli xtachuhuin luu cacs talilacdhua y tzdculh
talakalhasquin sacstucan:

—;Ticu chincht luu nalakmaxtuy xlistacni?

26 Jesus calaklacalh y chiné cahudnilh:

—Xlicana pi huantu xlacatacan lacchixcuhuin njlay tamatlantiy huantu aquit cqui
lhuama, pero huantu xlacata Dios nipara pulactum hui huantu nalacpuhuanatit para
nilay tlahuay.

27 Pedro chiné huanilh:

—Makalhtahuakend, aquinin huak cakxtekmakanitdhu huantu xackalhiydhu caj xpa
lacata cumu huix ccastalaninitan, pus ;ticu chincht naquincamaxquicanan acalistan?

28 Jesus cakélhtilh:

—Aquit xlicana ccahuaniydn pi acxni nalakchdn quilhtamacu acxni xlihuak huantu
anan ud nac caquilhtamact huak nalitaxtuy cumu la xasasti, acxni chd aquit Xatalac
sacni Chixcd nactahuilayacha nac xalilakatit quilactdhuilh huantu huif nac quimpuma
peksin, y chincht huixinin huanti ankalhina quilastalanimandhu pus huixinin na nakalhi
yatit milactahuilhcdn huantu huf akcutiy lactahuilh laqui chuna huixinin namakmapek
siyatit ama pulaccutiy xapulataman Israel huantu luu pulh ticamalacatzuquicalh. 2°Y
xliputum huanti taakxtekmakanit xchiccan, osuchi xnatalancan, para xtlatcan xahua
xtzicdn, chund para xpuscat osuchi xcamandn, nachund para taakxtekmakanit xpucux
tucan caj xpalacata pi aquit quintastalaninit y quintalipahuanit, lata pulacatunu huantu
akxtekmakanit quitaxtuy napuxokonican y hasta akatunu ciento lihuacay lata namak
lhtinamparay, y xahuachi ama cristianos namaklhtindn ama latdmat huantu necxnicu
laksputa. 30 Pus lhuhua lactalipahu cristianos huanti lanchd luu tamacapulamdanalh,
acalistdn huata xlacan ahuatd tahuildnalh nahudn; y lhuhua huanti lancht nitucu xka
satcan talitaxtuy luu ahuatd taquitaxtumdanalh, pero acxni chd ama quilhtamacu huata
pulh hud nacamaxquican xputahuilhcan nac akapdn.

20

Xatakalhchuhuin chatum patron huanti catuhua hora caputzalh xtasacua

1’ Am4 xasasti xtapéksit Dios huantu malacatzuquima, luu xtachund quitaxtuy cumu
la chatum chixci xpuchind aktum lanca pdcuxtu huanti alh caputzay lacatzisa xtasa
cudn laqui natadn tapuxniy xachdn xuvas. 2 Xl4 caquiméclalh makapitzin huanti xtas
cujputun y catalacdxlalh xlacata nacalimaskahuiy aktum denario tumin caj lata tantact
natascuja, acalistdn chi camdcalh nac xcatuhudn laqui antd natascuja. 3 Caj lipuntzd tax
tupd amé chixci max cumu camaknajatza hora, y nachund caucxilhpd makapitzin lac
chixcuhuin huanti na caj chunata xtalahuildnalh nac plaza y nitu xtaliscujmanalh. 4X1a
cahuanilh: “jKahua, huixinin na capimpitit nac quincatuhudn y anta cascujtit, nitu capu
hudntit aquit naccamaxquiyan mintaskahucdn huantu lakchdn!” Pus xlacdn na tdalh tas
cuja. 5 Ama patrén tacaxpa max cumu tastunut y acalistan chii na ampd cumu camaktutu
hora, y nachuna caquiputzapa xtasacudn huanti natascuja nac xcatuhudn. ¢ Acxnj chi
lakchampéa camakquitzis hora lata aya kotanukoy xla ampd nac plaza y nachuna litim
caucxilhpd makapitzin lacchixcuhuin huanti caj chunaté xtahuildnalh y nitu xtaliscuj
mdanalh. X4 cahuanilh: “;Ttcu lantama xpalacata caj luu chunata lahuilatit tantact
y nitu liscujpatit?” 7 Xlacan takalhtinalh: “Porque eé quilhtamacd niti quincamaxqui
nitdn litascdjut.” Ama patrén chiné cahudnilh: “Cumu para luu xlicana scujputunatit
lalihuan capimpitit nac quincatuhuan laqui anté nascujatit, y nitu capuhuéntit porque
aquit naccamaskahuiyan huantu calakchanan militascujutcan.”

8’Acxni cht aya capucsuankolh, ama patrén chiné hudnilh huanti xcamamaktakalhniy
xtasacudn: “Lalihudn cacatasani quintasacudn y cacamaskahui, pero pulh hua cacamas

kahui huanti ahuatd tachinit laqui chd ahuatd nacamaskahuiya huanti aya tantacua tas
cujmanalh.” 9 Acxni tatalacatzihuilh amékolh tasacuan huanti xtatzucunit tascuja max
cumu a las cinco de la tarde pus lata chatunu tasacudn tzdculh tamaklhtindn akatunu
denario tumin huantu xcalimaskahuimdcalh tantact xlacata. 1°Y chinchu acxni xaahua
tiyd tzdculh tatalacatzuhuiy amakolh tasacudn huanti tzisaj tuncdn xtatzucunit tascuja
xlacan tzaculh talacpuhuédn pi max atzind luu lhuhua nacamaxquicdn xtaskahucan,
pero nitu camalihuaquinicalh huata na chunatiya akatunu denario camaxquicalh xtas
kahucdn. 11 Acxni chd xlacdn tamaklhtinankolh tatcxilhli pi na chunatiyd, tziculh
talimaaklhuhuiy xpatroncan. 12 Chiné tahudnilh: “Umakolh makapitzin huanti ahuatd
tachilh y caj xman aktum hora tascuijli, ;ticu chii xpalacata na chunatiyd camaskahuipat
cumu 14 aquinin quilamaskahuimandhu masqui aquinin tantact xacakstipuaninitahu
chichint, lan ckalhputihu y na luu lan clhcacui?” 13 Am4 patrén chiné kélhtilh chatum
tasacua huanti luu xmaaklhuhuima: “Amigo, aquit nitu cakskahuimaklhtimdn mintas
kahu. ;Lacu pi niaj pastaca pi huatiya aktum denario ctalacaxlanitan nacmaskahuiyan?
;Tacu chincht luu huanipat lata aklhuhuatnampat? 14 Pus huata mejor caj cachipatd
mintumin y capittd nac minchic. Porque aquit nachund ccamaskahuiputin umakolh
cristianos huanti ahuata tachilh chunad cumu la huix cmaskahuinitan. 1> ;Lacu huix lac
puhuana pi nilay clitlahuay quintumin huantu aquit tlan clacpuhudn? ;Osuchi hua qui
lisitziniya caj quilakcatzaniya cumu aquit tlan ccacatziniy cristianos?”

16’ Aquit lacatancs ccahuaniydn pi chund naquitaxtuy nac xlacatin Dios, lhuhua huanti
lancht tamacapulamdnalh huata acalistan xlacadn ahuatd tamacastalamédnalh nahudn,
y lhuhua huanti lancht ahuatd taquitaxtumdanalh, amé quilhtamacd huata xlacan luu
tamacapulamdnalh nahuan.

Jesuis lichuhuinamparay pi namaknicdn
(Marcos 10.32-34; Lucas 18.31-34)

17 Acxni Jesus aya xtlahuama nac tiji xama nac Jerusalén x4 tunuj calelh xdiscipulos
tzint lakamadkat y chiné cahudnilh:

18 —Huixinin catziyatit pi amanahu nac Jerusalén; pus na luu cacatzitit pi antd aquit
naquinchipacdn naquimacamastacan nac xlacatincdn xanapuxcun cura xahud xmakalh
tahuakenacan judios y chuna cht natalilacchuhuinan lata ldcu naquimaknican. 9 Aca
listdn chd xlacdn naquintamacamastaparay nac xlacatincdn amakolh lacchixcuhuin
huanti uti tamapeksinan huanti tatapeksiy nac Roma y ni judios, huata chu xlacén lan
naquintalikamanan, naquintahuiliniy y hasta naquintapekextokohuacay nac cruz; pero
masqui chund caj xliaktutu quilhtamact aquit naclacastacuanamparay nac calinin.

Xtzi Santiago y Juan lisquiniy Jesus catlahudnilh aktum litldn
(Marcos 10.35-45)

20 Huata na acxnitiyd chd ama quilhtamact xpuscat Zebedeo catatalacatziahuilh anta
nicu xya Jesus ama chatiy xlakahuasdn huanti xcahuanicdn Santiago y Juan. Xl4 lakata
tzokdstalh nac xlacatin laqui nasquiniy aktum lanca litlan. 2 Jests kalhasquilh:

—;Tlcu huix lacasquina xactldhualh caj huantu milacata?

Xl4 chiné huénilh:

—Catlahua aktum lanca litldn, acxni huix natzucuya mapeksinana cumu la lanca rey,
xtahui chatum quinkahuasa nac mimpekstécat y chatum nac mimpekxuqui laquj lac
xtum natatamapeksinanan.

22 Huata Jesus chiné kalhtilh:

—Xlicana pi nipara tzinu catziya huantu catasquimpat mincaman. ;Lacu pi tlan hui
xinin natayaniydtit nac amd lanca tapatin huantu aquit cdmaj patiy?

Xlacan takalhtinalh:

—Clacpuhuandhu pi max tlan nactayaniydhu.

23 Jesus cakélhtilh:

—Xlicana x14 pi tlan natayaniyatit porque huixinin juerza anta pimpatit titaxtuniyatit
eé tapatin huantu aquit cdmaj patiy; pero huanchu lata huixinin lacasquindtit naccamax
quiyan milactahuilhcan nac quimpaxtdn antd nac quimpumapeksin laqui natahuilayatit
chatunu paxtutu, pus aquit lacatancs ccahuaniyén pi ni quecstu ccatziy xlacata nacca
maxquiyan, huata hud x4 catziy Quintlat huanti x4 calacsacnit nacamaxquiy.

24 Acxni chi amakolh xakalhacdhu xtadiscipuloscan takdxmatli huantu xlacdn xtas
quimanalh huata mejor caj tasitzinilh amakolh chatiy linatalan. 25 Pero Jesus catasanilh
y chiné cahuanilh:

—Huixinin catziyatit xlacata pi huanti tapuxcin nac aktum cachiquin xlacan antd
tamapeksindn cata cumu lampara hua xpuchinacan huantu antd anan, y huanchu ti lac
lanca lactalipahu mapeksinanin xlacan luu tlihueke tahuiliy xlimapeksincan. 26 Pero
huantu milacatacan nichund catiquitdxtulh. Porque huanti luu talipahu litaxtuputin
mejor huata caj cacalimacudnilh xamakapitzin y catldhualh huantu xlacan natalima
peksiy xcomparieros. 27 Y nachund para taxtuyacha chatum la huixinin huanti camapek
siputiin xamakapitzin xcompafieros xtachuna cumu 14 xapuxcu, huata xla luu mininiy
nalitaxtuy cumu la chatum tasacua huanti na caj nakalhakaxmatninan huantu nalima
peksican. 28 Xtachund cumu la aquit Xatalacsacni Chixct ni hud clakminit nac caquilh
tamacu laqui caj naquilimacuanican, huata hud clakminit laqui chund naccalimacuaniy
xamakapitzin, y nachuna litdm laqui aquit nacmacamastay quilatdmat xpalacata pi tlan
naccapalakaxokontn xlatamatcdn lhuhua cristianos.

Jesus camatlantiy chatiy lakaxokdn lacchixcuhuin
(Marcos 10.46-52; Lucas 18.35-43)

29 Acxni aya xtachanit nac xacachiquin Jericé y aya xtatipuntaxtuménalh luu lhuhua
cristianos tastaldnilh Jesus. 30Y antd luu nac xquilhpdn tiji xtahuildnalh chatiy lakaxoko.
Acxni umakolh lacchixcuhuin takdxmatli pi hua Jesus xtitaxtuma xlacan chiné taquilhd
nilh:

—jQuimpuchinacan Jesus, huix xlitalakapasni rey David, luu catlahua litlan caquilala
kalhaméahu!

31 Makapitzin cristianos talacaquilhnilh laqui cacs catatdhui y ni mari cataakaxculi
nilh, pero xlacén ni cuentaj tatldhualh huantu xcahuanimdcalh huata lihuaca palha tza
culh taquilhaniy Jesus:

—yJesus xlitalakapasni rey David, catlahua litlan caquilalakalhaméhul!

32Jesus tachdkolh y catasdnilh amakolh chatiy lakaxokdn lacchixcuhuin y chiné caka
lhéasquilh:

—;Tlcu lacasquindtit aquit nactlahuay caj mimpalacatacan?

33 Xlacan takalhtinalh:

—Quimpuchinacén, aquinin clacasquindhu pi na tlan xaclacahuananahu.

34 Jesus luu xlicana calakalhdmalh y caj lata calilacachipalh xmacan nac xlakasta
pucén acxnitiya ch luu lihuana caxlalh xlakastapucan y tlan talacahuanalh. Acalistan
cht xlacan na tastalénilh Jesus.

21

Jesus chdn nac xacachiquin Jerusalén
(Marcos 11.1-11; Lucas 19.28-40; Juan 12.12-19)

1 Acxni chid aya xtachamanalh nac xacachiquin Jerusalén, pulh anta tdchalh nac aktum
cachiquin huantu huanicén Betfagé, y anta chi tamakxtekkelh nac aktum kestin huantu
huanican Cerro de los Olivos. Acxni cht anta xtahuilananchd, Jests camacalh chatiy xdis
cipulos 2y chiné cahudnilh:

—Lalihudn capimpitit nac amé actzu cachiquin huantu atasiyuyachd y antd namanok
lhuyatit pi chiyahuacanit tantum xatz{ burro nac xtanquilhtin chiqui, y na anta chu
taldyaj nahuan cskata ama burro. Pus huixinin lalihudn naxcutatit tama burro y nali

tandtit antd la ucui. 3Y para ticu nacahuaniydn: “;Tdcu lilayatit xcutatit?”, huixinin
cahuanitit pi Mimpuchinacdn maclacasquimputin, pero palaj tuncan napuspitparay.
4Hud uma chund lilalh laqui chund huak likantdxtulh huantu titzokli chatum profeta

nac xlibro antanicu chiné huan:
5 Cahuantitit xlihuak cristianos huanti tahuildnalh nac xacachiquin Jerusalén:

“Caucxilhtit mireycan porque lanchd calakmimdn,
pero xlicana pi nipara tzint xla lanca maklhcatzican,
y na nipara lacataquindn,
porque caj tantum actzu burro pumima,
xlicana pi hud pumima tantum burro cskata tantum xatz{ burro huantu macucanican.”

6 Amakolh discipulos tdalh y chund xlacan tatldhualh huantu xcahuaninit Jesus. 7 Caj
lipuntzd talimilh amé xatz{ burro xahud cskata; acxni cha taliketlapanilh clhakatcan
Jests ketdhui. 8 Luu lhuhua cristianos xtaminit tapaxtoka y makapitzin hasta tzdculh
tataramiy clhakatcan nac tiji, y makapitzin xtacamdnalh xmakxpinin quihui y na tatara
milh nac tiji. ° Xlihuak cristianos huanti xtapulamanalh xahud huanti xtastalamdnalh
chiné tziculh tamacatasiy:

—iCamaxquihu cdcnit eé xlitalakapasni xamakan rey David! jCalakachixcuhuihu Dios
caj xpalacata huantu x14 tlahuamal!

10 Acxni Jesus tanuchd nac Jerusalén lhuhua cristianos tzdculh talaklhpecudn y tzd
culh talakalhasquin:

—;Ticu uma chixct huanti chilh lancht?

11 Makapitzin cristianos chiné xtakalhtinan:

—Hud eé profeta Jests huanti xalac Nazaret cxmunicipio Galilea.

Jesus catlakaxtuy stananin nac lanca pusiculan
(Marcos 11.15-19; Lucas 19.45-48; Juan 2.13-22)

12 Acalistan chu Jesus tanuchd nac lanca xpusiculan Dios y acxni x14 ucxilhli pi xtza
macan tzdculh caputlakaxtuy huanti antd xtastanamdnalh chu huanti xtatamahuanama
nalh nac pusiculan. Camakpuspitnilh xmesajcan huanti xtalakpalimdnalh xtumincan
cristianos, y nachund catlahudnilh csillajcdn huanti xtastamdnalh palomas. 13 Acxni
chund catlahuakolh chiné cahudnilh:

—Nac xtachuhuin Dios huantu tatzoktahuilanit nac likalhtahuaka chiné huan lacatum:
“Uma quinchic luu caj hud nalimaxtucédn pi antd naquinkalhtahuakanican”; pero huata
huixinin aya limaxtunitdtit cumu la xputatzeknican kalhananin.

14 Anté chi nac pusiculan tuncan tziculh talaktalacatzuhuiy antan{ xy4 Jests maka
pitzin lacchixcuhuin huanti xtalakaxokdn, chu huanti xtalacluntuhuananit laqui Jests
nacamatlantiy, y xlicana pi huak camatldntilh. 15 Hud cht eé xtascdjut huantu tldhualh
Jesus acxnj taucxilhli xanapuxcin cura xahud xmakalhtahuakenacén judios, y nachuna
cht xtakaxmata lata lacu lactzu camén xtamacatasimdnalh nac pusiculan y chiné xta
huan: “;Camaxquihu cacnit eé xlitalakapasni xamakan rey David huanti minit lancha!”,
amakolh lacchixcuhuin nipara tzint tamatldntilh y luu lipecua lata tasitzilh. 16 Pus hud
xpalacata talildkmilh Jesus y chiné tahudanilh:

—iKahua! ;Lacu pi ni kaxpatpat huantu umakolh lactzu camén taquilhuamanalh?

Jesus cakalhtilh:

—iPero lacu chi ni nackaxmata, pus ckaxmatma! Pero ldcu pi nia likalhtahuakayatit
Euixim’n huantu tatzoktahuilanit xtachuhuin Dios nac likalhtahuaka antanicu chiné

uan:
Huix chund camaxquinita talacapastacni huanti cajcu lactzu caman
xahud huanti tatziquiycd,
laqui xlacén tlan nataliquilhtliniyan
kampatum lilakatit taquilhtlin huantu natalilakachixcuhuiydn.

17 Acxni chund cahuanikolh x14 caakxtekydhualh y antd alh nac aktum cachiquin

huantu huanicdn Betania, ant4 chua laktuncuhuichd ama4 tzisni.

Jesus mascacay akatum xaquihui higo huantu nitu xkalhiy xtahudcat
(Marcos 11.12-14, 20-26)

18 Ljchali luu lacatzisa acxni Jestis xamapd nac Jerusalén x4 tziaculh tzincsa. 19 Juerza
lakamakat tzinu lata nac tiji ucxilhli pi xyacha akatum xaquihui higo x14 lalihuan lakta
lacatzihuilh pero nitucu maclanilh xtahudcat amda quihui huata caj xmanhud xapalhma
ketum xtaya. Jests chiné huanilh:

—jAquit clacasquin pi niajpara maktum catitahudcalh mintahuécat!

Acxni chund huanikolh amd quihui tuncédn scacli. 20 Acxni xdiscipulos taucxilhli
huantu x14a tldhualh luu xlicana cacs talilacdhua y chiné takalhdsquilh Jesus:

—Makalhtahuakena, ;lacu la ama tlahua xlacata pi tuncan scacli ama xaquihui higo
huantu lacaquilhni?

217Jesuis cahudnilh:

—Aquit xlicana lacatancs ccahuaniyan pi para huixinin xlicana luu xlipahuéntit Dios
y ni akatiyuj xlatit para xlacpuhudntit pi tdcu nilay tlahuay Dios nac milatamatcan, pus
ni caj xmanhud xtlahudtit huantu lanchd ctlahuaninit eé xaquihui higo huata hasta na
tlan xuanitit ama kestin: “Catakenu antd la huila y ant4 capit tajuya nac pupund”, luu
xlicana pi chund xquitdxtulh. 22'Y latacha ticu huixinin nasquiniyatit Dios acxni natla
huaydtit oracién, luu lacatancs ccahuaniyan pi huak namaklhtinandtit cumu para luu
xlicana lipahuanatit.

Jestuis kalhiy lanca limapeksin
(Marcos 11.27-33; Lucas 20.1-8)

23 Jesus tanuparachd nac lanca xpusiculan Dios nac Jerusalén y acxni xla xcamakalh
chuhuinima cristianos talaktalacatzihuilh makapitzin xanapuxcin cura xahud lakkolu
tzinni judios huanti xtamapeksindn; y chiné takalhasquilh:

—Xlihuak huantu huix tlahua ud nac pusiculan acxni caputlakaxtukoya stananin,
;ticu maxquinitan limapeksin chund natlahuaya?

24 Jesus chiné cakalhtilh:

—Aquit na ckalhiy aktum tachuhuin huantu ccakalhasquimputundn, pus para hui
xinin tancs naquilakalhtiydhu huantu naccakalhasquindn pus nachuna chd aquit nacca
huaniyan ticu quimaxquinit limapeksin caj xpalacata huantu ctlahuay. 25 Pus caquila
huanthu, ;jticu limapéksilh Juan Bautista xlacata nacaakmunuy cristianos? ;Pi hud Dios,
osuchi hud lacchixcuhuin?

Xlacédn ninaj tuncan takalhtinalh, huata caj sacstucdn tziculh talahuaniy:

—Para nahuaniydhu pi hud Dios tilimapéksilh, pus huata x4 naquincahuaniyén:
“;Tucu xpalacata chincht nj licanajlanitit?” 26Y para nahuaniydhu pi hua lacchixcu
huin titalimapéksilh, nanipara chuna nilay, porque luu xlicana lan natasitziy xlilhuhua
cristianos caj hud tuncén cacalipecuanihu, porque xlihuak catzican y canajlacén pi Juan
hu4 xlichuhuinama xtachuhuin Dios.

27 Huata chiné tahudnilh Jesus:

—Aquinin ni ccatziydhu ticu limapéksilh xlacata naakmunundin.

Jesus na chiné cahudnilh:

—Pus nanipara aquit cacticahuanin ticu quimaxquinit limapeksin caj xpalacata
huantu ccatlahuay.

Xatakalhchuhuin chatiy lakahuasdn

28 Jesuis chiné cahuanipa:

—Na cakaxpatparatit huixinin eé aktumlitim takalhchuhuin: Maktum quilhtamacu
xuf chatum chixct xl4 xtahuildnalh chatiy xlakahuasdn. Y maktum quilhtamaci chiné
hudnilh chatum: “Tata, lalihudn capimpi scuja nac quincatuhuancan antanicu lan laccha
tahuacama uvas.” 22 Ama kahuasa kalhtinalh: “jOh que, ni camputin!” Pero acalistan
lacapdstacli pi nitlan la kalhtilh xtlat y alh scuja nac catuhudn. 30 Acalistan chii amd kolu
tzin huanipa chatumlitim xkahuasa xlacata pi na caalh scuja. Ama kahuasa kalhtinalh:

“10h, nitu captihuanti papd, aquit xla nacan scuja!” Pero masqui chuna hud, huata x14 ni
alh.

31 Acalistdn chu Jesus cakalhdsquilh amakolh cristianos:

—;Xaticu huixinin lacpuhuandtit lata xlichatiycdan amakolh lakahuasan tldhualh
huantu xlacasquin naliscujcan ama kolutzin?

Cristianos takalhtinalh:

—Huanti pulh huanicalh caalh scuja.

Jesus chiné cahudénilh:

—Luu xlicana pi chund chid quitaxtuma nac milatamatcan, porque aquit lacatancs cca
huaniydn pi huata hua huanti huixinin njtu caliucxilhdtit cumu la amakolh xmalakaxo
kenanin impuestos xahua tamakolh huanti caj xalakahuitinin lacpuscatnin, lacatancs pi
pulh hud natatanuyacha nac xtapéksit Dios y nixachuna huixinin. 32Porque quilachi Juan
Bautista nac caquilhtamact laqui nacahuaniyén lata lacu huixinin nalatapayatit uti nac
caquilhtamact, pero masqui chund huixinin nji canajlanitit xtachuhuin. Pero huanch ti
takdxmatli xtachuhuin y talakpalilh xalixcajnit xlatamatcan pus hud tamakolh xmalaka
xokenanin impuestos xahud huanti aya xtalaktzankatayanit lacchajdn. Masqui huixinin
na ucxilhtit lata ldcu xlacdn xtalipuhuamanalh xpalacata xtalakalhincan y xtalakpalima
nalh xlatamatcan huixinin nipara tzind lakpalitit xalixcajnit mintalacapastacnican xla
cata na nacanajlaniyatit.

Xatakalhchuhuin huanti ni xalacudn tasacudn
(Marcos 12.1-12; Lucas 20.9-19)

33’Na cakaxpatparatit eé aktumlitum takalhchuhuin: Maktum quilhtamacd chatum
chixct xpuchind aktum lanca pdcuxtu chalh nac xcatuhudn lhuhua xalichdnat uvas. Luu
lihuana stilimpdcalh, antd lacatzi tldhualh aktum xpuchitni huantu napulakchita xuvas
acxni nachay, y acalistan tldhualh aktum lanca torre laqui ant4 tlan namaktakalhkoy xli
lanca xtachandn. Acxni chi luu lihuana liscujkolh x14 camacuentdjlilh makapitzin tasa
cudn ama lanca xtachandn, porque xl4 alh mékat nac alacatunu cachiquin. 34 Acxni chi
lakchalh quilhtamacd lata tzdculh chay xuvas, ama xpuchind pacuxtu camacalh makapi
tzin litum xtasacudn laqui natadn tatiyay ama xatachitni uvas huantu xlakchan porque
chuna xcatalacaxlanit. 35 Pero amakolh tasacudn huanti xtapuscujmdnalh ama ptcuxtu
tachipalh chatum y lan tahuilinilh, chatum maknicalh y chatum lan taliactalalh chihuix.
36 Huanti xpuchind amé tachanan xla camacampd tlak lhuhua xtasacuan pero amakolh
huanti ni lacuédn tasacudn nachuna tatlahuachd cumu la xcatlahuacanit makapitzin.

37’Huata mejor chi man méacalh xkahuasa, porque xl4 chiné xlacpuhuan: “Cumu para
hud quinkahuasa nacmacdn max juerza natalacapuhuaniy y natakalhakaxmata huantu
nacahuaniy.” 38 Pero acxni amakolh tasacudn tatcxilhli pi hud xkahuasa xpuchind ama
pucuxtu, xlacdn chiné tziculh talahuaniy: “Chacatziya pi hua eé kahuasa huanti namaka
maklhtindn putum uma huantu aquinin liscujmandhu, huata mejor camaknihu laqui
aquinin naquincatamakxteknikoydn uma pucuxtu.” 39 Lalihuan huakaj tachipalh, méakat
nac xquilhapdn pdcuxtu tatamécxtulh y anta tamdknjlh.

40 ’Chincht acxni namin xpuchind pucuxtu, ;jticu huixinin lacpuhuanatit nacatla
huaniy amakolh tasacudn huanti nitlan xtapuhuancan?

411 ata xlilhuhua cristianos takalhtilh:

—Pus aquinin clacpuhuandhu pi ni caticatalakaputzalh y nacamaknikoy amakolh tasa
cudn huanti nitldn xtapuhuancan, y tunu huanti nacamacuentajliy xpucuxtu huanti tlan
xtapuhuancdn tasacudn huanti natamacamastay xatachitni uvas acxni natzucuy chay.

42Y Jesus chiné cahuénilh:

—Huixinin max aya likalhtahuakanitatit xtachuhuin Dios huantu tatzoktahuilanit nac
likalhtahuaka lacatum chiné hudn:

Ama lanca chihuix huantu titalakmékalh tzapsnanin porque titalacpthua pi nitu lima
cudn,
huata lanchd hud luu limacuama porque hud anit lijaxkoy lata xlilanca chiqui.

Pero hua Quimpuchinacédn huanti laclhcanit xlacata chuna naquitaxtuy,

laqui aquinin caj cacs nalilacahuandhu lata ticu tlahuanit.

43 Pus hud xpalacata ccalihuaniyan pi amd mimputahuilhcan huantu Dios xcacaxtlahua
ninitdn y xcalikalhimdn, nacamaklhticandtit laqui hua chi nacamaxquican amakolh cris
tianos huanti nichuna talicatziy cumu la amakolh tasacudn huanti nitldn xtapuhuancén
y xahuachf laqui xlacdn natamacamastay nac xlacatin Dios huantu taliscujnit. 44{Ah! Y
huanchu xpalacata ama chihuix, pus ccahuaniputunén pi para chatum chixcu naliakchek
xnin, pus luu maktum pi nalactucxtahuilay, y chinchd para huata hua chihuix xaticu
naactamayachi luu xlicana pi 4maj lakchitamiy y cumu la pokxni natlahuakoy.

45 Acxni takaxmatkolh eé takalhchuhuin huantu Jesus xlichuhuinama, amakolh xana
puxcun cura xahud fariseos tacatzilh pi caj xpalacatacan masqui chund x14 xlichuhui
nanit. 46 Xlacdn xtachilemputin Jesus pero ni juerza tatlahudnilh porque xtapecuaniy
lata xlilhuhua cristianos cumu luu lhuhua huanti xtacanajlay pi xlicana Jesus hud xlichu
huinama xtachuhuin Dios.

22

Xatakalhchuhuin chatum rey huanti xmamakaxtokma xkahuasa pero ni taldkmilh xtaputza
(Lucas 14.15-24)

1Jesus tzucupaj calitakalhchuhuindn tanuj takalhchuhuin y chiné cahuénilh:

2 —Ama xtapéksit Dios huantu malacatzuquima uti nac caquilhtamacu luu xtachund
quitaxtuy cumu la chatum rey huanti tlahualh aktum pupaxcua porque xmamaka
xtokma xkahuasa. 3 X14 camdcalh makapitzin xtasacudn xlacata nataan tahuaniy huanti
xcaputzacanit xlacata pi catamilha nac pupaxcua porque aya xdmaj tamakaxtoka xka
huasa. Pero huata amakolh lacchixcuhuin huanti xcaputzacanit natamakpaxcuajnan
ni tamimputulh. 4 Pero cumu ama rey luu xcalipahudn xl4 camacampa tunujlitim xlac
scujni xlacata chiné nacahuanicdn: “Cacahuanitit tamakolh quintaputza xlacata pi catat
lahualh litlan lalihuan caquintaldkmilh porque aya acchana lata huf tahud ut nac puta
makaxtokni. Aquit aya ccamakninit quihudcax chu xalakkén quintakalhin, y xahuach{
aya lihuana caxtlahuacanit xalacuan tahua.” 5 Pero masqui chuna cahuanicalh amakolh
lacchixcuhuin huanti xcaputzacanit ni takalhachixcthuilh y ni tdalh nac pupaxcua.
Chatum alh nac xcatuhudn y chatumlitim alh nac xpustédn. ¢Y makapitzin caj talisitzilh
lata xcalakalatlahuancén, huata huakaj tachipacha xlacscujni rey, lan tahuilinilh, makapi
tzin hasta camaknicalh. 7 Acxni chi ama rey catzilh huantu xcatlahuanicanit xtasacudn
xl4 luu lipecua lata sitzilh y calimapéksilh makapitzin tropa xlacata pi cacamaknicalh
amakolh laclixcdjnit lacchixcuhuin y na cacalhcuyunicalh xcachiquincan. 8 Acalistan
cht cahudnilh xamakapitzin xtasacuan: “Chd luu xaacchana huilandhu xlacata nata
makaxtoka quinkahuasa y napaxcuajnandhu, porque aya lihuana cacaxyahuacanit mesa
y caxtlahuacanit tahud; pero huata amakolh huanti aquit xaclacasquin naquintalakmin
huanti xaccaputzanit xlacan chu niaj camininiy natamin porque caj xpalacata xalixcaj
nit xtapuhuancan talilaktzankatayanit. ° Pus huata mejor capimpitit huixinin nac cati
jinin xahud nac xlilanca cachiquin, y cacahuanitit xlihuak huanti natatanoklhatit xla
cata pi catdmilh nac xputamakaxtokni quinkahuasa laqui natamakuayéan.” 1© Amakolh
tasacudn tdalh nac catijinin y putum tamakéstokli xlihuak huanti xlacdn tamandéklhulh
y patum tanucalh nac ama chiqui antanicu xpaxcuajnamdcalh, latachd ticuya cristianos
xtaminit huanti tlan xtacatzinit chu hasta huanti xtalaktzankatayanit.

11’ Acxni amd rey alh caucxilha huanti xtaminit nac pupaxcua, pero xl4 nipara tzini
matldntilh acxni tcxilhli chatum chixct pi nitu clhakanit ama lan lhdkat huantu camax
quicalh acxni tatdnulh nac putamakaxtokni. 12 Xakatlilh amé chixcd y chiné huanilh:
“Amigo, ;ticu xpalacata ni lilhaka huix ama lan lhakat huantu camaxquicéntit acxni
tanuchitatit ud nac putamakaxtokni?” Pero huata ama chixcd ni cétzilh lacu nakalh
tindn y cacs lacdhua. 13 Entonces ama rey cahudnilh huanti xtamacascujmdnalh: “Lali
hudn huakaj cachipétit, camacachitit, na lihuana calacchitit y catamacxtutit nac quilhtin

antanicu luu capucsua laqui antd natasay y nalacsanan xtatzan caj xpalacata pi lan napa
tinan.”

14Y Jesus chiné cahudnilh amakolh cristianos:

—Xlicana pi luu lhuhua huanti catasanicanit xlacata natatanuy nac xtapéksit Dios,
pero ni luu lhuhua huanti luu calacsaccanit.

Kalhasquincdn Jesus para pi lakchdn lakaxokonuncdn
(Marcos 12.13-17; Lucas 20.20-26)

15 Acalistan amakolh fariseos luu lacxtum talilacchuhuinalh xlacata natakalhasquin
Jesus aktum tachuhuin laqui chica para tdcu ni tancs nakalhtinan chuna chi huij nahuén
huantu natalimalacapuy. 16 Pus huata xlacdn tamalakdchalh makapitzin xcompane
roscan chu makapitzin huanti xtatatayay rey Herodes. Acxni xlacdn talakchalh chiné
takalhasquilh:

—Makalhtahuakend, aquinin ccatziyahu pi huix xlicana lichuhuinana huantu talu
16ktat y masiyuya lata lacu Dios lacasquin natalatamay xcaman ud nac caquilhtamacd,
xahuach{ huix niticu liquilhpuhuana y huaniya huantu nitldn tlahuama y ni hua lilaca
pina masqui calaksitzilh, porque huix ni cuentaj catlahuaniya lata tdcu talimaxtuyan
cristianos. 17 Pus clacasquindhu pi lanchid xquilahuanthu: ;Pi lakchdn lata clakaxokonu
nimandhu amé xapuxcu gobierno xalac Roma, osuchi ni lakchdn?

18 Pero cumu Jesus catzilh pi caj chunatd xtalikalhasquiménalh laqui para chuna tlan
natamamokosiyahuay, huata x14 chiné cahuénilh:

—Akskahuinanin lacchixcuhuin huixinin, ;ticu xpalacata huatiya chuna quilalacpu
tzananimanahu huantu tlan naquilalimamoosiyahuaydhu? 19 Aver, caquilamasiyunihu
okxtum tumin huantu lilakaxokonundtit acxni camatajicandtit xlacata impuestos.

Acxni chd tamdxquilh okxtum tumin huantu xuanican denario, 20 Jests chiné caka
lhésquilh:

—;Ticu uma xlacaptn chu xtacuhuin{ huantu talhcatahuilanit nac eé tumin?

21 —Hua tama xlacapun lanca mapeksind gobierno —takalhtinalh xlacan.

Jesus cahudnilh:

—Pus huata hud camacamaxquitit gobierno huantu mapeksiy lakchan gobierno; y
nachuna litdm hua camacamaxquitit Dios huantu lakchan namacamaxquiyatit.

22 Acxni xlacan takaxmatli huantu cahuanicalh cacs talacdhua y niaj tacatzilh lacu
natahuaniy Jesus, huata mejor caj taakxtekydhualh y taalha.

Kalhasquincdn Jesus para talacastacuandn nin
(Marcos 12.18-27; Lucas 20.27-40)

23 Huatiya ama quilhtamacu makapitzin lacchixcuhuin huanti xcahuanican saduceos
taldkalh antanicu xuilachd Jests laqui natatachuhuinan. Porque umakolh lacchixcuhuin
xlacdn xtahudn pi ni xlicana talacastacuanan nin nac calinin, pus hua xpalacata chiné
talihudnilh:

24 —Makalhtahuakend, Moisés quincamakxtekninitdn aktum limapeksin antanicu
huan xlacata pi para ticu naniy y para hui xpuscat huanti titatamakaxtokli, y para niticu
takalhilh xcamancan pus para hui chi xtald kahuasa ama chixcd, x4 tlan natatahuilay
xyasta laqui chund huij nahudn xcaman ama chixct huanti aya ninit. 2> Pus maktum
quilhtamact ud nac quilakstipancan xtahuildnalh kalhatujin linatalan. Huanti xapuxcu
tamakdaxtokli pero nji limakas quilhtamacd nilh y akxtekmakalh xpuscat, y cumu acxni
xlatdhui nitu takalhilh xcamancan pus huanti xlichatiy xtala tatamakéaxtokli ama puscat.
26 Pero ama xataju kahuasa huanti na tatdhui ama puscat xl4 na nilh, y nachuna akspu
lalh xlikalhatutu y putum talitakatzilh xlikalhatujuncan huak linataldn y huak tanilh.
27Y ni nimakas chti ama puscat na nilh. 28 Pus chu caquilahuanthu, chincht acxni natala
castacuanan nin nac calinin, ;xaticu luu natatapeksiy ama puscat porque xkalhatutucan
huak tatitatdhui?

29 Jesus cakélhtilh:

—Xlicana pi luu makat aktzankaydtit, porque ni catziyatit y ni akataksatit huantu
huaniputin xtachuhuin Dios huantu tatzoktahuilanit nac likalhtahuaka, y nanipara
catziyatit lata ldcu kalhiy xlitlihueke Dios. 39 Acxni natalacastacuanan nin nac calinin,
amakolh lacchixcuhuin xahud lacpuscatnin niaj catitatamakaxtokli porque xtachuna
natalitaxtuy cumu la dngeles huanti tahuildnalh nac akapun. 31 Xahuach{ huixinin luu
makat aktzankaydtit para lacpuhuandtit pi ni catitalacastacuanalh nin nac calinin,
porque ni akataksatit huantu huaniputin xtachuhuin Dios huantu tatzoktahuilanit nac
likalhtahuaka antanicu chiné huédn: 32 “Aquit amé xDios Abraham, xDios Isaac, xahua
xDios Jacob.” Antd huamputin pi huanti talaménalh xastacnd nac caquilhtamact chu
huanti aya taninit lacxtum ldmpara xastacnact talaménalh, porque Dios ni hua xDioscan
nin sinoque huanti talamdanalh xastacna.

33 Acxni xlacan takaxmatli huantu Jesus cahudnilh, luu xlicana tacdcnilh lata xkalhiy
xliskalala.

Xatucuya xlimapeksin Dios atzinu luu quilimakantaxtitcdn
(Marcos 12.28-34)

34 Acxni amakolh fariseos tacatzilh pi cacs camakaquilhudncalh saduceos acxni taqui
laklalh Jesus xlacan lalihudn tatamacxtimilh. 35Y acxni chd luu lihuana talilacchu
huinankolh lacu natatlahuay, tamacalh chatum xmakalhtahuakenacén judios antan{
xuilachd Jesus laqui x4 nakalhputzay aktum tachuhuin laqui para tdcu nitlan nahudn
chund chu tlan natamalacapuy. X14 chiné kalhdsquilh eé tachuhuin:

36 —_Makalhtahuakend, ;xanicuma xlimapeksin Dios huantu luu atzint quilimakantax
titcdn nac quilatamatcan?

37-38 Jesus chiné hudnilh:

—Huantu luu milimakantaxtitcdn xlimapeksin Dios chiné huan: “Capaxqui y calipd
huanti Mimpuchina Dios xlihuak minacd y xlihuak milistacni y xlihuak mintalacapas
tacni.” 39Y chincht xlipulactiy na ahuayu xtachund huamputin y chiné huan: “Calaka
lhdmanti mintacristiano chund cumu 14 mecstu lakalhamancana.” 40 Xlihuak huantu tili
chuhuinalh Moisés xamakdn quilhtamact xahud huantu titatzokli xalakmakan profetas
nac xlibrojcan pus hud xtamasiyuputun xatldn xlimapeksin Dios, pus hud cht tu aquit
caj kampatiy ctlahuanit laqui namakantaxtiyatit.

Xaticu luu xquilhtzicut nahudn Cristo acxni namin
(Marcos 12.35-37; Lucas 20.41-44)

41 Amakolh fariseos antact xtalayanalh, 42 Jests chiné cakalhdsquilh:

—Huixinin max catziyatit, xtlahuatit litlan xquilahuanihu, ;nicu lacpuhuanatit nami
nachd Cristo huanti nacalakmaxtuydn? Xahuachi, ;ticu xlitalakapasni &maj huan?

Xlacan takalhtinalh:

—Aquinin ccatziydhu pi acxni x14 nalacachin hud xlitalakapasni xamakan rey David
amaj litaxtuy.

43 Huata Jesus cahuanipa:

—Pero para xlicana chd chund cahud, entonces ;ticu xpalacata acxni rey David malac
puhudnilh Espiritu Santo x4 na limapacthuilh Xpuchind? Porque lacatum nac Salmos
chiné tzokli:

44 Quimpuchind Dios chiné huanilh chatum litim ti na Quimpuchina:

“Catahuila nac quimpaxtun laqui naquintamapeksinana,

hasta canf aquit naccamakatlajakoy putum huanti tasitziniyan

laqui huak natalakachixcuhuiyan.”

45 Pus, ;lacu chu lilacpuhuanatit xlacata pi Cristo xlitalakapasni nahuan rey David, si
hasta mismo David cacninaniy y limapacuhuiy Quimpuchina?

46 Acxni chund cahuanikolh amakolh lacchixcuhuin nipara tzind tacétzilh lacu nata
kalhtindn, y ama quilhtamac niaj ticu kalhdsquilh para ticu.

Jesus lichuhuindn huantu xtayatcdn fariseos
(Marcos 12.38-40; Lucas 11.37-54; 20.45-47)

1 Acalistan cha Jesus tzdculh catakalhchuhuindn xdiscipulos xahud xlilhuhua cris
tianos y chiné cahuanilh:

2 —Xlihuak xmakalhtahuakenacén judios xahud fariseos hud xlacan talakayédnalh xla
cata natamalacaputuncuhuiy huantu huaniputin xtapéksit Moisés. 3 Cumu hud mima
kalhtahuakenacédn luu xlicana pi tlan nacakaxpatniydtit huantu xlacdn nacahuaniydn
y camakantaxtitit huantu nacalimapeksiyan; pero nichund huixinin cacamacastalatit
huantu xlacan tatlahuamdnalh, porque tamakolh lacchixcuhuin luu tlan huantu tali
chuhuinan, pero caj anuchd antanicu caj sacstucan tunu tatlahuamdnalh huantu nitlan.
4 Xlacén tahuaniy cristianos xlacata juerza catamakantdxtilh lactzu lactzd limapeksin
huantu xlacdn na ni tamakantaxtimdnalh nac xlatamatcan; uma limapeksin xtachuna
quitaxtuy cumu la lactzinca tacuca y tamacuquiy atdnuj cristianos hasta masqui niajlay
lencan. Pero huatunin umakolh fariseos nipara tzinu talilacchexputin canacaj xtzupi
macancan. 5 Acxni xlacdn tatlahuay aktum litldn tamaktay luhuata tatlahuay tadn anta
nicu tzamacan laqui nacaucxilhcan, y nacalimaxtucdn cumu la lacudn cristianos. Xlacan
talakatiy caslamahuacanicdn nac xmuxtincan chu nac xmacxpancan clhakat lacpitzu cép
snat antanicu tatzoknit xtachuhuin Dios, y nachuna litim luu talakatiy lihuana tatacax
tayay xlacata clhakatcan, porque luu lacpulhmdn talhakanan y lhuhua huantu tamahua
caniy xlitacaxtaycan laqui tuncdn nacalakapascan latachd nicu natadn. ¢ Antdnicu pax
cuajnamdcalh xlacan talakatiy cacamaxquicalh huantu atzint lacuan putdhuilh laqui
nacamahuican, y nachuna talicatziy acxni tadn nac xpusiculancan luu lacan tatahuila
yachd laqui luu lactalipahu y lakskalaldn lacchixcuhuin nacalimaxtucan, 7 y nachuna
litim xlacan luu talacasquin pi cacacacninanicalh latacha nicu nacaxakatlipaxtokcan
nac tiji y talakatiy cacalimapacuhuicalh lactalipahu makalhtahuakenanin.

8 Pero huata huixinin ni luu calilacachixcujnintit cumu 14 xlacan talakatiy pi xli
huak cristianos catalimapacthuilh lactalipahu maestros, hua chuna ccalihuaniyan
porque huixinin caj linataldn y caj xman chatum kalhiyatit mimakalhtahuakenacan
y hud aquit Cristo. Y nachuna litdm nipara chatum ticu calimapacuhuitit mintlatican
uu nac caquilhtamact, porque caj xman chatum kalhiyatit Mintlatican caj xmanhua Dios
huanti huilaché nac akapun. 1°Y nanipara hud tlan catlahuétit xlacata nacahuanicanatit
puxcu, porque caj xman chatum kalhiyatit huanti luu Mimpuxcucan caj xmanhud aquit
Cristo. 11 Huanti luu talipahu litaxtuputun nac milakstipancdn pus huata hud matlantiy
cacaliscujli xamakapitzin xtacristianos. 12 Hua chuna ccalihuaniman porque huanti caj
sacstu luu talipahu maklhcatzicdn ni makas tamaxaniy y namatutzuhuican; pero huanti
luu nitucu xkdsat maklhcatzican huata hua chu luu talipahu litaxtuy acalistan.

Jestis luu lhuhua huantu caliyahuay xanapuxcun judios

13" Koxutacu tihuanatit huixinin xmakalhtahuakenacan judios chu huixinin fariseos
porque huixinin luu xaaksaninanin! Lan pimpatit patinanatit porque huixinin camalac
chuhuaniydtit xamalacchi huanti tatanuputin nac xtapéksit Dios laqui niticu natanuy.
Huixinin ni tanuputundtit nac xtapéksit Dios, y nanipara camakxtekdtit xlacata natata
nuyacha huanti xlicana tatanuputun.

147Koxutacu tihuanatit huixinin fariseos chu xmakalhtahuakenanin judios, porque
huixinin luu xaaksaninanin! Porque tzek caakskahuimaklhtiyatit xchiccdn huanti cani
makancanit lacpuscatnin, y laqui ni nacacatzinicandtit mintayatcan luu mari kalhta
huakayatit acxni tlahuaydtit oracién. Pus hud xpalacata ccalihuaniyén pi atzin hui
xinin luu lhuhua kalhiyatit mincuentajcan y lan napatinanatit nixachund makapitzin
cristianos.

15 Koxutacu tihuandtit huixinin fariseos chu xmakalhtahuakenacén judios, porque
huixinin luu xaaksaninanin! Xlicana pi canihud pindtit calakatzalayatit latacha tdcuya

pulataman hasta acxni naquitaksatit chatum chixct huanti tlan judio natlahuayatit,
pero acxni tzucuydtit makacanajlayatit chund cumu la huixinin canajlayatit hasta atzina
xalaktzankan latdmat maxquinitatit huantu nalichdn nac lhctyat nac pupatin nixachuna
cumu 14 huantu huixinin kalhiyatit.

167 Koxutacu tihuanatit huixinin la lakaxokon lacchixcuhuin huanti capulalipimpatit
xamakapitzin cristianos! Huixinin huandtit: “Acxni para ticu litayay huantu namakan
taxtiy y para caj hud naliquilhdn ama lanca xpusiculan Dios nitu tlahuay talakalhin
masqui ni camakantdxtilh. Pero para hua naliquilhdn amd oro huantu tanuma nac pusi
culan, xlicana pi luu xlimakantédxtit ama xtachuhuin huantu nalitayay porque natla
huay talakalhin para ni namakantaxtiy.” 17 {Xlicana pi huixinin luu xalakaxokon y xalac
tonto! Porque caj caquilahuanihu: jtacu atzind luu limacuan, pi hud oro osuchi hud pusi
culan? Pus huixinin milicatzitcdn pi caj hud xpalacata pusiculan masqui chd siculana
lanit oro. 18 Huixinin nachuna huandtit pi para ticu natlahuay aktum xpromesa xlacata
tdcu natlahuay y para hud naliquilhdn ama altar huantu huf nac pusiculan ni tlahuay
talakalhin masqui ni camakantaxtilh huantu xlitayanit, pero para hua naliquilhdn ama
lilakachixcuhuin huantu huif nac xokspun pusantu luu juerza xlimakantéxtit huantu
nalitayay, porque para ni namakantaxtiy aya tlahuanit talakalhin porque xkalhiy xcom
promiso. 19 Luu lactonto huixinin! Pus caj caquilahuanthu, ;ticu atzint luu limacuan
puhuandtit, pi hud lilakachixcuhuin osuch{ hud altar antan{ huilicdn am4 lilakachixcu
huin laqui chuna nasiculanalay? 20 Aquit lacatancs ccahuaniyan pi huanti litayay para
tdcu namakantaxtiy y hua liquilhdan ama altar huantu huf nac pusiculan, ni caj xman
hud liquilhama pusantu, huata na huak liquilhama lata tu hui nac xokspun pusantu.
21Y nachuna litdm huanti tlahuay aktum xpromesa y hud cha liquilhdn ama lanca xpu
siculan Dios xalac Jerusalén xlacata pi juerza namakantaxtiy, pus ni caj xmanhua liqui
lhén pusiculan, pus na hud liquilhama Dios porque x14 antd ankalhind hui. 22Y nachuna
litim ama huanti tlahuay aktum xpromesa y hud liquilhdn akapun xlacata pi namakan
taxtiy, pus xlicana ccahuaniydn pi hud liquilhama xpumapeksin Dios, y na huak liqui
lhama Dios porque antd xla tahuilay.

23"Koxutacu tihuandtit huixinin xmakalhtahuakenacédn judios chu huixinin fariseos,
porque xlicana piluu xaaksaninanin huixinin! Huixinin necxnict calacatzalayén xlacata
pi ankalhind lilakachixcuhuiy4tit Dios cumu 14 milimosnajcan ama lactzu lactza huantu
makalay4tit nac mincatuhuancan, cumu la menta, anfs chu comino; pero huata patzanka
yatit y ni makantaxtipdtit ama xlimapeksin Dios huantu luu xlicana milimakantaxtitcan
nac milatamatcan xlacata xlicana pi xcapaxquitit mintacristianoscan, xcalitaakatzan
kétit xamakapitzin y huantu tlan xcatlahuanitit, nachuna litim luu aktuma talacapas
tacni xkalhitit xlacata nalipahuandtit Dios. Aquit nitu ccahuanimdn para niaj camastatit
milimosnajcan huantu mastdyatit, pero huata ccahuaniputundn pi na luu xlacasquinca
pi pulh hud namakantaxtiyatit xtapeksit Dios. 24 jKoxutacu tihuandtit huixinin porque
xlicana luu makat aktzankanitatit y lampara lakaxoko litaxtuyatit! Porque luu cuentaj
tlahuaydtit xlacata ni natahuaydtit tantum actzu ximahua ama chichut huantu likot
nundtit y luu lihuana lactziquiyatit, pero nipara tzind catziyétit acxni huayatit tantum
lanca camello.

25”1 Paxcatacu tihuandtit huixinin xmakalhtahuakenacén judios y fariseos, porque luu
xaaksaninanin huixinin! Huixinin luu litaakatzankey4tit lihuana calakchekepiyatit mim
pulatucan chu mivasucan huantu puhuayanatit chu huantu pukotnunatit, pero huata
nac mimpulacnicdn antd nac minacujcdn luu lhuhua hui huantu nitldn, porque chuna
limaakstokuilinitatit lata catuhud huantu kalhanitatit, chu mintaaksanincan liakskahui
ninitatit huantu ni milacan. 26 jAksaninanin fariseos, xlicana ccahuaniyén pi luu aktzan
kanijtatit! Huata mejor huantu tlan nahuan pulh hué nac xpulacni antanicu nj tasiyuy
cachekenitit mimpuhuaycan, y acxni chd nalakchekeydtit nac xmacni luu xlicana xata
chekén nahuén.

27’1 Aksaninanin! Xmakalhtahuakenacédn judios y fariseos, paxcatacu tihuanatit
porque milatamatcéan luu xtachuna quitaxtuy cumu la amakolh panteén huantu tahui
lanalh nac captsantu. Xlicana pi luu laklilakatit tasiyuy nac xmacnicén porque camani
canit, pero antd nac xpulacni luu lixcajnit xlaclicut nin tajuma. 28 Xlicana pi chund hui
xinin tasiyuyatit nac xlacatincan cristianos; caj lata nac mimacnican lampara luu lacuan
cristianos tasiyuyatit y chuna litaxtuydtit, pero anta nac minacujcan luu lixcdjnit xtdyat
porque lhuhua huantu nitldn talacapastacni kalhijyatit.

29:Paxcatacu tihuanatit xmakalhtahuakenanin judios y fariseos, porque amakolh pro
fetas huanti ticamaknilh xalakmakan militalakapasnicdn, huixinin chu cacaxtlahuani
yatit xalaklilakatit xpanteoncdn, y cacaxtlahuaniyatit xabronce xlacapuncan y talhman
cayahuaydtit laqui chund nacalilacapastaccan amakolh lacudn lacchixcuhuin! 30 Acxni
cht kalhchuhuinandtit huandtit: “Para na acxni xactilatamdhu amd makan quilhtamact
acxni xtalamdnalh xalakmakén quilitalakapasnicdn huanti titamdknilh profetas, aquinin
ni xactimaktanihu xlacata naccamakmakniydhu amakolh profetas huanti camaknicalh.”
31 Acxni chund huandtit luu man lacatancs litayayatit pi xlicana hud xalakmakan milita
lakapasnican huanti titamdknilh profetas huanti xtalamanalh xamakdn quilhtamacd.
32Pus luu xlicana pi hud tamakolh militalakapasnican xtahuanit, pus lalihuan catlahuatit
y camataspututit huantu xlacan titamatzuquichita xamakdn quilhtamacu.

337Paxcatacu tihuanatit, luu xtachuna litaxtuyatit cumu la luhua huantu tzek tax
candn! Pus caj tzinu cakalhitit, ;lacu chii nalayatit lacpuhuandtit xlacata tlan nataxtuni
yatit ama lanca tapatin huantu talacatzuhuima xala calhcuyatni? 34 Pus cumu para hui
xinin ni luu canajlayétit huantu ccahuanimdn, pus naccamacaminiyan lhuhua profetas
xahua lakskalaldn makalhtahuakenanin; pero huata huixinin nacamakniy4tit, makapi
tzin nacapekextokohuacaydtit nac cruz, nachuna makapitzin lan nacahuiliniyatit nac
mimpusiculancédn, y hasta nacaputzastalayatit latacha nicuya cachiquin xlacan nata
latamaputin masqui luu makattd. 35 Pero lacatancs ccahuaniydn pi anta chii nac mila
tamatcan aman catahuacanikoydn xlihuak ama likalhapélat xahua lixokén huantu luu
xlilakchanat xuanit xalakmakdn militalakapasnicdn caj xlacata huantu tatitlahuanit
lata tamakninanit, acxni camaknicanit amakolh lacuan xtapuhuancan cristianos hasta
lata ti pulh timaknicalh xamakén, hasta pulh hud maknicanit ama tlan chixct huanti
xuanicdn Abel, y na xlihuak huanti ticamaknicalh hasta acxni xlama ama akchuhuina
chixcud Zacarias huanti xkahuasa xuanit Berequias, hua eé huanti tamdknilh militalaka
pasnicdn lacatzd altar huantu hui nac lanca pusiculan cJerusalén. 3¢ Aquit lacatancs cca
huaniyén pi xlihuak eé talakalhin huantu tatitlahuanit xamakapitzin, pus huak hua chi
nacatahuacaniyan xlihuak huixinin judios huanti lapatit calacchu xlacata nacamaxoko
nicanatit.

Jesus laktasay amd lanca cachiquin Jerusalén
(Lucas 13.34-35)

37]Jesus tzaculh lipuhudn hasta nac xnacti y chiné chuhuinalh:

—Jerusalén, jkoxuta huix quincachiquin Jerusalén! Antad ut camaknicanit huanti luu
lactalipahu xprofetas Dios, na antd caactalamaknicanit lhuhua xlacscujnin huanti Dios
ticamacamilh. Aquit maklhuhua ctzaksanit ccamamacxtumiputin xlihuak huanti ua
tahuildnalh chund cumu la lactzd xalakskata xtilan camamacxtumiy xtz{ y luu lihuana
catampitanuy, pero huata huixinin nitldn tlahuayatit. 38 Pero chd luu lacatancs pi aya
laktzankanita, porque aya talacatzuhuima quilhtamact acxni xlihuak akatunu chiqui
huantu ud catlahuacanit cata caj chunata natatayay porque niaj ti catitdhui xpuchina.
39 Hud chund ccalihuanimdn porque chd niaj caquintilaucxilhui huixinin huanti ud hui
1atit hasta acxni nalakchan quilhtamact acxni huixinin nahuanatit: “jLuu cana lipaxihu
cmakamaklhtinamandhu huanti mima nac xtacuhuini Quintlatican Dios!”

Jests hudn pi lanca pusiculan xalac Jerusalén xamdcalh lactilhmikocdn
(Marcos 13.1-2; Lucas 21.5-6)

1 Acalistdn Jesuas taxtulh nac lanca xpusiculan Dios, aya xtaamanalh acxni amakolh
xdiscipulos tzdculh taucxilha ama laklilakatit chihuix huantu lihuana xcalicaxtlahua
canit xapatzaps pusiculan; caj lata xtaucxilhmdnalh luu xtalakatilacaménalh. 2 Cumu
cakaxmatnilh Jesus lata xtalalitakalhchuhuinamdnalh x14 chiné cahuénilh:

—Xlicana pi luu lilakatit tasiyuy huantu huixinin ucxilhpdtit, pero aquit lacatancs cca
huaniyén pi amaj lakchdn quilhtamacd acxni niaj para aktum chihuix catitdhui antanicu
xcahuilicanit porque huak nalactilhmikocan y niaj tu catidnalh.

Acxni aya nasputcdn catuhud huantu natasiyuy
(Marcos 13.3-23; Lucas 21.7-24; 17.22-24)

3 Acxni chd tdchalh nac am4 kestin huantu huanicén Cerro de los Olivos Jesus culucs
tahui y talaktalacatzdhuilh xdiscipulos, chiné tzek takalhasquilh:

—Aquinin clacasquindhu pi xquilamalacaputuncuhuinthu ticuya quilhtamact amaj
lakchan xlacata nakantaxtuy huantu huix quilalitakalhchuhuinamanahu acxni nalactilh
mikocan pusiculan. Y nachuna litim, ;tiicu natasiyuy laqui naccatziydhu aquinin pi aya
tampapara nahudn ud nac caquilhtamac, y na acxnitiya chi nasputcan?

4Jesus cakalhtilh:

—Luu xlicana cuentaj catlahuatit xlacata pi niti nacaakskahuimiyan. > Porque aquit
lacatancs ccahuaniydn pi lhuhua huanti xtachund natalitaxtuputin cumu la aquit
xahuachi natahudn: “Aquit Cristo huanti nacalakmaxtuydn”, luu lhuhua cristianos
nataakskahuimiy. ¢ Xahuachi huixinin nakaxpatatit lata nalichuhuinancén pi lipecua
lata lama guerra lacatzd, y nachund lama guerra antanicu luu makat, pero huata hui
xinin ni capecudntit porque luu xlacasquinca pi chund pulh nalay, pero ninaj a lakchdn
nahudn quilhtamacu lata nasputcén. 7 Acxni chii nalakchdn amd quilhtamacd, lata xli
lhuhua tt tahuildnalh pulataman natzucuy talalacataquiy y natatlahuay guerra, akatunu
cachiquin natalalacatahuacay atinuj cachiquin, xahuachf luu lipecua nalay tatzincstat
y lacaxtum dmaj tachiquiy tiyat hasta huf ni naputzankanan. 8 Pero acxni chuna nalay
cajcu luu quilhtzucuma nahuén lata 4maj min xlilhuhua tapatin.

9 ’Huixinin nacamacamastacanatit laqui lan nacahuilinicanatit; lan nacamapatinica
natit, hasta makapitzin huixinin nacamaknicanatit, xlilhuhua cristianos nacasitziniydn
caj quimpalacata cumu huixinin quilalipahuandhu. 10 Acxni nalakchan améa quilhtamacu
luu lhuhua huanti natatachokoy y niaj caquintitalipahua, hasta mejor man natatzucuy
talamacamastay xlacata pi catuhud huantu nitlan natalatlahuaniy. 1! Lhuhua aksani
nanin natatzucuy tahuan pi hud xtachuhuin Dios talichuhuinaménalh, y luu lhuhua
cristianos huanti natataakskahuiy. 12 Xlilhuhua cristianos natatzucuy tamacastalay
huantu tatlahuay amakolh cristianos huanti nitlan xtapuhuancan, y niaj ticu catitalala
kalhdamalh. 13 Solamente huanti ni natachokoniy y chunatiya akstitum naquilipahudn
hasta acxnj natitaxtukoy huantu ni xalacudn quilhtamacd, xlicana pi hud chu tlan nalak
maxtuy xlatdmat. 14 Pero hud umad xasasti xtapéksit Dios huantu aquit cminit malacatzu
quiy xlicalanca namalakapuntumican nac caquilhtamact laqui xlihuak cristianos natala
kapasa, pus acxnitiya aya lakapaskocanit nahudn na aya nasputcan nac caquilhtamacd.

15" Acxni cht huixinin naucxilhatit pi kantaxtuma huantu xamakan quilhtamacu tili
chuhuinalh profeta Daniel acxni tzokli lata ldcu nalikamanancdn amad lanca pusiculan
xalac Jerusalén —huanti likalhtahuakay eé libro pus caakataksli huantu lichuhuinama
Jesus—, 16aquit ccahuaniyén pi huanti tahuilananchd nahudn nac Judea huata mejor cata
tzalalh nac casipijni. 17 Huanti lahuacacha nahuén nac xakstin xchic niaj capastacli para
tdcu namin tamacxtuy huata mejor caj catzélalh. 18Y chincht huanti anit nahuan nac
xcatuhudn niaj cataspitli nac xchic xlacata namin tiyay clhdkat huata mejor na caj catza
lalh. 19 Koxutanin amakolh lacchajan huantiluu acxni ama quilhtamact tatatatlay y niaj

sacstu talamdnalh nahudn osuchf{ huanti tamatziquiy nahudn cskatacan! 20 Luu xlicana
calisquinitit litldn Dios xlacata pi ni acxni nalakchdn uma tapatin acxni luu lipecua lon
knuma nahudn osuchi acxni luu lakchanit quilhtamacu sdbado acxni huixinin jaxpatit
nahuan. 21 Porque ama quilhtamact luu xlicana pi huij nahuén lanca tapatin cumu la
necxnict chund a lay hasta lata Dios timalacatzuquilh caquilhtamact, y niajpara chuna
caticamapatinilh cristianos acalistan. 22 Pero hud Dios catziy ticu tlahuama porque xla
aya limactinit quilhtamact y ni luu makas catimakapalalh, porque para x14 ni chund xtla
hualh niajpara chatum cristiano xakatdxtulh; pero hua xl4 chund litlahuanit laqui tlan
nataakaputaxtuy xlihuak huanti x14 calacsacnit.

23’Acxni ama quilhtamacu para ticu nacahuaniydn: “And lamacha Cristo”, osuchi
nahuancdn: “Hud uma Cristo”, huixinin ni cacanajlatit. 24 Porque luu lhuhua huanti
natzucuy talitaxtuy cumu 14 Cristo, y nachund luu lhuhua huanti nataakchuhuinan y
natahuan pi hud xtachuhuin Dios talichuhuinamanalh pero ni xlicana. Xlacan tlan natat
lahuay laclanca licacnit tasctjut laqui chuna tlan natamakacanajlay cristianos, y hasta
xlacan nataakskahuimiputin huanti luu man Dios calacsacnit. 25> Aquit alisok ccahua
niman laqui huixinin aya licatzihuilatit nahuan. 26 Pus hud xpalacata acxni huixinin
nacahuanicandtit: “And lamachd Cristo nac desierto”, osuchi nacahuanicanitit: “Ant
tzek tanima nac chiqui”, huixinin ni cacanajlatit. 27 Pus luu lihuana naccahuaniydn pi
xtachund cumu 14 acxni jiliy y maklipa y xlicalanca caquilhtamaci macaxkakenankoy,
pus na luu xtachund canihud naquiucxilhcan acxni aquit nacmimparay xlimaktiy nac
caquilhtamacu. 28 Cumu la huixinin catziyatit antanicu niy tantum takalhin huak anta
tatamacxtumiy chun, pus nachund chd nalay amé quilhtamacu.

Jesus lichuhuindn ldcu namimparay xlimaktiy nac caquilhtamacu
(Marcos 13.24-37; Lucas 21.25-33; 17.26-30, 34-36)

29’ Acxni chund natitaxtukoy ama quilhtamacd lata lan napatinancén huantu aquit
ccalitachuhuinanitén, chichinf{ niaj catimacaxkakénalh cacuhuini, nachuna papa niaj
catitasiyulh catzisni, y chinchd stacu natzucuy tatamokosa nac catutz, y hasta huak
lata laclanca litlihueke huantu huilakolh nac akapun natachiquikoy. 30 Acxnitiya chu
amd quilhtamacu natasiyuy aktum lanca liucxilhni laqui nacatzican pi aquit cmimaja
nahudn. Acxnitiya chi naquilaucxilhdhu aquit Xatalacsacni Chixct pi ctactamachi
nahudn nac akapin cmimaj nahuan nac xlacni puclhni y climimaj nahuan xlihuak quilit
lihueke huantu ckalhiy. Y xlihuak cristianos xala caquilhtamacu acxni naquintaucxilha
ctactamachi nac akapdn natzucuy tatasay caj xpalacata xtalipuhuancan cumu tacatziy
pi natapatindn caj xpalacata nitldn tu tatlahuanit. 31Y chincht aquit naccalimapeksiy
quidngeles xlacata pi acxni natakaxmata pi namasanicdn lanca xtrompeta Dios catama
macxtamilh xlihuak xcamandn Dios huanti x14 calacsacnit lata nac xlicalanca caquilhta
macu.

32 Huixinin luu catziyatit xlacata acxni ucxilh4tit tzucuy akayuja makapitzin quihui y
tzucuy akaskatamparay pi aya talacatzuhuima quilhtamacu lata natzucuy lhcacnén,
33 pus nachuna litdm acxni chund huixinin naucxilhétit pi aya kantaxtuma nahudn
huantu lanchd ccahuanimdn, pus cacatzitit pi aya lakchanit hora acxni aquit nacmim
paray nac caquilhtamacu. 34 Aquit lacatancs ccahuaniyén xlacata pi huantu ccalitachu
huinamdn lanchd, hasta nia tanikoy nahuan umakolh cristianos huanti talamdnalh la
calacchu quilhtamact acxni huak nakantaxtukoy. 35 Lata xlilanca caquilhtamact chu
akapun juerza dmaj laktzankay, pero hud quintachuhuin ni 4maj laktzankay hasta cani
nakantaxtukoy lata pulacatunu huantu ccalitakalhchuhuinanitan.

36’Huanchu xlacata quilhtamact acxni nalakchén xlacata nakantaxtuy huantu ccahua
nimdn lancht, tama xl4 nipara chatum ticu catziy, nipara hua xdngeles Dios, na nipara
aquit, caj xman catziy Quintlat.

37°Chund cumu la titaxtunit xamakan quilhtamacu acxni xlama Noé, niticu xcanajlay
pi hamin sputut, pus nachund chd naquitaxtuy acxni aquit nacmimparay xlimaktiy nac
caquilhtamacu. 38 Ama makén quilhtamact acxni nia xlay muncéctat y Noé nia xtanuy

nac ama lanca barco huantu huanican arca, lata xlilhuhua cristianos nipara tzint xtali
pthua para nitldn huantu xtatlahuamanalh huata chunatiya xtapaxuhuamanalh huantu
xtakalhiy y xtatamakaxtokmanalh. 39 Pero acxni nipara tzinu xtaliacatzihuildnalh tahui
lachi chichut, lalh muncéactat y putum caméknilh. Nachund chi naquitaxtuy acxni aquit
Xatalacsacni Chixcd nacmimparay xlimaktiy. 40 Ama quilhtamacu para chatiy lacchix
cuhuin lacxtum tascujmdnalh nahuan nac xcatuhuancédn, chatum nalencan y chatum
namakxtekcén. 4! Chatiy lacchajan lacxtum tasquitimdnalh nahudn, chatum nalencan y
chatum namakxtekcan.

42’Pero xmanhud ccahuaniyan xlacata pi luu skélalh catahuilatit porque nipara tzint
catziyatit ticuya quilhtamact aquit naccalakchindn. 43 Xlicdna huixinin luu skalalh cala
tapdtit xtachuna cumu la chatum chixct huanti luu skalalh tamay lhtatay laqui ni nata
laktanuy kalhananin, porque para xla ni skdlalh natahuilay nipara tzind xalitacatzin
acxni natalaktanuyachd kalhananin y namakkalhanankocan latacha tucu x14 xkalhiy.
44 Pus nachuna chd huixinin cumu ni catziyatit ticuya hora y quilhtamacti nacmin xli
maktiy, huata luu camininiydn ankalhind skalalh calatapatit, porque acxni nipara tzint
liacatzihuilatit nahudn aquit nacmimparay.

Xatakalhchuhuin chatum huanti tlan tasacua y chatum huanti nitldn
(Lucas 12.41-48)

45’ Aquit clacasquin pi huixinin hud xmacastalatit chatum tasacua huanti tlan xtapu
hudn y xpatrén macuentajliy xchic laqui xla nacamaktakalha xlihuak huantu kalhiy y
na nacamahuiy xamakapitzin xtatasacudn acxni nalakchédn hora lata natahuayan. 46 Luu
xlicana tzucucén tapaxuhuacan ama tasacua acxni nalakchin xpatrén y chuna makan
taxtima ama litasctjut huantu tilimapeksicalh. 47 Cumu para namanoklhucén pi xlicana
scujma amd tasacua huata xpatrén huak hua namacuentajlikoy lata tucua kalhiy, luu
lakalhamancén huanti tlan xtapuhudn tasacua. 48 Pero para huata tam4 tasacua nalacpu
hudn pi ni péla catichilh xpatrén, 4° huata caj natzucuy camapatiniy xamakapitzin xta
tasacudn, y caj amigos nacatalay huanti na luu laclixcéjnit xtapuhuancan y hud tzucuy
catakachitamay y lan catahuayén. 50 Pero huata acxni nj skalalh huf xlacata nakalhiy
xpatrén para aya nachin, acxni ni liacatzihui nalakchin xpatrén. 51 Tancs ccahuaniydn
pi amd patrén lan namapatiniy, namacancdn nac pupatin antanicu camacancan huanti
xaaksaninanin. Anta chu natasay nalacsanan xtatzan y lan nalipuhuén caj xpalacata xta
patin.

25

Xatakalhchuhuin kalhacdhu lactzumajdn

1’Acxni nalakchdn amd quilhtamact acxni aquit nacmimparay xlimaktiy uti nac
caquilhtamacd, lhuhua cristianos chund nacaakspulay cumu la ticaakspalalh amakolh
kalhacdhu lactzumajan huanti ticaliputzacalh xlacata pi natadn tamakskotiyay ama
kahuasa acxni nachin porque xtamakaxtokma. 2 Kalhaquitzis lactzumajan luu nipara
tzind xtalitaakatzankey xlacata para natalén huantu natamaclacasquinachd, pero
xamakapitzin kalhaquitzis xlacdn luu skdlalh xtadn. 3 Amakolh lactzumajan huanti
nitucu xtalitaakatzankey para tucu, xlacan talelh xlimakskocan pero caj xmanhud tu xta
juma gas, y nitu tunuj télelh gas huantu xtamajunilh xlimakskocén acxni clhcunikolh
huantu xtajunima. 4 Pero amakolh makapitzin huanti skdlalh xtadn xlacan stap tamatza
malh xlimakskocén y tinuj lameta xtapulemparay gas huanchd tu natamajuniy xlimak
skocdn acxni nalhcunikoy huantu xtajunima. 5 Pero cumu am4 kahuasa huanti xtamaka
xtokma luu makas lata xmakapalamachd, amakolh lactzumajan punchu lata talhtatalh.
6 Pero max luu ftat tzisa xuanit acxni chatum chixct macatasinalh y chiné hud: “jCatux
canitit cht aya chima kahuasa huanti tamakaxtokma, lalihudn catatit paxtokatit!” 7 Ama
kolh kalhacdhu lactzumajan lalihuédn tatdquilh y tzdculh tacaxmapasiy xlimakskocan.
8 Pero amakolh kalhaquitzis lactzumajan huanti nitu tinuj xtalén xgascan xlacan tahua

nilh xamakapitzin huanti xtapulén lameta gas: “Catlahudtit litldn caquilatasquihuthui
acatzunin migascan porque aya mixputin quilimakskocan.” Y amakolh kalhaquitzis lac
tzumajan chiné talakalhtilh: “Para naccatasquihuayan acatzunin ni caquinticaacchanin
porque acxni chd nalhcunikoy niaj ticu catihua; huata mejor caquitamahuapitit anta
nicu stacan laqui man natamahuayatit huantu nacaacchaniydn.” 10 Amakolh kalhaqui
tzis lactzumajan huanti nitu xtalén gas lalihudn tdalh taputzay antanicu stacdn laqui
natatamahuay, pero nia xtaquitaspita acxni chilh am4 kahuasa huanti xtamakaxtokma;
y xamakapitzin kalhaquitzis lactzumajan huanti chacatziya xtalén gas xlacan lihuana
tacaxmapasilh xlimakskocan y tdalh tamakskotiyay ama kahuasa y tatatdnulh nac xpu
lacni chiqui antanicu xpaxcuajnamdcalh, y acalistdn chi lihuana malacchuhuécalh.
11 Caj lipunchd tachilh xamakapitzin lactzumajan, xlacan tziculh talakatlaka mélacchi
y chiné xtahudn: “Tlen, tlén, catlahua litldn caquilamalaquinthu.” 2 Pero am4 kahuasa
huanti xtamakaxtokma chiné cakalhtilh: “Aquit lacatancs ccahuaniyan pi nilay ccama
laquiniyan porque nji ccalakapasan.”

13 Acxnij Jesus chund calimakalhchuhuinikolh eé takalhchuhuin x14 cahuanipa:

—Xlicana ccahuaniyan xlacata pi luu skdlalh calatapatit, porque ni catziydtit ticuya
quilhtamact y ticuya hora acxni aquit nacmimparay xlimaktiy.

Xatakalhchuhuin chatum patrén huanti camasacuaniy tumin xtasacudn
(Lucas 19.11-27)

14’ Ama xasasti xtapéksit Dios huantu aquit cminit malacatzuquiy luu xtachuna qui
taxtuy cumu la chatum patrén acxni xtacaxma xlacata naan paxialhnan nac mékat alaca
tanuj cachiquin. Acxnj aya xtacaxma catasanilh xtasacudn y chatunu chatunu camax
quilh xtumin laqui xlacdn natamascujuniy y natamaskatiy. 15 Chatum xtasacua maxquilh
akquitzis milh, y chatumlitim maxquilh aktiy milh, y tunu huanti maxquilh aktum mijlh;
hud calimaxquilh laqui xlacdn natamascujuy y natamaskatiy ama tumin, porque xl4 aya
xcalakapasa lata xliskalalacan chatunu chatunu. Acxni chd chuné catalacaxlakolh ama
patrdn juerza alh paxialhndn makat cumu la xlilacpulhcanitta. 16 Am4 tasacua huanti
maxquicalh akquitzis milh x14 tziculh tamahuandn y tldhualh negocio, chund chi matla
jilh akquitzis milh caj lata maskatilh amd tumin. 17 Nachund ama tasacua huanti maklht{
nalh aktiy milh x14 na mascdju tumin y lihuacay aktiy milh caj lata tu maskatilh. 18 Pero
huata amd huanti caj aktum milh maklhtinalh xl4 ni masctjulh amé tumin, huata caj
céhuaxli nac catiyatni y antd macnulh xtumin xpatrén laqui ni natzankay.

19’Makas kampdalh quilhtamacd, caj xamaktum chilh xpatroncan amakolh tasacuén,
xl4 quitaspitli lata makat quipaxidlhnalh y tuncén catasanilh amakolh tasacudn laqui
nacatatlahuay cuenta lata ldcu xtamaskatinit xtumin. 20 Pulh hud chilh ama ti xmak
lhtinanit akquitzis milh y macamdstalh akquitzis milh huantu maskatilh lata xmascu
juma, y chiné hudnilh xpatrén: “Patrén, huix quintimaxqui akquitzis milh, y chinchd
cumu aquit chuna cscujli lata huix quintilimapeksi, pus hui cht aakquitzis milh huantu
aquit cmatlajinit mintumin.” 21 Ama4 patrén hudnilh: “Xlicana luu clakatiy mintascujut.
Cumu huix cuentaj tlahua masqui ni luu lhuhua huantu ctimaxquin pus huata chi nac
macuentajliyadn huantu tlak lhuhua laqui namaktakalha. Pero xahuachi lalihudn catanu
laqui luu lacxtum napaxuhuaydhu xpalacata mintascujut huantu makantaxtinita.” 22 Caj
lipunch chilh amad tasacua huanti xmaklhtinanit aktiy milh. Acxni xI4 chilh chiné hua
nilh xpatrén: “Patrén, huix quintimacuentajli aktiy milh mintumin, pero huilapa cht
aktiy milh huantu aquit cmaskatinit mintumin caj lata xacmascujuma.” 23 Am4 patrén
hudnilh: “Xlicana pi na luu clakatiy mintascdjut, huix luu tlan tasacua, pus cumu huix
luu cuentaj tlahua masqui ni luu lhuhua huantu xacmaxquinitan lanchd nacmaxquiyan
huantu tlak lhuhua laqui huix naquimascujuniya. Pero lalihudn catanu nac quinchic y
lacxtum calipaxuhuahu caj xpalacata mintasctjut huantu huix aya makantaxtinita.”

24 "Pero acxni chu chilh amd tasacua huanti xmacuentajlicanit aktum mijlh xlacata
na namascujuy xla chiné hudnilh xpatrén: “Patrén, aquit aya makasd ccatzilh pi luu

snun lanita huix akchipahuiliya y mila tlahuaya huantu ni huix liscujnita y masqui para
xactimascdjulh mintumin xlihuak huantu xactimaskatilh huak huix xquintimaklhti
koya. 25 Pero nachuna litim aquit claklhpécualh xlacata para nacmakatzankay huata
caj lihuana cmdquilh, anté ctimdcnulh nac xtampin tiyat. Pero ni calipdhuanti, huf min
tumin huantu huix quintimaxqui.” 26 Ama patrén chiné kélhtilh: “Huata huix luu lanca
lakayacanti nitldn mintapuhudn y luu xalhquitit huix. Pus cumu para cana xcatziya pi
aquit cakchipahuiliy y quild ctlahuay huantu ni aquit cliscujnit, 27 ;tdcu chinchd xpa
lacata ni pit lihuiliya quintumin nac banco laqui acxni aquit xactichilh anta xactialh
timaklhtindn quintumin porque antd juerza xquintiakxokonicalh?” 28 Pus ama patrén
calimapéksilh huanti antd xtalaydnalh: “Camaklhtitit eé chixcd amd tumin huantu
xl4 limin aktum milh y hud camaxquitit huanti kalhiy akcdhu milh. 2° Porque huanti
lhuhua kalhiy huantu maclacasquin atzinii namaxquican laqui naakataxtuniy, pero
huanti nitucu kalhiy huantu maclacasquin hasta namaklhtikocdn masqui caj xmanhua
tu xkalhiy. 30Y chinchti uma lhquitit tasacua huanti nitucu liscujputin, lalihuan cata
macxtutit cquilhtin antanicu luu capucsua laqui anta naxokonin caj xpalacata cumu luu
lanca lakaydcalh, antd nalacsanédn xtatzan caj xpalacata lanca tapatin huantu namaklh
catziy.”

Huanti maktayay xtacristianos xtachund cumu ldmpara hud Jesus maktayama

31’Ama quilhtamact acxni aquit Xatalacsacni Chixcti nacmimparay xlimaktiy nac
caquilhtamacd, aquit nactahuilay nac quimpumapeksin cumu la lanca rey y xahuachi
xlihuak dngeles naccatamin. 32 Xlihuak cristianos xala caquilhtamacti naquintalitamac
xtumiy latachd nicu xalanin; huata aquit nactzucuy camapajpitziy cumu la pastor acxni
camapajpitziy xtakalhin, tunuj cayahuay borregos y lacatunu chivos samanalh xlacata
natamakantaxtiy, pus antd naccahuiliy nac quimpek. 33 Amakolh cristianos huanti xta
kaxmata quintachuhuin y xtalaktzakstdcat, y amakolh xamakapitzin huanti caj chunata
takaxmatmakan quintachuhuin y ni talaktzaksalh, pus antd naccahuiliy nac quimpek
xuqui. 34 Entonces aquit naccahuaniy huanti tahuildnalh nahudn nac quimpekstacat:
“iLuu xlicana capaxuhuadtit huixinin huanti calacsacnitdn Quintlat! Lalihudn catahui
l4tit nac amd mimputahuilhcdn huantu x14 calikalhimdn hasta lata timalacatziquilh
caquilhtamacd. 35 Porque acxni aquit xactzincsnima huixinin quintilamahuihu, acxni
aquit xackalhputixnima huixinin quintilamakotnihu, xaclapulay nac mincachiquincan
nitu xackalhiy quinchic huixinin quilamalaquinihu cminchiccén xlacata anta naclaktun
cuhuiy. 3¢ Acxni xaclama nitu xuanit quilhdkat huixinin quintilatasquihu huantu nac
lhakay, acxni xactatatlay y acxni xactanima nac pulachin huixinin quintilaquilakata
yahu.” 37 Amakolh huanti Dios nacalakmaxtuy natakalhasquininan: “Pero ;nincocxni
cticaucxilhni para xtzincsnipat y aquinin cticatahuayan? Osuchi ;nincocxni xkalhputix
nipat y aquinin cticamakotnin? 38 Osuchi ;nincocxni xlapulaya nac quincachiquincan
para ninf xlaktuncuhuiya y aquinin cticatalaktuncuhuin nac quinchiccan, osu para nitu
xuanit milhakat y aquinin cticamaxquin? 3° Osuchi ;nicu maklit para xtatatlaya o xta
ndpat nac pulachin y aquinin chu cticaquilaklachdn?” 40Huata aquit chiné naccakalhtiy:
“Xlicana aquit ccahuaniydn pi latachd ticuya litldn huixinin catlahuanitit y huantu xta
maclacasquixnimdnalh umakolh cristianos huanti aquit ccalimacdn quinataldn masqui
luu nipara tzin laclicana tatasiyuy, pus chuna quitaxtunit cumu lampara aquit quilalis
cujnitahu.”

41 Acalistdn chu aquit naccalaktalakaspita amakolh cristianos huanti ni xquintali
pahudn huanti taydnalh nahudn nac quimpekxuqui y chiné naccahuaniy: “Catlahuatit
litlan, caquilatapanunihu y ni caquilamalacatzuhuihu. Huixinin aya laktzankanitatit caj
xpalacata huantu nitldn tlahuanitatit. Huata mejor capimpitit nac pupatin antanicu hui
xinin calakchanitdn nac calhcuyatni huantu ticaxtlahuanicalh akskahuini chu xlihuak
huanti xtatascujménalh laqui antd natapatindn xliankalhin quilhtamacd. 42 Porque
acxni aquit xactzincstamakama, huixinin ni quilamahuihu, acxni xackalhputixnima hui

xinin nj quilamakotnihu. 43 Acxni xaclapulay y nini xaclaktuncuhufy huixinin nipara
tzind xlacpuhudntit para naquilatalaktuncuhuiydhu nac minchiccén. Acxni laksputkolh
quilhakat huantu xaclhakanit huixinin nitu quilamaxquihu huantu naclhakay; acxni cta
machd nac catajdtat o quintitamacndcalh nac pulachin huixinin nipara xlacpuhuéntit
para naquilalakatayayahu.” 44 Huata amakolh cristianos naquintakalhasquin: “Quim
puchinacén, pero aquinin nipara maktum xaccaucxilhni para xtzincsnipat y ni ccata
huaydn, o para xkalhputixnipat y ni ccatahuaydn, para xlapulaya ninf xlaktuncuhuiya,
o para xtzankaniyan milhakat, chuna para xtatatlaya o xtantpat nac pulachin y aquinin
nitu ccaucxilhnitanchdn.” 45 Pero aquit chiné naccakalhtiy: “Aquit lacatancs ccahua
niydn pi lata makatunu ni camaktayatit amakolh ni lactalipahu cristianos cumu nj lacli
cana tatasiyuy acxni xlacan catuhud xcatzankanima, pus luu chund climaxtuy pi aquit
quilalakmakanitdhu y ni quilamaktaydhu.” 46 Huatunin umakolh cristianos huanti lac
lixcajnit xtapuhuancén xuanit, antd nacamacancédn nac pupatin antanicu taxokonuma
nalh nahuédn canecxnicahud quilhtamacy; y chinchii amakolh huanti Dios calacsacnit
antd natachédn nac akapin antanicu tapaxuhuamanalh nahudn canecxnicahud quilhta
macu.

26

Lilacchuhuinancdn xlacata nachipacdn Jests
(Marcos 14.1-2; Lucas 22.1-2; Juan 11.45-53)

i Acxni chund calimakalhchuhuinikolh eé tachuhuin Jests chiné cahudnilh xdisci
pulos:

2 —Huixinin catziyatit pi huatiy4 la tuxama natzucuy xpaxcuajcan judios xla taakspun
tzalin, na acxnitiyd amd quilhtamact naquinchipacdn y naquimacamastacdn nac xlaca
tincan huanti quintasitziniy laqui naquimpekextokohuacacdn nac cruz.

3 Luu xlicana huantu Jesus xlichuhuinama porque na huatiyd amd quilhtamacd xtata
macxtuminit xanapuxcun cura xahua lakkolutzinni huanti xtamapeksinan nac xlaksti
pancén judios, antad xtatamacxtuminit nac xchic Caifds porque x14 xapuxcu cura huanti
xcamapeksiy huak xamakapitzin xtacurajni. 4 Xlacén talilacchuhuinalh pi masqui caj
taaksanin natamaxtuniy Jesus laqui tlan nachipacédn y namaknican. 5 Pero huata sac
stucdn xtalahuaniparay:

—Huata mejor ni chipamandhu acxni luu xquilhtamacd paxcua porque natasitziy
huanti talipahuén.

Chatum puscat litlahuapuxtuy perfume Jestis
(Marcos 14.3-9; Juan 12.1-8)

6Jesus ant4 xlahui nac xchic Simén nac Betania, hud eé chixct huanti tatlantinit acxni
xkalhiy aktum lixcajnit tzitzi huantu huanicédn lepra. 7 Luu acxni Jests xuayama chilh
chatum puscat x4 laktalacatzihuilh nac mesa antanicu macahuécaj xuf; ama puscat xli
minit patum lameta xatldn perfume huantu luu xataparaxld. Acxni cht lakchalh acma
hudcalh nac xakxaka Jesus. & Acxni amakolh discipulos tatcxilhli xlacan tzdculh tasitziy
y chiné talahuénilh:

—;Tlcu xpalacata caj luu chunata lilactlahuamicanit eé xataparaxld perfume? °Huata
mejor tlan caj luu lhuhua tumin xtilistacalh, y huantu xtitdstokli xatumin xticalimakta
yacalh laklimaxkenin.

10 Cumu Jesus cakalhakdxmatli huantu xlacdn xtaquilhuaménalh x14 chiné cahuanilh:

—;Tucu xpalacata lilacasitzinipatit uma koxuta puscat? Ni calacasitzinitit, porque
huantu x14 tlahuanit xlicana pi luu tlan. 1* Hud chund ccalihuanimédn porque amakolh
cristianos huanti laklimaxkenin ankalhind talamdnalh nahudn nac milakstipancén, pero
aquit ni ankalhin ccatalamén nac milakstipancan. 12 Xlacata pi eé puscat quiacmahua
canit perfume nac quiakxaka xlicana luu tldn, porque chund alisok quimamucsininit
quimacni laqui chunatiyd aya ccaxui nahuén xlacata acxni naquimacnucén nac quinta
huaxni. 13 Aquit lacatancs ccahuaniyan pi xlicalanca caquilhtamact lataché nicu naqui

lichuhuinancan y lata lacu cminit calakmaxtuy cristianos, na chuné nalichuhuinancan
huantu xla quintlahuaninit eé puscat acxni quilitldhualh perfume y chuna xliankalhin
nalilacapastaccan.

Judas catalacaxlay huanti tasitziniy Jesus
(Marcos 14.10-11; Lucas 22.3-6)
14 Lata kalhacutiy xcalacsacnit xdiscipulos Jesus, chatum taxtuchd huanti xuanicidn
Judas Iscariote, x14 caquildklalh xanapuxctn cura 1>y chiné cahudnilh:
—Para aquit naccamacamaxquiyan Jesus, ;jnicu chuld naquilamaskahuiydhu?
Xlacdn tamdxquilh puxamacdhu tumin lata xaokxutunu huak xla plata, 16 pus hasta
acxnitiyd ama quilhtamact Judas tziculh lacputzay lacu natlahuay y ticuya quilhta
macu tlan namacamastay Jesus.

Jesus ahuata catahuaydn xdiscipulos
(Marcos 14.12-25; Lucas 22.7-23; Juan 13.21-30; 1 Corintios 11.23-26)

17 Amé quilhtamact xapaxcua taakspuntzalin luu acxni xlihuak judios xtalakachixcu
huindn y xtahuay caxtildnchahu huantu nitu kalhiy levadura, amakolh discipulos talak
talacatzdhuilh Jests y chiné tahuanilh:

—;Nicu lacasquina nacanahu caxtlahuaydhu quintahuajcan huantu nalilakachixcu
huinandhu uma kotanuma xapaxcua taakspuntzalin?

18 Jesus cakalhtilh:

—Capimpitit nac cachiquin antd nachipinatit nac xchic chatum chixca huanti aquit
aya ctalacaxlanit y chiné nahuaniytit: “Hudn quimakalhtahuakenacédn: Chu aya tala
catzuhuima quilhtamacu lata nacmasputuy quintascdjut, hud xpalacata ccalitaamachd
quintamakalhtahuakén laqui antd nac minchic naccatahuayan amd tahud huantu lilaka
chixcuhuinancédn nac xapaxcua taakspuntzalin.”

19 Amakolh discipulos chund tatldhualh cumu la Jests xcalimapeksinit y antd tacaxtla
huachd xtahuajcédn xala cakotanun.

20 Acxni cht luu lihuana tzisuankolh, Jests aya xcatachanit y anta chd quilhpuxtum
xcatahui kalhacutiy xdiscipulos nac mesa. 21Y lihudn xcatahuayama chiné cahuanilh:

—Aquit lacatancs ccahuaniyén pi lata milikalhacutiycan caj xman chatum nataxtu
yacha huanti naquimacamastay.

22 Amakolh discipulos luu snun talipdhua y chatunu tziaculh takalhasquin:

—Quimpuchinacan, ;para aquit camdn macamastayan?

23 Huata Jesus cakélhtilh:

—Hud dmaj quimacamastay huanti lanchd lacxtum quintahuayama nac quimpulatu.
24 Cumu aquit Xatalacsacni Chixct juerza nacmakantaxtiy huantu tatzoktahuilanit nac
likalhtahuaka caj quimpalacata; pero jpaxcatacu tihuan ama chixct huanti dmaj quima
camastay! Huata luu xatldn xtithua pi ni xtilacachilh tuncan nac caquilhtamacd huanti
chund dmaj quintlahuay.

25 Y huancht Judas huanti xliakskahuinima Jesds chiné kalhasquilh:

—Makalhtahuakena, ;max aquit camdn macamastayan?

Jesus kélhtilh:

—Pus luu lacatancs cuaniydn pi xlicana huix tama chixct huanti naquimacamastay.

26 Acxni chd luu xtahuayamdnalh, Jesus tiyalh mactum caxtildnchahu, paxcatcatzi
nilh Dios, lakchékelh y caméxquilh xdiscipulos y chiné cahuénilh:

—Macxtum cahuatit eé caxtilanchahu porque xlicana pi hud quilihua.

27 Acalistdn tiyapa patum vaso, paxcatcatzinilh Dios, nachund camdxquilh y chiné
cahudnilh:

—Mimputumcan na cahudtit huantu tajuma nac eé vaso. 28 Porque aquit lacatancs
ccahuaniyan pi hué eé quinkalhni huantu namaluloka xlacata pi Dios catatlahuanit
cristianos aktum xasasti talacaxlan lata ldcu nacalakmaxtuy, y masqui nastajtamakan
laqui Thuhua huanti nacalimacuaniy porque chuna tlan nacalimatzankenanican xtala



San Mateo 26:29 64 San Mateo 26:44

kalhincén cristianos. 2° Xahuachi aquit lacatancs ccahuaniyén pi niaj para maktum cac
tilikétnulh xchtichut uva, hasta acxni nalakchdn quilhtamacu acxni antd nac xpuma
peksin Quintlat aquit putum naccatalikotnunachdn tunu xasasti xchdachut uva ni xta
chund cumu la eé.

Jesus lichuhuindn xlacata Pedro nahudn pi ni lakapasa
(Marcos 14.26-31; Lucas 22.31-34; Juan 13.36-38)

30 Acalistan chu acxni xlacén taliquilhtlikolh aktum salmo tdalh nac aktum kestin
huantu huanicdn Monte de los Olivos. 3! Ant4 Jesus chiné cahuénilh:

—Uma tzisn{ huixinin pimpdtit quilalilaclatayayahu y natakahuanikoyatit, porque
cht amaj kantaxtuy huantu tatzoktahuilanit nac xtachuhuin Dios antanicu chiné hudn:
“Aquit nacmastay quilhtamacu xlacata pi camaknicalh xmaktakalhna borregos y xli
huak xborregos nataakahuanikoy.” 32 Pero acxni aquit naclacastacuanan nac calinin
huata pulh aquit naccapulaniydn xlacata pi nacdn nac Galilea laqui antd natanoklha
chahu.

33 Pedro chiné hudnilh:

—Masqui xlihuak umakolh catatzalamakan, aquit ni cactiakxtekmakén huata chunact
naclipahuanén.

34 Jesus kalhtilh:

—Pedro, nipara tzini catziya huantu huix quilhudmpat, porque aquit lacatancs
cuaniyén pi huatiyd eé tzisni acxni nia tasay nahudn puyu, huix aya huanitatd nahuan
xlimaktutu xlacata pi ni quilakapasa.

35 Pedro huanipa:

—Masqui hasta xquilimaknicalh caj lata mimpalacata pero ni chali cudn para ni claka
pasan.

Xlihuak xamakapitzin discipulos huak chuna tahuanilh pi ni catitatzalalh.

Jests kalhtahuakaniy Dios nac Getsemant
(Marcos 14.32-42; Lucas 22.39-46)

36 Acalistan Jesus catdalh xdiscipulos anta nicu tzind tlak lakamdkat lacatum antanicu
Xuanicdn Getsemani. Acxni antd xtahuilananchd chiné cahuénilh:

o —Uu catahuilatit, caquilakalhihu, porque aquit camaj kalhtahuakaniy Quintlatican
ios.

37 Xmanhuad catdalh Pedro chu amakolh chatiy xlakahuasan Zebedeo, Santiago y Juan.
Caj xamaktum tziculh maklhcatziy talipuhudn y juerza xlakaputzama xlaklhpecudn caj
xpalacata huantu xamaj akspulay. 38 Huata chiné cahudnilh xdiscipulos:

—Niajlay cpatiy eé talipuhudn nac quincuxmun, luu lipecua lata patima quinact; lam
para aya cnima cmaklhcatziy. Huata ud huixinin catamakxtéktit y ni calhtatatit.

39 Jesus alh tzind lakamdkat, antd tatzokdstalh lichalh xlacan hasta nac catiyatni y
chiné kalhtahuakénilh Dios:

—Papa Dios, para huix chund lacasquina, catlahua litlan ni xquildkchalh ama lanca
tapatin huantu dmaj quiokspulay. Pero nihud calalh huantu caj aquit quintapaxuhudn,
huata mejor hud cakantdxtulh mintapuhudn.

40 Acalistdn cha téspitli antanicu xtahuildnalh xdiscipulos, pero acxni x14 calakchalh
xlacén xtalhtataménalh. Entonces hudnilh Pedro:

—iPedro! ;Lacu pi luu lhtataputuxniyatit? ;Hasta nilay lacatayanitit talhtata canacaj
aktum hora? 4! Ni calhtatétit, lalihuan calacahuandantit xahuachi cakalhtahuakanitit
Dios laqui ni nacamakatlajaydn akskahuini. Porque masqui tlihueke kalhiyatit mintala
capastacni, hud mimacnican xlicana pi ni kalhiy licamama.

42 Xlimaktiy amp4 kalhtahuakaniy Dios, y chiné huanipa:

—Papa Dios, para nilay lacpuhuana xlacata pi ni xacpatilh xlihuak ama tapatin huantu
amaj quiokspulay, pus caj xmanhud cakantaxtulh mintapaxuhudn.

43 Acxni quitaspitpd, pi chunalitim xalhtatdn camanoklhupd xdiscipulos porque
niajlay xtalacatayaniy xlakastapucén caj xpalacata talhtata. 44 Anta xla caakxtekuilipa

y ampd kalhtahuakaniy Dios xlimaktutu, pi chund huanipd cumu la xuaninit xapulh.
45 Acxni chu calakchimpd antanicu xlacdn xtahuildnalh chiné cahuénilh:

—;Lacu pi chunact huixinin tilhtatapatit y jaxpatit? Pus chd lanchd aya lakchanit
hora lata acxnj aquit Xatalacsacni Chixct naquimacamastacan nac xlacatincan huanti
luu maklakalhinanin lacchixcuhuin. 46 Lalihuan cataquitit y cahud porque chi aya tala
catzuhuima huanti quiliakskahuinima.

Chilencdn Jestis
(Marcos 14.43-50; Lucas 22.47-53; Juan 18.2-11)

47 Chunacu xchuhuinama Jests acxni Judas Iscariote huanti na xdiscipulo xuanit,
putum catd chilh lThuhua lac chix cuhuin xlacdn xtalimin xma chitajcdn chu quihui,
umakolh lacchixcuhuin hua xtamalakachanit xanapuxcin cura xahua lakkolutzinni
Judios huanti xtamapeksinan. 48 Judas xcahuaninit xlacata pi xmakalhtahuakena huanti
xamaj macamastay pulh nalacatzuca laqui chund natalakapasa y nachipacén. 4° Pus
acxni lihuana laktalacatzdhuilh antanicu xy4 Jesus chiné huanilh:

—iTlén, makalhtahuakena, hasta acu clakchiman!

Acxni chund huanikolh lacatzucli. 50 Jesus kalhtilh:

—Amigo, huantu huix tanita makantaxtiya, pus lalihudn catlahua.

Huata xamakapitzin lalihudn talaktalacatzthuilh, huakaj tachipalh Jesus y tachilh.

51Y chatum xdiscipulo Jests xtat tldhualh xmachita y cactinilh xtakén chatum xta
sacua xapuxcu cura. 52 Pero Jesus chiné hudnilh:

—Card kahuasa, catamacnupara mimachita nac xputandn, porque xlihuak huanti
machita limaknindn, na hua machita nalimaknican. 53 ;Lacu pi ni catziya huix xlacata
pi para aquit xaclisquinilh Quintlat pi xquimacaminilh lhuhua dngeles xlacata naquinta
maktayay, x14 lanchujtuncén xtlahualh? 54 Pero para chuna aquit xactldhualh ni xkan
taxtulh huantu tatzoktahuilanit xtachuhuin Dios antani huén xlacata pi juerza chuna
xlikantaxtut huantu aquit naquiokspulay.

55 Acxni chund cahuanikolh, Jests cahudnilh amakolh lacchixcuhuin:

—;Lacu pi quilalimacandhu cumu la chatum lipecuanit maknina chixci? ;Tucu
chinchd lilayétit litanatit machita chu quihui? Aquit ankalhind y chali chali xaccama
kalhchuhuinima cristianos nac milakstipancdn antd nac lanca xpusiculan Dios, pero
nipara maktum xudntit para naquilachipayahu. 56 Pero hud chuna litlahuapatit xlacata
pi makantaxtipatit huantu titalichuhuinalh xalakmakén profetas acxni chiné tatzokli
nac likalhtahuaka.

Acxnj xla chund xcahuanima, amakolh xdiscipulos tatzalamakalh Jesus y cata caj
sacstu taakxtekyahualh xmakalhtahuakenacén.

Jesus lichancdn nac xlacatincdn mapeksinanin
(Marcos 14.53-65; Lucas 22.54-55, 63-71; Juan 18.12-14, 19-24)

57 Amakolh lacchixcuhuin huanti tachilelh Jests antatitum talichalh nac xchic Caifés
cumu hud xapuxcu cura xuanit y xahuachi porque huak antd xtatamacxtuminit xma
kalhtahuakenacén judios xahua lakkolutzinni. 58 Lata tuntiji Pedro tzek cstalanitilhanit
hasta lichdncalh nac xchic Caifas. X14 tdnulh y ant4 culucs tdhui ni xtahuildnalh policias
laqui huak naucxilha huantu natlahuanican xmakalhtahuakenacén.

59 Amakolh lacchixcuhuin huanti xtatamacxtuminit xanapuxcun cura xahua lactali
pahu lacchixcuhuin huanti xcalimapacuhuicdn La Junta Suprema, xlacdn xtalacputzamd
nalh lata ticu nataliyahuay Jests laqui chuna tlan namaknicén. ¢ Pero masqui lhuhua
huantu xtaliyahuaménalh nitucu lay xtamalulokniy, xahuachi lhuhua huanti tatalac
nulh xlacata natamaxtuniy taaksanin, masqui luu chund tatlahualh nitu tamatlantilh.
61 Pero acalistdn tachilh chatiy lacchixcuhuin huanti luu xtamalulokmdnalh acxni chiné
xtaquilhuaménalh:

—iMaktum quilhtamact aquinin ckaxmatnitdhu pi eé chixci xquilhuama: “Aquit tlan
naclactlahuay xpusiculan Dios pero caj xliaktutu quilhtamact nactlahuaparay tunu
xasasti”!

62 Ama xapuxcu cura huakaj tdyalh y kalhdsquilh Jesus:

—;Pi xlicana huantu taquilhuamdnalh umakolh lacchixcuhuin? ;Pi ni kaxpatpat
huantu taliyahuamén?

63 Pero huata Jesus cacs tdyalh cumu lampara ni kdxmatli, y ama xapuxcu cura kalhas
quimpa:

—Nac xtacuhuin{ Dios huanti lama xastacnd, aquit climapeksiydn xlacata caquilahua
nthu para xlicana huix Cristo huanti Xkahuasa Dios.

64 Jesus kalhtilh:

—Xlicana x4 pi aquit Cristo, pero na luu lacatancs ccahuaniyén pi huixinin naqui
laucxilhdhu acxni aquit Xatalacsacni Chixcd cuilachd nahudn nac xpekstacat xpuma
peksin Dios huanti huilacha nac akapun, y na naquilaucxilhdhu acxni antd nacmimpara
yacha xlimaktiy anta cmimaj nahuan nac xlacni puclhni.

65 Am4 xapuxcu cura maktum xtit patldhualh clhdkat caj xtasitzi y chiné cahudnilh
xamakapitzin xcompaneros:

—Xlicana pi caj xpalacata huantu chuhuinanit eé chixcti talalacataquinit Dios, ; ticuya
testigo tilacasquindhu? Pus mismo huixinin man kaxpatnitatit huantu x4 chuhuinanit.
66 ;Lacu chinchd huixinin huandtit? ;Tacu natlahuaniydhu?

Makapitzin takalhtinalh:

—Tama chixcl max juerza mininiy pi naniy porque lan kalhiy xtalakalhin.

67 Acxni chund tahuankolh caj tzdculh talikamanan, talacachujmanilh, talakakéxilh,
y makapitzin caj taakkéxilh. 68Y chiné xtahuaniy:

—Cumu para xlicana huix Cristo, pus chti camalakchipini xaticu luu huilinin.

Pedro hudn pi ni lakapasa Jestis
(Marcos 14.66-72; Lucas 22.56-62; Juan 18.15-18, 25-27)

9 Pedro anta culucs xuf nac xmalakatancs malacchi antiya nicu xtamakxteknit acxni
antd chalh, caj lipuntzd laktalacatzihuilh chatum squitihuina y chiné huanilh:

—Ja! Huix na xtalapulaya Jesus xalac Galilea.

70 Cumu luu Thuhua xtzamacdn Pedro maldktzekli nj litdyalh, y chiné huénilh:

—iMax caj lakahuitipat huix! Aquit ni ccatziy huantu huix quiliyahuapat.

71Pedro antd xpekama nac xamdalacchi amd lipacan, pero antd ucxilhparacha chatum
litim squitihuind y chiné cahuanilh huanti anta xtalayanalh:

—Xlicana x4 pi eé chixct na hud xtalapulay Jesus xalac Nazaret.

72 Huata Pedro catuhud huantu tzdculh liquilhdn laqui chund mat nacanajlanican
huantu x14 xquilhuama y chiné huénilh:

—iCurumentu, ni clakapasa tama chixct huanti huix huanipat!

73 Pero caj lipuntza amakolh lacchixcuhuin huanti anté xtalayanalh xlacan talaktala
catzthuilh Pedro y chiné tahuanilh:

—;Lacu cuan? Xlicana xla pi na hua mincompafiero ama chixcu huanti tachin limin
calh najatd, porque caj mintachuhuin litakalhlakapasa porque luu xtachuna chuhuinana
cumu la chuhuinan xl4.

74 Huata Pedro malaktzekpd y hasta Dios xliquilhdn xlacata pi cacanajlanicalh pi mat
ni lakapasa y chiné hua:

—iTeDios, tancs cuaniydn pi ni clakapasa tama chixct huanti huix huanipat!

Acxnitiya chd tésalh tantum puyu, 75y Pedro na acxnict lacapdstacli xtachuhuin Jesus
huantu xuaninit: “Acxni nia tasay nahudn puyu, huix aya huanjtatd nahuan xlimaktutu
xlacata pi ni quilakapasa.” Acxni chii lacapastackolh lalihudn taxtulh nac quilhtin y anta
tztculh tasay caj xtalipuhuan.

27

Jesuis macamastacdn nac xlacatin Pilato
(Marcos 15.1; Lucas 23.1-2; Juan 18.28-32)
1 Acxnj xkakakolh amakolh xanapuxctn cura xahua lakkolutzinni mapeksinanin luu
lacxtum talicatzilh xlacata pi natamakniy Jesus. 2 Xlacan lihuana tamacachilh, ant4 talé
nilh nac xlacatin gobernador romano huanti xuanican Pilato.

Judas tapixchitahuacay

3 Amd Judas acxni chui x14 catzilh pi aya xlilhcacanit Jesas xlacata pi namaknican huata
tzaculh lipuhuan y lakaputzalh, lalihuan calakalh xanapuxctn cura xahua lakkolutzinni
mapeksinanin, 4 acxni caldkchalh chiné cahuénilh:

—Aquit ccalakmimdn cmimdn capuspitniydn mintumin, porque ctlahuanit talakalhin
xlacata pi ccamacamaxquinitdn chatum chixcd huanti nitu 1én xcuenta laqui huixinin
namakniyatit.

Pero huata xlacan chiné takélhtilh:

—Lata tdcu naokspulayén o para ticu nalaniya, tama aquinin ni quincuentajcén.

5 Pero cumu Judas luu lipecua csitzinit x14 tilakxcutpttulh xtalakalhin huantu xtla
huanit, maktum lata lhken makésulh ama tumin nac xlacatin pusantu huantu hui nac
xpulacni pusiculan, y lalihudn taxtulh antatitum alh antanicu sacstu quitapixchitahua
calh.

¢ Amakolh xanapuxcun cura tziculh tasaquiy amd tumin y chiné talahuénilh:

—Uma timin lixokocanit xlatdmat chatum chixcu laqui namaknican por eso ni cama
juhu nac xpumaquican limosna porque nitldn catiquitdxtulh xahuachi ni lakchan para
namajuydhu.

7Huata mejor luu lacxtum talalitachuhuinalh xlacata natalitamahuay aktum pdcuxtu
laqui antd nacamacnucdn huanti caj antd nanitamakan y huanti ni anta xalanin y chuna
natalimaxtuy xcapusantucdn. Huak tlan tatldhualh y talitamdhualh xpucuxtu chatum
lhtamana. 8 Pus hud xpalacata ama pdcuxtu limapacuhuicén hasta la calacchi Campo
de Sangre. ° Chund xlacén talimakantdxtilh huantu makan quilhtamacd titzokli profeta
Jeremias nac likalhtahuaka antanicu chiné huan: “Amakolh cristianos xalac Israel caj
xman hud talixékolh puxamacdhu tumin xla plata ama talipahu chixcd huanti xlicana
luu lhuhua xkalhiy xtapalh, 10 pero chi acalistdn tatiyapd y hud talitamdhualh xpucuxtu
chatum lhtamand; porque xlicana pi chuna quilimapeksinit Quimpuchinacén nactzoka.”

Pilato makalhapaliy Jestis
(Marcos 15.2-5; Lucas 23.3-5; Juan 18.33-38)

HJesus lichancalh nac xlacatin gobernador y x14 chiné kalhédsquilh:

—;Pi xlicana huix xreycan judios?

—Xlicana x14, luu lacatancs la huana —kalhtinalh Jesus.

12 Acxni chd amakolh lacchixcuhuin catuhud huantu tzdculh taliyahuay taaksanin
Jesus nac xlacatin Pilato. Pero xla nipara kalhtum tachuhuin xkalhtinalh huantu xliya
huamdcalh. 13 Pus hud xpalacata Pilato chiné kalhadsquilh:

—;Lacu pini kaxpatpat? Cakalhtinanti porque umakolh lacchixcuhuin Ihihua huantu
talimalacapuyan.

14 Pero huata Jesus atzind luu caj cacs tdyalh y ni ticu kalhtinalh. Huata Pilato luu caj
cacs lilacdhua acxnj ucxilhli pi ama chixct nitu xkalhtindn y niaj xcatziy huantu naka
lhasquin.

Lilhcacdn Jesus xlacata pi namaknicdn
(Marcos 15.6-20; Lucas 23.13-25; Juan 18.38-19.16)
15 Xlianka lhind Pilato xlis ma ninit xmak xteka chatum tachin acxni xlak chand
xapaxcua taak spun tzalin, latachd xaticu natalacsaca xlilhuhua cristianos. 16 Pus
luu acxni amé quilhtamacu xtanuma nac pulachin chatum lipecudnit chixcd huanti

xuanicdn Barrabds. 17 Cumu chd aya macxtum xtahuildnalh cristianos pus Pilato caka
lhéasquilh:

—;Xaticu huixinin lacasquindtit naccamakxtekniydn nac eé quilhtamact xapaxcua
taakspuntzalin, pi hud Barrabas osuchi hud Jests huanti huixinin limapacuhuiyatit
Cristo?

18 Hua chund calihudanilh Pilato porque xla lacatancs xcatziy pi cumu caj xtaquiclhca
tzaniy Jesus hud xtalimacamastanit nac xlacatin xpumapeksin.

19 Acxni Pilato nitu a xlacaxtlahuay x14 xuf nac silla xalac xpumapeksin acxni chilh
chatum chixcd huanti xmima huaniy xtachuhuin xpuscat huantu xmacaminima y chiné
xuanima: “jLuu xlicana catlahua litlan ni capektanu huix tama chixcd huanti nitu kalhiy
xcuenta para ticu naliyahuaya! Porque uma tzisn{ aquit luu lipecua lata climanixnilh
caj xpalacata.”

20 Acxnj amakolh xanapuxcin cura xahua lakkolutzinni takdxmatli huantu xcakalhas
quima Pilato, xlacdn tamaakatanilh xlilhuhua cristianos xlacata pi hud catdsquilh camak
xtékcalh Barrabds, y na catahua pi maktum camaknicalh Jesus. 21 Gobernador Pilato caka
lhasquimpa xlimaktiy xlacata xlichatiycan xaticu luu namakxtekcén:

—;Pi hud Barrabas o hua Jests?

Xlacan takalhtinalh:

—iHua camakxtekti Barrabas!

22 pilato cakalhasquimpa:

—Y chincht Jests huanti huixinin limapacuhuiyatit Cristo, ;jtdcu cht aquit nactla
huaniy?

Limacxtum takalhtinalh:

—jCapekextokohuaca nac cruz!

23 X14 cahuanipa:

—Pero caquilahuanthu, jticu tlahuanit huantu nitlan?

Huata xlacan caj tzucupd taquilhaniy:

—iCapekextokohuaca nac cruz!

24 Acxnicu Pilato luu lihuana cétzilh pi nilay xmatlantiy xlacata namakxteka Jesus,
porque xlilhuhua cristianos lihuaca xtamatasimanalh xlacata namaknican, pus hua xpa
lacata limatiydnalh pektum actzu bandeja chiichut y acxni tziiculh makachakan chiné
cahudnilh:

—iLata tdcu natlahuaniyatit tama chixct aquit ni quincuenta! Xahuachi huixinin
naxokonundtit xlacata pi namakniyatit, aquit nitu cxokonuma porque nitu climalacapuy
aquit, xla ni kalhiy xtalakalhin.

25 Huata xlilhuhua cristianos taquilhminchd y chiné takalhtinalh:

—iPus masqui aquinin xahua quincamancan caquincatahuacanichan talakalhin y
lixokén xpalacata pi nacmakniydhu eé chixct!

26 Pilato camakxtéknilh Barrabds y limapeksinalh xlacata pi casndkcalh Jests. Aca
listdn chd camacamdxquilh amakolh tropa laqui xlacidn natapekextokohuacay nac cruz.

27 Amakolh tropa talelh Jests nac xtanquilhtin xpumapeksin gobernador y antd putum
tatamacxtumilh soldados nac xlacatin. 28 Xlacan tamaldkxtulh clhékat Jests y tamalha
kelh mactum xapustapuhua lhdkat. 2° Chatum tropa huilinilh nac xakxaka aktum corona
xla lhtucun, na tamachipilh kantum lasasa quihui nac xmacastacat; acalistan cha tziculh
talikamanan, talakatatzokdstalh y chiné tzuculh tahuaniy:

—jCanecxnicahud calatdmalh xreycén judios!

30 Makapitzin xtalacachujmaniy, xtamaklhtiy ama lasasa huantu xtamachipinit y pi
huatiyd xlit xtaliaksnoka nac xakxaka. 31 Acxni chu talitldkua lata talikamdnalh amakolh
soldados pus tamalakxtupd amd xapustapuhua lhdkat huantu xtamalhakenit y hud tama
lhakepa clhakat Jesus. Acxnitiya chu léncalh laqui napekextokohuacacan nac cruz.

Jesuis xtokohuacacdn nac cruz
(Marcos 15.21-32; Lucas 23.26-43; Juan 19.17-27)

32 Amakolh soldados tamactquilh Jests kantum cruz y antd xlemdcalh ni napekextoko
huacacédn. Aya xtapuntaxtumanankolh cachiquin acxni tapdxtokli chatum chixcd xalac
Cirene xuanit, acxni xlacan tatcxilhli huakaj tachipalh y juerza tamalénilh xcruz Jesus.

33 Acxnj chd tachalh nac lacatum antan{ huanican Gélgota (eé tachuhuin huamputun
xpulataman xacltcut nin), 34 ant4 titamahuiputulh vinagre huantu xlakmacancanit xun
licuchu, pero acxni Jesus kalhudnalh x14 ni huapatulh.

35 Acxni chu aya xtapekextokohuacanit nac cruz amakolh tropa tziculh talimacan
suerte laqui chund putum natalitakatziy natakalhiy clhakat Jesus. 3¢ Acxnj chuna tatla
huakolh anté chu tatdhui laqui natamaktakalha Jesus. 37 Y nac xacpun xcruz Jesus xtzok
canit pitzu paklhat antanicu xudn tdcu xpalacata chund xlitlahuacanit, y nac pdklhat
chiné xtatzoknit: “Hud eé Jesus xreycan judios.”

38 Na luu lacxtum catapekextokohuacacalh chatiy kalhananin, chatum xuaca nac xpek
stacat y chatumlitim nac xpekxuqui. 39 Xlihuak cristianos huanti anta xtatitaxtuy mar{
xtalikalhkamanan y chuna xtatalacalhcata, 40y chiné xtahuaniy:

—iChinchd cumu huix huana pi tlan nalacxtlahuaya lanca xpusiculan Dios y caj
xliaktutu quilhtamacd nalitlahuaparaya tunu xasasti, pus chu catacta nac cruz para
cana huana laqui aquinin naccatziydhu para xlicana huix xkahuasa Dios!

41 Nachund xtalikalhkamandn amakolh xanapuxcin cura xahua xmakalhtahuake
nacan judios chu lakkolutzinni mapeksinanin y chiné xtahuaniy:

42 —Xlicana luu tlan xla camatlantilh xamakapitzin cristianos, pero sacstu nilay lak
maxtucan! Pus para xlicana pi hud cht xreycdan judios pus lalihuan catdctalh nac cruz
laqui aquinin na nalipahuandhu y nacanajlaniydhu. 43 X14 huan pi mat xlicana lipahuan
Dios porque mat hud Xkahuasa, pus chd camilh maktayay Dios cumu para xlicana xla
luu lakalhaman, cumu lata quincahuaninitan pi xlicana hua Xkahuasa Dios.

44Y hasta amakolh kalhananin huanti lacxtum xcatapekextokohuacacanit nachuna
xtalikalhkamanamanalh hasta xtalacaquilhniy.

Jesuis acnitahuacay nac cruz
(Marcos 15.33-41; Lucas 23.44-49; Juan 19.28-30)

45 Ama quilhtamact max cumu luu tastdnut xuanit acxni chunatd lata capucsuankolh
nac ama pulataman y hasta camaktutu hora xalac cakotanun acu caxkakapa. 4¢Y na luu
acxnitiyd chi ama hora Jesus luu palha chiné catésalh:

—Elf, Eli, ;lema sabactani? —eé tachuhuin huamputin: Papa Dios, ;ticu xpalacata
quiliakxtekmakanita?

47 Makapitzin lacchixcuhuin huanti antd xtalayanalh takdaxmatli huantu Jests xqui
lhuama y chiné xtahuén:

—Um4 chixcu tasanima xamakdn profeta Elfas.

48 Chatum lalihuan alh putzay actzu pandmac, x4 lihuana lflupli xaxcuta vinagre, anta
chtt maldknulh nac kantum lasasa, y hud cht lichéxnilh hasta nac xquilhni Jesus laqui
nahuay.

49 Pero huata xamakapitzin tahudnilh:

—iNichund catlahua lantama! Catahuacakélh, calakelh chii para namin lakmaxtuy pro
feta Elfas.

50 Jestis amaktum palha macatdsilh y acxnitiya nilh. 5! Na luu acxni chi amd velo
huantu xlilakatlapanancadn nac lanca pusiculan xalac Jerusalén, pumakatiy hud lata
sacstu taldcxtitli tzucuchd talhmdn hasta tutzi. Xlicalanca tiyat tachiquikolh y nachund
laclanca chihuix pumakatiy hud lata tatdskalh. 52 Lhuhua cristianos huanti xamakan
quilhtamact xtalipahuanit Dios y huanti aya xtaninittd, acxni chd chund kantdxtulh
xlacén talacastacudnalh nac calinin. 53 Amakolh tahuaxni chu panteén tataldquilh anta
nicu xlacdn xcamacnucanit, y acxni cht lacastacudnalh Jests nac calinin pus na acxnict
xlacédn tatdxtulh nac capdsantu y talh nac xacachiquin Jerusalén y luu lhuhua cristianos
tadcxilhli pi xtalacastacuananit.

54 Am4 capitdn xahua makapitzin tropa huanti xtamaktakalhmdnalh Jesus, acxni
xlacan taucxilhli lata xtachiquima tiyat y xputzankanama xlacan lan tapécualh y chiné
tadhua:

—iXlicana eé chixct hua Xkahuasa Dios xuanit!

55 Antd tzind lakamdkat xtalaydnalh makapitzin lacchajan huanti ahuaté xtastalani
nitanchd Jesus nac Galilea y xtamaktayanit acxni x14 xlichuhuinama xtachuhuin Dios.
56 Antd xmaklaya Maria Magdalena, xahua Maria huanti xtz{ Santiago y José, y na anta
xlaya xpuscat Zebedeo.

Jestis macnucdn
(Marcos 15.42-47; Lucas 23.50-56; Juan 19.38-42)

57 Acxni aya xcalakpokxuama amé quilhtamact, chatum chixct rico xuanicdn José
xalac Arimatea, cumu x14 eé chixct na xlipahudn xtachuhuin Jesus, 58 huata x14 alh tachu
huindn gobernador Pilato, hudnilh xlacata pi camaxquilh talacasquin laqui namactiy y
namacnuy xtiyatlihua Jesus. Pilato tlan tlahualh huantu huanicalh y mapeksinalh xla
cata pi camaxquicalh xtiyatlihua Jesus. 59José lalihuan alh y mictilh Jesus, xla lihuana
limaksuitli mactum lanca sabana, ¢y antd chi macnulh nac aktum xasasti tahuaxni
huantu man xmalacahuaxninanit nac xlacan sipi. Acxni chi caxtaramikolh Jesus lihuana
lilakatdalalh antani xlactanucdn nac amd tahuaxni aktum lanca chihuix. Acxni chd chund
tlahuakolh aya alha nac xchic. 1 Pero huata amakolh chatiy lacchajan Maria Magdalena
y chatumlitim Maria, ant4 xlacdn tatdhui lacatzi nac tahuaxni y huak xtaucxilhménalh.

Makapitzin tropa tamaktakalhndn antani acnuy Jesus

621 jchalf chii sdbado acxni xlakchanit quilhtamact lata jaxcan, amakolh xanapuxcun
cura xahua fariseos macxtum taldkalh Pilato, 63 y chiné tahuanilh:

—Sefior gobernador, amd aksanina chixct huanti aya makninitdhu xla xcalimakalh
chuhuiniy cristianos acxni xlamajct xlacata pi xliaktutu quilhtamacd x14 xamaj lacasta
cuanan nac calinin. ¢ Hud cmimdn calihuaniyan xlacata pi xcamapeksi mintropa laqui
xtdalh tamaktakalhnan aktutu quilhtamact, chicd para xamaktum natascacamin xtama
kalhtahuakén y tzek natalén xtiyatlihua xmakalhtahuakenacan, acalistdn chd nataquilh
tzucuparay nac xlacatincdn xlilhuhua cristianos xlacata pi lacastacudnalh nac calinin.
Pus acalistdn chd eé taaksanin luu lanca naquitaxtuy nixachuna cumu 14 xcalimakalh
chuhuiniy cristianos xapulh.

65 Pilato cakalhtilh:

—Pus lalihudn cacamacéxtit tropa y huixinin man cacaxtlahuatit lata lacu lacasqui
natit natamaktakalhndn xlacata nitu nakalhancadn nac tahuaxni.

66 Amakolh lacchixcuhuin man taquilalh antanicu xmacnucanit Jesus, luu lihuana
tasellartldhualh nac xlacdn amd tahuaxni antanicu xuf amé chihuix huantu xlilakatala

canit. Y antd chi camakxtékcalh amakolh tropa laqui xlacdn natamaktakalhnan tantaca
y tantascaca.

28

Jesus lacastacuandn nac calinin
(Marcos 16.1-8; Lucas 24.1-12; Juan 20.1-10)

1 Acxni titaxtukolh amd quilhtamacu lata xjaxcdn y aya cxkakatilhakoy lacatzisa
domingo, Maria Magdalena y chatumlitim Maria taquilalh antanicu xmacnucanit Jesus.
2 Pero acxni nia xtachdn caj xamaktum lipecua tziculh tachiquiy tiyat, porque chatum
xangel Dios tactachi nac catiyatni y anta chilh ni xmacnucanit Jesus. X14 talacatzihuilh
nac tahuaxni y matakénulh amé lanca chthuix huantu xlilakatalacanit, acalistan chti anta
culucs lactdhui nac xoksptn. 3 Amd angel slipua xtasiyuy cumu la maklipni, y chincht
clhakat luu snapapa xtasiyuy cumu la xaseda lhdkat. 4 Acxni amakolh tropa tatcxilhli xli
cana luu lan tapécualh caj xpalacata huantu xtaucxilhmanalh, hasta caj xtapecuacan tzu
culh talhpipiy y lampara xanin tatamakxtekli. > Ama angel chiné cahuanilh lacchajan:

—Ni capecudntit, aquit ccatziy pi huixinin hud putzayatit Jesds huanti tipekextoko
huacécalh nac cruz. ¢ Pero utl niaj ti tanuma huata x14 lacastacuanalh nac calinin chuna
cumu la ticalimakalhchuhuinin. Para ni canajlayatit hasta masqui catétit ucxilhatit anta
nicu xtaramicanit. 7 Huata lalihudn capimpitit cahuaniyatit xamakapitzin xdiscipulos
xlacata pi lacastacuananit y lama xastacnd; chid xla capulanimén y aya amajé nac Galilea
laqui na napindtit huixinin y antd man naucxilhapitit. Xmanhua eé tachuhuin huantu
aquit xacminitdn cahuaniyén.

8 Amakolh lacchajan caj xtapecuacdn y xtapaxuhuancén tokosun tdalh tamacatzi
nindn huantu xkantaxtunit. 9 Pero acxni nia xtachdn chunact xtakosnumdnalh nac
tiji caj xamaktum antd catasiyunilh Jests y caxakatlilh. Xlacdn lalihudn talaktalacatza
huilh, talakatatzokdstalh nac xlacatin y snat tatldhualh nac xtantdn y tziculh talakachi
xcuhufy. 10Y Jesus chiné cahuanilh:

—Catacamajtit y ni capecuantit, huata mejor cacaquihuanipitit tamakolh quinatalan
xlacata pi antd cama nac Galilea laqui antd putum naquilaucxilhachdhu.

Soldados talichuhuindn huantu kantaxtunit

11 Acxni amakolh lacchajdn nia xtachdn amakolh soldados huanti xtamaktakalhnama
nalh nac tahuaxni tadchalh nac cachiquin, y acxni taldkchalh xanapuxcun cura tziculh
talitachuhuindn lata ticua xkantaxtunit. 12 Huata umakolh lacchixcuhuin lalihudn tama
macxtumilh amakolh lakkolutzinni mapeksinanin laqui lacxtum natalichuhuinén, y luu
lacxtum talicdtzilh xlacata natamaxquiy lhdhua tumin amakolh soldados, 13y chiné
cahuanicalh:

—Huixinin kalhtum cahudntit pi acxni aclhtatatahuilatit catzisni, tachilh xtamakalh
tahuakén Jesus y tzek takalhdlelh xtiyatlihua. 14Y para xamaktum nacatziy gobernador
eé tachuhuin, huixinin ni calipuhudntit porque aquinin nacmaakatancsayédhu, pero hui
xinin nitu caticalakchdn taaklhdhuit.

15 Amdkolh soldados tamaklhtinalh tumin y xlacdn chun4 tatldhualh cumu la xcalima
peksicanit. Y caj hua eé xpalacata masqui hasta la calacchti quilhtamact amakolh judios
chund xlacan tahuan.

Jestis dn nac akapun y cahuaniy xdiscipulos pi catalichuhuinalh xtachuhuin
(Marcos 16.14-18; Lucas 24.36-49; Juan 20.19-23)

16 Amakolh kalhacahuitu discipulos lalihuan tdalh nac Galilea y anta tachalh nac ama
kestin huantu Jesus xcahuaninit. 17 Acxni chi xlacén tadcxilhli Jesus talakachixcthuilh,
masqui makapitzin ni luu lay xtacanajlay para luu xlicana huantu xtaucxilhmdnalh.
18 Jesus calaktalacatzihuilh y chiné cahudnilh:

—Dios quimaxquinit xlihuak xlimapeksin laqui aquit nacmapeksindn uti nac caquilhta
macu chu nac akapun. 19 Aquit ccalimapeksiydn y huixinin capitit nac xlicalanca caquilh
tamact, xlihuak cristianos cacalitachuhuindntit lata lacu luu xlicana akstitum naquinta
lipahuén. Y cacaliakmundtit nac xtacuhuin{ Quintlat, nac xtacuhuin{ Xkahuasa, y nac
xtacuhuin{ Espiritu Santo. 20Y huixinin luu lihuana cacamasiyunitit lata lacu natama
kantaxtiy xlihuak huantu aquit ccalimapeksinitdn. Xahuach{ huixinin ni calipuhudntit
porque aquit ankalhind naccamaktakalhdn y naccatalatamaydn chali chali hasta acxni
nasputa caquilhtamact.

Lipaxdhu Xtamacatzinin
San Marcos

Xlipulactati Evangelios huantu talichuhuinan xlatdmat Quimpuchinacén Jesucristo,
hud uma xla San Marcos xlicana pi ni lhuhua tachuhuin huantu lichuhuindn, masqui xli
cana pi ni luu lhuhua huantu x14 lichuhuindn, pero huata hud atzini makén lata tzok
canit, ni xachund huantu tatzokli Mateo, Lucas y Juan.

Nac umd xtachuhuin San Marcos masiyuy Jests cumu la chatum chixct huanti luu
lakatiy xtascdjut y ni tzind jaxa hasta tlan namakantaxtikoy huantu xlakayahuacanit.
Xl4 na luu lacasquin pi nacatziydhu pi hasta mismo Jesuds xld man xlichuhuinancén pi
hud Xatalacsacni Chixcd y hud xliminit laqui naniy caj quimpalacatacan y chuna naxo
kontun quintalakalhincén.

Ni lichuhuindn nincocxni lacdchilh Jesus, o ldcu luu quitdxtulh acxni lacachilh nac
caquilhtamacd, huata uma likalhtahuaka xman lichuhuinan xlatdmat Jesuds y lacu xca
matlantiy cristianos y xtlahuay lhuhua laclanca tasctjut, xahua ldcu maknicalh y lacas
tacudnalh nac calinin.

Juan Bautista akchuhuindn nac desierto
(Mateo 3.1-12; Lucas 3.1-18; Juan 1.19-28)

1Eé libro lichuhuinan huantu likant4dxtulh xlatdmat Jesucristo Xkahuasa Dios lata lacu
milh mastay laktdxtut.

2 Chunad litzaculh cumu la profeta Isafas xamakén quilhtamacu titzéknulh xpalacata,
chiné xuén:
Cmacan quiakchuhuind napulaniydn
laqui nacaxtlahuaniydn mintiji.
3 Caj ldmpara ticu quilhmimachd nac desierto antani niticu lama cristianos y chiné hudn:
“Cacaxtlahuanitit tiji antanicu luu tlan nalacmin Quimpuchinacén;
camaxtunitit kantum tiji nima statua.”

4Pus chund timinchitd Juan Bautista xcaakmunuma cristianos nac desierto, xcahuaniy
pi catalakpdlilh xalixcdjnit xtapuhuancan y natataakmunuy laqui Dios nacamatzanke
naniy xtalakalhincdn. 5 Xtamin takaxmatniy cristianos huanti xtalamdnalh nac Judea,
chu xalac Jerusalén; y acxni xlacdn xtalitayay xalixcajnit xlatamatcan, maktum xtahuan
pi xlicana xtalakpaliputun, Juan xcaakmunuy nac kalhtuchoko Jordén.

¢ Huantu clhakay Juan xlitlahuanit xmacchixit camello, xtampulaktahuilay kantum
cinturdn xla xuhua, y xlihuayan lactzu xtuqui chu tdxcat huantu xmaclay nac caquihuin.
7 Acxnj xcamakalhchuhuiniy cristianos chiné xcahuaniy:

—Niaj makas quilhtamacti mima achatum ti atzind lanca xlacatzicut huanti nipara
tzind cmakalakchdn naclitanuy cumu la xtasacua nacxcutniy xacorrea xtatunun. 8 Aquit
caj chichut ccaliakmununitan, pero x14 nacaliakmunuydn xlitlihueke Espiritu Santo.

Akmunucdn Jests
(Mateo 3.13-17; Lucas 3.21-22)
9Ni limakas quilhtamacu Jesus tacaxli nac xcachiquin Nazaret huantu hui nac xmuni
cipio Galilea, y Juan akmunulh nac xakalhtuchoko Jordan. 10 Acxni tacutli nac chichut
Jesus ucxilhli pi taldquilh akapun y Espiritu Santo xtactamachi nac xokspun caj la actzu
paloma. 11 Na acxnitiyd takdxmatli aktum tachuhuin mincha nac akapin, chiné huénilh:
—Huix Quinkahuasa ti luu cpaxquiy, luu clipaxuhuay caj mimpalacata.

Akskahuini tzaksay Jesus
(Mateo 4.1-11; Lucas 4.1-13)
12 Acxnituncén la takmunukolh, amd Espiritu Santo lelh nac desierto antani niticu
anan cristianos. 13 Anta xlamacha Jesus tipuxdm quilhtamacd sacstu, xman hua quitzis

tancan xala caquihuin xtatalamdnalh. Akskahuini na antd xmatlahuiputun talakalhin
pero Jesus makatldjalh, y acalistdn tamilh xangeles Dios, tamaktakalhli.

Jesus matzuquiy xlitascijut nac Galilea
(Mateo 4.12-17; Lucas 4.14-15)

14 Ni xlimakas quilhtamacd Juan Bautista tamacndcalh nac pulachin, acxni Jesus tas
pitpa nac Galilea y anta tzdculh camakalhchuhuiniy cristianos ldcu Dios xcamalacnu
nima tunuj tlan latdmat. 15Y chiné xcahuaniy:

—Aya lakchanit quilhtamact acxni Dios namatzuquiy xasasti xtapéksit nac caquilhta
macu. Calakpalitit xalixcajnit mintalacapastacnican y cacanajlatit um4 xasasti xtamaca
tzinin huantu mastay laktaxtut.

Jests cahuaniy catastaldnilh kalhatati squitinanin
(Mateo 4.18-22; Lucas 5.1-11)

16 Maktum quilhtamact acxni Jesus xtlahuama nac xquilhtun xapupunu Galilea
caucxilhli chatiy squitinanin xtamajuménalh xtzalhcdn nac chichut, chatum huanican
Simén y xtald huanicdn Andrés. 17 Pero Jests cahudnilh:

—Huixinin xchipananin squiti, quilastalanthu y aquit naccamasiyuniyan la cachipacan
cristianos ti taktzankanit.

18 Xlacan tuncan tamakxtekli xtzalhcan y tastalanilh.

19 Caj actzu tlahuampd Jesus tcxilhli Santiago xkahuasa Zebedeo xahua xtald xuanicén
Juan; xlacan xtatajumdnalh nac aktum barco xtalacachimdnalh xtzalhcan. 20 Jests na
cahudnilh catastaldnilh y xlacdn taakxtékmilh xtlatcdn Zebedeo nac barco chu xmakta
yananin y tastaldnilh Jesus.

Chatum chixct ti xmakatlajanit xespiritu akskahuin{
(Lucas 4.31-37)

21 Tachalh nac aktum cachiquin huanicadn Capernaum y acxni ldkchalh quilhtamacua
acxni huak judios xtajaxa, Jests tdnulh nac xpusiculancdn huantu huanican sinagoga y
antd tzuculh camakalhchuhuiniy lacchixcuhuin. 22 Putum cacs xtalacahuédn acxni xta
kaxmatniy huantu xla xlichuhuinama porque x4 lata tu xcalimapeksiy xcahuaniy la ti
xlicana kalhiy limapeksin y ni caj la xmakalhtahuakenacan judios. 23 Y acxnitiyd ama
quilhtamaci na antd tdnulh chatum chixcu ti xakchipaninit xtalacapastacni akskahuin{
xla chiné quilhanilh:

24 —Huix Jesus xalac Nazaret, ;jtdcu xpalacata quilapektanuydhu? Huix caj tanita qui
lamasputuydhu, porque aquit clakapasan y ccatziy pi huix huanti Dios lacsacnit laqui
nascujnaniya.

25 Pero Jesus lacaquilhnilh ama xespiritu akskahuin{ y chiné huénilh:

—iCacs caquilhuanti y camdkxtekti tama chixca!

26 Ama xespiritu akskahuini masndknilh un y lipecua tdsalh pero juerza mactaxtulh
ama chixct. 27 Putum huanti antd xtalayanalh tapécualh y chiné tzdculh talakalhasquin:

—;Lacu eé quitaxtuy? ;Tucuya sasti tacatzin? jE€ chixcu kalhiy litlihueke tlan cama
peksiy xespiritu akskahuin{ y xlacan takalhakaxmata!

28 Putum lacchixcuhuin xalac Galilea xtalichuhuinén lata tu x14 xtlahuay Jesus.

Jestis mapacsay xputiyatzi Simon Pedro
(Mateo 8.14-15; Lucas 4.38-39)

29 Acxni tataxtulh nac pusiculan Jesus catdalh Santiago chu Juan nac xchic Simén chu
Andrés. 30 Litachuhuindncalh Jesus pi xputiyatzi Simén xtatatlay y xketama nac xticat
porque xkalhiy palha lhcidyat. 31 Jesus laktalacatzihuilh antani xmd, macachipalh y laka
siyu mdquilh, acxnituncan makxtekli lhctyat. Ama puscat tdquilh y tzdculh caxtlahuay
para ticu nacatahuay.

Jests camapacsay lhuhua tatatlanin
(Mateo 8.16-17; Lucas 4.40-41)

32 Acxni tzuculh tzisudn ama quilhtamacu liminicalh Jesus lhuhua tatatlanin, nachuna
ti xcaakchipanit xtalacapastacni xespiritu akskahuini. 33Y xlihuak cristianos huanti xta
huildnalh nac ama cachiquin tatamacxtumilh hasta niaj lay xtatanukoy xchic Simén.
34Jesus camatlantilh lata tdcuya tajatat xtakalhiy, nachuna ti xcamactanuma xespiritu
akskahuin{ x14 catamdcxtulh. Acxni xcatlakaxtuy x14 ni xcamaxquiy quilhtamact nata
chuhuindn am4 akskahuinanin porque xlacdn xtacatziy ticuya chixcd xuanit Jesus.

Jesus an calakatzalay lactzu cachiquin xla Galilea
(Lucas 4.42-44)

35 Acxnj nia cxkakakoy amad tzisni chunact capucsua xuanit Jests tdquilh y alh kalh
tahuakaniy Dios nac xquilhapdn amd cachiquin. 3¢ Acxni talakdhua Simén Pedro chu
xamakapitzi xtamakalhtahuakén tzdculh taputzay. 37 Y acxni taquimaclalh tahuénilh:

—Lhuhua cristianos taputzaman.

38 Pero x4 cakalhtilh:

—Cht naandhu alacatunu cachiquin nima tlak lacatzd tahuildnalh laqui nacalitachu
huinanahu cristianos lacu Dios lacasquin natalatamay porque caj hua xlacata quilimaca
minit Dios.

39 Pus Jests chund calakatzdlalh lactzu cachiquinin huantu xcamapeksiy Galilea. Acxni
xchan nac aktum cachiquin x14 xtanuy nac xpusiculancan judios laqui antd nacalima
kalhchuhuiniy cristianos xtachuhuin Dios y huanti xkalhiy xespiritu akskahuini xcamat
lantiy.

Jesuis mapacsay chatum chixcu ti xkalhiy lepraj tajdtat
(Mateo 8.1-4; Lucas 5.12-16)
40 Maktum quilhtamact laktalacatzdhuilh Jests chatum chixcu ti xkalhiy lipecudnit
tajatat huanican lepra. X14 lakatatzokdstalh y chiné huénilh:
—Aquit ccatziy pi huix tlan naquimapacsaya, para huix chund lacasquina caquimapac
sani eé quintajatat.
41jesus lakalhdmalh, xamdnilh nac xmacni y chiné huénilh:
—Chuna clacasquin, lancht tuncén capacsti.
42 Acxni chund huanikolh am4 tatatld tuncan pacsli. 43Jests hudnilh pi caalh nac xchic,
pero limapéksilh:
44 —Niti cahuani ldcu huix pacsnita; caj xman caputza chatum cura laqui naucxilhan
y camaxqui milimosna huantu Moisés tilimapeksinalh natamastay acxni tapacsa huanti
xtakalhiy uma tajatat, laqui acxni x4 naucxilhdn namaluloka y chuné putum nacatzi
kocan pi aya pacsnita ama mintajatat huantu xkalhiya.
45Pero ama chixct catihud tzdaculh calitachuhuindn huantu x14 xtlahuanit Dios y lacu
xmapacsanit. Pus caj hud xlacata Jesus niajlay xtanuyacha nac aktum cachiquin anta
nicu lhuhua xtzamacén, pus huata caj xcamacnin xtlahudn antanicu niti talaydnalh cris
tianos. Pero masqui chund, xtamin canihud xalanin xlacata natakaxmatniy xtachuhuin.

2

Jestis mapacsay chatum chixcu huagnti nilay xtlahudn
(Mateo 9.1-8; Lucas 5.17-26)
1Ni limakas quilhtamaci Jesus ampa nac xacachiquin Capernaum y lhuhua catzicalh
pi antd x14 xchanit. 2 Lalihudn tatamacxtimilh lhuhua cristianos hasta niajlay xtanu
kocén nac chiqui; Jesus tziculh camalactituminiy xtapéksit Dios lacu x14 lacasquin nata
latamay. 3 Chunact xcatachuhuinama acxni tachilh kalhatati lacchixcuhuin xtapulimi
méanalh puchexni chatum chixct huanti nilay xtlahudn porque xlilanca xluntuhuananit.
4 Pero cumu nilay xtalakchédn antanicu xuf Jesus porque xtzamacan huata tatahudcalh
nac xakstin chiqui y tamatakénulh pekstiy teja xmalakatancs antani xuf Jesus y anté
talacmdctilh puchexni huantu xlacma ama tatatld. 5 Acxni caucxilhli Jesus pi luu xtalipa
hudn xlacata tlan namatlantiy chiné huanilh tatatla:

—Luu snun clakalhamandn y lata xlihuak mintalakalhin cmatzankenaniydn.

¢ Pero antd xtalaydnalh makapitzin xmakalhtahuakenacan judios, xlacan chiné tza
culh talacpuhudn: 7 “;Ticu xpalacata chuna likalhchuhuinédn eé chixcta? Pus talalaca
taquima Dios; porque niti anan ticu tlan matzankenaninén talakalhin sino xman Dios.”
8 Pero cumu Jesus xcatziy tucu xlacdn xtalacpuhuamdnalh chiné cahuénilh:

—;Tlcu xpalacata lantama chund lilac puhuanatit huixinin? ° Pus caquilahua
nihu, ;xatlcu atzind nipara tuhua makantaxticdn, pi acxni nahuaniya chatum tatatla:
“Mintalakalhin huak cmatzankenaniydn”, osuchi para nahuaniya: “Lalihudn cataqui
y catldhuanti”? 10 Pus lanchi camédn camasiyuniydn pi aquit Xatalacsacni Chixcu y
nachuna litim pi xlicana ckalhiy litlihueke ut nac caquilhtamact y caj quintachuhuin
tlan climatzankenaninan talakalhin.

Y chiné hudnilh am4 tatatla:

11 —Huix cuaniydn, cataqui, casacti mimpuchexni y capit nac minchic.

12 Ama4 tatatld pala suacaj tdquilh, sacli xpuchexni y taxtulh. Lhuhua huanti anté xta
yanalh huak tatcxilhli luu xtalipaxuhuamanalh xtacacninanimdnalh Dios, y chiné xta
huén:

—Necxni a xucxilhdhu lata tu ucxilhmanéhu lanchu.

Jesus huaniy castaldnilh Levi
(Mateo 9.9-13; Lucas 5.27-32)

13 Acalistan Jests ampd nac xquilhtun pupund xalac Galilea, antd taldkchalh lhuhua
cristianos y x14 tzaculh camakalhchuhuiniy. 14 Acxni aya xquitaspitma ucxilhli xkahuasa
Alfeo xuanican Levi, x14 xui nac xtanquilhtin chiqui xcamatajiy huanti xtalakaxokonuniy
gobierno xalac Roma, y chiné huénilh:

—Cagquistalani.

Levi lalihudn suacaj tayalh y stalanilh.

15 Acalistan Jesuas alh huayan nac xchic Levi x14 catdalh xdiscipulos; antani camahui
calh na tdmilh tahuaydn lhuhua xmatajinanin impuestos xahua amakapitzin huanti
xtalacpuhuaniy judios pi maktum xtalaktzankatayanit, y nitu xcaliucxilhcén; porque
canihud antani xlapulay Jesds hud eé lacchixcuhuin huanticu xtastalaniy. 16 Makapitzin
xmakalhtahuakenacan judios xahua fariseos acxni taicxilhli pi Jests putum xcatahua
yama amakolh lacchixcuhuin chiné tahuanilh xtamakalhtahuakén:

—Chi la ama mimakalhtahuakenacan, ;lacu calitahuayama xmatajinanin impuestos
xahua maklakalhinanin lacchixcuhuin?

17 Acxni cakalhakdxmatli Jests huantu xtaquilhuamdnalh cahuénilh:

—Ni tamaclacasquin doctor huanti ni tatatlay sino huanti tajatatlay. Aquit ni cminit
cahuaniy natalakpaliy xlatamatcdn huanti tapuhudn lactldn cristianos sino huanti mak
lakalhinanin.

Jesus kalhasquincdn ldcu lilakachixcuhuinancdn acxni kalhxteknincdn
(Mateo 9.12-17; Lucas 5.33-39)

18 Maktum quilhtamacu acxni xtamakalhtahuakén Juan xahua xlacan fariseos xtalaka
chixcuhuimdanalh Dios y xtakalhxtekninit, makapitzin cristianos taldkmilh Jesus y chiné
takalhdsquilh:

—;Tucu xpalacata huanti camakalhtahuakenit Juan Bautista xahua xtamakalhtahua
kencan fariseos ankalhina takalhxteknin laqui natalakachixcuhuiy Dios, chinchd huanti
huix camakalhtahuaképat ni takalhxteknin xlacata natalakachixcuhuindn?

197esus cakalhtilh:

—;Lacpuhuanatit huixinin pi tlan natakalhxteknin huanti cahuanicanit natadn nac
aktum putamakaxtokni lihudn antd cataldhui ama kahuasa huanti tamakaxtokma? Para
cataldhui tamakaxtokni nilay natakalhxteknin o ni natahuayan. 20 Pero nachédn quilhta
macu acxni nasputa pupaxcua y ama kahuasa nadn makat alacatunu cumu la aquit cama
okspulay, entonces xlacan taamanalh takalhxteknin masqui niti cacalimapéksilh.

21’Porque huanti takaxmata huantu aquit clichuhuindn y quilipahuédn chiné qui
taxtuy; ni andn cristianos ti nalaktzapay mactum lakudn vestido y nalilaktzapay actzi
xasasti lhakat, porque acxni nachekecdn ama lhakat, xasasti nataaktumiy y lihuaca nax
tita xalakudn y atzinu tlak lanca nataxtita y nichuna la xuanit. 22Y nachuna litim
niti pumajuy xaskata pulque nac xalakudn xmakxuhua borrego, porque xasasti pulque
tzucuy catldn y mapankay xmakxuhua borrego, pus caj laktzankay pulque xahua xuhua.
Por eso majucan xaskata pulque nac xasasti xmakxuhua borrego.

Xdiscipulos Jests taitilhay trigo acxni niti scuja
(Mateo 12.1-8, Lucas 6.1-5)

23 Maktum quilhtamact acxni niti cscuja Jesus xtipuntaxtuma aktum catuhudn anta
nicu chancanit trigo, y xdiscipulos tziiculh taitilhay xtahuacat. 24 Acxni xtatipuntaxtu
manalh makapitzin lacchixcuhuin cahuanican fariseos chiné talihuanilh:

—Ama, jticu xpalacata taliimanalh trigo mintamakalhtahuakén acxni niticu scuja?

25-26 Pero Jesus chiné cakélhtilh:

—;Pinecxni alikalhtahuakayatit huixinin nac likalhtahuaka pi makan acxni xapuxcu
cura xuanit Abiatar, maktum quilhtamact rey David xcatatzincsnima xcomparieros pus
xl& tanulh nac pusiculan y catdhualh xcomparfieros xtasiculanatlahu caxtildnchahu
huantu ni xlihuatcdn xuanit, porque caj xman curajni xlihuatcdn xuanit?

27 Jests chiné cahuanipa:

—E¢é quilhtamact acxni jaxcan calimaxquicanit cristianos laqui nacalimacuaniy, y ni
hud calimaxquicanit xlacata caj natalipatindn. 28 Por eso aquit Xatalacsacni Chixcd nac
cahuaniy cristianos huantu tlak nacalimacuaniy eé quilhtamact acxni jaxcan.

3

Jests mapacsay chatum chixcu ti cscacnikonit xmacdn
(Mateo 12.9-14; Lucas 6.6-11)

1 Maktum quilhtamacu Jests tanupa nac aktum xputamakstoknicdn judios huantu
huanicén sinagoga, anté xlahui chatum chixcu ti cscacnikonit xmacan. 2 Pero makapi
tzin fariseos luu xtaquiclhcatzaniy Jesuds y xlacan xtaskalajmanalh para ticu namatlantiy
amd quilhtamact acxni lihuancan para ticu nascuja, laqui huij nahuan tu nataliyahuay
y tlan natamalacapuy. 3 Pero Jesus aya xcatziy tucu xlacan xtalacapastacmanalh y chiné
hudnilh am4 chixct huanti cscackonit xmacan:

—Catat y uti calacantaya.

4Y chiné cakalhasquilh xamakapitzin huanti xtaquiclhcatzaniy:

—;Ttacu huixinin puhuanatit atzind tlan tlahuacan eé quilhtamact acxni lihuancan
ticu nascuja, pi huantu tlan osuch{ huantu nitlan? Para chatum chixci amaja niy, ;pi
tlan maktayanican xlistacni, osuchf calaktzankakelh masqui niti camaktayalh?

5Pero xlacén cacs tatdyalh nitu takalhtinalh. Jesus sitzilh pero xcalaklipuhualacama
porque xlacdn ni xtaakataksputin pi atzint limacudn nacamaktayacan cristianos lata
tdcuya quilhtamact. Chiné huanipd ama chixca:

—Castonkti mimacén.

Ama chixcu stonkli xmacén y tuncan cdxlalh lata xmacascacnit. ¢ Fariseos pala tatax
tulh y tziculh talitalacchuhuindn amakolh huanti xtataydnalh Herodes lacu natatlahuay
laqui natamakniy Jesus.

Lhuhua cristianos tatamakstoka nac xquilhtun pupunu
7 Pero Jesus tatampuxtulh catdalh xdiscipulos nac xquilhtun pupund, lhuhua lacchix
cuhuin xalac Galilea tastaldnilh. 8 Acxni catzicalh lata x14 xcamatlantiy tatatlanin y ldcu
xtlahuay laclanca licdcnit tasctjut, lhuhua cristianos taldkmilh xalac Judea, xalac Jeru
salén, xalac Idumea, chu huanti xtalamananchd aliquilhtudn kalhtuchoko Jordan, chu
xalac Tiroy Sidén, tamilh takaxmatniy huantu xla nahudn y huantu natlahuay xtasctjut.
9Y Jesus cahuanilh xtamakalhtahuakén xlacata nalikalhican aktum barco nac xquilhtin

chichut antani natajuy para taji natatoklha xlilhuhua cristianos. 19 Porque lhuhua tatat
lanin huanti x14 xcamatlantinit y putum xtalaktalacatzuhuiputun laqui nataquixamay.
11Y huanti xcakalhiy xespiritu akskahuini, acxni xtaucxilha Jesus xlacan xtalakatatzo
kostay y chiné xtatasay:

—Huix Xkahuasa Dios.

12 Pero Jesus xcamaquilhcacsay laqui ni natahudn ticuya chixcu xuanit.

Jesus calacsaca kalhacutiy xapéstoles
(Mateo 10.1-4; Lucas 6.12-16)

13 Acalistdn Jesus talacacxtutdhui nac aktum kestin y anta catasdnilh camakéstokli
makapitzin lacchixcuhuin huanti x14 xlacasquin, y huanti taldkmilh 14 calilhcalh kalha
cutiy huanti luu nacatalatapuliy y nadn camascujuy natalichuhuinén lacu Dios lacasquin
natalatamay cristianos. 1°Y xla camdxquilh limapeksin chu litlihueke laqui tlan natata
macxtuy xespiritu akskahuini huanti camakatlajanit. 1¢ Hud umakolh xtacuhuinican
huanti calacsaccalh: Simén huanti x14 limapacthuilh Pedro; xawa xtala Andrés, 17 San
tiago xahua Juan xcamandn Zebedeo, huanti x4 calimapacthuilh Boanerges, eé tachu
huin huamputin Xcamadn Jili; 18 Andrés, Felipe, Bartolomé, Mateo chu Tomads; Santiago
xkahuasa Alfeo; chu Tadeo; Xahua Simén, eé chixcu xapulh xcatatapeksiy makapitzin
lacchixcuhuin xcahuanicdn cananistas; 19 xahua Judas Iscariote huanti acalistdn maca
mastalh Quimpuchinacén Jesus.

Liyahuacdn Jesus pi kalhiy xtapuhudn akskahuin{
(Mateo 12.22-32; Lucas 11.14-23; 12.10)

20 Acalistdn Jesus alh catalaktuncuhuiy xdiscipulos nac aktum chiqui antani xtata
makxteka, luu Thuhua litum tastokparaca y niaj xtakalhiy quilhtamact natahuayan.
21 Acxnj tacatzilh xlitalakapasni Jesus huantu xtlahuama taldkmilh xlacata natalén,
porque xuancan pi caj xlakahuitima. 22 Y nachuna xmakalhtahuakenacan judios huanti
xtaminitanchd nac Jerusalén chiné xtahuén:

—E¢ chixct hud tascujma Beelzebti xapuxcu diablo, y caj xlitlihueke Beelzebd calita
macxtuy xespiritucdn akskahuini.

23 Pero Jesus cahudnilh catatalacatzihuilh y tzdculh calixakatliy aktum takalhchu
huin y chiné cahudnilh:

—;Lacu huixinin lacpuhuanatit pi huanti tascujma akskahuinf pi tlan talamakasitziy
huatiyalitim akskahuini? 24 Lata tu aquit quilaliyahuaydhu chiné quitaxtuy: para aktum
cachiquin putum cristianos caj tzucuy talamakasitzitahuilay y talataratlahuay, ama cachi
quin nilay makas catitapalhilh porque cristianos natatakahuanikoy. 2°Y chunalitum para
nac aktum chiqui antani putum tahuildnalh xlakahuasdn chatum chixcu, pero xlacén caj
natzucuy talamakasitzitahuilay, pus xlacan nilay catitatapalhilh porque palaj natalata
macxtuy. 26 Pus hud ccalihuaniydn para akskahuini natatapajpitziy y natatzucuy lalaca
taquiy sacstucan nilay makas catitatapalhilh sinoque anta natalaksputa.

27°Nilay makkalhanancan chatum tlihueke chixct para ni pulh namakatlajacan y nachi
huilicidn y acxni aya makatlajacanit tlan tanucan nac xchic y makkalhankocén lata tu
kalhiy, y nachuna la ctlahuanit akskahuini.

28 Xlicana ccahuaniyén pi Dios tlan camatzankenaniy cristianos huak xtalakalhincén,
y nachund para tucu taliquilhan ni lactldn tachuhuin. 2° Pero huanti calahua nalikalhka
manan huantu x14 luu lacatancs catziy pi hua xtascdjut Espiritu Santo xl4 nilay catima
tzankenanicalh xtalakalhin sinoque canecxnicahud x4 len xcuenta.

30 Hud chund calihudnilh porque xlacan xtaquilhuamdnalh pi x4 xkalhiy xespiritu
akskahuini.

Xtzi Jesus xahua xnataldn talikalhasquinindn
(Mateo 12.46-50; Lucas 8.19-21)

31Y na acxnitiya tachilh xtzi Jests xahua xnatalan, pero xlacan quilhtin tatdyalh y caj
taﬁnlatasam’nalh. 32Y huanti antd acxtum xtatahuildnalh antani x14 xuf Jesus chiné tahua
nilh:

—Taputzamdn mintz{ xahua miljtalakapasni, antd tayanancha quilhtin.

33 Pero x4 chiné cahudnilh:

—;Ticu quintzi, y ticu quinatalan?

34Y putum calacaucxilhkolh huanti antd xtahuildnalh, chiné chuhuinampa:

—Hud umakolh quintz{ xahua quinataldn. 35 Porque lata ticuya cristiano huanti tatla
huay xtapaxuhudn Dios hua tamakolh quintzi xahua quinatalan.

4

Xatakalhchuhuin chatum chanand
(Mateo 13.1-9; Lucas 8.4-8)

1Jesus tzucupd camakalhchuhuiniy cristianos nac xquilhtun pupunt y luu lhuhua
tastékcalh antan{ x14 xui. Pus hud Jesus litdjulh nac aktum barco huantu anta xuf nac
xquilhtdn chichut, x14 anté culucs tdhui y putum cristianos tatdhui nac xquilhtdn chi
chut. 2XIl4 tzdculh calimakalhchuhuiniy cristianos caj la lactzu cuento laqui huak
nataakataksa huantu xcahuaniy, chiné catachuhuinalh:

3 —Luu caakatakstit huantu naccalixakatliyan: Maktum quilhtamacu xui chatum cha
nana xl4 alh chan xatalhtzi xlichdnat. 4Y acxni cxpuyutilhay xtalhtzi xlichanat maka
pitzi tamachd nac tiji, tamincha lactzu spitu y tasacuaquikolh. 5 Huantu tamacha xli
chanat nac cachihuixni antanicu ni lhuhua xkalhiy tiyat pélaj pulhli. ¢ Pero acxni tax
tulh chichini na palaj scacli porque ni pulhman xtamatzankenit xtankaxekcan. 7 Lhuhua
xlichdnat tatamachd nac calhtucunin y ni makas quilhtamact ama tachanan lakpunkolh,
pero atzinu lhtucun pélaj stacli, aklhtulumikolh y ni méxquilh quilhtamact natastaca.
8 Pero makapitzin xlichdnat tatamacha nac xatlan tiyat y luu tlan tastacli lactzu lichanat
y lhuhua tamdstalh xtahuacatcdn. Hui tu méstalh puxamacédhu xtalhtzi caj akatum, y
huf tu mastalh tutumpuxam, y makapitzi aktum ciento.

9 Entonces x14 chiné cahudnilh:

—Huanti takalhiy xtakencan catakdaxmatli quintachuhuin y cataakataksli.

Jests hudn tucu xlacata calihudn cqj la actzu cuento
(Mateo 13.10-17; Lucas 8.9-10)

10 Acxni cata sacstucan tatamakxtekli Jests xahua xdiscipulos y makapitzin huanti
ankalhind xcatalatlahuan xlacan talaktalacatzihuilh y takalhdsquilh ticu xuamputin
ama takalhchuhuin. 11 Jesus chiné cahuénilh:

—Xlicana, huixinin Dios camaakataksniputunan lacu xla lacasquin catalatdmalh cris
tianos huanti natapeksiniy, pero hud lata xlimakapitzin cristianos masqui ccatamalacas
tucniy huantu xlacédn talakapasa nipara chund catitalacpitzalh lata nataakataksa. 12 Y
chund masqui lhuhua huantu cataicxilhli tu aquit ccatlahuay, natatamakxteka caj 1dm
para nitu tadcxilhli; masqui caquintakalhakdxmatli huantu cchuhuinama nitucu cati
taakataksli. Y para ni natacanajlay lata ldcu Dios calixakatliy xtalakalhamanin x14 nilay
caticamatzankendanilh xtalakalhincan.

Jesus malacaputuncuhuiy xatakalhchuhuin chanand
(Mateo 13.18-23; Lucas 8.11-15)

13Y Jesus cahuanipd huanti takalhdsquilh:

—Para huixinin ni akataksatit eé xatakalhchuhuin chanand huantu nipara tuhua,
¢.pi lihuaca chu naakataksatit xamakapitzi takalhchuhuin huantu nacticahuaniyanca
acalistdn? 14 Ama chixcd huanti alh chan xlichanat xtachund quitaxtuy huanti liakchu
huindn xtachuhuin Dios. 15 Ama tachanan huantu tatamacha nac tiji talitaxtuy cumu la
cristianos huanti takaxmata xtachuhuin Dios, pero minachd akskahuini y matakenukoy
amd tachuhuin huantu xchancanit nac xnacujcan. 16 Am4d lichanat huantu tatamacha
nac cachihuixni nachuna talitaxtuy cristianos acxni takaxmata xtachuhuin Dios, luu



San Marcos 4:17 79 San Marcos 4:34

talakatiy y talipahudn Dios. 17 Pero cumu ni pulhmén xkalhiy xtankaxek ni tayanilh
acxni para tucu caliokspulay osuchi caliaksancan pi talipahudn Dios o caliputzastalacén,
xlacén talipuhudn y talimakxtektayay. 18 Ama lichdnat huantu tatamacha nac calhtu
cunin, nachund talitaxtuy cristianos huanti takaxmata xtachuhuin Dios, 1° pero cumu
tlan cxlatamatcan atzint taliakatiydn xtumincdn y lata tdcu talakatiy, chuna taliaklhtu
lumiy xtacanajlatcdn y ni camaxquiy quilhtamacd natamastay xtahuacatcan. 20 Ama
lichdnat huantu tatamachd nac xatlan tiyat y tamastalh xtahuacatcan talitaxtuy cris
tianos huanti takaxmata xtachuhuin Dios, tacanajlay, talipahudn y talaktzaksay talis
cuja nac xlatamatcdn, chund tamastay xtahuacatcan: huint tamastay puxamacahu y
huint tamastay tutumpuxam osu aktum ciento caj lata chatunu cristianos.

Xatakalhchuhuin aktum lampara
(Lucas 8.16-18)

21Y Jesus cahuanipa:

—;Léacu huixinin catziyatit, pi huanti kalhiy aktum lampara pi caj la namapasiy nata
macnuy nac xtampin xputama? ;Osuchi naliakpulonkxuiliy aktum cajén? Pus huanti
kalhiy aktum ldmpara huata huiliy talhmén laqui médkat namakskoy. 22 Nachuna nilay
tacu tzek tlahuacdn para ni juerza natasiyuy lakasiyu, y huantu caj tzek licatzican para
ni calakudn natamakxteka. Para aktum quintachuhuin nilay akataksatit namin quilhta
macu acxni huak naakataksatit. 23 Hud xpalacata ccalihuaniydn, para huixinin kalhiyatit
mintakencan caakatdkstit quintachuhuin.

24Jesus cahuanipa:

—Lihuana caakatékstit huantu kaxpatpatit porque chuna la lacasquindtit xtatlahualh
cristianos milacatacdn nachuna la lamaktayaydtit, pus nachund Dios calikalhimdn hui
xinin huanti kaxpatpdtit xtachuhuin. 2> Pus huanti laktzaksay akataksa ama xatldn tala
capastacni huantu kalhiy atzind namaxquicanct; pero huanti ni laktzaksaputin aka
taksa huantu kalhiy x14 namaklhtikocdn hasta masqui caj xmanhua huantu kalhiy.

Xatakalhchuhuin lichdnat nima sacstu staca

26 Jesuis chiné cahuanipa:

—Xtapéksit Dios na chiné quitaxtuy cumu la chatum chixcd ti dn chén xtalhtzi xli
chanat nac xpucuxtu. 27 Acalistdn x14 4n nac xchic laqui najaxa y nalhtatay. Makas quilh
tamact nalacatzalay y amd lichanat lakpun, pulha, pero x14 nj catziy lacu stacma porque
hud tiyat mastacama. 26 Ama lichanat lakptn, pulha, taxtuniy xtankaxek, staca, xanay
y acalistdn mastay xtahudcat. Pero eé tachandn huak ctiyat tiyalh huantu listacli osu
lilatamay. 2° Pero acxnj lakchdn xquilhtamacdt lata catlanit huata 4n {y xtahudcat xta
chanén.

Xatakalhchuhuin lichdnat nicuma pdlaj staca
(Mateo 13.31-32; Lucas 13.18-19)

30Jests huampa:

—;Lacu lacpuhuanidtit dmaj tzucuy xtapéksit Dios ut nac caquilhtamac? Osuchi
Jtacuya takalhchuhuin tlan tamalacxtumiyahu? 3! Xtachuna dmaj tzucuy cumu la
xtalhtzi mostaza acxni chancan nac tiyat. Eé lichanat hud atzind tlak lactzi xatalhtzi
quihui nicuma lacapdlaj staca y lanca quihui huan. 32 Pero acxni chancédn xla tzucuy
staca y luu talhmén huan; y nitucu makalakchdn, y hasta luu laclhman xmakxpinin tax
tuniy, pus hasta lactzu spitu tlan tatlahuay antd xmasekecdn nac xakdn y catuhuaj lactzu
spun anta tajaxa.

Jestus ankalhin lichuhuindn caj la cuento
(Mateo 13.34-35)
33Y Jests ankalhin xcalimakalhchuhuiniy cristianos caj la cuento nac xtakalhchu
huin laqui huak nataakataksa huantu xcahuaniputan. 34 X14 nitu xcalitachuhuinan para

ni juerza nacatamalacxtuminiy huantu xlacdn xtalakapasa; y para xdiscipulos ni huak
xtaakataksa acalistdn xl4 xcamalactituminiy huantu xcahuaniputin.

Jesus macacsay un xahua takeyahuand
(Mateo 8.23-27; Lucas 8.22-25)

35 Ama quilhtamact acxni aya tzisualh chiné cahudnilh xdiscipulos:

—Cadhu aliquilhtutu pupunu.

36 Pero lhuhua cristianos tatamakxtekli nac xquilhtun chichut, xtamakalhtahuakén
tatdjulh nac barco antani xtajuma Jests huantu aya xlikalhkalhimdcalh. Makapitzi
barcos na tastalanilh antani xama Jesus. 37-38 X14 alh nac xtankén barco y tiyalh aktum
acxticat y anta tdmalh laqui nalhtatay. Pero caj lipuntzi takétalh palha un, tzdculh take
yahuay pupund, tajukolh chiichut nac barco aactzi nj tatzdmalh. Entonces xdiscipulos
tdalh tamalakahuaniy y chiné tahudnilh:

—Makalhtahuakend, cataqui. ;jLacu pi ni mincuenta huix xlacata amandhu muxtu
yahu?

39 Jesus taquilh, limapéksilh catdcacsli un y chiné huédnilh pupunt:

—iCacs catahuila y niaj catakeyahual

Amd un xahua pupunu cacs tatahuilakolh y catziyancsuanankolh. 40 Jesus chiné cahud
nilh xtamakalhtahuakén:

—;Tlcu xpalacata marf lipecuanatit? ;Nicu chu alh milicamamacan, chincht hua
natit pi quilalipahuandhu?

41 Pero xlacan caj cacs xtalacahuankonit porque luu lan xcamakeklhanit huantu xtla
huanit Jests y xman hud tlan chiné xtalahuaniy sacstucén:

—;Ticu cahua eé chixct huanti talapulayahu, pus hasta camapeksiy un xahua pupunt
y xlacén takalhakaxmata?

5

Chatum chixcti xalac Gadara xmakatlajanit xtalacapastacni akskahuin{
(Mateo 8.28-34; Lucas 8.26-39)

INi xlimakas tdchalh nac aktum cachiquin huanicédn Gadara aliquilhtutu pupunu. 2La
tacutli Jests nac barco ldkmilh chatum chixct huanti xakchipanikonit xtalacapastacni
akskahuini. 3 Amé chixcu x14 xcatasapulay nac capusantu y luu lixcajnit xlicatziy niti
lay xmakatlajay xlacata nachihuilican. 4 Maklhuhua tzaksécalh lilacchicalh cadena nac
xtantin xahua cxmacan pero xlacputxa y nitu xcaliucxilha. 5 Tantacu tantascaca xtasa
tapuliy nac cakestinin xahua capusantu, y sacstu xlimatakehuican chihuix. ¢ Makatcu
xmima Jesus acxni ucxilhli, tokosun ldkmilh y acxnj chalh nicu xuf lakatatzokdstalh.
7-8 Pero Jesus limapéksilh:

—Huix xespiritu akskahuini, camactaxtu tama chixcu.

Lata xek tasalh chiné kalhtilh:

—Jesus Xkahuasa Dios xala talhmdn, ;tcu xpalacata quilalipektanuydhu? Lanca litlan
ccasquiniyan ni naquilamapatiniydhu.

9 Jesus kalhasquilh:

—;Ttcu huanicana?

Ama xespiritu akskahuin{ chiné kalhtinalh:

—Clitapacuhuiydhu Legién porque quilhuhuacan huanti cmactanumandhu eé chixcu.

10 Luu lanca litlan tas quinilh Jesus xlacata ni nacamacédn alacatunu pulataman.
11Y antd lacatzi nac kestin xtalapulay max cumu aktiy milh paxni, 12 acxni tatcxilhli
amakolh xespiritu akskahuin{ luu lanca litlan tasquinilh Jests y chiné tahuanilh:

—Caquilamaxquihu quilhtamact nactanuydhu nac amakolh paxni talaydnalh tant
lacatzu.

13 Jestis camdxquilh quilhtamacd, y amakolh xespiritu akskahuini antd tamactanulh.
Pero amakolh paxni tzdculh takosnun, tdalh nac aktum talhpan, tatajucha nac chichut
y antd tajicsuakolh.



San Marcos 5:14 81 San Marcos 5:36

14 Amakolh huanti xtamaktakalhménalh paxni acxni tatcxilhli lacu tanikolh paxni,
tapecudxnilh, takosun tatzdlalh y canihua nac tiji chu nac cachiquin talichuhuinalh
huantu xcaokspulanit, y lhihua cristianos tdmilh taucxilha huantu xlanit. 15 Acxni
tachilh antani xy4 Jesus, taucxilhli ama chixct huanti xapulh xkalhiy xespiritu akska
huini, anta x4 culucs xui y niaj xkalhiy lixcajnit xtalacapastacni. Pero xlacdn xtape
cuaniy. 16 Makapitzin cristianos huanti xtaucxilhnit ama chixct acxni tamactaxtulh xes
piritu akskahuin{ y acxnj tanikolh ama paxni antan{ tatanulh, tzdculh talichuhuinén.
17 Pero acxnj tlan taakataksli huantu xtlahuanit Jesds tziculh tahuaniy xlacata catld
hualh litldn catatampuxtulh nac xcachiquincdn. 18 Acxni Jesus tdjulh nac barco, ama
chixcud huanti xapulh xkalhiy xtalacapastacni akskahuini chiné huénilh:

—Catlahua litldn, quimaxqui quilhtamacd nacstalaniydn.

19 Pero Jesus ni tlan tlahudnilh huantu xmaksquima huata chiné huénilh:

—Cacalakpi militalakapasni nac minchic, cacalimakalhchuhuini ldcu Dios lakalhama
nitdn y mapacsanitan.

20 Ama chixcu alh, x14 tzdculh lichuhuindn lacu Dios xmaktayanit, y huanti xtakax
mata luu xtacacniy Jesus caj xpalacata xtasctjut huantu x14 xcatlahuay, canihua xlichu
huinancén Jesus antd nac amd akcahu cachiquin xcahuanicdn Decépolis.

Chatum puscat xamaniy clhdkat Jesus y pacsa
(Mateo 9.18-26; Lucas 8.40-56)

21 Acxni Jesus quitdspitli aliquilhtutu pupunt y tacutli cbarco lhuhua cristianos tata
macxtumilh nac xquilhtdn chichut antanicu xla xlaya, y antd x14 tziculh camakalh
chuhuiniy. 22 Caj lipuntzd chilh chatum xapuxcu mapeksina xalac xpusiculancén judios
xuanican Jairo. Acxni ucxilhli Jests alh lakatatzokostay, 23y chiné huanilh:

—Quintzumat luu snun tatatlay y amaja niy, catlahua litldn caquintapi nac quinchic
laqui huix naliacchipaya mimacédn, namapacsaya y lipaxdhu nalatamay.

24 Pus Jesus tdalh pero luu xtzamacdn nac tiji hasta xlalakxquititilhacdn. 25Y nac
xlakstipdn cristianos xmakmima chatum puscat huanti aya xkalhiy akcutiy cata lata xta
tatlay cstajmakama kalhni y necxni cxuncniy antani xtakahuinit. 26 Y lhuhua doctores
xtacuchinit pero caj lan xtamapatininit porque nitucu xtatlahuaninit, caj lan xtamak
lhtinit xtumin huantu x14 xkalhiy y lihuaca xtasnunima. 27-28 Hua xpalacata acxni kdx
matli lata xlichuhuinancan Jests xla chiné lacpthua: “Huatiya para xacquixamdanilh
tzind clhdkat eé quintajatat dmaj pacsa.” Cumu luu xtzamacan x14 lakasiyu laktalakatzi
huilh y tzek xamdnilh clhdkat Jesuas. 29 Tuncédn tachdkolh xkalhni y maklhcatzilh pi aya
xpacsnit. 30 Pero Jesus cétzilh pi xlitlihueke huantu xkalhiy xmacni xlipacsnit chatum.
X14 talakaspitli, tzaculh lacaputzanadn antan{ xtaydnalh cristianos, y chiné kalhasquin{
nalh:

—;Ticu xdmalh quilhékat?

31 Xdiscipulos takalhtilh:

—Huix ucxilhpat pi lhuhua tzamacan y catihud quitoklhmaén, todavia kalhasquini
nana: “;Ticu xamalh quilhdkat?”

32Pero Jesus lacaxtum xlacaputzanama xlacata nalacamaclay ticu cxamaninit clhdkat
y xmapacsanit. 33 Ama puscat xcatziy pi hud xmapacsacanit por eso tztaculh lipecuan,
clhpipima talacatzthuilh antanf xya Jesus, talakatatzokdstalh nac xlacatin, hudnilh pi
hud cxamaninit clhdkat y xmapacsanit. 34Jesus huanilh:

—Huix pacsnita porque canajlanita pi aquit tlan nacmapacsayan, lipaxihu capit nac
minchic porque lancht aya pacsnit mintajatat.

35 Jesus chunacu xchuhuinama acxni tachilh makapitzin cristianos xlacan tamincha
nac xchic Jairo. Chiné tahudnilh xtlat am4 tzumat:

—Puntzujct nilh mintzumat, huata masqui niaj catapi makalhtahuakena Jesus.

36 Pero Jesus nj litakatzankelh huantu xlacan xtaquilhuaménalh y chiné huénilh Jairo:

—Huix chunact caquilipdhuanti y ni capécuanti.

37Ni lacdsquilh putum natastalaniy sino caj xman Pedro, Santiago xahua Juan xtaSan
tiago. 38 Acxni tachalh nac xchic Jairo, tcxilhli pi lhuhua xtzamacan y huak xtasamaké
calh y xtalipuhuamdnalh. 39 Jesus tdnulh nac chiqui y cahuanilh:

—;Tlcuxpalacata litasapatit y lipuhuampatit? Pus tamd tzumat caj lhtatama, ni xanin
cumu la huixinin lacpuhuanitit.

40Y huata caj tziculh talilitziydn xtachuhuin. Jesus cahudnilh xlacata putum catatdx
tulh, caj xman xtzi xahua xtlat amd tzumat y huanti xcataminit catatdnulh antani xm4
amd tzumat. 4! Jesus macachipalh am4 tzumat y hudnilh:

—Talita cumi —uma tachuhuin huamputin: Huix cuanimdn, tzumat, cataqui.

42Y amd tzumat cajcu xakcutiy cata xuanit, tuncan tdquilh y x14 tziculh tlahuédn. Y
huanti xtaucxilhmdnalh cristianos tzticulh tapaxuhuay. 43 Acalistdn Jests calimapéksilh
xnatlatni xlacata ni natalichuhuinan la malacastacuanilh xtzumatcan y na cahuanilh
catamdhuilh.

6

Jesus an camakalhchuhuiniy xtachiqui nac Nazaret
(Mateo 13.53-58; Lucas 4.16-30)

1 Acalistdn Jesus tatampuxtupd y catdalh xdiscipulos nac xcachiquin antani xla
cstacnit. 2 Maktum quilhtamacd acxni huak judios xtajaxa, Jests tdnulh nac xpusicu
lancén y tzaculh camasiyuniy cristianos xtapéksit Dios. Huanti xtakaxmata caj cacs xta
lilacahudn xtachuhuin porque ni xtaakataksa nicu xtiyanit talacapastacni. Makapitzi
chiné tziculh talahuaniy:

—;Nicu cahud catzinilh putum ama lanca talacapastacni huantu catziy eé chixcu?
¢ Ticu maxquilh liskalala y lacu kalhilh litlihueke nalitlahuay laclanca tasctjut huantu
catlahuay? 3 Pus huad eé carpintero xkahuasa Marfa, y xlitalakapasni Santiago chu José
xahua Judas chu Simdn, y xlitalakapasni lactzumajan na ccalakapasahu y antd na ut
tahuildnalh.

Antd nac xcachiquin chund xtalacpuhuaniy por eso lhuhua ti ni tacanajlanilh huantu
x14 xlichuhuinama. 4Jesus cahudnilh:

—Putum cristianos talipahudn chatum chixct xlacata nacaakchuhuinaniy para xala
alacatunu cachiquin, pero anté xalac xcachiquin huanti xtachiqui y xlitalakapasni nj tali
pahudn huantu lichuhuinén.

5 Jesus nilay calimalacahudnilh lanca tascijut porque xnatachiquin ni xtacanajlaniy,
caj xman chastiy caacuililh xmacdn y camapacsdnilh xtajatatcan. ¢Jesds luu snun laka
putzalh y lipihua porque xlacan ni xtacanajlaniputin. Huata alh alacatunu lactzu cachi
quin xlacata antd naliakchuhuindn xtachuhuin Dios.

Jesus camalakachay xdiscipulos natadn taliakchuhuindn
(Mateo 10.5-15; Lucas 9.1-6)
7Maktum quilhtamact camakéstokli kalhacutiy xdiscipulos, cahudnilh xlacata nataan
lichatiyun natamaakpuntumiy xtachuhuin Dios, camaxquilh litlihueke xlacata tlan nata
macxtuy xespiritu akskahuini. 8Y calimapéksilh xlacata nitu natalén xalac xtijicin
huantu nacalimacuaniy cumu la marralh, osuchi caxtildnchahu, osu tumin huantu nata
lihuayéan. ° Cahudnilh xlacata tlan natalén xtatununcan pero xman huantu xtatatununit,
xahua clhakatcan caj huantu xtalhakanit, y kantuma xlixtokcan. 1° Chiné cahuénilh:
—Acxni huixinin natanuyapitit nac aktum cachiquin, caputzatit aktum chiqui, antd
natahuilayatit hasta acxni napimparayatit alacatunu cachiquin. 1 Para nac aktum cachi
quin nitldn nacatlahuacanatit y ni natakaxmatputun huantu huixinin lichuhuinampadtit,
lalihudn cataxtutit y cxlacatincdn cacatantutincxcantit pokxni huantu anta calacta
huacén laqui xlacdn natacatziy pi huixinin ni lakatiyatit huantu xlacdn xkasatcan.
12 Amakolh discipulos tatdcaxli y tdalh nac lactzu cachiquinin, tzdculh tamakalhchu
huiniy cristianos xlacata natalakpaliy lixcajnit xtalacapastacnicdn huantu xtakalhiy.



San Marcos 6:13 83 San Marcos 6:29

13 Lhuhua tatatlanin tamapdacsalh caj aceite xtalitlahuay, na tatamdacxtulh xespiritu
akskahuini.

Juan Bautista maknicdn
(Mateo 14.1-12; Lucas 9.7-9)

14 Acxni rey Herodes catzilh lata xlichuhuinancén xtascdjut Jests porque canihud xta
lakapuntumima xtachuhuin, chiné hua:

—Hud tama chixct, Juan Bautista, lacastacudnalh nac calinin, por eso tlan litlahuay
laclanca tascujut y kalhiy litlihueke.

15 Makapitzin cristianos chiné xtahuan:

—Tama chixci max hud profeta Elias, osu tzankd ticuya profeta huanti xtaliakchu
huinan Dios makan quilhtamacu.

16 Pero acxni kdxmatli eé rey Herodes, chiné x14 xuan:

—Tama chixcd luu lacatancs pi hud Juan Bautista huanti aquit cmapixcactininalh xak
xaka y lanchd x4 aya lacastacuananit calinin.

17-18 Porque chiné titaxtunit acxni mamaknininalh rey Herodes. Maktum quilhtamacu
Juan Bautista huanilh rey Herodes.

—Nitldn lantama lapat, ni militatahuilat xpuscat mintala.

Pus hud xlacata rey Herodes limatamacnuninalh cpulachin y limapeksinalh calichihui
licalh cadena, porque nitldn tlahualh acxni lihuanilh xlacata xtdhui xpuscat xtaFelipe.

19Y nachund amd puscat xuanicdn Herodias ni xucxilhputin Juan porque xcalihua
ninit lata xtdhui xyastd, ankalhina xlacputzama ldcu natlahuay tlan namakniy, pero
nilay xmaclay ldcu natlahuay. 20 Xahuachi Herodes xcatziy pi Juan Bautista luu tlan cris
tiano xuanit y xcatziy pi Dios xmacaminit, acatunu hasta xlakatiy xkaxmatniy xtachu
huin masqui ni huak xakataksa. Por eso xlipecuaniy tzind, ni xmaxquiy quilhtamacu
Herodias para ticu natlahuaniy. 2! Pero maktum quilhtamact Herodias maclalh lacu nat
lahuay namakniy Juan porque rey Herodes catlahudnilh aktum paxcua putum huanti
xanapuxcun mapeksinanin y xcomandantes xahua huanti luu lactalipahu lacchixcuhuin
antd xalac Galilea. 22Y amd xtzumat Herodias caj lipuntzi tdnulh antani xpaxcuajnama
calh, x14 tziculh tantliy y putum ti ant4 xtahuilanalh talakatilh la tantlilh. Rey Herodes
chiné huanilh am4 tzumat:

—Huix caquisquini huantu atzind lakatiya y aquit nacmaxquiydn. 23 Masqui luu
lhuhua tiyat xquisquini huantu aquit cmapeksiy xacmaxquin, huénilh.

Xlihuak huanti antd xtahuildnalh takdxmatli acxni chuna hud pi namaxquiy latacha
ticu nasquiniy.

24 Ama tzumat pélaj taxtulh y kalhdsquilh xtzf:

—;Tucu cahud xacsquinilh quintdtlat, pus huan pi lata tdcu nacsquiniy xla naquimax
quiy?

Xtz chiné hudnilh:

—Casquini xakxaka Juan Bautista.

25 Lalihudn tdnulh ama tzumat antani xuf rey y chiné huénilh:

—Clacasquin lanchuj tuncdn quimpumaxqui pektum pulatu xakxaka Juan Bautista.

26 Herodes cacs lacdhua y liptihua tzint, pero nilay ldcu nahuédn para ni catimdxquilh
huantu xmaksquima porque aya xlitayaninit, xahuachf putum xtaputza xtakaxmatnit.
27 X14 malakachalh chatum tropa xlacata tuncén naliminiy xakxaka Juan. Ama tropa alh
nac pulachin, pixcéctilh xakxaka Juan, pulimilh pulatu cumu la xlimapeksicanit y alh
maxquiy rey Herodes. 28 X14 macamaxquilh amd tzumat, y ama tzumat macaméxquilh
xtzi. 29 Acxni xlacan tacatzilh huanti luu xtastalanipulay Juan y xtakaxmatniy xtachu
huin xlacan téalh tatiyay xtiyatlihua laqui natamacnuy.

Jesus camghuiy lihuaca akquitzis milh cristianos
(Mateo 14.13-21; Lucas 9.10-17; Juan 6.1-14)

30 Acalistdn nji limakas, xapdstoles Jesus taquitdspitli y tziculh talitakalhchuhuinan
lata tdcu xlacan xtatlahuanit y lata xtamakalhchuhuininit cristianos. 31 Acalistdn Jestus
cahudnilh:

—Catdétit cadhu jaxdhu antanicu tlak catzek laqui niti naquincaakaxculiyén.

Porque niajlay akatziyanca xtahuayan pus lhuhua xtamin taucxilha Jesus. 32Jesus cata
tajulh xdiscipulos nac aktum barco y tdalh antanicu niti lama cristianos. 33 Pero lhuhua
cristianos tadcxilhli acxni tacaxli barco y talakdpasli ticu antd xtatajumdnalh, y canihua
xalanin tuncan tacatzilh nicu xchama y pulh hud tachalh nia xtachén Jesas. 34 Acxni
tacutli Jesus nac barco tcxilhli pi lhuhua cristianos xtahuildnalh cumu la xaaktzankdn
borregos huanti niti cacuentajlay; Jests calakalhdmalh y lhuhua huantu tzdculh calima
kalhchuhuiniy. 35 Acxni tziiculh casmalankdn xtamakalhtahuakén taldkmilh antanf xl4
xul y chiné tahuanilh:

—Aya amaja tzisuan y nac uma pulataman catziyanca, niti huilakdcalh. 3¢ Cacahuani
tamakolh cristianos catdalh nac lactzu cachiquin osu nac xchiccan huanti tapulahuild
nalh lacatzd y antd catatamahualh caxtildnchahu huantu natahuay porque nitu talimin
tu natahuay.

37 Pero Jesus cakalhtilh:

—Mejor huixinin cacamahuitit.

Xlacén chiné takalhtinalh:

—Pero ;nicu chi nactiyayahu lhuhua tumin laqui naclitamahuayahu caxtilanchahu
laqui naccamahuiydhu?

38 Jesuis cakalhasquilh:

—;Nicu maclit caxtilanchahu kalhiyatit huixinin? Caquiucxilhtit.

Acxni taquiucxilhkolh tahuénilh:

—Huf macquitzis caxtildnchahu xahua tantiy squiti.

39 Jests cahudnilh cristianos putunu putunu catatdhui nac caseketni. 40 Pus tatdhui
putunu para akatunu ciento, makapitzin itatni ciento cristianos. 4! Jesus cachipalh ama
macquitzis caxtildnchahu xahua tantiy squiti, lacalh talhman nac akapun, paxcatcatz{
nilh Dios amd tahud. Acalistdn lakchékelh ama caxtildnchahu y camaxquilh xdiscipulos
laqui natamaakpitziniy putum ti anta xtahuildnalh, nachuna litim camaakpitzilh ama
tantiy squiti. 42 Putum lan tahudyalh y tékasli. 43 Acalistan xdiscipulos tamamacxtu
mipd pacutiy canasta caxtilanchahu chu xatalakcheke squiti huantu ni tahuakolh ama
cristianos. 44 Caj xman lacchixcuhuin max cumu akquitzis milh tahudyalh, tunuj cuenta
lacchajan xahua lactzu caman.

Jesus tlahudn nac xkalhni chuichut
(Mateo 14.22-27; Juan 6.16-21)

45 Acalistdn Jesds cahudnilh xdiscipulos catatdjulh nac barco laqui natadn aliquilh
tutu chdchut nac aktum cachiquin huanicén Betsaida; y Jesus acalistdn xdmaj calak
chén porque xcahuanima cristianos xlacata na cataalha nac xchiccan. 46 Acxni taankolh
putum cristianos, Jesus talacacxtutahui nac aktum kestin laqui nakalhtahuakaniy Dios.
47 Acxnj cht lan tzisualh amd barco xanachita nac xkeitat pupunu y Jesus sacstu xtamak
xteknit nac xquilhtdn. 48 X14 dcxilhli pi xtataklhuhuiménalh porque niajlay xtamatla
huaniy barco porque un ni anta xpekama antani xlacdn xtaamdnalh. Y luu aya cxkaka
tilhay acxni Jesus calaktalacatzahuilh nac xbarcojcan x1a xkalhtlahuama chichut, aya
xamaj catiakapulay. 4° Acxnj tatcxilhli xdiscipulos xlacdn xtalacpuhuamanalh pi max
caj nin xtaucxilhmdnalh, tzdculh taquilhédn. 50 Pero Jesus caxakatlilh chiné cahuanilh:

—iCakalhitit huixinin licamama, ni capecuantit; porque aquit huanti ccalakamachan
Jesus!

51 Acalistdn calaktdjulh nac barco y tuncan tachdkolh un; xdiscipulos Jesus cacs xtala
cahuanit ni xtacatziy ticu natalacpuhudn 52 porque nji xtaakataksnit ama lanca tascujut
nima xcamasiyuninit, y masqui aya xtaucxilhparanit xtascdjut acxni camahuilh caxti
lanchahu, xnacujcén nilay xtaakataksa ldcu luu natalipahuan.

Jestis camapacsay tatatlanin xalac Genesaret
(Mateo 14.34-36)
53Y acxni tapatacutkolh amd pupunt xalac Galilea tdchalh nac aktum cachiquin hua

nicdn Genesaret, y antd tachihuililh xbarcojcan. 54Y acxni tatdcutli, lhuhua cristianos
talakdpasli Jests y tuncén taldkmilh. 55 Putum tatatlanin ti antd xtalamanalh caliminca
antan{ xchuhuinama Jesus laqui nacamapacsay; ¢ y nachuna ctiji, osu nac catuhudn,
osu nac cachiquin antanf xlacdn xtalacpuhuén pi antd natitaxtuy Jestds. Makapitzin
cristianos xtasquiniy litlan xlacata cacaméxquilh quilhtamactd cataxamdnilh clhdkat, y
lhihua tatatlanin huak camapdcsalh.

7

La lacasquin Dios nacacninanicdn
(Mateo 15.1-20)

1 Maktum quilhtamacu talaktalacatzihuilh Jests makapitzi fariseos xahua xmakalhta
huakenacdn judios xlacdn xtaminitanchd nac Jerusalén. 2 Cumu aya xtaskalajmdnalh xla
cata natamaclaniy huantu nataliyahuay tadcxilhli xlacata makapitzin xdiscipulos acxni
xtahuayan ni xtamakachakdn cumu la xtalismaninit judios xtalicacninaniy Dios, hud
xlacata tzuctcalh caliaksancan. 3 Amakolh fariseos xahua putum judios xtalismaninit
tatlahuay lata tu lactzu lactza xtalihuildnalh xapulh xlitalakapasnicdn. Acxni xlacdn
xtahuaydn pulh lan natamacatahuacay chichut caj ldmpara calimacasiculanatlahuacén
laqui mat xtalakachixcuhuiy Dios. 4Y acxni xtaquitamahuanankoy nac plaza ni catita
hudyalh para ni pulh nalimakachakén tzina chichut. Nachund para xvasocan osu cxa
lujcén, o lata ticu xtamaclacasquin nac xcusinajcan, hasta xputamacan huak lan xta
chekemakaniy xcuenta xala caquilhtamacu. 5 Amakolh fariseos xahua xmakalhtahuake
nacén judios talakmilh Jests y takalhdsquilh:

—Chi{ amakolh mintamakalhtahuakén, ;ticu xpalacata ni talitlahuay huantu mini
tanchd xtasmanincan quilitalakapasnican? Xlacan ni tamakachakan.

6Jesus chiné cakalhtilh:

—Xlicana tu tthua profeta Isafas, chiné tzéknulh acxni x14 aya xucxilhlacachama lata
tu huixinin minkasatcan, porque x4 chiné tthua:

Umakolh cristianos caj luu xman xquilhnicdn talichuhuinan acxni tahuan pi mat quinta
lipahudn y quintalakachixcuhuiy,

pero huata antd nac xnacujcan luu tanuj talacapastacni tahuilinit,

y chund chu quintalimalakamakatliniy.

7 Pus luu lacatancs pi nitu limacudn masqui xquintalakachixcthuilh,

porque xlihuak huantu xlacan talimapeksinan catatldhualh cristianos huak hua caj xtas
manincan lacchixcuhuin y ni hud huantu aquit ccalimapeksinit.

8 Porque huixinin makxtektayayatit xtapéksit Dios xlacata stalaniy4tit xtasmanincan lac

chixcuhuin y tzucuydtit calakchekepiyatit mivasucdn, chu mixalujcan xahua lata ticu

maclacasquindtit mimpukotnican, y lata ticua huixinin tlahuayatit.

9Na cahudnilh:

—Lata tlahuayétit mintasmanincan acatunu hasta nitu xtapalh limaxtuyatit xtapéksit
Dios. 10 Makan quilhtamact Moisés chiné malacpuhudnilh Dios catzéknilh xlimapeksin:
“Capaxqui y calakalhdmanti mintlat chu mintzi. Para chatum cristiano natalalacataquiy
xtlat osuchi xtzi y para calahud nahuaniy, tama cristiano luu mininiy pi maktum canilh.”
1 Pero chinchti huixinin kalhtum malulokdtit pi ni tlahuay talakalhin acxni camacla
casquimén mintlatcén o lacasquin nacamaktayayatit y huixinin chiné nacahuaniyatit:
“Lanchd nilay ccamaktayayan masqui xaccamaktayaputin porque xlihuak huantu cka
lhiy actzd, huak hua cmalacnuninit Dios xlacata naclilakachixcuhuiy y hua chd nacmax
quiy.” 12 Acxnj chuna huixinin huanatit luu lacatancs huamputunatit pi niaj necxni cati
maktayatit mintlatcan osuchi mintzican. 13 Pus chuna huixinin nitu xtapalh tlahuayatit
xtapéksit Dios huantu hudn la nalatapaydtit caj xpalacata lismaninitatit tlahuayatit

makapitzi talacapastacni huantu minitanchd xtasmanin militalakapasnican. Na lhuhua
lata tu xtachund nitldn tapuhudn kalhiyatit.

14 Lanchund cahuanikolh catasdnilh putum cristianos xlacata actzi tu xcahuaniputun,
chiné cahudnilh:

—Lihuana cakaxpatit y caakatdkstit huantu caman calitachuhuinanan. 15 Huixinin
catziyatit huantu huay chatum chixctd 4n hasta nac xpulacni y ni maklakalhiy xlistacni,
huantu maklakalhiy xlistacni huantu minacha nac xpulacni xnacu. 16 Para huixinin kalhi
yatit mintakencén, tancs cakaxpattit huantu militlahuatcan.

17 Jests caakxtekydhualh putum cristiano y catatdnulh xdiscipulos nac xchic; acxni
amakolh discipulos takalhdsquilh ticu xuaniputin amd takalhchuhuin. 18 Jests chiné
cahudnilh:

—;Lacu pi ni akataksatit huixinin huantu ccahuaniputundn? Ni catziyatit xlacata
huantu huay chatum chixcd nilay catimaxcajudlilh xlistacni, 1° porque ni anta chan nac
xnacu sino tajuyachd nac xpaluhua y acalistdn makamparay.

Xl4 xuamputin xlacata latachd tacuya tahud huak tlan huacan y ni catimaxcajudlilh
xlatamat chatum cristiano. 20Y chiné cahuanipa:

—Pero maxcajualiy xlistacni chatum cristiano huantu minachd xtapuhudn nac xnacu.
21 Porque antd minachd nac xpulacni xnact chatum cristiano ni lacudn tapuhudn, antad
lacpuhuén la nalakamaklhtiy xpuscat xtachixct, la naxakatliy tinuj puscat o chixcd,
22 |]a namaknindn, la nakalhandn, la naaksaninan, la nalakcatzan catuhud tu ni x14, la
nalaquiclhcatzaniy, la nalamakasitziy, y catuhud tu ni lacudn tapuhudn. 23 Huak eé tapu
hudn minacha nac xnacd y maxcajualiy xlistacni nac xlacatin Dios.

Chatum puscat xala mdkat canajlaniy xtachuhuin Jests
(Mateo 15.21-28)

24Jesus alh latapuliy lacatzi nac cachiquin huanican Tiro y Sidén, y tanulh nac aktum
chiqui antanicu natamakxteka. Ni xlacasquin ticu nacatziy pi antéd xuf pero njlay tatzekli
25-26 porque chatum puscat ni anté xalac Israel xuanit xla xchuhuinan griego xalacachin
xuanit nac Sirofenicia luu mékat cachiquin. X14 xui chatum xtzumat huanti xmakatlaja
ninit xtalacapastacni xespiritu akskahuini. Xla catzilh pi anta xuf Jesuas, acxnj lakchilh
lakatatzokdstalh nac xlacatin, hudnilh xlacata camapécsalh y catamacxtinilh xespiritu
akskahuin{ huantu xkalhiy xtzumat. 27 Pero Jesus chiné kalhtilh:

—Cacamaxqui quilhtamacd pulh caccamaktdyalh xcaman Dios uti xalac Israel, porque
nitldn camaklhticdn xtahuajcdn camén xlacata nacamaxquican chichin huanti ni nata
paxcatcatziniy.

28 Pero ama puscat akataksli tu xuaniputdn y chiné kalhtilh:

—Quimpuching, xlicana x14 la huana, pero hasta lactzu chichin nima tatahuilay nac
xtampin mesa tasacuaquiy huantu ni tahuakoy xtahuajcdn caman.

29 Jesuis chiné hudnilh:

—Luu clakatilh la chuhuinanti, tlan lipaxtihu napina cminchic porque ama xespiritu
akskahuin{ aya makxteknit mintzumat.

30 Ama puscat palaj alh nac xchic y acxni chalh xlicana mandklhulh xtzumat niaj xka
lhiy xespiritu akskahuini, lacastalanca xuanit y clhtatama nac xputama.

Jesus matlantiy chatum chixcu koko y akatapa

31Jesus tacaxpa nac Tiro alh lakatzalay cxapulataman Sidén, huak calakatzédlalh maka
pitzi lactzu cachiquin huantu xtapeksiy nac Decdpolis y chund chalh nac xapupunt Gali
lea. 32 Antd liminicalh chatum chixct koko y akatapa xuanit. Makapitzi cristianos tahua
nilh Jesus xlacata catldhualh litlan calitankapixamalh xmacan laqui napacsa y tlan nakax
mata. 33 Jesus lacatunu tdalh ama chixct antanicu ni luu lhuhua xtalaydnalh cristianos
laqui niti nacaucxilha. Antd akaménulh lactzu xmacén nac xtakén, acalistan chujli y hui
linilh xchdjut nac csimakat. 34 Lacalh nac akapun, jalhpdnilh y chiné huanilh:

—iEfatal —uma tachuhuin huamputin: jCatakdxmatli mintakén!

35 Tuncdn takdxmatli xtakén ama chixct xahua csimdkat céxlalh y tlan tzdculh chu
huinén.

36 Latachd ticu xmapacsay Jesus xcahuaniy xlacata ni natalichuhuindn, pero acxni
chund xcahuaniy, atzint xlacan xtzucuy talichuhuindn. 37 Xlihuak ti xtacatzinit huantu
xcatlahuanit Jesas cacs xtalacahuan y chiné xtahuan:

—Catuhud huak tlan catlahuay y hasta masqui koko huak tlan camachuhuiniy y aka
tapa camaakatlantiy.

8

Jesus camghuiy aktati milh cristianos
(Mateo 15.32-39)

1 Maktum quilhtamacu luu lhuhua xtatamakstoknit cristianos xlacan ni xtalimin
huantu natahuay. Jesus catasanilh xtamakalhtahuakén y cahuanilh:

2 —Luu ccalakalhamén eé cristianos porque aya tuxamatd lata quintatalapulay y
xlacén nitu talimin huantu natalihuayén. 3 Nipara lay ccahuaniy cataalhd nac xchiccén,
para ni tahuayantaquinit natalakahuititayay nac tiji porque makapitzin médkat ni tami
nitancha.

4 Xdiscipulos takalhtilh:

—Pero, jlacu chd natlahuayahu nacamahuiydhu putum eé cristianos antanicu niti
lamakolh cristianos?

5 Jesus cakalhasquilh:

—Chincht huixinin, ;nicu maclit caxtilanchahu litanatit?

Xlacan takalhtinalh:

—Mactujun.

¢ Camapéksilh xlacata putum cristianos catatdhui nac catiyatni, Jesus tiyalh ama mac
tujun caxtildnchahu, paxcatcatzinilh Dios xtahua, acalistan lakchékelh y camdxquilh xta
makalhtahuakén, xlacan tamaakpitzinilh putum cristianos. 7Y nachuna xtakalhiy tan
cstiy squiti, Jesds na casiculanatlahualh y camaakpitzinicalh putum cristianos. 8 Huak
tahudyalh y lan takasli, acalistan tamatzamapa patujin canasta xatalakcheketaman cax
tildnchahu huantu ni tahuakolh amakolh cristianos. Huanti tahudyalh max cumu aktati
milh cristianos. Acalistan Jesus cahudnilh xlacata cataalhd nac xchiccén. 10Y catatéjulh
xdiscipulos nac aktum barco y tdalh nac aktum cachiquin huanican Dalmanuta.

Fariseos taucxilhputiin aktum licdcnit xtascujut Jesus
(Mateo 16.1-4; Lucas 12.54-56)

11 Maktum quilhtamacu taldkmilh antani xlaya Jestis makapitzi Fariseos y tzdculh tata
lahuaniy, acalistdn tahudnilh xlacata catldhualh aktum lanca licdcnit tascijut huantu
xlacan natalilacahuanan para xlicana Dios xmacaminit. 12Jesus luu makas jalhpanilh
lipuhua y chiné cakalhtilh:

—;Tlcu xlacata huixinin lisquindtit aktum licAcnit tasctjut huantu caj nalilakastana
natit? Xlicana ccahuaniyén pi nitu cacticatlahuanin huantu huixinin lacasquinatit y ni
camininiydn naucxilhdtit.

13 Entonces Jesus caakxtekydhualh y catatdjulh xdiscipulos nac barco, tdalh aliquilh
tutu pupund.

Xtayatcdn fariseos caj la levadura
(Mateo 16.5-12)
14 Xdiscipulos Jesus xtapatzankanit natalén huantu natahuay y caj xman mactum cax
tildnchahu xtalén. 15 Jesus caj xamaktum chiné cahuénilh:
—Cuentaj catlahudtit xlacata ni nacamapasiyan xlevadurajcén fariseos xahua xleva
dura rey Herodes.
16 Amakolh discipulos ni taakataksli huantu xla xlichuhuinama, xlacan tztculh tala
huaniy:

—Max hud chund quincalihuanimdn cumu nitu limindhu caxtilinchahu huantu nahua
yahu.

17Jesus catzilh huantu xlacan xtaquilhuamanalh y chiné cahuanilh:

—;Tacu xlacata lantama lihuanatit pi nitu litanatit caxtilanchahu huantu nahuayatit?
¢;Luu xlicana nilay akataksatit huantu aquit ccamasiyuniputunan? ;Xlicana minacujcan
chunact nilay canajlay huantu aquit tlan ccatlahuay? 18 Masqui kalhiy4tit milakasta
pucén lampara nitu lilacahuanandtit; masqui kalhiyatit mintakencén lampara nitu likax
patatit. ;Lacu pi niaj pastacatit huantu aquit ctlahuanit? 19 Acxni ccamahuilh akquitzis
milh cristianos caj macquitzis caxtilanchahu xkalhiyatit ;y nicu palit canasta mastoéktit
huantu xlacén ni tahuakolh?

Xlacén takalhtinalh:

—Pacutiy canasta.

20 —Y chinchu acxni ccamahuilh aktati milh cristianos huixinin xlitandtit caj mac
tujin caxtildnchahu, ;nicu palit canasta mastdktit huantu ni tahuakolh huanti tahud
yalh?

Xlacédn takalhtinampa:

—Patujun canasta.

21Jests cahudnilh:

—.;Y hasta ninaj akataksatit xlacata pi tunu tu ccalimasiyuniputunan xatakalhchu
huin levadura?

Jesus mapacsay chatum lakatzin nac Betsaida

22Ni xlimakas tachalh nac aktum cachiquin huanican Betsaida; acxnj tacutli Jests nac
barco liminicalh chatum lakatzin tasquinilh litldn xlacata canacaj caxdmalh y camatldn
tilh. 23 Pus Jesus lelh ama4 lakatzin nac xquilhapén cachiquin, ant4 lilacatldhualh xchdjut
nac xlakastapu y kalhdsquilh para tlan tzint lacahuanan. 24 Ama lakatzin lacahudnalh
tzind y chiné hudanilh:

—Ccaucxilha lacchixcuhuin cumu la akatum quihui, ahuatd cumu tatlahuan.

25 Jesus huilipa xmacan nac xlakastapu ama chixcu, caj puntzu cacs tdyalh y aya tancs
talacatlantilh porque luu tlan lacahudnalh. 2¢Jests hudnilh caalha nac xchic y chiné
limapéksilh:

—Huata ninaj capit nac xpuitat cachiquin, y niti calitachuhuinanti lacu huix talacat
lantinita.

Pedro hudn pi Jesus hud Cristo huanti xminit calakmaxtuy
(Mateo 16.13-20; Lucas 9.18-21)

27 Acalistan Jesus catdalh xdiscipulos nac lactzu pulataman xcamapeksiy Cesarea de
Felipo, y acxni xtalatilhay nac tiji tziiculh cakalhputzay y cahuénilh:

—;Ticuya chixct quintalimacédn aquit acxni quintalichuhuinan cristianos?

28 Xlacén takélhtilh:

—Huinti huan pi mat huix Juan Bautista, y huinti huan pi mat huix profeta Elfas mat
lacastacudnanti nac calinin y tamparanita nac caquilhtamacut, y makapitzin cristianos
tahudn pi mat huix tzanka ticuya profeta huanti xtalamanalh xapulh caquilhtamaca.

29 Jesus cakalhasquilh:

—Chincht huixinin, jticuya chixcu quilalimaxtuydhu aquit?

Pedro luu tancs kalhtilh:

—Huix Cristo huanti macaminit Dios xlacata naquincalakmaxtuyéan.

30 Acxni chund kdxmatli Jests huantu xl4 xuaninit Pedro, cahudnilh xlacata niti nata
litachuhuinan huantu xlacan xtacatziy.

31 Entonces acalistan tziculh calitachuhuindn lacu lan dmaj patiy y chiné cahuénilh:

—Aquit Xatalacsacni Chixct taamédnalh quintalakmakdn lakkoliun mapeksinanin
xahua xanapuxcun cura, chu fariseos, xahua xmakalhtahuakenacan judios porque ni

talakatiy huantu cmasiyuy. Acalistdn taamdnalh quintamakniy, pero xliaktutu quilhta
macu aquit camaj lacastacuanan nac calinin.

32X14 luu lacatancs cahudnilh huantu xamaj okspulay; entonces Pedro lelh tzinu laka
makat y tziculh lihuaniy ticu xlacata chund xlichuhuinama. 33 Jesus huitek talakspitli,
lacalh pekan antanf xtahuildnalh xamakapitzin xdiscipulos y chiné huanilh Pedro:

—Catlahua litldn, huix akskahuini, catatampuxtu antani cya porque huix ni lacapas
tacnana cumu la Dios sino cumu la talacapastacnan lacchixcuhuin ut xalac caquilhta
macu.

34 Acalistan catasdnilh xdiscipulos xahua xlihuak cristianos huanti antd xtalayanalh
y chiné cahuanilh:

—Para ticu luu quilipahudn y quistalaniputin capatzénkalh lata tu xkdsat, caquistald
nilh masqui calipatinalh caj quimpalacata y camacamadstalh xlatdmat. 35 Porque huanti
luu maklihudn para namakatzankay xlatdmat 4maj makatzankay tu lakcatzan, pero
huanti namalaktzankey xlatdmat caj quimpalacata, osu caj xpalacata nalichuhuindn xta
chuhuin Dios, x14 &maj lakmaxtuy nac xlacatin Dios. 3¢ Porque, ;tdcu limacuaniy chatum
chixct para lan xkélhilh lata ticu andn nac caquilhtamact y para antd nac xlacatin Dios
amaj malaktzankey xlatdmat? 37 Porque, ;nicu chula cahua tlan cxokéxtulh xlatamat
chatum chixcd xlacata ni napatinan? 38 Y nachuna litim para ticu la huixinin naquilima
xanan osuchi nalimaxanan quintachuhuin nac xlacatincdn amakolh cristianos huanti
nitlan xtapuhuancdn ud xalac caquilhtamact, pus aquit Xatalacsacni Chixct na naclima
Xxanan acxni nacmimparay amaktum y naccatamin dngeles xlacata xlihuak putum cris
tianos nataucxilha lacu kalhiy xlitlihueke xtapéksit Dios.

9
1Jesus chiné cahuanipa:
—Xlicana ccahuaniydn pi makapitzin cristianos ud taydnalh hasta nia taniy nahuan
acxni nataucxilha la natzucuy lay xtapéksit Dios nac caquilhtamact y lacu lanca litli
hueke nalimin.

Maktum quilhtamacu Jesus tatanuja la xtasiyuy
(Mateo 17.1-13; Lucas 9.28-36)

2Litzima quilhtamacd Jesus alh nac aktum lanca kestin y caj xmanhua catdalh Pedro,
Santiago xahua Juan; acxni aya xtachanit, nac xlacatincdn, Jesus tziculh tatanuja niaj
chund la ankalhin xtasiyuy. 3 Lata clhdkat luu snapapa huankolh y luu slipua, niticu anan
cristiano masqui luu lan chakandn xlacata namalakchaniy la xlisnapapa ama clhdkat
huantu tatcxilhli xtamakalhtahuakén Jests. 4 Caj xamaktum tatcxilhli profeta Elfas,
chu profeta Moisés xtatachuhuinamanalh Jesus. 5 Pedro chiné huénilh Jesus:

—Makalhtahuakena, huata max xalihuaca tlan antiyd ud xtamakxtekui, para huix
chund lacasquina uctlahuaydhu aktutu lactzu chiqui, aktum mild, aktum xla Moisés
xahua aktum xl4 Elias.

¢ Amakolh xtamakalhtahuakén Jesuis xtapecuaxninit, y Pedro caj niaj xcatziy tucu xqui
lhuama. 7 Caj lipuntzu tadcxilhli la takétalh puclhni nac xlakstipancan, caakmilikolh, y
takdxmatli xtachuhuin Dios mincha nac akapun:

—Hud eé Quinkahuasa huanti luu cpaxquiy, xmanhud cakaxpatnitit y catlahudtit
huantu xla calimapeksiyan.

8 Acxni xlacan talacampd, tziculh talacaputzanan, niaj tu xtalaydnalh amakolh pro
fetas huanti xtatachuhuinaménalh, huata cata caj sacstu xlaya Jesus.

9 Acalistan acxni aya xtaquitaspitmana xtatalakakalhumananchi nac kestin Jests
cahudnilh xkalhatutucdn xlacata niti catalitachuhuinalh huantu xtaucxilhnit hasta
acxni xl4 Xatalacsacni Chixct nalacastacuandn calinin. 1°0Y xlacan nitu talichuhuinalh
lata tu xtaucxilhnit, huata caj tzdculh talakalhasquin ticu cahud xuamputin, o lacu
cahud tamd lacastacuanancan calinin. 11 Y chiné takalhasquilh Jesus:

—;Tlcu xlacata xmakalhtahuakenacén judios talihuan pi pulh dmaj min caquilhta
macu Elfas y acalistdn namin Cristo?

12-13 Jesuis chiné cakélhtilh:

—Xlicana tu tahudn, ni caj talihudn, porque Elias pulh 4maj min, x4 4maj caxtlahuay
xtiji. Pero aquit xlicdna ccahuaniyén pi Elias aya quilachi nac caquilhtamacti pero lhuhua
cristianos ni talakdpasli, x14 patilh lata tdcu tlahuaniputincalh chund la xtatzoknit nac
xtachuhuin Dios xlacata huantu xdmaj paxtoka. Pero chud aquit na ccakalhasquindn:
(Ttcu huan nac xtachuhuin Dios 4maj quimpaxtoka aquit Xatalacsacni Chixct? ;Lacu
pi ni catziyatit lata ldcu huan cdmaj patinan y lhuhua cristianos taamanalh quintalak
makéan?

Jestis mapacsay chatum kahuasa ti kalhiy xespiritu akskahuin{
(Mateo 17.14-21; Lucas 9.37-43)

14 Acxni tatdspitli antan{ xtahuildnalh xamakapitzin xtamakalhtahuakén tatcxilhli pi
lhihua cristianos xtatamakstoknit xahua xmakalhtahuakenacan judios xlacan xtatalali
tamakspitmanalh y xtatalahuanimdanalh. 15 Pero makapitzin cristianos acxni tadcxilhli
Jesus luu lan tapaxihualh, tokosin tdalh tapaxtoka laqui natatachuhuindn. 16 Jesus
chiné cakalhasquilh:

—;Tacu xlichuhuinampatit?

17 Chatum huanti anté lacatzt xlaya chiné kalhtilh:

—Makalhtahuakena, climin quinkahuasa x14 akchipanikonit xtalacapastacni xespiritu
akskahuin{ y hasta niajlay chuhuinén. 18 Pus lata nicu xl4 lapulay namalakahuitiy y tara
miyacha nac catiyatni; tzucuy kalhpupuy y tzucuy lalacxcay xtatzan, caj hua xlacata aya
liscactamakankoy. Aya cahudnilh midiscipulos catatamacxtinilh, pero nilay tamatlan
tilh.

19Jesus chiné cahudnilh:

—Koxutanin huixinin cristianos huanti ni canajlaputunatit quintachuhuin. ;Hasta
nincocxni camdn ticatalatamaydn y camdn catapatiyan xlacata nilay quilalipahuandhu?

Y chiné hua:

—Calitatit tama kahuasa.

20 Liminica ama kahuasa antan{ xyd Jesds. Y ama xespiritu akskahuinf acxnj tcxilhli
Jesus malakahuitilh, tamacha nac catiyatni, tzdculh tapiliy y kalhpupuy. 2 Jests kalhas
quilh xtlat amé kahuasa:

—;Pi makasd chuna la eé lay?

Xatlat kalhtinalh:

—Hasta acxni actzuct xuanit. 22 Y maklhuhuaté tama xespiritu akskahuin{ tlakapuy
nac lhctyat osuchi nac chiichut xlacata makniputin. Hud xlacata clihuaniyéan, para tlan
matlantiya pus caquilalakalhaméhu y caquilamaktaydhu.

23 Jesus chiné kélhtilh:

—Aquit tlan cmapacsay, pero xman tzankaniyan pi huix nacanajlaya, porque lata ticu
canajlay chund lay lata lacu lacpuhuan.

24 Xtlat amd kahuasa kalhtinalh:

—Ccanajlay pero caquimaktaya laqui tlak naclipahuanan.

25 Acxni ucxilhli Jesus pi luu lhuhua tzaculh tatamakstoka cristianos, hudnilh ama

akskahuinf:
—Aquit climapeksiydn, camakxtekti tama kahuasa y niaj necxni camactanu porque

huix makokena.

26 Ama xespiritu akskahuini matasilh y malakahuitipa ama kahuasa pero mactéaxtulh,
amd kahuasa cumu la xanin xm4; lhuhua cristianos huanti anta xtalaydnalh taquilhtzi
culh pi xanin.

27 Pero Jesus macachipalh y lakasiyu maquilh, am4 kahuasa tdyalh.

28 Acalistan Jesus alh nac chiqui antani xtatamakxteka y antd xtamakalhtahuakén taka
lhéasquilh:

—;Tacu xlacata la amé aquinin nilay ctlakaxtihu ama xespiritu akskahuin{?

29 Jesus cakéalhtilh:

—Porque tamd xespiritu akskahuini xmanhud litlakaxtucdn para huixinin luu xlicana
lipahuandtit Dios, ankalhina kalhtahuakaniyatit y kalhxtekninatit.

Jesus lichuhuinamparay pi amdcalh maknicdn
(Mateo 17.22-23; Lucas 9.43-45)

30 Acxni aya catdalh xdiscipulos alacatunu tatipuntaxtulh antani xmapeksiy Galilea,
pero nin{ tatachdkolh porque ni xlacasquin ticu nacatziy para anta xl4 xlactlahuama.
31 Porque xla Thuhua tu xcalitachuhuinamputin xdiscipulos nac tiji. Y calitakalhchuhui
nalh xlacata pi xl4 Xatalacsacni Chixcii xamaca macamastacdn nac xmacancan lacchix
cuhuin huanti nj xtaucxilhputin, xlacdn xtaamdnalh tamakniy pero caj xliaktutu quilh
tamacu xl4 xamapaj lacastacuandn calinin. 32 Amakolh xdiscipulos ni xtaakataksa lacu
luu xama quitaxtuy pero cumu juerza xtamaxananiy niaj tu xtakalhasquin.

Ticuya chixcu atzinu tlak talipahu
(Mateo 18.1-5; Lucas 9.46-48)

33 Acxni tachalh nac Capernaum tatdnulh nac chiqui nicu natamakxteka, y cakalhas
quilh Jesus:

—;Tacu xlalimaaklhuhuitilhayatit nac tiji?

34Xlacan nj takalhtinalh porque nac tiji xtalichuhuinantilhay xaticu cahua xtamakalh
tahuakén Jests luu atzinu xlipahudn. 35 Pero cumu Jesus huak xcatziy ticu xlacan xtali
chuhuinanit nac tiji, acalistdn culucs tdhui y catasanilh kalhacutiy xtamakalhtahuakén,
chiné cahudnilh:

—Para xaticu huixinin atzind tlak xatalipahu huamputin pus x4 atzint tlak xaahuatd
stalama naquitaxtuy xlacata nacalimacuaniy xamakapitzin o cumu la chatum tasacua ti
caj namapeksican y latachd ticuya tascdjut natamatlahuiy.

36 Acalistdn tasdnilh chatum actzu kahuasa huanti antd lacatz xlama, itat cayahud
nilh, chexli, y chiné cahuanilh:

37 —Huanti ni nalakmakédn chatum actzu kahuasa la eé y napaxquiy caj xpalacata catziy
pi aquit cpaxquiy pus cliucxilha la aquit quimpaxquima, nachuna huanti aquit quimpax
quiy na quitaxtuy la huatiya Dios paxquima huanti quimacaminit.

Hugnti ni quincalakmakandn quincapaxquiydn
(Mateo 10.42; Lucas 9.49-50)

38 Caj lipuntzi Juan chiné huanilh Jesus:

—Makalhtahuakend, cucxilhui chatum chixct huanti caj mintacuhuin{ xliquilhdn y
xcamatlantiy huanti xtakalhiy xespiritu akskahuini, pero cumu nj acxtum quincatalapu
laydn pus clihuanthu xlacata niaj ti camapdcsalh.

39 Jesuis hudnilh:

—Ni xtilihuanitit porque nipara chatum chixct tlan catitldhualh laclanca xtascujut
Dios nac quimpaladkxoko para acalistdn calahud naquilichuhuinan. 40 Porque para lata
ticuya cristiano ni quincalakmakanén pus huata lakatiy huantu liscujmanahu. 41 Porque
xlicana ccahuaniyan pi para ticuya cristiano nacatasquihuayan canacaj pekstum mdkot
chtchut xlacata catziy pi aquit quilalacscujnimanahu, mima quilhtamact acxnj xla
namaklhtinan xtaskahu.

Huanti matlahuiy talakalhin xamakapitzi dmaj xokonun
(Mateo 18.6-9; Lucas 17.1-2)
42’Para chatum cristiano akastacyahuay xlacata catlahualh talakalhin y caquintalilak
tzankatdyalh chatum actzi caman huanti aya tzucunit quilipahuan, lihuan nia tlahuay,
atzinu tlan xud pulh xpixchindcalh aktum chihuix y xmacanca nac pupunt laqui anta
xjicsualh. 43 Xlicana ccahuaniydn para mimacan matlahuiyén talakalhin mejor cacacti
y camakanti, porque atzint tlan nachipina nac akapin makaputu y nitlan para kalhiya
makatiy mimacédn y napina cpupatin, 44 calhcuyatni antanicu necxnf laksputa tapatin.

45 Para mintantdn lendn xlacata natlahuaya talakalhin mejor catantucacticanti porque
atzinu tlan nachipina nac akapun tantulhtdlu nixachund para acchén kalhiya tantutiy
mintantin y namacapincana nac pupatin 46 antanicu necxni mixa lhcdyat y ankalhina
patindmpat nahudn. 47 Para milakastapu matlahuiyédn talakalhin, mejor catamacxtu
porque atzind tlan nachipina nac akapun lakatu lakaxoko, y nitldn para acchan lakatiy
milakastapu y caj xpalacata hud huix napina cpupatin 48 nac calhcuyatni antanicu necxni
mixa lhcdyat y mintapatin necxni catildksputli.

49’Porque xlihuak cristianos amdcalh caliucxilhcdn nac lhcuiyat para xlicana takalhiy
matzat. 50 Pus xlicana, matzat luu snin tlan, pero matzat para csputnilh xliskoko, ;ticu
nalimaskokenamparaya? Ankalhina huixinin nac milatamatcén cakalhitit matzat, niti
catalasitzinitit y calapaxquitit limacxtum chatum achatum mintacristianoscén.

10

Jesus lichuhuindn para ticu makxteka xpuscat osu xtakolui
(Mateo 19.1-12; Lucas 16.18)

1Jesus tacaxpa nac Capernaum chalh nac Judea y catilaktaxtulh huanti xtalamanalh
nac aliquilhtudn kalhtuchoko Jordan. Lhuhua cristianos tatamakstokli antan{ xuf Jesus,
xla tziiculh camakalhchuhuiniy chuné cumu la xla xlismaninit tlahuay. 2 Caj xamaktum
tamilh makapitzin fariseos xlacata natakalhputzay para tiicu x14 ni tancs nahuén. Y taka
lhdsquilh xlacata para kalhiy derecho chatum chixcti namakxteka xpuscat. 3 Jests chiné
cakalhtilh:

—;Tlcuya tapéksit camaxquin Moisés?

4Xlacéan chiné takalhtinalh:

—Moisés limapeksinalh xlacata chatum chixcd tlan namakxteka xpuscat pero natala
caxlay nac pumapeksin y namaxquiy mactum xalacaxlan cépsnat.

5Jesus cahuanipa:

—Moisés mastalh tamd tapéksit porque huixinin snun lanit minacujcan. ¢ Pero acxni
Dios malacatziuquilh lata ticu anankoy nac caquilhtamact pus xla tldhualh chatum
chixct y chatum puscat. 7 Por eso hud xlacata chatum kahuasa acxni natamakaxtoka
tlan akxtekmakan xtlat chu xtzi laqui x14 natatalakxtumiy xpuscat. 8Y ama kahuasa chu
tzumat huanti xchatiycan xtahuanit, chti luu chatuma natalitaxtuy. ° Pus hua xpalacata
gcali};uaniyén pi nipara chatum cristiano mininiy namapajpitziy huantu Dios malacas

ucnit.

10 Acxni catachuhuinankolh ama fariseos, Jests tanulh nac chiqui antani xlacan xta
tamakxteka, y xdiscipulos takalhdsquilh ticu xuaniputin ama takalhchuhuin. 11 Jesus
cahudnilh:

—Para ticu namakxteka xpuscat caj xlacata natatamakaxtoka tunuj puscat luu lhuhua
talakalhin kalhiy xlacatin Dios xahua xlacatin xapulh xmahuina. 12Nachunalitim huanti
makxteka xtakolt xlacata natadn tunuj chixcti ama puscat kalhiy lhuhua talakalhin xla
catin Dios xahua xlacatin xapulh xtakolu.

Jesus casiculanatlahuay lactzu camdn
(Mateo 19.13-15; Lucas 18.15-17)

13 Acalistdn liminicalh Jesus lactzu camdn laqui nacasiculanatlahuay, pero xtamakalh
tahuakén tztculh talacaquilhniy huanti xtalimimdnalh. 14-15 Pero acxnj catcxilhli Jesus
huantu xtatlahuamdna casitzinilh tzina y chiné cahuénilh:

—Luu xlicana catlahuatit litldn ni cacalihuanitit tamakolh lactzu camédn xlacata
naquintalakmin antanicu aquit cui, porque xlicana pi caj xmanhud huanti kalhiy xta
lacapastacni cumu la actzu kahuasa x14 luu lakchdn pi namakamaklhtindn huantu Dios
camaxquiputundn y tlan natatanuyachd nac xtapéksit.

16'Y acalistdn cachexli ama lactzu caman y casiculanatldhualh.

Chatum kahuasa rico tachuhuindn Jestis
(Mateo 19.16-30; Lucas 18.18-30)

17 Acxni Jesus aya xama alacatunu y xtlahuamajé, tokostin ldkmilh chatum kahuasa,
lakatatzokdstalh nac xlacatin y chiné hudnilh:

—Makalhtahuakena, xlicana huix luu tlan catziya, ;ticu quilitldhuat laqui tlan nacka
lhiy amd latdmat nac akapuin huantu necxnict laksputa?

18 Jesus kalhtilh:

—;Tucu xlacata quilihuaniya pi aquit luu tlan ccatziy? Porque ud niticu anan huanti
xlicana tlan huata caj xman chatum y hua Dios. 19 Huix catziya la huf kampacahu xlima
peksin Dios huantu mastanit Moisés: “Ni caxakatli tinuj puscat para hui mimpuscat; ni
camakni mintacristiano; ni camakkalhdnanti mintacristiano; niti caakskahui mintacris
tiano; necxnicu timaxtuniya taksanin mintacristiano; cacamaxqui cdcnit mintzi xahua
mintlat.”

20 Ama kahuasa chiné kalhtilh:

—Quimpuching, hasta lata tlak actzuct xacuanit ctzucunit makantaxtiy huantu hua
nipat.

21Jests huanipa:

—Pero huf akampatum huantu tzankaniyan militlahuat: castét lata tu kalhiya y caca
mapajpitzini laklimaxkenin mintumin, acalistdn caquilakta y caquistalani; chund xli
cana luu lhuhua mintapaxuhudn pimpat limastoka cumu la mintumin nac akapun.

22 Acxni kdxmatli amd tachuhuin huantu hudnilh Jestis amé kahuasa chalipuhuana
alh porque luu rico xuanit.

23 Jesus calaklacalh antan{ xtaydnalh xtamakalhtahuakén y chiné cahuénilh:

—Xlicana ccahuaniydn pi luu tuhua dmaj caquitaxtuniy lacrrico xlacata natamaka
maklhtindn xtapéksit Dios.

24 Amakolh xtamakalhtahuakén ni xtaakataksnit huantu xcahuaninit y cacs xtalilaca
hudn, pero Jests cahuanipa:

—Huixinin quincamandn, aquit ccahuaniydn xlacata pi luu tuhua nacaquitaxtuniy
amakolh cristianos huanti talipahuan xtumincan y catuhua talilactlahuaydhuay xtalaca
pastacnicdn xlacata tlan natamakamaklhtindn xtapéksit Dios. 25Y huata ni xatuhua xta
nulh tantum camello nac xtzan kantum litzdpan que huata rico natatanuy nac xtapéksit
Dios y nachdn nac xpaxtun.

26 Acxni xtamakalhtahuakén takaxmatkolh, cacs talacdhua y tziculh talakalhasquin:

—Pus para chuna, ;ticu chincht luu nalakmaxtuy xlistacni nac akapun?

27Jesus cakalhakdxmatli y cahudnilh:

—Para caj sacstu chatum chixct luu lacpuhuén xlacata tlan nalakmaxtuy xlistacni, x14
nilay ticu tamatlantiy; pero Dios huak tlan matlantiy lata ticu lacpuhuan, nitu tuhua
xpalacata.

28 Entonces Pedro chiné huanilh:
—Quimpuchinacdn, aquinin cakxtekmakanitdhu lata ticu xackalhiydhu xlacata ccas

talaninitan, ;tdcu chinchti amén quincalakchandn?

29 Jesus cakalhtilh:

—Xlicana ccahuaniyén, para ticu cristiano naakxtekmakan lata ticu kalhiy, para xchic
o xnatlatni, o xpuscat xahua xcaman, osuchi xparcela caj xlacata naquistalaniy osuchi
caj xlacata namakalhchuhuiniy cristianos laqui tlan nacamatzankenaniy Dios xtalaka
lhincén, 3% aquit ccahuaniydn xlacata ama chixcd luu lhuhua chiqui dmaj kalhiy lata nicu
nachdn, lhuhua cumu la xnataldn, cumu la xnatlatni, osuchi cumu la xcamanén, o cumu
la xparcela, luu xlicana lhuhua dmaj maclay, y masqui luu lan caliaksanca y caliputzasta
laca caj quimpalacata; porque xlacdn amakolh cristianos taamdnalh tamaklhtinan lanca
tapaxuhudn huantu necxni laksputa nac akapun. 3! Y amd quilhtamacd lhuhua lacta
lipahu cristianos huanti lancht luu tamacapulaménalh acalistdn huata xlacdn ahuata
tahuildnalh nahudn; y lhuhua huanti lanchu nitucu xkasatcén talitaxtuy luu ahuatd taqui
taxtumdnalh pero acxni chii amd quilhtamact huata pulh hud nacamaxquicén xputa
huilhcén nac akapun.

Jesus lichuhuinamparay xlacata amdcalh maknicdn
(Mateo 20.17-19; Lucas 18.31-34)

32 Maktum quilhtamact Jesus chu xtamakalhtahuakén xtatlahuamdnalh nac tiji
xtaamdnalh nac cachiquin Jerusalén; Jesus xcapulanima xlacdn caj xtastalatilhay, ni
xtaamputin y xtalacalipuhuantilhay porque xtapecuan tucu tlan cahud xpéxtokli Jesus
antd. Xamaktum Jesus tunuj camamacxtumipd xkalhacutiycan y tztdculh calitachu
huindn lata ticu xl4 xdmaj okspulay. 33 Chiné cahuanilh:

—L4 eé huixinin ucxilhpétit amandhu nac Jerusalén antani amdacalh quimacamastacan
aquit Xatalacsacni Chixcd nac xmacancdn xanapuxcun cura y xmakalhtahuakenacan
judios; xlacan naquintalilhcay naquimaknicdn y naquintamalacapuy nac xlacatincdn
mapeksinanin romanos. 34 Xlacdn lan naquintalikamandn, naquintahuiliniy, naquintala
cachujmaniy y acalistdn naquintamakniy; pero aquit xliaktutu quilhtamact cdmaj lacas
tacuandn nac calinin.

Santiago y Juan tasquiniy Jesus aktum litldn
(Mateo 20.20-28)

35 Acalistdn xlakahuasdn Zebedeo xcahuanican Santiago y Juan talaktalacatzihuilh
Jests y tahudnilh:

—Quimpuchinacdn, clacasquindhu xquilatlahuanihu aktum litlan huantu ccamak
squimputunan.

36 Jesuis cahudnilh:

—;Tlcu lacasquinatit nactlahuay caj milacatacan?

37 Xlacén tahuénilh:

—Acxni huix nacamakatlajakoya xlihuak huanti tasitziniydn y natzucuya mapeksi
nana antd nac lipaxihu mimpumapeksin, xquilamaxquihu quilhtamact xactahuila
chdhu nac mimpaxtun xlacata naccatamapeksinanan.

38 Jesus cakalhtilh:

—Huixinin nipara tzinu catziyatit huantu squimpatit. ;Lacpuhuanatit pi tlan nataya
niy4tit nac amd lanca tapatin huantu aquit cdmaj patiy?

39 Xlacén takalhtinalh:

—Nacpatiydhu.

Jesus cahuanipa:

—Xlicana pimpatit lipatiyatit tapatin huantu aquit 4maj quiokspulay, y nachuna litim
pimpatit patiyatit huantu aquit cdmaj patiy, y juerza pimpatit tayaniyatit. 40 Pero hud la
huixinin lacasquindtit naccahuiliydn nac quimpaxtdn acxni nactzucuy mapeksinan, ni
aquit ccatziy sino xman hud Quintlat Dios dmaj camaxquiy huanti camininiy y calikalhi
macalh.

41 Acxni tacdtzilh xamakapitzin xtamakalhtahuakén huantu xtalacasquin Juan chu
Santiago, tasitzinilh. 42Jests huak catasdnilh natatalacatzuhuiy y chiné cahuanilh:

—Huixinin catziydtit xlacata huanti xanapuxcun mapeksinanin xalac aktum pula
taman xlacdn huak taakchipay lata tu huif nac cachiquin y luu tlihueke tahuiliy xlima
peksin, nachuna huanti xalactalipahu taakskahuimaklhtiy huantu takalhiy ni lactali
pahu cristianos. 43 Pero huixinin huanti quilatalapulaydhu nichuna caticaquitaxtunin,
porque huanti luu talipahu litaxtuputin nac milakstipancan mejor huata caj cacali
macudnilh xamakapitzin y catldhualh huantu xlacdn natalimapeksiy xcompatfieros.
44Y nachund para taxtuyacha chatum la huixinin huanti camapeksiputin xamakapi
tzin comparfieros xtachunad cumu la xapuxcu, huata x14 luu mininiy nalitaxtuy cumu la
chatum tasacua huanti na caj nakalhakaxmatninan huantu nalimapeksican. 45 Xtachuna
cumu la aquit Xatalacsacni Chixct ni hud clakminit nac caquilhtamacd laqui caj naquili
macuanicdn, huata hua clakminit laqui chund naccalimacuaniy xamakapitzin, y nachuna
litim laqui aquit nacmacamastay quilatdmat xpalacata pi tlan naccapalakaxokonin xla
tamatcan lhuhua cristianos.

Jesus mapacsay chatum lakatzin huanicdn Bartimeo
(Mateo 20.29-34; Lucas 18.35-43)

46 T4chalh nac aktum cachiquin huanicén Jericé, caj xtatipuntaxtumdanalh luu lhuhua
cristianos xtastalanimdnalh Jests. Acxni aya xtataxtumanalh nac ama cachiquin chatum
lakatzin huanicdn Bartimeo xkahuasa xuanit Timeo, antd xui nac xquilhpén tiji csquima
limosna. 47 Acxnj x14 kdxmatli pi xtalacatzuhuima Jesds xalac Nazaret am4 lakatzin tza
culh quilhaniy:

—iJesus xlitalakapasni David, catlahua litldn caquimalacatlanti!

48 Lhuhua ti talacaquilhnilh xlacata cacs caquilhua, pero x14 lihuaca tziculh quilhaniy:

—yJesus xlitalakapasni David, catlahua litldn caquimalacatlanti!

49Jests chdkoj lalh y cahuanilh xamakapitzin cristianos:

—Cahuanitit camilh tam4 lakatzin.

Y chatum alh tasaniy y chiné huanilh:

—Catuxcani, kahua; cataya porque Jesus tasaniman.

50 X14 Ihken makdsulh xmactahuaca nac tiyat, lalihudn tdyalh y talacatzihuilh antan{
xya Jesus. 51 Jesus kalhasquilh:

—;Tucu lacasquina cactlahualh milacata?

Ama lakatzin chiné kalhtinalh:

—Quimpuchind, aquit clacpuhuan xaclacahuanalh.

52 Jesuis hudnilh:

—Tlana lipaxthu napina nac minchic. Huix aya pimpat lacahuanana porque quilipa
huanita.

Amd lakatzin acxnituncan lacahudnalh y na staldnilh Jesus antani x14 xama.

11

Jests tanuyachd nac xacachiquin Jerusalén
(Mateo 21.1-11; Lucas 19.28-40; Juan 12.12-19)

1 Acxnj tachalh nac aktum kestin huanicdn Monte de los Olivos, xmalakatancs aktiy
cachiquin cahuanicdn Betfagé y Betania, umakolh cachiquin tapekstokuilakolh Jeru
salén, Jestis camacalh chatiy xdiscipulos 2y cahudnilh:

—Capimpitit nac ama cachiquin huantu huilachi tuncén, acxni nachipinatit nac aktum
chiqui huixinin naucxilhatit pi chiyahuacanit tantum burro huantu niti a ketahuilay, lali
hudn naxcutdtit y nalitandtit. 3Y para ticu nacahuaniyén tdcu lilayatit, huixinin cahua
nitit: “Quimpuchinacdn maclacasquimputin y palaj napuspitparay.”

4Xlacédn tdalh y xlicana tamandklhulh tantum burro xchiyahuacanit nac xtanquilhtin
aktum chiqui lacatzd cmdlacchi. Xlacdn tédxcutli 5y huanti antd xtalaydnalh lacatzi
taucxilhli huantu xtatlahuamdnalh, chiné cahuanica:

—;Tucu tlahuaputunatit? ;Tucu lilayatit xcutdtit tamd burro?

6 Amakolh discipulos chuna takalhtinalh la xcahuaninit Jesds y niaj tu cahuanicalh,
camaxquicalh talacasquin natalén. 7 Taliminilh ama burro antan{ xuf Jesus y taliketla
panilh clhakatcén, Jesus ketdhui 8 y lalihudn taalh pekédn cJerusalén. Lhuhua ti tziculh
tataramiy clhakatcdn nac tiji antani xlacama y makapitzin tzdculh tacay lactzi xmakx
pinin keske y na xtataramiy nac tiji.

. °Y lhuhua cristianos ti xtapulamanalh xahua ti xtastalanitilhay chiné tziculh tama
asiy:

—iCamaxquihu cacnit Dios! jDios casiculanatlahualh eé chixcti huanti xl4 macamimal!
10 iDios casiculanatldhualh xlimapeksin huantu xl4 malakachanit xlacata naquincama
peksiyan nachuna la mapeksinalh xamakan quinquilhtzucutcén rey David! jCalakachix
cuhuihu Dios caj xpalacata tu tlahuama!

11 Pus chund tanucha Jesus nac Jerusalén, acalistdn alh nac lanca pusiculan xalac Jeru
salén. Y acxnj kotanukolh cataampa xdiscipulos nac Betania porque aya xcasmalan
kama.

Jesus lacaquilhniy akatum suji porque nitu xkalhiy xtahudcat
(Mateo 21.18-19)

121 jchalf tzisa Jests tacaxpa nac Betania y lata xtlahuama xl4 tzdculh tzincsa. 13 Ali
maékat dcxilhli akatum suji luu staknit xtdya xapalhma, alh ucxilha para xkalhiy xta
hudcat pero nitu maclanilh acxni lakchalh porque ni xquilhtamact xuanit la natahuacay
xtahudcat. 1 Jesus chiné huanilh ama suji:

—Aquit clacasquin pi niaj para chatum cristiano nahuaparay mintahudcat.

Y xtamakalhtahuakén huak takaxmatli huantu hudnilh ama suji.

Jesus caputlakaxtuy huanti xtastanamdnalh nac lanca pusiculan xalac Jerusalén
(Mateo 21.12-17; Lucas 19.45-48; Juan 2.13-22)

15 Caj lipuntzi tachalh nac Jerusalén, Jesus tuncan tanulh nac lanca pusiculan y tzd
culh catamacxtuy huanti antd xtastanamdnalh xahua ti xtatamahuanaménalh nac xtan
quilhtin pusiculan, camakpuspitnilh xmesajcdn huanti xtalakpalimdnalh tumin xahua
ti xtakalhiy xpalokoyucédn canaspun y xtastay. 1¢ Niajti maxquilh quilhtamacut xlacata
natatanuyacha xlistat nac xtanquilhtin pusiculan. 17Y chiné cahudnilh amakolh lacchix
cuhuin:

—Nac xtachuhuin Dios huantu tatzoktahuilanit nac likalhtahuaka chiné huan: “Uma
quinchic luu cajhud nalimaxtucan pi anta naquintakalhtahuakaniy xlihuak cristianos
canihud xalanin”, pero huixinin aya limaxtunitatit cumu la xputatzeknican kalhananin.

18 Maka pitzin xmakalhtahuakenacdn judios xahua xanapuxcun cura takdx matli
huantu x14 xquilhuama huata tziculh talacputzay ldcu natatlahuay xlacata tzek nata
makniy, porque xtapecuaniy lata xcamakalhchuhuiniy cristianos y xlihuak xtacanaj
laniy huantu x14 xcalitachuhuinan. 1° Acxni aya tzdculh casmalankan Jesus catatacaxpa

xdiscipulos y cataampd cBetania.

Suji scacnit huantu tilacaquilhnilh Jesus
(Mateo 21.20-22)

20 Lichalf lacatzisa lacatzu tatitaxtulh antani xya ama suji huantu tilacaquilhnilh Jests
y taucxilhli pi huak cscackonit lata xakan hasta xtankédxek. 21 Pedro lacapastactdyalh y
chiné huénilh Jesus:

—Quimpuchinacan, cadcxilhti ama suji huantu tilacaquilhni kotdn, aya acscactaya
konit.

22Jesus chiné kalhtilh:

—Huad lilalh xlacata nalipahuandtit Dios. 23 Pus luu xlicana ccahuaniydn para ticu
nahuaniy eé kestin: “Catakenu la tahuila y capit tajuya nac pupunt”, para xla canajlay y
catziy pi chund naquitaxtuy xlicana chund dmaj quitaxtuniy. 24 Nachunalitim para ticu
namaksquindtit Dios acxni huixinin nakalhtahuakaniy4tit, para lipahuanatit y catziyatit
pi xla amén camaxquiyan xlicana chund nacaquitaxtuniyén. 2> Nachunalitim acxni hui
xinin nakalhtahuakaniyétit Dios, para ticu mintacristiano taratlahuanitdn y talamaka
sitzinitan, pus huata pulha catapati y camatzankenani laquimpi Mintlatican huanti hui
lacha nac akapun na nacamatzankenaniydn mintalakalhincén. 26 Pero para huixinin
ni nalamatzankenaniyatit huantu catlahuaninitdn mintacristiano, pus nachund Mintla
ticadn Dios huanti huilachd nac akapin na ni caticamatzankenanin mintalakalhincan.

Huinti nitu taliucxilha xlimapeksin Jests
(Mateo 21.23-27; Lucas 20.1-8)

27 Tataspitpd nac Jerusalén y acxni xtalakchokopulay Jests nac pusiculan talaktala
catzihuilh xanapuxcun cura chu xmakalhtahuakenacan judios, xahua lakkolutzinni
mapeksinanin. 28 Chiné takalhdsquilh:

—;Tlcu xpalacata huix lisitziya lata tu lama nac pusiculan? ;Ticu maxquinitan lima
peksin xlacata chund natlahuaya?

29 Pero Jesus cakalhtilh:

—Pus aquit na huf huantu camdan cakalhputzayan, para huixinin naquilakalhtiydhu
pus aquit na naccahuaniyén ticu quimaxquinit limapeksin xlacata huantu ctlahuay.
30 Lanchuj tuncén caquilahuanthu, ;ticu méxquilh limapeksin Juan Bautista xlacata
naakmunundn, pi hud Dios osuch{ lacchixcuhuin?

31 Xlacan tzaculh talalitakalhchuhuindn, xtalakalhasquin y xtalahuaniy:

—Para nahuaniydhu pi Dios malakédchalh naquincahuaniyan: “;Lacu chinchd ni lica
najlanitit huantu calitachuhuindn?” 32Y para nahuaniydhu pi hud cristianos limapék
silh na nilay.

Pus nichuna xtalikalhtinamputin porque xtacatziy pi luu lhuhua xcanajlanicanit xla
cata pi Dios xlicana xmalakachanit Juan Bautista naliakchuhuinan xtalacapastacni, hua
xtalipecuaniy xlilhuhua cristianos; y xlacan ni tacatzilh lacu natakalhtinan. 33 Chiné tali
hudnilh Jesus:

—Ni ccatziyahu.

Jesus cakalhtilh:

—Pus na nipara aquit cacticahuanin ticu quimaxquinit limapeksin xlacata lata tu aquit
tlan ctlahuay.

12

Xatakalhchuhuin ti ni xalacudn tasacudn
(Mateo 21.33-46; Lucas 20.9-19)

1Caj lipuntzi Jesus tziculh camakalhchuhuiniy cristianos, caj calitachuhuinalh aktum
takalhchuhuin, chiné cahuénilh:

—Maktum quilhtamact xui chatum chixct chalh nac xpucuxtu lhuhua xalichédnat
uva. Xla lihuana stilimpdacalh, acalistdn tldhualh aktum lanca torre antani natahuacay
ti namaktakalha xtachandn. Y na tlahualh xpuchitni laqui anta nalakchita xuvas acxni
nachay. Ni makas quilhtamact xl4 camacuentdjlilh makapitzin tasacuan xcatacuxtu,
xl4 alh latamay maékat cachiquin. 2 Acxnj ldkchalh quilhtamacd lata tzucuy chay y lak
chitcdn uvas, x4 malakachalh chatum xtasacua xlacata nacasquinican huantu xlakchdn
xl& nachipay xatachitni uvas. 3 Pero xlacan tachipalh, lan taakkaximilh, caj chunata
tamacampd y nitu tamaxquilh tachitni. 4 Ama xapuchina pucuxtu malakachapa tunuj
litim xtasacua, pero xla taliactalanchipalh chihuix, tadkpaklhli y calahud tahuanilh.
5Xapuchind catacuxtu malakachapa achatum xtasacua, pero xla maknicancha. Nachuna
lhuhua camalakachapa xtasacudn; huinti camaknicalh y makapitzin calakkaximicalh.

6’Ama kolutzin ahuatiyd chd xkalhiy chatum xkahuasa luu xlicana xpaxquiy; xlac
puhudn: “Para nacmalakachay quinkahuasa, max ahuayu natakaxmatniy huantu naca
huaniy.” Xlicana malakdchalh xkahuasa. 7Y acxni caldkchalh amd kahuasa, amakolh
tasacudn chiné tzuculh talahuaniy: “Hud tama kahuasa ti natamakxteknikoy putum uma
pucuxtu, huata mejor camaknihu laqui aquinin naquincatamakxteknikoydn.” 8 Ama xka
huasa xapuchind amd pucuxtu tachipalh tamaknilh y tatamdcxtulh xtiyatlihua, tdalh
tamakan nac xquilhapdn ptacuxtu.

9 Jesus cakalhdsquilh amakolh lacchixcuhuin huanti xtakaxmatnimanalh:

—;Tucu huixinin lacpuhuanatit natlahuay ama xpuchina pacuxtu? Pus eé xapuchind
amaj min y nacamaknikoy amakolh ni lacudn tasacudn y xla nacamaxquiy xpuchanan
tunuj tasacuan.

10 "Huixinin, ;Pi nia likalhtahuakayatit la tatzoknit xtachuhuin Dios nac likalhta
huaka? Lacatum chiné tatzoknit:

Ama lanca chihuix huantu titalakmdkalh tzapsnanin porque titalacpihua pi nitu lima
cudn,

huata lanchd hud luu limacuama porque hud anit lijaxkoy lata xlilanca chiqui.

11 Pero hud Quimpuchinacan Dios huanti laclhcanit xlacata chund naquitaxtuy

laqui aquinin caj cacs nalilacahuandhu lata ticu tlahuanit.

12 pys xlacan xtachilemputin Jests porque xtaakataksnit pi caj xlacsacnit umd takalh
chuhuin xlacata nacalimalacahuaniy. Pero cumu lhuhua cristianos xtalaydnalh huanti
xtacanajlaninit xtachuhuin pus tapécualh chica natasitziniy, y huata mejor caj taakxtek
yéhualh y taalha.

Kalhasquincdn Jesus para mininiy lakaxokonuncdn
(Mateo 22.15-22; Lucas 20.20-26)

13 Caj lipuntz huanti xtasitziniy Jestus tamalakdchalh makapitzin fariseos xahua ti
xtataydnalh rey Herodes, caj xtamakalhputzaniputin chicd para ticu nitldn nacalichu
huindn mapeksinanin laqui chuna natamalacapuy. * Acxni taldkchilh chiné takalhas
quilh:

—Makalhtahuakend, ccatziydhu xlacata huantu huix huana luu hua taluldktat, y
huix njticu liquilhpuhuana y huaniya huantu nitlan tlahuama, masqui lhuhua huanti
nj taliucxilhputundn, huata lacasquina xliputum cristianos natalakapasa lata ldcu Dios
lacasquin natalatamay. Pus caquilahuanthu, ;pi lakchén lata clakaxokonuniyahu ama
xapuxcu gobierno xalac Roma? ;Pi tlan clakaxokonuniydhu o njtlan la clakaxokonuma
nahu?

15 Jesus xcatziy pi caj xtakalhputzamdnalh y chiné cahuanilh:

—;Tucu xpalacata huatiyd chi quilalacputzananimdhu huantu tlan naquilalimamako
siyahuaydhu? Calitatit okxtum tumin laqui nacucxilha.

16 Liminica okxtum tumin, acxni ucxilhli Jesus cakalhdsquilh:

—;Ticu xlacapun talhcanit eé, y ticu xtacuhuini tatzoktahuilanit nac eé tumin?

Xlacan takalhtinalh:

—Hud xlacapun xapuxcu mapeksina romano.

17 Jesus cahudnilh:

—Pus camacamaxquitit gobierno huantu lakchdn gobierno, y nachund camacamax
quitit Dios huantu lakchdn namacamaxquiyatit.

Xlacan caj cacs talacdhua y niaj xtacatziy ticu natakalhasquimparay.

Jesus kalhasquincdn para talacastacuandn nin
(Mateo 22.23-33; Lucas 20.27-40)

18 Acalistdn tdalh tatachuhuindn Jests makapitzin saduceos. Umakdlh cristianos xta
hudn pi xlistacni chatum cristiano ni catilacastacudnalh acxni naniy, pus hud xpalacata
talikalhdsquilh:

19 —Makalhtahuakend, Moisés quincamakxtekninitdn aktum tapéksit, para chatum
chixcud naniy naakxtekmakan xpuscat y nitu takdlhilh xcamancan, tlan huatiyd chatum
xtald natatamakaxtoka xyastd y natakalhiy xcamancdn laqui ni nalaksputa xtacuhuin{
xtald huanti nilh. 20 Pus maktum quilhtamact xtahuildnalh kalhatujin lakahuasan lina
taldn, xapuxcu tamakéxtokli, y ni limakas nilh pero ni takdlhilh xcamancan. 21 Xlichatiy
xtald tatamakdaxtokli xyastd, y ni limakas quilhtamact x14 na nipd y nipara hud takalhilh
xcamancan. Na chund okspulalh xlikalhatutu. 22 Y putum xlikalhatujuncan huak tatata
makdaxtokli ama puscat, y nipara chatum takélhilh xcamancan. Y ni limakas amd puscat
na nilh. 23 Chinch acxni xlistacnicdn natalacastacuanan nac calinin y natalatamaparay,
;ticuya chixct luu xpuscat &maj huan, pus huak tatatamakaxtokli xkalhatujuncan?

24Jesus cakalhtilh:

—Huixinin luu xlicana aktzankanitatit porque ni catziyatit y ni akataksatit 1dcu huan
xtachuhuin Dios huantu tatzoktahuilanit nac likalhtahuaka, y na nipara catziyatit lacu
kalhiy xlitlihueke Dios, lacu x14 calikalhimachd xlistacnicdn nin nac akapin acxni xla
nacamalacastacuaniy nac calinin. 25 Porque acxni nin natalacastacuanan nac calinin
amakolh lacchixcuhuin xahua lacpuscatnin niaj ti catitamakdxtokli, nipara catitakalhilh
xlactzumajancdn huanti natamamakaxtoka, porque chuna natalitaxtuy cumu la xén
geles Dios huanti tahuilananché nac akapun. 26 Chu xlacata para natalacastacuanan nin,
osuchf ni natalacastacuandn, ;pi ni akataksatit lacu huamputin likalhtahuaka huantu

tzokli Moisés acxni x14 tzokli la tachuhuinalh Dios nac akatum actzu quihui acxni xakxko
tayama? Chiné hudnilh: “Aquit xDios Abraham xahua x4 Isaac chu x14 Jacob.” 27 Anta
huamputun pi huanti talaménalh xastacna nac caquilhtamact chu huanti aya taninit lac
xtum ldmpara xastacnacd talaménalh, porque Dios ni hud xDioscan nin sinoque huanti
talamdnalh xastacna.

Jests kalhasquincdn xatucu xlimapeksin Dios tlak xlacasquinca
(Mateo 22.34-40)

28 Chatum xmakalhtahuakenacén judios x14 xkalhakaxmatma la xcatalahuanima Jesus
amd lacchixcuhuin, y cumu akataksli pi tlan xkalhtinanit, na talacatzdhuilh xlacata
nakalhputzay, chiné kalhasquilh:

—Lata xlipacs limapeksin huantu Dios mastanit natlahuayahu, ;xatticuya tlak xlaca
squinca?

29 Jesus kélhtilh:

—Huantu tlak xlacasquinca limapeksin lata xlipacs chiné huan: “Cakaxpdttit chatunu
huixinin xalac Israel, hud Quimpuchinacdn Dios xtastum hud Dios, niti achatum anan,
y xmanhud Mimpuchind natlahuaya. 30 Hud capaxqui y calipdhuanti Mimpuchina Dios
xlihuak minacu, xlihuak milistacni, xlihuak mintalacapastacni y xlihuak militlihueke.”
31Y xlikampatiy limapeksin huantu na caj xtachund, chiné huan: “Calakalhdmanti minta
cristiano xtachunad cumu la mecstu lakalhamancana.” Hud lata umakolh kampatiy lima
peksin ni andn akampatum huantu tlak xlacasquinca o huantu Dios lacasquin namakan
taxtiyahu.

32 Amé xmakalhtahuakenacén judios hudnilh Jesus:

—Makalhtahuakend, luu cmatlantiy tu huana, pus xlicana huantu huana, caj xman
chatum Dios kalhiydhu y niti anan achatum. 33 Pus xlicana luu quilipaxquitcén Dios xli
huak quinacujcdn, xlihuak quintalacapastacnicén, xlihuak quilistacnican y xlihuak qui
litlihuekecan. Pus huanti tlahuay eé kampatiy limapeksin nac xlatdmat atzind makapa
xuhuay Dios nixachund lata ticu nahuilinicdn nac pusiculan, osuchi namakninicén qui
tzistancédn xlacata nalilakachixcuhuiyahu.

34 Acxni kdxmatli Jests la akstitum kélhtilh amé chixct, chiné huénilh:

—Pus huix akatdkspat la Dios mapeksinamputin nac milatdmat, y lampara niaj makat
natanuyapi nac xtapéksit Dios.

Acalistan niaj ticu kalhdsquilh para ticu.

Jesus lichuhuindn huanti luu xlicana xtlat
(Mateo 22.41-46; Lucas 20.41-44)

35 Antacd xlama Jesus nac pusiculan y tzucupaj camakalhchuhuiniy cristianos, chiné
cakalhasquilh:

—;Tucu xlacata talihuan xmakalhtahuakenacan judios xlacata pi Cristo huanti namin
calakmaxtuyan mat xlitalakapasni xamakén rey David nahuan? 3¢ Porque maktum quilh
’(c:amacﬁ huatiya rey David acxni Espiritu Santo malacpuhudnilh chiné tilichuhuinalh

risto:
Quimpuchind Dios chiné huénilh chatum litim ti na Quimpuchina:
“Catahuila nac quimpaxtun xlacata naquintamapeksinana,
hasta acxni aquit naccamakatlajakoy putum huanti tasitziniydn limacxtum natalakachix
cuhuiyan.”
37 Pus, ;lacu chi lacpuhuanatit xlacata Cristo xlitalakapasni nahudn rey David para hua
tiyd David xcacninaniy xlimapacuhuiy, Quimpuchina?
Ama quilhtamacd luu lhuhua xtakaxmatniy xtachuhuin.

Jesus lhuhua huantu caliyahuay xmakalhtahuakenacdn judios
(Mateo 23.1-36; Lucas 11.37-54; 20.45-47)
38 Lata Jesus xcamakalhchuhuiniy cristianos chiné cahuanipa:

—Skalalh catahuilatit ni nacaakskahuimiydn ama mimakalhtahuakenacdn huanti
tamasiyuy xley Moisés. Xlacdn tapulatamaputin lacpulhmén clhakatcén y na talakatiy
huak nacacninanicén antani nacaxakatlipaxtokcan nac tiji. 39 Acxni tadn nac pusiculan
talacasquin nacalikalhicdn tlak lacudn putdhuilh antanicu natatahuilay, y nachund tatla
huay antanicu huf pupaxcua. 40Y huanti canimakancanit lacchajan taakskahuimaklhtiy
xchiccén, laqui niti mat nacatziy lacu xtayatcan makas takalhtahuakaniy Dios. Pero
nipara tzinu tacatziy xlacata pi atzind xlacan lan amakolh tapatindn.

Xlimosna chatum limaxken punind
(Lucas 21.1-4)

41 Maktum quilhtamacu Jesus xuf lacatzt antani huilakolh cajas xla limosnas, x4 caj
xcaucxilhma cristianos la xtamajumdnalh tumin; y lacrrico xtamajuy lhuhua tumin.
42 Caj lipuntzd chilh chatum punina puscat luu xlicana limaxken xuanit, y nac aktum
caja xld majulh okxtiy tumin xla cobre nitdcu tuncén xtapalh xuanit. 43 Jesus catasanilh
xtamakalhtahuakén, chiné cahuénilh:

—Xlicana ccahuaniydn, eé limaxken viuda atzint lhuhua majunit tumin nac caja nixa
chund amakolh lacrrico huanti tamajukonit lhuhua tumin. 44 Pus xlacdn tamastanit
huantu aya xcaakataxtuninit, pero x4 tamd puscat caj lata xcatapobre mastakonit
huantu xkalhiy tu xtilimacudnilh.

13

Jesus lichuhuindn ldcu dmaj laclay lanca pusiculan xalac Jerusalén
(Mateo 24.1-2; Lucas 21.5-6)
1Jesus aya xtaxtumachi nac lanca pusiculan xalac Jerusalén y chatum xdiscipulo chiné
huénilh:
—Makalhtahuakend, cacaucxilhti laklilakatit chihuix huantu licaxtlahuacanit uma
patzaps xla pusiculan.
2Jesus kalhtilh:
—Luu tlan ucxilhpat umakolh chihuix huantu licaxtlahuacanit eé pusiculan, pero ni
catziya xlacata niaj makas quilhtamact eé pusiculan niaj catitasiyulh porque amacalh
lactilhmicén y niaj para aktum chihuix catitahui antan{ xcahuilicanit.

Jesus lichuhuindn la amaj sputa caquilhtamacu
(Mateo 24.3-28; Lucas 21.7-24; 17.22—24)

3Y acalistan catdalh xdiscipulos nac aktum kestin huanicdn Monte de los Olivos. Uma
kestin luu xmalakatancs lanca pusiculan nac Jerusalén xuilachd. Acxni anta tachalh
Jesus culucs tdhui, y entonces Pedro, Santiago, Juan xahua Andrés taldkalh y chiné tzek
takalhdsquilh:

4 —Clacasquindhu xquilahuanthu tdcuya quilhtamact chund amaj lakchan xlacata
nalakponkamican ama pusiculan. ;Ttcu nalitasiyuy huantu naliucxilhtiyaydhu xlacata
nacatziydhu aquinin pi aya kantaxtuma huantu lanchd quilalitachuhuinamanahu?

5Jesus cakalhtilh:

—Cuentaj catlahudtit niti nacaakskahuiydn. ¢ Porque lhuhua ti natamin xtachuna
cumu la aquit natalitaxtuputun, y natahudn: “Aquit Cristo”, lhuhua huanti natataakska
huiy y natacanajlaniy xtachuhuincédn. 7 Nachunalitim huixinin pimpatit kaxpatatit lata
nalichuhuinancan canihud talaménalh guerras, pero huixinin ni capecuantit porque
talacasquin pi pulh chuna nalay. Pero putum eé cajcu xquilhtzicut lata tu 4maj lay aca
listdn. & Xlilhuhua laclanca pulataman dmaj talalacatahuacay tunu pulataman, y xli
lhuhua cachiquin 4maj talamakasitziy tunu cachiquin. Tiyat lacaxtum amaj tachiquiy
nac caquilhtamact y nalay tatzincstat. Pero putum uma cajcu liquilhtzucuma nahuan
lata tu &maj min lanca tapatin.

9 ’Pero huixinin catatlihuéklhtit xpalacata tu nacaokspulayan porque pimpacantit
camacamastacandtit nac xpumapeksincan laclanca napuxcin, y nacamapatinicanatit
nac xpusiculancén judios, nacalipincandtit nac xlacatincan reyes caj quimpalacata;

chund huixinin tlan naquilalichuhuinandhu pi xlicana quilalipahuandhu. 10 Pus lata nia
lakchan nahuan quilhtamact la nakantaxtuy huantu ccahuaniman uma quintachuhuin
huantu mastay laktdxtut amdacalh lichuhuinankocan xlicalanca caquilhtamacu y huak
amdcalh lakapascédn. 11Y acxni huixinin nacalipincandtit, ni calipuhudntit xlacata lacu
nahuandtit, nipara alisok calacapastactit. Huixinin chund nahuandtit huantu Dios naca
macatziniydn ama quilhtamacd, pus ni huixinin catichuhuinantit sino hud ama Espiritu
Santo amaj chuhuindn mimpalacatacdn. 2 Ama quilhtamact sacstu linataldn taamd
nalh talamacamastay xlacata nacamaknican, y makapitzin nataliakskahuinin hasta
masqui xcamancan laqui nacamaknicdn, y makapitzin lakahuasan nataliakskahuinin
hasta masqui xtlatcan laqui na nacamaknican. 13 Huak cristianos amaj casitziniydn caj
xpalacata canajlayatit quintachuhuin, pero huanti natayaniy y ni nalimakxtektayay xla
cata pi quilipahudn hasta lata natitaxtukoy uma nilactlan quilhtamact pus hud tama
amaj maakaputaxtiy xlistacni.

147 Acxni huixinin naucxilhatit pi kantaxtuma huantu titzokli profeta Daniel acxni tili
chuhuinalh lata ldcu nalikamanancan y lixcdjnit nalimaxtucadn amd lanca xpusiculan
Dios xalac Jerusalén, y antd nac xpulacni nayahuacén tzincun; acxnicd huixinin huanti
talamanancha nahudn nac xapulataman Judea catatzdlalh tuncan nac calacsipijni. —
Huanti likalhtahuakay eé libro caakataksli huantu lichuhuinama Jesis—. 15Y huanti
lahuacachéd nahudn nac xakstin xchic, acxni natactay xlacata natzalay, mejor ni catd
nulh xlacata namaxtuy para ticu nalén huantu kalhiy nac xchic. 16 Nachunda huanti anit
nahudn nac xcatuhudn, mejor ni cataspitli cxchic xlacata namin tiyay clhdkat, mejor chu
nata catzalalh. 17 jKoxutanin amakolh lacchajan huanti luu acxni amd quilhtamact tata
tatlay y niaj sacstu talamdnalh nahudn, osuchi huanti tamatziquiy nahuan cskatacén!
18 Calisquinitit Dios xlacata nitu ticaputlakacanatit acxni luu xquilhta lonkni, ° porque
lhuhua tapatin dmaj lay ama quilhtamact cumu necxnict chund a lay hasta lata Dios
titldhualh catuxdhuat, y niaj para catilapa acalistdn. 20 Pero para Dios ni namachokoy
amd quilhtamact la 4maj lay tapatin nipara chastum catiakaputdxtulh; pero xla catziy
huantu tlahuama y namachokoy porque calakalhamén cristianos huanti x14 calacsacnit.

21°’Y améa quilhtamacu para ticu nacahuaniydn: “Eé caucxilhtit, ama chixci hud
Cristo”, osuchi tunu ti nahudn: “Umd chixci hud Cristo”, huixinin ni cacanajlatit.
22 Porque natamin huanti nataakskahuindn y natahudn pi hud Cristo, y tunu ti natahuan
pi Dios camalakachanit xlacata natalichuhuindn xtalacapastacni. Xlacan natatlahuay
laclanca licdcnit tascijut huantu naliucxilhcan xlacata takalhiy litlihueke, y laqui tlan
natatakskahuinankoy; y na nacaakskahuiputin hasta huanti Dios calacsacnit para tlan
cahud natamatlantiy. 23 Hua xlacata ccahuaniyan, luu skalalh catahuilatit porque alisok
ccahuanimén huantu dmaj quitaxtuy acalistdn.

Ldcu namimparay Xkahuasa Dios
(Mateo 24.29-35, 42, 44; Lucas 21.25-36)

24’Pero ama quilhtamact acxni aya titaxtukonit nahudn tapatin, niaj catitasiyulh chi
chinf nalacapucsuankoy; y papd niaj catimaxkakénalh catzisni. 25 Ama stacu huantu
tahuildnalh nac akapun natatamokosa y huak lata tu huf nac akapun natalacchiquikoy
y huilhaj nalakoy. 26 Entonces putum cristianos naquintaucxilha aquit Xatalacsacni
Chixct y cmimaj nahudn nac xlacni puclhni y natasiyuy lanca quilitlihueke xahua quili
cacnit. 27Y aquit naccamalakachay angeles xlicalanca caquilhtamacu hasta tlak xatan
kenuy, y nachuna hasta antani quiakasputa akapin xlacata nacamamacxtumicéan xli
huak xcaman Dios huanti calacsacnit.

28’ Acdn ucxilhdtit tzucuy akayuja makapitzin quihui y tzucuy akaskatamparay, hui
xinin catziyatit xlacata pi aya talacatzuhuima quilhtamacu lata lhcacnan. 2°Pus nachuna
litim acxni naucxilhdtit pi aya kantaxtuma huantu lancht ccalitachuhuinamén, pus
cacatzitit pi aya talacatzuhuima quilhtamacd lata amécalh sputcan. 30 Xlicana ccahua
niydn pi hasta nia tanikoy nahudn makapitzin huanti lanchu talamanalhct acxni nakan

taxtuy huantu lanchu ccalitachuhuinamadn. 3! Luu lacatancs ccahuaniyan xlacata huak
akapun chu caquilhtamact masqui calaktzankalh, pero quintachuhuin nilay catilaktzan
kalh hasta nakantaxtukoy huak lata tu clichuhuinanit.

Niti catziy tucuya quilhtamact dmaj min Jestis

32’Pero hud lata tdcuya quilhtamacu osuchi ticuya hora amaj lakchdn niti catziy, na
nipara aquit Xatalacsacni Chixcu, nipara dngeles xalac akapin, huata caj xman Quin
tlat Dios catziy. 33 Pus hud xpalacata ccalihuaniydn luu skalalh y chacatziya catahuilatit
porque ni catziyatit tucuya quilhtamact dmaj lakchén. 34 Nachund dmaj quitaxtuy cumu
la chatum chixct huanti an paxialhndn makat, pero acxni nia an, camacuentajliy xtasa
cudn nac xchic y camacamaxquiy chatunu xtascujutcan, y yahuay chatum nac lanca
maélacchi laqui namalaquiniy xpuchind acdn namimparay. 35 Pus nachund huixinin ské
lalh catahuilatit porque ni catziyatit tdcuya quilhtamacd cdmaj min aquit, para acan tzi
suama, osuchf la naitatlay tzisni, o acxni natasay puyu, osuchf acxni naspalhcahuankoy,
o acxni cacuhuinita. 3¢ Pus luu skalalh catahuilatit porque, ;chi para xamaktum ni lica
tzihuilatit nahudn acxni nactaxtuyachi y lhtatapdtit nahudn? 37 E€ huantu ccahuanimén
huixinin nachund clacasquin catacatzilh huak amakapitzin cristianos huanti naquinta
kalhkalhiy acan nacmin, xlacata skalalh catatdhui.

14

Huanti tatalamakasitziy Jesus talilacchuhuindn ldcu natamakniy
(Mateo 26.1-5; Lucas 22.1-2; Juan 11.45-53)

1 Aktiy quilhtamacu xtzankay xlacata nalakchdn xpaxcuajcdn judios xla taakspun
tzalin acxni xlihuak cristianos xalac Israel xtahuay caxtilanchahu huantu njtu kalhiy
levadura. Amakolh xanapuxcun cura xahua xmakalhtahuakenacén judios tzdculh tali
lacchuhuinan xlacata lacu tlan natachipay Jesus, nataliakskahuinin y acalistdn nata
makniy. 2 Pero xlacan xtaquilhuamanalh:

—Ni cachipdhu acxni luu xquilhtamact xapaxcuaj taakspuntzalin porque lhuhua cris
tianos natasitziy huanti tapaxquiy.

Chatum puscat liakpaxiy perfumes Jesus
(Mateo 26.6-13; Juan 12.1-8)

3 Jesus xanit lakapaxialhndn Simén ama chixct huanti xmapacsanit acxni xkalhiy
aktum lixcajnit tajatat huanicdn lepra, xla antd xuilacha nac Betania. Jesds xuf nac
mesa xuayama acxni chilh chatum puscat xlimin patum lameta xatldn perfume xla nardo
xdanat luu taparaxléd xuanit xtapalh ama quilhtamacd. Makalhkelh lameta y liakpaxikolh
perfume nac xakxaka Jesus. 4 Huanti antd xtahuildnalh lacatzu tzdculh tasitziniy ama
puscat y chiné tziculh talahuaniy:

—;Tlcu xpalacata luu caj paxcat tlahualh eé xatldn perfume? 5Pus tlan xtilistacalh
lihuacay aktutu ciento denario tumin, y huantu xtitastokli xatumin xticalimaktayacalh
laklimaxkenin.

Jesus cakalhakdxmatli huantu xlacdn xtaquilhuamdnalh ¢y chiné cahuénilh:

—;Tlcu xpalacata limaaklhuhuiyatit eé puscat? Porque huantu xla tlahuanit luu
xlicana tlan. 7 Pus huanti laklimaxkenin talamdnalh cristianos ankalhind catalaman
nahudn nac milakstipancan, y tlan nacamaktayayatit acxni huixinin nalacpuhuanatit,
pero aquit niaj makas quilhtamacu cacticatalatamdn. & Huantu xl4 tlan lacpthualh pus
chund tldhualh, y masqui ni catziy x14 alisok quilitlahuapixtulh perfumes laqui acxni
naquimacnucan masqui niaj tu caquilitlahudcalh. 9 Xlicana ccahuaniydn pi lata cha
nicu nalichuhuinancan xtachuhuin Dios xlicalanca caquilhtamacti na nalichuhuinancan
huantu tldhualh eé puscat laqui huak nalilacapastaccan.

Judas catalacaxlay huanti tasitziniy Jesus
(Mateo 26.14-16; Lucas 22.3-6)

10 Judas Iscariote huanti xtatapeksiy amd xkalhacutiy xdiscipulos Jesus alh catachu
huindn huanti xtasitziniy Jests xanapuxcun cura laqui nacatalacaxlay y nacamacamax
quiy. ! Acxni xlacdn takdxmatli huantu xcamalacnunimdcalh xlacan tapaxuhuakolh,
talitayanilh pi natamaxquiy tumin; Judas tziculh lacputzay lacu natlahuay xlacata nama
camastay Jesus.

Jesus ahuata catahuaydn xdiscipulos cakotanin
(Mateo 26.17-29; Lucas 22.7-23; Juan 13.21-30; 1 Corintios 11.23-26)

12 Acxni lakchalh amé quilhtamacd xtamakotanin xpaxcuajcan judios xla taakspun
tzalin acxni xlacan tahuay caxtilanchahu huantu nitu kalhiy levadura y acxni camak
nicdn xalactzu borrego huantu lilakachixcuhuinancan nac ama paxcua, xtamakalhta
huakén Jesus chiné takalhasquilh:

—;Nicu lacasquina nacanahu caxtlahuayahu huantu nahuaydhu eé xtamakotanin
paxcua?

13 Pus Jests camalakdchalh chatiy xdiscipulos xlacata natacaxtlahuay ama tahud, y
chiné cahudénilh:

—Capimpitit nac cachiquin y antd huixinin naucxilhdtit chatum chixcd cucalema
patum stun chichut. Castalanitit 14 y antani natanuyacha na anta catandtit, cahuandtit
xpuchina chiqui: “Huan quimakalhtahuakenacédn: ;Nicu huf amd pulactum chiqui antan{
naccatahuay quintamakalhtahuakén tahud xla taakspuntzalin eé tzisn{?” 15 Xl4 naca
lendn, nac xliquilhmactiy chiqui nacamasiyuniyan pulactum chiqui juerza tzind calak
lanca y pacsa kalhiy tu tamaclacasquin, antd huixinin cacaxtlahuatit quintahuajcan
huantu nahuaydhu eé tzisni.

16'Y amakolh discipulos tdalh nac cachiquin, xlicana chuna tamandklhulh lata tu
xcahuaninit Jesus, xlacdn antd tacaxtldhualh tahud huantu natalilakachixcuhuindn
xapaxcua taakspuntzalin.

17 Acxnj aya tzisualh, Jesus catdchilh xamakapitzin xdiscipulos 18 y putum tatahui xla
cata natahuayédn. Acxni luu xquilhta xtahuayaméanalh Jests cahudnilh:

—Xlicana ccahuaniyédn pi chitum nataxtuyachd miliputumcan huanti naquimaca
mastay nac xmacancan huanti quintasitziniy.

19 Xlacdn luu snun talipthua y tziculh talakalhasquin chatum achatum:

—;Max aquit cdmaj macamastay?

Y chatum huampa:

—;Ahuayu max aquit camaj liakskahuinin?

20 Jesuis cakélhtilh:

—Lata milikalhacutiycdn chatum nataxtuyacha huanti lakxtum quintatamakajuma
nac quimpulatucan. 2! Pus chund likantaxtuma huantu tatzoktahuilanit nac likalhta
huaka huantu naquiakspulay aquit Xatalacsacni Chixcu; pero koxutd ama chixct huanti
amaj quimacamastay. jXatldn xtthua pi ni xtilacachilh!

22y lihudn xtahuayaménalh Jesus tiyalh mactum caxtildnchahu, paxcatcatzinilh Dios
xtahud, y acxni lakchékelh caméxquilh xdiscipulos y chiné cahuanilh:

—Catiyatit y cahudtit eé caxtildnchahu porque hud litaxtuy quintiyatlihua.

23 Acalistdn tiyapa patum vaso xchichut uva, paxcatcatzinilh Dios, camdxquilh xta
makalhtahuakén; y huak talikétnulh acatzunin huantu xtajuma cvaso. 24Y chiné cahua
nilh:

—Hud eé xchiichut uva litaxtuy quinkalhni huantu nastajtamakan xpalacatacan
putum cristianos laqui nacatzican liputum pi Dios tlahuanit xasasti xtalacaxldn la
nacalakmaxtuy. 2> Xlicana ccahuaniydn pi niaj maktum cactilikétnulh xchichut uva
hasta acxni namalakchan{y quilhtamact la naclikotntn tunu xasasti xchichut uva nac
Xpaxtan.

Jesus lichuhuindn xlacata Pedro dmaj huan pi ni lakapasa
(Mateo 26.30-35; Lucas 22.31-34; Juan 13.36-38)



San Marcos 14:26 104 San Marcos 14:45

26 Acxni la taquilhtlikolh kampatum salmo taampd nac amad kestin huanican Monte de
los Olivos. 27 Y antd cahudnilh Jesus:

—Eé tzisn{ putum huixinin naquilatzalamakandhu. Pus chund dmaj kantaxtuy la titzék
nulh chatum profeta acxni malacpuhudnilh Dios: “Aquit nacmastay quilhtamact camak
nicalh xmaputzuayind borregos y putum borregos natatakahuanikoy.” 28 Pero acxni
aquit naclacastacuandan nac calinin pulh nacamparay nac Galilea laqui antd natanoklha
chédhu.

29 pedro huénilh:
—Masqui putum catatzalamakén, aquit nj cactiakxtekmakan.

30 Pero Jests hudnilh:

—Xlicana cuaniydn pi eé tzisni acxni nia tasay nahudn xlimaktiy puyu, huix huanitatd
nahudn maktutu pi ni quilakapasa.

31 Pero x4 chiné huanipa:

—Masqui na acxtum xquintamaknicanti, pero ni cactihua pi ni clakapasan.

Y xamakapitzin discipulos huak chund tahudnilh.

Jests an kalhtahuakaniy Dios nac Getsemant
(Mateo 26.36-46; Lucas 22.39-46)

32 Acxni tachalh nac aktum caquihuin huanicén Getsemant, Jesus chiné cahuanilh xdis
cipulos:

—Uu catahuilakétit lihudn ucdmaj kalhtahuakaniy Dios.

33 Xman hud catdalh Pedro, Santiago y Juan alacatunu cédlelh. Anta caj xamaktum tzd
culh liakatiytin y lilipuhudn tu xdmaj akspulay. 3¢ Y chiné cahuanilh:

—Luu xlicana cmaklhcatziy aktum talipuhudn nac quinacu, lampara cdmaj niy. Ut
catahuilatit pero ni calhtatatit.

35Jesus alh tzinu antanf tlak lakamdkat, tatzokdstalh nac catiyatni, huanilh Dios para
tlan ni xméxquilh tapatin huantu xdmaj lakchdn. 3¢Y chiné kalhtahuakénilh Dios:

—Quintlat Dios, huix huak tlan catuhud tlahuaya, pus para huix lacasquina ni caqui
maxqui eé tapatin, pero ni calalh huantu aquit clacasquin sinoque hud calalh mintapa
xuhudn.

37 Taspitpa antani xtahuildnalh xtamakalhtahuakén pero xlacan putum xtalhtatamad
nalh. Chiné huénilh Pedro:

—Simoén, jlacu pi lhtatdpat? ;Lacu pi nilay lacatayani canacaj aktum hora talhtata?
38 Skalalh catahuilatit y cakalhtahuakanitit Dios laqui ni natatlajiyatit acxni nacatzaksa
canatit. Pus masqui milistacnicdn luu xlicana akstitum lipindtit xtalacapastacni, minti
yatlihuacan ni tayaniy porque nj kalhiy litlihueke.

39 Jesus ampd kalhtahuakaniy Dios y chunalitim quilixakatlilh cumu la xapulh. 40 Aca
listdn ampd antani xtahuilanalh xdiscipulos pero xlacan xtalhtatamanampd porque
niajlay xtalacatayaniy xlakastapucdn talhtata. Y acxni tziiculh caxakatliy Jesus, xlacan
ni xtacatziy lacu natakalhtindn. 4! X14 ampaj kalhtahuakaniy Dios xlimaktutu, y acxni
quitaspitli chiné cahuénilh:

—;Pi chunact lhtatapatit y jaxpatit? Niaj chuna catlahudtit porque aya lakchanit
quilhtamacu la naquimacamastacan aquit Xatalacsacni Chixct nac xmacancan huanti
quintasitziniy. 42 Lalihudn cataquitit porque aya mima huanti naquimacamastay.

Jestis chilencdn
(Mateo 26.47-56; Lucas 22.47-53; Juan 18.2-11)

43 Jests xchuhuinamajct acxni taldkchilh lhuhua cristianos hua xcapulanitilhay xdis
cipulo huanicén Judas Iscariote. Catuhud xtalimin, huint{ xlimin espada, makapitzin ya
quihui. Umakdlh lacchixcuhuin hud xtamalakachanit xanapuxcin cura, xahua xmakalh
tahuakenacdn judios y lakkolutzinni huanti xtamapeksinan. 44Judas huanti macamads
talh xcahuaninit lacu natalilakapasa laqui natalén:

—Huanti quit naclacatzuca hud cachipatit y calipitit.

45 Acxni lakchalh, laktalacatzdhuilh y chiné huanilh:



San Marcos 14:46 105 San Marcos 14:65

—Uu clakmimdn, makalhtahuakena.

Lanchuna huanikolh lacatzucli. 46 Y makapitzin tachipalh Jesas laqui natalén cumu la
chatum tachin.

47 Chatum xdiscipulo xtat maxtulh xespada y cactinilh xtakén chatum xtasacuacan
huanti xtamalakachanit xanapuxcun cura. 48 Jests cahudnilh amakolh lacchixcuhuin:

—;Tlcu xpalacata huixinin tanitatit quilachipaydhu cumu la chatum kalhand y hasta
litanitétit espada xahua quihui? 4° Chali chali aquit antd xquilaucxilhdhu acxni xacca
makalhchuhuiniy cristianos, pero necxni xquilachiléhu; pero juerza hud chuna quilitdx
tulh xlacata nakantaxtuy huantu tatzoknit nac likalhtahuaka tu 4maj quiakspulay.

50Y putum xdiscipulos tatzalamdkalh, sacstu taakxtekydhualh Jests. 5! Pero chatum
xdiscipulo cstalanima antani xlaclemaca Jesus nac pumapeksin; acxni ucxilhca na xama
calh chipacén. 52 Chipanica clhédkat, pero cumu caj xamactum caj la sdbana, huata xl4
tapuxtulh clhékat y xalhtantala tzélalh.

Xanapuxcun cura tamakalhapaliy Jests
(Mateo 26.57-68; Lucas 22.54-55, 63-71; Juan 18.12-14, 19-24)

53-54 Huata Pedro na tistalanilh tlak tzind lakamdakat hasta lichdncalh Jests nac xpuma
peksincan cura y anta xla tamakxtekli antan{ xtahuildnalh policfas y tziiculh cataskén.
Putum xanapuxcun cura xahua lakkolutzinni huak tatamacxtimilh xahua xmakalhta
huakenacdn judios. Caj lipuntzt liminca Jesds nac xlacatin xapuxcu cura.

55 Makapitzin xanapuxcun cura xahua huanti xalactalipahu mapeksinanin tzdculh
talacputzay ldcu tlan natamakniy Jesus, pero nitu tamacldnilh huantu nataliyahuay.
56 Masqui makapitzin cristianos catuhua tzdculh tahuan huantu xtaliyahuay pero aca
listdn xtzucuparay talalimaaklhuhuiy porque ni acxtum xtalicatziy huantu xtaaksanina
manalh. 7Y makapitzin tatdyalh, chiné taliakskahuinalh:

58 —Aquinin ckaxmatnitdhu pi chiné hud tama chixcd: “Aquit naclactlahuay eé xpu
siculan Dios huantu tacaxtlahuanit lacchixcuhuin pero caj xliaktutu quilhtamacd aquit
nactlahuay aktum pero atzint xatldn nixachund huantu tlahuanit lacchixcuhuin.”

59 Pero nipara chund acxtum xtalicatziy huantu xtaliaksaninaménalh y nitu xtamat
lantiy huantu xtaliyahuaménalh.

60 Acxni tdyalh huanti luu xapuxcu cura, chiné hudnilh Jesus:

—;Lacu pi nitu catikalhtinanti? ;Pi ni kaxpatpat lata ticu taliyahuaman umakolh lac
chixcuhuin?

61Jesus nitu kalhtinalh, caj xman cacs tdyalh. Pero ama xapuxcu cura amaktum kalhas
quimpa y huanilh:

—;Pi xlicana huix Cristo huanti Xkahuasa Dios?

62 Jesuis hudnilh:

—Xlicana aquit Cristo. Y namin quilhtamacu acxni huixinin naucxilhdtit la aquit Xata
lacsacni Chixcd cuilachd nahuédn nac xpaxtdn Dios, y nachuna la aquit cmimaparacha
nahudn nac xlacni puclhni.

63 Ama xapuxcu cura xtitli clhakat laqui putum nacatzican pi sitzilh, y cahudnilh
Xcomparneros:

—;Tlcuajya testigos tilacasquindhu? ¢4 Caj xpalacata xtachuhuin eé chixct talalacata
quinit Dios, aya kaxpdttit. ; Ticu natlahuaniydhu, huixinin lacpuhuanatit?

Xlihuak huanti ant4 xtahuildnalh takalhtinalh:

—iMejor camaknicalh!

65 Makapitzin tziculh talacachujmaniy, talilakdchilh mactum lhékat, talakakaxilh y
chiné tztaculh tahuaniy:

—Camalakchipini, ;ticu lakakaxin?

Lanchuna tatlahuakolh camacamaxquicalh policias y xlacdn nachuna tziculh talaka
kaxiy.

Pedro ni litayay para lakapasa Jesuis
(Mateo 26.69-75; Lucas 22.56-62; Juan 18.15-18, 25-29)

66 Antani xcataskoma Pedro makapitzi policias chilh chatum csquitihuina xapuxcu
cura. 7 Acxni dcxilhli pi antd cskoma, cacs lacacdcnilh y chiné hudnilh:

—Huix na xtalapulaya Jesus xalac Nazaret.

68 Pedro ni litayalh y kalhtilh:

—Ni aquit, ni clakapasa tama chixcu huanti huix huanipat.

Taxtulh nac quilhtin antanf lactanucén acxnitiya tdsalh tantum puyu. ¢ Ama squiti
huind cacs lacaucxilhpa Pedro y tziculh cahuaniy huanti antd xtalayanalh:

—Xlicana hud eé chixcu na xtamakalhtahuakén Jesus.

70 Pedro ni litayapd para cana lakapasa, y caj lipuntz amakolh policias huanti antd
xtahuilanalh lacatzd tziculh tahuaniy:

—Xlicana huix na xtalapulaya Jests porque huix xalac Galilea, caj hud tuncan minta
chuhuin tlan lilakapascana.

71 Pedro tzdculh liaklhuhuatnén y chiné cahuénilh:

—Te Dios ni clakapasa aquit tamd chixcu, y hasta ni ccatziy ticu lichuhuinampatit.

72 Acxni kdxmatli pi tdsalh xlimaktiy puyu xl4 lacapdstacli huantu xuaninit Jesus:
“Acxnj nia tasay nahudn xlimaktiy puyu huix pimpat huana maktutu pi ni quilakapasa.”
Pedro luu xlicana lipuhua acxni lacapastackolh pi xlicana kantdxtulh huantu xuaninit
Jesus y tzuculh tasay.

15

Pilato makalhapaliy Jestis
(Mateo 27.1-2, 11-14; Lucas 23.1-5; Juan 18.28-38)

1 Acxni xkakakolh ama4 tzisni tatamacxtumipa xanapuxcun cura chu xmakalhtahua
kenacdn judios xahua lakkolutzinni, y tachin talelh Jesds nac xlacatin mapeksina Pilato.
2 X14 makalhapalilh Jests y kalhdsquilh:

—;Pi xlicana huix xreycan judios?

Jesus kélhtilh:

—Xlicana huantu quilhudmpat porque aquit xlicana rey —hudnilh.

3Y huanti xtasitziniy catuhud tzdculh taliyahuay taaksanin. 4 Pilato tayalh y hudnilh
Jesus:

—;Léacu pi nitu catikalhtinanti? ;Pi ni kaxpata pi catuhua taliyahuamén umakolh lac
chixcuhuin?

5Pero Jesus nitu kalhtinalh y hua xlacata niaj cétzilh Pilato ticu nakalhasquin.

Pilato limapeksindn camaknicalh Jesiis
(Mateo 27.15-31; Lucas 23.13-25; Juan 18.38-19.16)

6 Acxni xlakchdn xapaxcua taakspuntzalin xlismaninit Pilato xmakxtéka chatum
tachin porque chuna xtalisquiniy putum lacchixcuhuin. 7Y nac pulachin xtanuma
chatum tachin xuanicdn Barrabdas chu xcompaneros huanti xtamalacatzuquinit tasitzi
nac xcachiquincan y lhuhua cristianos xtamakninit. 8Y caj lipuntzu tachilh lhuhua cris
tianos, tziculh tasquiniy Pilato xlacata nacamakxtekniy chatum tachin cumu la xtalis
maninit. ° Pero Pilato cakalhdsquilh:

—;Pi lacasquindtit huixinin cacmdkxtekli xreycan judios?

10 Porque Pilato xcatziy pi caj xtaquiclhcatzan xanapuxcun cura por eso xtalimaca
maxquinit. 11 Pero xanapuxcun cura lalihudn tzdculh tamakalhchuhuiniy cristianos
laqui mejor catdsquilh xlacata camakxtékca Barrabds. 12 Pilato cakalhasquimpa:

—;Y ttcu lacasquindtit nactlahuaniy ama chixct huanti huixinin huaniyatit xreycan
judios?

13 Xliputum cristianos tziculh taquilhan:

—jCapekextokohuaca nac cruz!

14 Pilato cahuanipa:

—;Pero tdcu nitldn tlahuanit?

Pero xlacdn caj tzucupaj taquilhan:

—iCapekextokohuacécalh nac cruz!

15 Cumu Pilato ni xlacasquin ticu nasitziniy pus hud limakxtekli Barrabas y mapeksi
nalh xlacata nakesnokcan Jesus, acalistan camacamaxquilh tropa laqui xlacdn natape
kextokohuacay nac cruz.

16 Amakolh tropa télelh calakudn pero cxpulacni xpumapeksin Pilato antanicu putum
tropa xtatamacxtdminit. 17 Xlacan tamaldkxtulh clhdkat Jestus y tamalhdkelh mactum
xapustapuhua lhdkat cumu la xla rey, y taacuililh nac xakxaka aktum corona xla lhtucun.
18'Y tziculh tamatasiy:

—jCanecxnicahud calatdmalh xreycén judios!

19 Tziculh taliaksnokmiy kantum lasasa y talacachujmadnilh, talakataquilhpatalh y
tatatzokostédnilh xtachund cumu la tlahuacén nac xlacatin chatum rey. 20 Acxni talikama
nankolh, tamaldkxtulh amd xapustapuhua lhdkat y hua tamalhdkelh huantu luu clhdkat

Jesus. Acalistan tatamdcxtulh nac quilhtin y tédlelh antani napekextokohuacacédn nac
cruz.

Jestis pekextokohuacacdn nac cruz
(Mateo 27.32-44; Lucas 23.26-43; Juan 19.17-27)

21 Chatum chixcu xalac Cirene xuanicdn Simén xlakahuasdn xcahuanicén Alejandro y
Rufo, x14 xquitaspitma nac xcatuhudn y antd xtitaxtuma antan{ xtalaydnalh tropa acxni
tachipapaxtokli makapitzin tropa y akchti tamalénilh xcruz Jesus. 22 Ant4 1éncalh Jesus
nac aktum kestin xuanicdn Gélgota. Eé tachuhuin huamputin: Cxaclicut Nin. 23 Acxnj
antd lichadncalh Jests, maxquicalh nahuay cuchu huantu xlakmacancanit licuchu laqui
ni namaklhcatziy huanicdn mirra. X14 caj makalhuanicalh y ni hualh.

24-25 Camaknajatza hora xuanit acxni pekextokohuacécalh nac cruz. Amakolh tro
pajni tzuculh talimacdn suerte clhakat Jesus laqui xaticu nalakchdn. 26 Nac xacpin cruz
xtokohuacacalh pitzu pdklhat antd xuan ticu xpalacata xlimaknicanit, y nac paklhat
chiné xtatzoknit: “Hud eé chixcd xreycén judios.” 27 Y na antd xcapekextokohuacacanit
chatiy kalhananin, chatum xpekstacat Jests y chatum xpekxuqui. 28 Pus chuna likantax
tulh huantu xtatzoktahuilanit nac likalhtahuaka lata tu xdmaj paxtoka Cristo: “Cumu la
chatum kalhand limaxtuacalh.”

29 Catihud ti antd xtatitaxtuy mar{ xtalikalhkamandn, xtatalacalhcata y chiné xta
huaniy:

—iChincht cumu huana pi nalactlahuaya lanca quimpusiculancan y caj liaktutu quilh
tamacu nayahuaya tunu atzinu xatldn! 39 ; Tdcu chii lani? ;Lacu pi nilay chi tactaya nac
cruz y calakmaxticanti mecstu?

31 Makapitzin xanapuxcun cura xahua xmakalhtahuakenacan judios, nachuna xtali
kalhkamanan, chiné xtahuan:

—iChinchd cumu tlan camapécsalh atunu cristianos pus chii calakmaxticalh sacstu!
32 Para xl4 xlicana hud Cristo osuchi xreycdn judios sacstu catdctalh nac cruz xlacata
naliucxilhdhu y chund chi nacanajlaniydhu.

Amakolh kalhananin nachuni xtalikalhkamanan.

Jestis niy nac cruz
(Mateo 27.45-56; Lucas 23.44-49; Juan 19.28-30)

33 Amé quilhtamact, max cumu luu tastunut xuanit, acxni chunaté lata capucsuankolh
nac ama pulataman y hasta camaktutu hora xalac cakotanin acu caxkakapa. 3¢ Y na luu
acxnitiya chi ama hora Jesus luu palha chiné catésalh:

—Eloi, Eloi, jlama sabactani? —eé tachuhuin huamputtn: “Papa Dios, ;ticu xlacata
quiliakxtekmakanita eé quilhtamacu?”

35 Makapitzin lacchixcuhuin huanti antd xtalayanalh takdxmatli y chiné tziculh tala
huaniy:

—J6! Cakaxpdttit, tasanima profeta Elfas.

36 Chatum tokosun alh ljlupa xaxcuta vinagre caj la pandmac y maakanulh nac kantum
lasasa quihui, litamacaydhualh laqui nahuay Jesus. Y chiné cahuanilh makapitzin:

—Calakelh para namin mactiy profeta Elias.

37 Amaktum luu palha tésalh Jesas y aya tuncan nilh. 38 Acxnj nilh Jests ama lanca
lhékat xl{lakatlapanancan nac lanca pusiculan xalac Jerusalén pumakatiy hua lata sacstu
taldcxtitli tzucucha talhmdn hasta tutzd. 3° Chatum capitdn romano anta xlaya lacatza
antan{ xuaca Jesus, xla huak kdxmatli lacu chuhuinalh y tcxilhli acxnj nilh. Xla chiné
hua:

—Xlicana, eé chixct Xkahuasa Dios xuanit.

40Y antd na caj makat xtalacamiydnalh makapitzin lacchajan, na anté xlaya Maria Mag
dalena, Maria xtzi Santiago xataju y José, xahua Salomé. 41 Umakdlh lacchajan xtastala
nitlahuanit Jesus acdn canihud xan, y xlacan xtamaktayanit acxni xlamachd nac Galilea.
Xahua antd xtaydnalh amakapitzin lhuhua lacchajan huanti lacxtum xtataminit Jesus
nac Jerusalén.

Jestis macnucdn
(Mateo 27.57-61; Lucas 23.50-56; Juan 19.38-42)

42 Acxni xkotanuyd amd ahuatiyd quilhtamact acan tlan scujcan porque xtamako
tanin quilhtamact acxni putum judios xtajaxa, 43 milh chatum talipahu chixct huanti
na xmaktapeksiy nac xpumapeksincan judios nac Jerusalén xuanicédn José xla xalac Ari
matea. Eé tlan chixct xuanit, xlipahuédn Dios y xkalhkalhima acxni Dios nalimin lak
taxtut. José kdlhilh licamama y tdnulh nac xpumapeksin Pilato, hudnilh xlacata camax
quilh quilhtamacd naan mactiy xtiyatlihua Jesus. 44 Pilato cacs lacdhua acxni catzilh pi
aya xninit Jesds y tasanilh capitan xlacata nakalhasquin para xlicana aya xninit. 45 Acxni
hudnilh capitan pi xlicana aya xninit x14 maxquilh talacasquin José xlacata calelh xtiyat
lihua Jesus. 46 José tamahualh mactum sdbana y alh mactiy nac cruz xtiyatlihua Jesus,
hud lipumdksuitli, y acalistdn macnulh nac aktum tahuaxni huantu aya xuaxcanit nac
xlacén sipi y lihuana lilakatalalh aktum lanca chihuix antan{ xlactanucan. 47 Marfa Mag
dalena y Marfa xtzi José xlacdn tatcxilhli antani macnucalh.

16

Jesus lacastacuandn calinin
(Mateo 28.1-10; Lucas 24.1-12; Juan 20.1-10)

1 Titaxtukolh sdbado acxni niti cscuja, y acxni tzisualh huatiyd ama quilhtamacu,
Maria Magdalena, Marfa xtzi{ José y Santiago, xahua Salomé, xlacan tdalh tatamahuay
xalacudn perfumes laqui nataan talitlahuapuxtuy xtiyatlihua Jesus. 2 Lichali domingo
luu lacatzisa tatdquilh y tdalh antani xmacnucanit Jesds cajcu xtaxtumachi chichini.
3 Sacstucan chiné xtalahuanitilhay:

—;Ticu chi namatakenuy cahud ama lanca chihuix huantu lacahuilicanit ama lhucu?

4Pero acxni tchalh tatcxilhli pi tamé lanca chihuix huantu xlilakatalacanit nac lhucu
aya xmatakenucanit. 5 Tatdnulh tzind nac xpulacni lhucu y anta tatcxilhli pi xui chatum
kahuasa, pero luu snapapa xlhakat y pulhmén huantu clhakanit, xlacan luu lan tape
cualh. ¢ Pero xl4 chiné cahuénilh:

—Ni capecudntit. Huixinin putzayatit Jesus xalac Nazaret huanti pekextokohuacacalh
nac cruz. Pero xl4 aya lacastacudnalh nac calinin. Masqui luu caucxilhtit ud niti antan{
xtaramicanit. 7 Xahuachf capitittd y cacahuanipitit xdiscipulos xahua Pedro xlacata pi
nacapulaniydn nadn ama nac Galilea y anta naucxilhapitit porque chund ticahuanin.

8 Amakolh lacchajan xtapecuacédn tziculh talhpipiy; lalihudn tatdxtulh y tokosun
tdalh. Pero niti tuncén talitachuhuinalh huantu xtaucxilhnit porque xtapecuaxnima

nalh.

Jesus tasiyuniy Maria Magdalena
(Juan 20.11-18)

9 Acxni nia cxkakakoy améa quilhtamacti domingo Jesus xlacastacuananitta nac calinin;
pero pulh Maria Magdalena tasiyunilh laqui xl4 naucxilha pi lama xastacna. Hud eé
puscat huanti xtamacxtuninit kalhatujun xespiritu akskahuini. 10 Acxni x14 dcxilhli
Jesus xla caldkalh amakolh xcomparieros Jests huanti makas quilhtamacu xtatalatapu
linit y cahudnilh lacu xucxilhnit, xlacdn xtalipuhuamdnalh y xtatasaxnimanalh. 11 Pero
acxni xlacdn cahuanicalh pi Jesus xlacastacuananit y xlama xastacnd, ni tacandjlalh.

Jesus catasiyuniy chatiy xtamakalhtahuakén
(Lucas 24.13-35)

12 Caj lipuntzi na catasiytnilh chatiylitum xtamakalhtahuakén xlacdn xtaydnalh nac
tiji xtaamdnalh nac aktum cachiquin; catasiydnilh laqui nataucxilha pi xlama xastacna.
13 Acxni taucxilhkolh, xlacdn lalihudn tataspitli y tdalh talitachuhuindn xamakapitzin
discipulos pi xlicana xlacastacuananit. Pero xlacdn nipara chund tacandjlalh.

Amd tasctjut huantu natamakantaxtiy apdstoles
(Mateo 28.16-20; Lucas 24.36-49; Juan 20.19-23)

14Y acalistan litim Jesus catasiyunilh pacs kalhacahuitu xdiscipulos laqui nataca
najlay pi xlicana lama xastacnd. Xlacdn xtahuilanalh nac mesa xtahuayaménalh; x4 cala
caquilhnilh tzint porque luu ni xtacanajlaputin para xlicana xlama xastacnd, porque
caj taliaklhuhudtnalh acxni xlichuhuinancanit pi xlacastacuananit. 15> Acalistdn acxni
xlacan lacatum xtatamacxtuminit chiné cahudnilh:

—Capitit xlihuak cachiquin huantu tahuildnalh xlicalanca caquilhtamacd y cacalima
kalhchuhuinitit xlihuak cristianos eé quintachuhuin huantu mastay laktaxtut. 16 Huanti
naquintalipahuan y natataakmunuy natalakmaxtuy xlistacnicdn, pero huanti ni naqui
lipahudn pus dmaj malaktzankey xlistacni nac xlacatin Dios acxni nacamaxokonican
huantu tatitlahuanit. 17Y xlacita natacatziy pi Dios lama nac milatamatcdn makapitzin
huanti naquintalipahudn nacamaxquican litlihueke xlacata tlan natamapacsay huanti
camakatlajanit xespiritu akskahuin{ y tlan natalichuhuindn tipakatzi tachuhuin huantu
xlacdn nia xtacatziy. 18 Hasta tlan natachipay luhua y nitu caticatlahudnilh, y para ticu
natahuay huantu kalhiy veneno nitu catitalilanilh, y caj xmacan tlan natalimapacsay
tatatlanin.

Jestis an nac akapun
(Lucas 24.50-53)

19 La chund catachuhuinankolh Quimpuchinacan Jesus tziculh tatalhmaniy y alh nac
akapun antani huilacha Dios. 20Y acalistdn amakolh xtamakalhtahuakén tatacaxli y
tdalh antani tahuildnalh lactzu cachiquin, tziculh tamakalhchuhuiniy cristianos xtachu
huin Cristo huantu mastay laktdxtut. Y cumu Dios xcamaktayama xlacdn xtatlahuay
lhuhua laclanca licdcnit tasctjut laqui chund nacatzican pi Dios xlama nac xlatamatcan
y xlicana xtalichuhuinamdnalh xtalacapastacni.

Lipaxuhu Xtamacatzinin
San Lucas

San Lucas ni caj xman liucxilha Jestis cumu la xmaakaputaxtinacan xnatachiquin
israelitas, huata x4 limacén pi hud xmaakaputaxtinacan xlihuak cristianos huanti tahui
lanalh nac caquilhtamacd. Huan pi acxni x14 tziculh lacapastaca lacu natzoka uma
xtatzokni huantu lichuhuinan xlatamat Jests pulh luu lihuana putzénalh y kalhasqui
ninalh lacu lacachilh Quimpuchinacan y lacu luu quitaxtulh nac xlatamat xlacata pi
“titum nahuiliy lata lacu titaxtunit.” Chuna tlahualh laqui nalimacuaniy chatum xamigo
huanti xuanicén Tedfilo, y laqui nalilatamay nac xlatdmat y lihuana naakataksa ama
tachuhuin xpalacata Cristo huantu aya xlimakalhchuhuinicanit y chuna nataluloka pi
xlicana huantu huancén.

Ama tachuhuin Tedfilo nac xatachuhuin griego huam putin “Xamigo Dios”, pero
xamaktum para huinti chund xlimapacuhuican xtacuhuin{ Teédfilo, osuchi xamaktum
para huata hud xcaquilhchanima xlihuak huanti aya xtalipahuén Dios, caj xpalacata xta
canajlatcan huantu xtakalhiniy cumu xtalipahudn, ahuayu para hud xcalimapacuhuiy o
xcalimaxtuy “Xamigo Dios”.

1 Amigo Tedfilo: Luu xlicana lipaxdhu ctzokniydn amd tachuhuin huantu lhuhua cris
tianos tatzaksanit lihuana xtatzokputun lata tdcu kantdxtulh nac xlatdmat Jesucristo y
luu ljhuana xtamalactitumiputin, 2 chund cumu la quincalitachuhuinanitdn huanti luu
man taucxilhnit lata lacu titzucuchd, y acalistan xlacdn na tziculh taliakchuhuinan eé
tachuhuin porque xtacatziy pi xlicAna huantu xtalichuhuinan. 3 Aquit na luu lihuana cpu
tzananit y ckalhasquininanit xlihuak huantu quitdxtulh hasta lata lacu luu titzucuchd, y
lampara luu tlan clacpuhuén pi nactzokniydn y nacmalactituminiyan putum huantu qui
taxtunit nac xlatdmat Quimpuchinacdn, 4laqui nachuna huix nacatziya lihuana huantu
aya limakalhchuhuinicanita.

Chatum dngel an macatzinindn pi nalacachin Juan Bautista

5Pus lanchi nacuaniyan lacu luu minjtanchd eé tachuhuin: Ama makén quilhtamaca
acxni Herodes gobernador xuanit nac Judea, na acxni xlama chatum cura xuanican Zaca
rias x14 antd xcatatapeksiy makapitzin cura huantu makan quilhtamaxcd timalacatzu
quichd Abias. Xpuscat Zacarias xuanican Isabel, x14 na xlitalakapasni xuanit amd huanti
luu xapulh cura xuanicdn Aarén. © Zacarias chu Isabel luu akstitum xtalamdnalh nac
xlacatin Dios y xtalaktzaksamdnalh huak tlan natamakantaxtiy xlimapeksin Quimpu
chinacén, xlicana luu tlan xtacatziy. 7 Xlacdn ni xtakalhiy xcaman, xahuach{ luu xlac
xtumcan xchatiycan aya xtakolumdnalh.

8 Maktum quilhtamact acxni lakchalh lata ldcu natalakachixcuhuindn amakolh cura
antanicu xmaktapeksiy Zacarfas, pus huata antd alh nac lanca xpusiculan Dios xalac Jeru
salén. 2Y cumu luu chund xtalismaninit cura natamacdn suerte laqui natacatziy xaticu
nalakchén laqui pulh natanuy y nalakachixcuhuindn, pus huata hua ldkchalh Zacarias
natanuy antanicu xlakachixcuhuicdn Dios huantu huilachd nac xpulacni lanca pusiculan
laqui antd nalhcuyuy ciensus. 10 Lihudn clhcuma ciensus xamakapitzin xlilhuhua cris
tianos xtakalhtahuakanimdnalh Dios nac xaquilhtin. 1Y caj xamaktum xdngel Quim
puchinacén tasiydnilh Zacarfas y ucxilhli pi antd nac xpekstacat xlaya altar antanicu
clhcuma ciensus. 2 Acxnj Zacarias ucxilhli ama angel pécualh y niaj para xcatziy ticu
natlahuay. 13 Pero angel chiné huanilh:

—Ni capécuanti Zacarias, porque luu lakatiy Dios la kalhtahuakaniya, xI4 aya kax
matnit huantu huix maksquina y mimpuscat Isabel dmaj malakatuncuhuiy chatum
actzu skata y huix nalimapacuhuiya Juan. 14 Huix luu xlicana nalipaxuhuaya minka
huasa y nachuna xamakapitzin xlilhuhua cristianos natalipaxuhuay acxni xla nalaca
chin, 15 porque amd minkahuasa luu xlicana lanca tasctjut nakalhiy nac xlacatin Dios.

Xl4 ni catthualh cuchu, y kalhiy nahuan xlitlihueke Espiritu Santo hasta acxni nia laca
chin nahuédn. '¢Y lhuhua cristianos xalac Israel huanti takalhakaxmatmakanit Quim
puchinacan x14 nacamaakataksniy pi xman hud Dios nakaxmatkoy y chund xlacdn nata
lipahuamparay. 17 Amd minkahuasa Juan napulaniy Quimpuchinacan huanti mima, y
nachund nakalh{y xtalacapastacni chu xlitlihueke huantu xkalhiy xamakan profeta Elias
laqui nacalakpaliniy xtalacapastacnicdn xnacujcin xanatlatni laqui natapaxquiy xca
mancan, y huanti luu laclipecudnit xtalacapastacnicin x4 nacamasiyuniy ldcu nataka
lhakaxmatnindn huantu Dios calimapeksiputin. Y chund x14 nacamakalhchuhuiniy cris
tianos laqui chacatziya natakalhkalhiy Quimpuchinacdn huanti namin.

18 Zacarfas kalhasquilh ama angel:

—;Pero lacu chu naclicatziy para xlicana huantu quihuanipat? Porque aquit aya
koluta y nachuna quimpuscat na aya tzicana.

19 Amd angel chiné kalhtilh:

—Aquit quihuanican Gabriel, y aquit ctascujma Dios, xl4 quimacaminit laqui nac
tachuhuinandn y nacmacatziniydn umad xasasti tamacatzinin. 20 Pero cumu huix ni
canajla huantu cuanin pus huix lanchd pimpat kokona, y nilay catichuhuinanti hasta
acxni nakantaxtukoy huantu cuaninitdn y nalacachin minkahuasa.

21Y nac xaquilhtin ama lanca pusiculan antanicu xlakachixcuhuinancan, xlilhuhua
cristianos xtakalhiménalh laqui nataxtuyachi Zacarias, pero xlacdn akatiyuj xtalamd
nalh porque ni péla xtaxtumachi nac pusiculan. 22 Pero acxni taxtuchi Zacarfas xko
konit y nilay xchuhuindn huata caj xcamacahuaniy acxnj xcakalhtiputin huantu xta
huaniy; pus acxnicu tacatzilh amakolh cristianos pi max tzanka ticu xlimalacahuani
canit nac xpulacni pusiculan antanicu xlakachixcuhuinama.

23 Acxni ldkchalh quilhtamaci lata tamakatzilh xtascujutcan lilakachixcuhuinat nac
lanca pusiculan xalac Jerusalén Zacarias taspitli nac xcachiquin nac xchic. 24 Chincha
Isabel huanti xpuscat Zacarias acxnitiya tziculh maklhcatziy pi niaj sacstu xlama, y max
ahuayu akquitzis papd niaj ni nicu alh; y x1a chiné xlacpuhuan: 25 “Hud chuna quilitla
huanit Quimpuchinacédn lanchu laqui cristianos niaj pucutd naquintalikalhkamanan.”

Chatum dngel macatzinindn pi nalacachin Jests

26 Xliakchaxdn papa Dios macampa dngel Gabriel nac aktum cachiquin xuanicdn Naza
ret cxapulataman Galilea 27 laqui nadn lakapaxialhndn chatum tzumat xuanicdn Marfa,
uma tzumat aya xlikalhtinit José laqui natatamakaxtoka; ama José na xlitalakapasni
xuanit xamakdn rey David. 28 Ama dngel laktanuchd antanicu xuf Marfa y chiné huanilh:

—iLuu cana lipaxthu clakchimdn huix tzumat huanti Dios lacsacnitan! Dios Quim
puchinacdn huix ankalhind tahuildn, y xahuachi{ atzina huix siculanatlahuanitdn nj
xachund xamakapitzin lacchajén.

29 Acxni Marfa ucxilhli dngel x14 xlicana cacs lilacdhua lata tu xlixakatlima, y x14 xlac
puhuama tdcu cahud chund xlihuanima. 30 Pero angel tuncdn huanipa:

—Maria, ni capécuanti porque Dios lacsacnitdn laqui namakantaxtiya huantu x14 lac
lhcahuilinit. 3! Huix lancht pimpat kalhkalhiya chatum actzu skata, y acxni nalaca
chin huix nalimapacuhuiya Jests. 32 XI4 luu xlicana talipahu chixct nahuan nac xlak
stipancan cristianos y luu namininiy nalitapacuhuiy Xkahuasa Dios huanti luu lanca
xlacatzicut. Xahuachi Dios nalimaxtuy lanca rey cumu la xamakén xlitalakapasni rey
David, 33 laqui namapeksinan nac xlicalanca xpulataman Israel canecxnicahud quilhta
macu, xahuachi xlimapeksin necxni catildksputli nac caquilhtamacu.

34 Marfa kalhasquilh ama angel:

—;Pero lacu chi luu naquitaxtuy porque aquit niti ctahui chixcti?

35 X14 kélhtilh:

—Espiritu Santo nalakmindn y xlitlihueke Dios naakmiliydn cumu 14 puclhni, pus hud
xpalacata amd kahuasa huanti nalacachin xla Dios nahuan y luu Xkahuasa Dios nalima
pacuhuicén. 3¢ Nachund cacatzi pi mintapuxnimit Isabel na namalakatuncuhuiy chatum

actzu skata masqui aya tzicand. Pus masqui chund huancan pi x14 nilay kalhiy xcaman
pus chu aya lema xliakchaxan papd lata niaj sacstu lama. 37 Porque xlihuak huantu xta
lacasquin Dios nilay catitamakxtekli para ni nakantaxtuy.

38 Acxnitiya Marfa chiné hua:

—Aquit clitaxtuy cumu la xtasacua Quimpuchinacdn, pus chund catldhualh Dios nac
quilatdmat lata huantu huix quihuaninita.

Acxni chund huankolh Maria, am4 dngel na alha.

Maria an lakapaxialhndn Isabel

39Ni limakas quilhtamact Maria lalihudn alh nac xapulataman Judea hasta nac aktum
cachiquin huantu xuilachd nac casipijni. 40 Acxni chalh nac xchic Zacarias tuncan tanulh
y xakatlilh xtapuxnimit Isabel, 41 y acxni kdxmatli Isabel pi xakatlilh Maria tuncdn maklh
catzilh pi tasakdlilh cskata nac xpulacni y ldkchilh xlitlihueke Espiritu Santo. 42Y palha
chiné hua:

—iDios atzini huix siculanatlahuanitdn ni xachund xamaka pitzin lac chajan, y
nachuna siculanatlahuanit minkahuasa huanti nalacachin! 43 ;Tlcu aquit quinkasat
laqui namin quilakapaxialhndn huanti xtz{ Quimpuchind? 44 Porque caj la ckdxmatli pi
quixakatli, ama quiskata caj lata paxtihualh tasakalilh nac quimpulacni. 45 Xlicana luu
lipaxtihu huix ldpat nahudn porque canajla xtachuhuin huantu huanin; pus luu xlicana
pi chund nakantaxtuy huantu macatzininitdn Quimpuchinacan.

46 Acalistdn Maria na chiné tziculh chuhuinéan:

Quilistacni makapaxuhuay Quimpuching;

47 chinchu quinacd luu lipaxuhuay quiDios huanti quimaakaputaxtina.

48 Porque xl4a quiucxilhlacachinit aquit koxuta limaxken xtasacua,

hasta la lancht eé quilhtamacu xlihuak cristianos naquintalichuhuinan lacu Dios xlicana
quimaxquinit lanca tapaxuhudn.

49 Porque Dios huanti lanca xlacatzdcut laclanca licacnit tasctjut tlahuanit nac quila
tamat.

iLuu xlicana pi xman hua tlan catziy xtapuhudn!

50 Ankalhind nacalakalhamén huanti luu xlicana akstitum talemputun xlatamatcan nac
xlacatin.

5174 nac caquilhtamaci laclanca tasctjut xla catlahuanit,

y huanti luu laclanca y lactalipahu xtalitaxtuy x4 camakatlajakolh y camaactzuhuikolh.

52Y nachund huanti luu lactalipahu mapeksinanin na camaactzuhuikolh,

y huata huanti nitu xkasatcan xtahuanit lactalipahu catldhualh.

53 Huanti laklimaxkenin xtatzincsniménalh x14 camaxquilh huantu xlacdn xtamaclacas
quimdnalh,

y huanti lacrrico camaklhtikolh huantu xtakalhiy y caj chunatd camdcalh.

54 Camaktdyalh xcamanan xalac Israel porque xcalacsacnit natascujniy,

y necxni chunaté camakxtekli huata juerza calakalhdmalh.

55 Porque chund xcalitayaninit Abraham chu xamakapitzin lakmakén quilitalakapas
nicén,

ticamalacnunilh xlacata nacaucxilhlacachdn huanti xlitalaka pasnicin Abraham
canecxni cahud quilhtamacu.

56 Max cumu aktutu papd tatamakxtekchd xtapuxnimit Isabel y acalistan Maria tas
pitpa nac xchic.

Juan Bautista lacachin
57 Ni limakas quilhtamacu takdtzilh acxni Isabel natatatlay y malakatuncthuilh
actzu skata. 58 Xlihuak huanti xlitalakapasni chu huanti xtalacatzunin acxni tacatzilh
lacua Quimpuchinacan xlakalhamanit y xmaxquinit chatum cskata xlacan taquilakapa
xidlhnalh y acxtum tatapaxthualh. 59 Litzima dncalh circuncidartlahuacdn dma skata
chund cumu 14 xtalismaninit judios xtatlahuay xlakahuasan, y nachund xtalimapacuhui
putin cumu la huanicén Zacarias porque cumu mat hud xtlat. ¢ Pero xtz{ chiné hua:

—Tam4 kahuasa nahuanicén Juan.

61 Pero makapitzin cristianos tahuanilh:

—;Ttcu xlacata chund nalimapacuhuiya minkahuasa, pus nipara chatum militalaka
pasni chuna huanican?

62 Pero cumu Zacarfas akatapa y koko xuanit caj tziiculh tamacahuaniy acxni xtaka
lhasquimdnalh tdcu x14 xlimapacuhuiputin actzu kahuasa. 63 Zacarias squilh pitzu pak
lhat laqui anta natzokntn, y anta chiné tzéknulh: “Tama kahuasa nalitapacuhuiy Juan.”
Y xliputum cristianos huanti anté xtalayanalh luu cacs talacdhua acxnj tacatzilh putum
huantu xkantaxtuma. 64 Acxnitiyd amda quilhtamacu céxlalh csimdkat Zacarfas y tlan
chuhuinampa y tztculh lakachixcuhuiy Dios. 5 Xlihuak cristianos huanti anta lacatzi
xtahuildnalh cacs xtalilacahudn porque ni xtaakataksa ama huantu xquitaxtuma, y xli
calanca nac amd xpulataman Judea huak xlichuhuinancén lata lacu xlacachinit ama
skata. %6 Putum huanti xtacatziy lacu quitaxtunit xtzucuy talacapastaca y chiné xtalichu
huinéan:

—;Ttcu cahud nalitaxtuy eé actzu kahuasa?

Hud chund xtalihuan porque xlicana xtasiyuy ldcu Quimpuchinacan csiculanatla
huama ama4 skata.

Zacarias paxcatcatziniy huantu tlahuanit Dios
67 Espiritu Santo akchipanikolh xtalacapastacni Zacarfas huanti xtlat am4 skata y

chund x1a tziculh chuhuindn cumu 14 Espiritu Santo xmalacpuhuanima, y chiné hua:

68 Canecxnicahud calakachixcuhuicalh Quimpuchinacdn Dios huanti xmanhud lipahua
nahu aquinin xalac Israel,

porque chid x4 quincaucxilhlacachinitdn aquinin xcamandn laqui naquincalakmax
tuyan.

69 X14 niaj makas aya amaja macamin chatum luu talipahu chixct huanti tlan naquinca
makaputaxtiydn,

amd chixct huanti namin xlitalakapasni nahudn rey David huanti nachund scujninit nac
xlatdmat.

70 Pus hasta lata makasé quilhtamacid chund talichuhuinanit

amakolh profetas huanti x4 ticalacsacli laqui naquincahuaniyan,

71pi xlicana naquincalakmaxtuyan nac xlakstipancan huanti quincasitziniydn,

y xlipacs huanti ni quincaucxilhputunan.

72 Pus lancht Dios makantaxtinit huantu tihua

pi juerza nacalakalhaman xalakmakan quilitalakapasnican,

y nipara maktum catipatzankalh pi catatlahuanit aktum talacaxlan.

73 Porque Dios timalacnunilh xamakan quilitalakapasnican Abraham

huantu lancht juerza makantaxtima.

74 X1a tihudnilh Abraham pi naquincalakmaxtuyan aquinin judios nac xlakstipancan
huanti quincasitziniydn,

laqui chund tlan xman hua naclimacuaniydhu y niti catilacapuhuanthu,

75y nachuna laqui canecxnicahud akstitum nalilatamayahu xlimapeksin,

y chuna tlan nalimacuaniydhu xmanhud Quimpuchinacan.

76 Chin%l'a huix koxuta actzu quinkahuasa, pimpat litaxtuya lanca xprofeta Quintlatican

ios,

porque huix pulanitilhaya nahuan ama Quimpuchinacdn huanti namin laqui huix nacax
tlahuaniya xtiji.

77Porque huix nacamacatziniya huanti luu calacsacnit Dios

pi lakchanittéd quilhtamact acxni nacamatzankenanican xtalakalhincan

y laqui chuna tlan natamaakaputaxtiy xlistacnican.

78 Porque xlicana Dios quincapaxquiyan y quincalakalhamanén,

pus namacaminachd nac akapin chatum huanti litaxtuy cumu la xtaxkéket chichini
huanti namatzuquiy aktum xasasti quilhtamact nac quilatamatcan.

79 Laqui xlihuak huanti xtalaktzankatayanitta,

y huanti talaménalh nac xacapucsua,

xl4 nacamalacatzuhuiy antanicu huf taxkaket,

y chund xl4 naquincamasiyuniydn ama4 tiji huantu luu xlicana xaakstitum.

80 Kampda quilhtamacu y amd kahuasa Juan lalihudn xlacacatzima, cstacma xtiyat
lihua y nachuna xtalacapastacni. Acalistan acxni cstacnittd xla alh latamay nac aktum
pulataman huanican desierto antanicu nitu staca y na niticu lama cristianos, y acxni lak
chalh quilhtamaca x4 tzdculh camakalhchuhuiniy cristianos xalac Israel.

2

Jesuis lacachin nac Belén
(Mateo 1.18-25)

1 Na acxnitiyd amd quilhtamact acxni xui chatum gobierno nac Roma xuanicén
Augusto, luu mapeksinalh laqui nalay aktum censo y natatatzoktanuy xlihuak cristianos
huanti x14 xcamapeksiy. 2Hud umd censo luu huacu pulh tlahuacanit acxni Cirenio gober
nador xuanit nac Siria. 3 Chatunu cristianos xlidnat xuanit nac xcachiquincan antanicu
xtatapeksiy laqui antd natatatzoktanuy nac censo.

4Pus hud xpalacata José tacaxli nac Nazaret, umd pulataman xtapeksiy nac Galilea, y
alh nac aktum actzu cachiquin xuanicdn Belén xmunicipio Judea y antanicu xlacachinit
rey David, porque tama José xlitalakapasni xuanit xamakan rey David, pus na anta xta
peksiy nac Belén. 5José lacxtum tdalh Marfa hud ama tzumat huanti aya xlikalhtinit pi
natatamakaxtoka, pero chu x14 niaj sacstu xlama. ¢ Y luu acxnj antd xtalamananchd nac
Belén lakchalh quilhtamact lata Maria namalakatuncuhuinan. 7 Cumu ni xtamaclanit
xanicu natalaktuncuhuiy nac mesén huata antd malakatuncihuilh ama xkahuasa anta
nicu xcamanucan takalhin, y lipachilh pdhuit y anta tardmilh nac xpuhuay cahuayu.

Xdngeles Dios an caxakatliy makapitzin pastores

8 Lacatzd nac Belén nac calakudn xtalaktuncuhuimédnalh makapitzin xmaktakalh
nacén borregos nac catuhuan.  Caj xamaktum catasiyinilh chatum xdngel Quimpuchi
nacén y xlicalanca antanicu xtahuildnalh tasiyulh xtaxkaket Quintlatican Dios. Xlacidn
luu lan tapécualh. 10 Pero amd dngel chiné cahudnilh:

—Ni capecudntit porque cmiman cahuaniyan aktum tachuhuin huantu lan nalipaxu
huayatit huixinin chu xliputum lacchixcuhuin huanti tahuildanalh nac caquilhtamacu.
1 Pus lancht nac Belén antanicu xcachiquin xuanit ama xamakén rey David lacachilh
Cristo huanti luu xlicana Mimpuchinacdn huanti nacamaakaputaxtiyan. 12Y laqui hui
xinin luu lacatancs nacanajlayatit huantu ccahuaniman antd namanoklhuydtit actzu
skata taramicanit nahudn nac xpuhuay cahuayu y lipachicanit xpdhuit.

13 Caj lipuntzd lhuhua makapitzin litim angeles xalac akapin tdmilh antanicu xlacdn
xtahuildnalh y luu lipaxihu tzaculh taquilhtliy, xtalakachixcuhuiménalh Dios, chiné xta
quilhuaménalh:
14:Camaxquihu cdcnit Dios huanti huilacha nac akapun!

Nachund ut nac caquilhtamacti cadnalh tapaxuhudn nac xlakstipancan cristianos huanti
x4 calacsacnit nacalakmaxtuy.

15 Acxni taankolh angeles nac akapun, amakolh xmaktakalhnanin borregos chiné tzu
culh talahuaniy:

—Lalihudn cadhu nac Belén, cadhu ucxilhdhu tiacu chi mat kantaxtunit huantu quin
caquimacatzinichin Quimpuchinacan.

16'Y amakolh lacchixcuhuin lalihuan tdalh y caj puntzu tachalh, y xlicana tatcxilhli
Maria chu José xahua amd actzu skata pi xlicana antd xma nac xpuhuay cahuayu. 17 Acxni
xlacén tatcxilhli pi xlicana, pus xlacdn tzdculh talichuhuindn huantu dngeles xcahua
ninjt lata lacu xlacachinit ama skata. 18 Amakolh cristianos huanti takdxmatli cacs
talilacdhua huantu xlacdn xtaquilhuamdnalh. 1° Nachund Marfa luu huak xlacapas
tacma huantu xkantaxtuma, y huak xmaquima nac xnact. 20 Acalistdn amakolh xmak

takalhnanin borregos tataspitli antanicu xlacan xtaminitanchd, xtacacninanimdnalh y
nachund xtapaxcatcatzinimanalh caj xpalacata cumu xlicana huak chuna xquitaxtunit
huantu xcahuaninit dngeles.

Jesus presentartlahuacdn nac lanca pusiculan xalac Jerusalén

211itzima dncalh circuncidartlahuacdn amé actzu kahuasa y acxni limapacuhuica xta
cuhuin{ Jesus porque dngel chund xuaninit Marfa acxni tzumatcu xlama. 22 Acxni taka
tzilh quilhtamacd lata lacu xui xlimapeksin Moisés xlacata acxni nalacachin chatum
skata calenicalh Dios aktum lilakachixcuhuin laqui chuna nachekemakén xtzi huantu
xlixcajualanit ut xala caquilhtamacu. Laqui na natamakantaxtiy huantu xtalismaninit
pus nachund tatldhualh José chu Marfa tdalh nac xacachiquin Jerusalén y na télelh
amd actzu kahuasa laqui namacamaxquican Quimpuchinacan nac lanca pusiculan anta.
23 Hud chuna talitldhualh porque nac xlimapeksin Dios chiné tatzoknit: “Ama kahuasa
huanti luu pulh nalacachin xl4 Dios nalipulhcacdn.” 24 Pus ni lhuhua huantu xlacan
talelh caj xmanhud actzi huantu natalilakachixcuhuinan chuna cumu la talhcanit nac
xlimapeksin Dios nalenicdn para tantiy canaspun osuchi tantiy paloma.

25 Na acxni amd quilhtamact xlama nac Jerusalén chatum chixci xuanicdn Simedn.
Ama chixct luu tlan xcatziy y luu akstitum xlama y xmanhud Dios xlipahuan, xahuach{
xl4 na xkalhima amé quilhtamacd lata lacu Dios namacamin huanti nalakmaxtunin nac
xapulataman Israel. Espiritu Santo xuf nac xlatdmat Simedn 26 y hud x14 xmacatzininit
pi x14 ni catinilh hasta canf luu man xlakastapu naliucxilha amad Cristo huanti Dios nama
camin laqui nacalakmaxtuy. 27 Maktum quilhtamact Espiritu Santo malacpuhudnilh xla
cata caalh nac lanca pusiculan, y acxnitiyd ama quilhtamact acxni amd actzu kahuasa
Jesus xlimincanit nac Jerusalén laqui nachuna natatlahuaniy Dios huantu xla xlacasquin
cumu la xtalhcanit nac xlimapeksin Moisés. 28 Acxni Simedn ucxilhli amd actzu kahuasa
chexli y tziculh lakachixcuhuiy Dios, chiné xquilhuama:

29 Quintlatican Dios, chu aya tlan lipaxihu naquimacamastaya masqui cacnilh,

porque huix aya makantaxtinita lanchi huantu timalacnuni eé koxuta limaxken minta
sacua.

30 Aquit luu xlicana man quilakastapu cliucxilhnit huanti huix macaminita laqui nacalak
maxtuy

31xlihuak cristianos canihua xalanin huanti natalipahuan.

32Hud umd kahuasa litaxtuy cumu la taxkaket huanti nacamakskoniy xlihuak cristianos
huanti ni talakapasan,

laqui chund nacacninanican amakolh mincamandn xalac Israel huanti huix calacsacnita.

33José y Maria luu cacs xtakaxmatmanalh huantu Simeén xquilhuama xpalacata ama

skata. 34Y Simedn casiculanatldhualh, y acalistan chiné huénilh xtz{ ama skata:

—Maria, eé actzu minkahuasa lipulhcacanit xlacata lhuhua huanti ud xalac Israel nata
lakmakan y chuna natalilaktzankay, pero nachuna litdm lhuhua huanti natalipahudn y
chund xlacan natalaktaxtuy. 35 Chund natalitasiyuy chatunu achatunu cristianos lacu
talacapastacnan nac xnacujcén; pero huanchd tu huix milacata luu lanca talipuhudn
nahudn porque chuna dmaj quitaxtuniyan cumu la aktum espada huantu namalaktax
tikoy milistacni.

36 Na antd xlaya nac lanca pusiculan chatum puscat huanti na luu xakataksa xtalaca
pastacni Dios, uma puscat xuanican Ana; xtlat xuanicdn Fanuel, uma chixcd anté xta
peksiy nac aktum cachiquin huantu xmaquilhtzuquinit améd xamakén chixca xuanican
Aser. Ana luu tzicand xuanit, acxni luu tzumatcu xuanit xla titamakaxtokli, luu tlan
aktujun cata talatdmalh xtakold, pero x14 nilh y chunata cata caj sacstu xlama. 37 Chu
aya xlema tatipuxamatati cata lata xnimakancanit y ankalhind xan nac pusiculan masqui
cacuhuini chu catzisa xlakachixcuhuiy Quimpuchinacan Dios y ankalhin xkalhxteknin
y xkalhtahuakaniy Dios. 38 Na acxnitiya chilh Ana antanicu xlacdn xtalaydnalh y na tzd
culh paxcatcatziniy Dios caj xpalacata ama skata. Acalistdn canjhud latanicu xcamanok

lhuy huanti xtakalhimdnalh lacu Dios nacalakmaxtuy xcamandn xalac Jerusalén hua
tuncén xcalixakatliy ama actzu skata Jesus.

Jestis tataspitcdn nac Nazaret
39Y acalistdn la tamakantaxtikolh huantu xlacdn xtalismaninit cumu la xtalhcanit
nac xlimapeksin Dios xlacan lalihuan tataspitpd nac Nazaret huantu xmapeksiy Galilea
porque antd xald xtahuanit. 4°Y amd actzu kahuasa lalihudn xlacacatzima y skala xuama
porque Dios csiculanatlahuama.

Jests tamakxtekachd nac lanca xapusiculan Jerusalén

41 Xtlat Jests xahua xtzi luu chund xtalismaninit xtaan cata cita nac Jerusalén laqui
natalakachixcuhuindn nac xapaxcua taakspuntzalin. 42 Pus acxnj Jesus makatzilh xak
cutiy cata putum tdalh antd chuna la xtalismaninit. 43 Acxni la sputkolh paxcua xlacan
lalihudn tatéspitli pero Jests tamakxtekcha nac Jerusalén y Maria ni xcatziy nipara José.
44Pus cumu xlihuak cristianos xtataspitmdnalh nac xcachiquincdn xlacén xtalacpuhudn
pi max antd xmakmima Jesus nac xlakstipancan cristianos, tantacu talitldhualh pero
cakotandn acxnj taputzalh y takalhdsquilh huanti xlitalakapasnican chu huanti xtala
catzujcan, 45 nipara chatum ticu xkalhtasiydnilh. Cumu ni tamécla huata lalihuan tatas
pitpa nac Jerusalén laqui anté nataputzayacha.

46 Xliaktutu quilhtamacu lata xtaputzamdanalh acxni taquimdclalh anta x14 xlahui nac
lanca pusiculan xcatakalhchuhuinama xmakalhtahuakenacan judios, xlacan luu cacs xta
kaxmatniy y xtakalhasquin huantu xlacan xtacatziputin. 47 Xliputum huanti xtakaxmat
nimanalh xtachuhuin luu xlicana cacs xtalilacahudn porque xlicana xkalhiy lanca liska
lala, xahuachi huantu xkalhasquincan luu tancs xkalhtindn. 48 Antd taldkchalh xtzi Jesus
chu xtlat, luu cacs talacdhua caj xpalacata huantu xtaucxilhmanalh, pero xtzi chiné hua
nilh:

—Tata, ;ticu xpalacata la eé chund quilalitlahuaydhu? Chi xla mintlat chu aquit
ccaputzatlahuandn porque ccamaklihuamén chicd para ticu lanilh clacpuhuamandhu
aquinin.

49 Pero Jesus chiné cahudnilh:

—Pero jttcu ch xquilaliputzamandhu? ;Lacu pi ni catziyatit pi aquit hud naclitaaka
tzankey xtascujut quintlat?

50 Pero xlacdn ni taakdtaksli huantu x14 cakalhtilh. 51 X14 ni aklhuhuatnalh y lalihuan
catataspitli y catamincha nac Nazaret. Latachd tucu xlimapeksican x14 huak xcakalha
kaxmata. Pero Maria huak xmaquima nac xnact huantu xquitaxtunima nac xlatdmat
amd actzu kahuasa. 52Jesus lalihudn cstacma xahuachi xkalhima tlan talacapastacni y
Dios csiculanatlahuama, y nachuna cristianos luu xtalipaxuhuay porque xla xkalhiy
xatlan xtalacapastacni.

3

Juan Bautista akchuhuindn nac desierto
(Mateo 3.1-12; Marcos 1.1-8; Juan 1.19-28)

1 Acxni aya xlema xliakcuquitzis cata lata xuf ligobernador nac Roma lanca mapeksina
Tiberio, Poncio Pilato gobernador xuanit nac Judea, chincht xl4 Herodes gobernador
xuanit nac Galilea, xtaFelipe gobernador xuanit nac Iturea chu nac Traconite, y chinchu
x4 Lisanias gobernador xuanit nac Abilinia, 2 na acxnitiya ama quilhtamacud acxni Anas
chu Caiféas lacxtum xanapuxcun cura xtahuanit nac Jerusalén laqui natascujniy Dios, na
acxnitiyd nimakas quilhtamact Dios macatzinilh huantu xlitldhuat Juan xkahuasa Zaca
rias acxni x14 antd xlamachd nac desierto. 3Y chund x14 Juan calakatzalakolh lactzu cachi
quin huantu xtahuildnalh lacatzii nac xquilhtun kalhtuchoko huanicén Jordan, y x14 xca
liakchuhuinanima cristianos y xcahuanima pi natalakpaliy xalixcjnit xlatamatcan y
natatakmunuy laqui chund tlan nacamatzankenanican xtalakalhincan. 4 Hua chuna
likantaxtulh huantu xtzoknit nac xlibro profeta Isafas acxni chiné hua:

Takaxmata aktum tachuhuin nac desierto y chiné huan:

“Cacaxtlahuanitit tiji antanicu luu tlan nalacmin Quimpuchinacan;

camaxtunitit kantum tiji huantu statua.

5 Lata nicu taponkananit huak natacaxtumiy,

y nachund antanicu huilakolh kestin huak nacaponkacén,

y antanicu talhkahuinit tiji huak namatancsayétit,

y nachund antanicu ni caxtum huak namacaxtupiyatit.

6Y chuna xlicalanca caquilhtamacd nacatzican pi hui laktaxtut huantu mastay Dios.”

7 Luu lhuhua cristianos xtalakmin Juan laqui natataakmunuy, y makapitzin chiné x1a
xcahuaniy:

—iHuixinin luu xtachuna lap4tit cumu la talay amakolh laclixcéjnit xcananin luhua
acxni tatzucuy tatzalaniy lhctyat acxni caxkoyumdcalh! ;Ticu cht camacatzinin para
caj la nataakmunuydétit aya tlan naputaxtuyatit ama lanca tapatin huantu Dios nacama
caminiyan? & Huata tu tlan nahuan pero akstitum calatapdtit laqui chund stalanca nali
tasiyuyatit pi xlicana aya lakpalinitétit xalixcajnit mintalacapastacnican. Porque para
huixinin lacpuhuandtit pi cumu xlitalakapasni Abraham huixinin nilay ticu caticaak
spulan, pus niaj chund calacpuhudntit; pus para huixinin hud lipahuandtit, aquit laca
tancs ccahuaniyan pi umakolh chihuix Dios tlan nacalimaxtuy xlitalakapasni Abraham
para lacasquin. ° Dios calipulhcaydn cumu la akatum quihui, xla aya chacatziya chipanit
xhacha laqui nacatancamiy amakolh quihui huantu niaj tu limacuan. Porque akatum
quihui huantu ni lacudn tahuacay xtahuacat tancamican y mapucan nac lhciyat.

10 Acxni takdxmatli eé tachuhuin lhuhua cristianos huanti chiné takalhasquilh:

—;Ttcu chinchti aquinin quilitlahuatcan?

11Y Juan chiné xcakalhtiy:

—Huanti kalhiy mactiy xta maknu catdilh mactum huanti nitucu kalhiy nipara
mactum; y huanti akataxtunima huantu huama pus catahua huanti nitucu kalhiy huantu
nahuay.

12Y nachund makapitzin lacchixcuhuin huanti xtamatajindn impuestos na tdmilh
laqui na natataakmunuy, xlacdn chiné takalhdsquilh Juan:

—Makalhtahuakena, ;ticu aquinin quilitlahuatcan?

13Juan chiné cahuénilh:

—Ni luu taparaxla camatajindntit, y ni calacatzalatit limapeksin.

14 Makapitzin soldados xlacdn na chiné takalhdsquilh:

—Chincht aquinin, ;ticu quilitlahuatcan?

Juan chiné cakalhtilh:

—Para tdcu kalhiy chatum chixct ni afuerza camaklhtitit, xahuachi ni cacamakek
lhétit; nachuna litim nitu caliyahudtit taaksanin xlacata chuna tlan namalacapuyatit,
nachund mintaskahucan mejor calipaxcatcatzitittd huantu camaxquicanatit.

15 Cumu xljhuak cristianos xtakalhkalhimdnalh amd quilhtamacd acxni namin Cristo
huanti nacalakmaxtuy, xlacdn xtzucunittd talacpuhuan pi ahuayu max Juan Bautista
hud Cristo. 16 Juan chiné cahudnilh amakolh cristianos:

—Xlicana xla pi aquit caj chiichut ccaliakmunumdn, pero niaj makas quilhtamaca
mima chatum chixcd huanti nacaliakmunuyén xlitlihueke Espiritu Santo chu lhcayat.
Xl4 atzint lanca xlacatzicut ni xachuna aquit, pus aquit nipara tzint quimininiy nacli
taxtuy xtasacua nacudn laqui nacxcutniy xatasthu xtuxuhua. 17 X14 aya lihuana lacapas
tacnit lacu nacamapajpitziy cristianos, chuna xla nacatlahuay cumu la ama huanti cha
catziya chipanit xlilacsunucan xtrigo laqui namakaniy xapalhma, y acxni aya lacsunu
konijt nahudn y amd xlakstu xatalhtzi trigo anta namaquiy nac xchic, y ama xapalhma
antd namapuy nac lhcdyat huantu necxni lakmixa.

18'Y nachund lhuhua makapitzin tachuhuin huantu Juan xcalixakatliy amakolh cris
tianos laqui chund nataakataksa ama xasasti tamacatzinin ldcu Dios xcamalacnunima
xtapdxquit y tlan nacalakmaxtuy. 1° Pero milh maktum quilhtamact acxni Juan tamac

ndcalh nac pulachin caj xpalacata cumu x14 lihudnilh ama gobernador xuanicdn Herodes
pi nitldn la ama xtahui Herodias xpuscat xtaFelipe y nachund lihudnilh xlihuak huantu
xl4 nitlan xtlahuanit. 20 Pero ama Herodes nipara tzind kalhakdxmatli huantu hudnilh,
huata x4 tlahualhct huantu nitlan porque caj lata makasitzilh matamacnuninalh nac
pulachin Juan Bautista.

Taakmunuy Jestis
(Mateo 3.13-17; Marcos 1.9-11)

21 Maktum quilhtamacd acxni Juan nia xtamacnucan nac pulachin y acxni lhuhua cris
tianos xcaakmunuma, Jests na lakmilh laqui na nataakmunuy; y acxni taakmunukolh
tziculh kalhtahuakaniy Dios. Caj xamaktum taldquilh akapun 22y Espiritu Santo tac
tachi nac xoksptin cumu la actzu paloma xlacata huak naucxilhcdn y takdxmatli aktum
tachuhuin huantu minchd nac akapdn y chiné hua:

—Huix Quinkahuasa huanti luu cpaxquiydn, luu cpaxuhuay caj milacata.

Xataputlekén lata hugk xalakmakdn xlitalakapasni Jestis
(Mateo 1.1-17)

23 Jests xkalhiy puxamacahu cata acxni matziquilh xtasctjut. Cumu xpuhuancan
pi hud xtlat xuanit José xl4 xcakalhiy xalakmakdn xlitalakapasni y chiné xcahuanican:
Xtlat José xuanican Eli, 24 xtlat Eli xuanicdn Matat, xtlat Matat xuanican Levi, xtlat Levi
xuanican Melqui, xtlat Melqui xuanicdn Jana, ama xtlat Jana xuanican José, 25 xtlat José
Xuanicdn Matatias, eé xtlat Matatias xuanicdn Amds, xtlat Amés xuanicdn Nahum, xtlat
Nahum xuanicén Esli, xtlat Esli xuanican Nagai, 26 xtlat Nagai xuanicdn Maat, xtlat Maat
Xuanican Matatias, xtlat Matatias xuanican Semei, xtlat Semei xuanican José, xtlat José
Xuanican Judd, 27 xtlat Judad xuanicdn Joandn, xtlat Joandn xuanican Resa, xtlat Resa
Xuanican Zorobabel, xtlat Zorobabel xuanicdn Salatiel, xtlat Salatiel xuanican Neri,
28 xtlat Neri xuanican Melqui, xtlat Melqui xuanican Adi, xtlat Adi xuanican Cosam, xtlat
Cosam xuanicdn Elmadam, xtlat Elmadam xuanican Er, 29 xtlat Er xuanican Josué, xtlat
Josué xuanican Eliezer, xtlat Eliezer xuanican Jorim, xtlat Jorim xuanicdn Matat, 30 xtlat
Matat xuanicdn Levi, xtlat Levi xuanicdn Simedn, xtlat Simedn xuanicdn Judd, xtlat
Judd xuanican José, xtlat José xuanican Jonan, xtlat Jonan xuanicdn Eliaquim, 3! xtlat
Eliaquim xuanicdn Melia, xtlat Melia xuanicdn Maindn, xtlat Maindn xuanicdn Matata,
xtlat Matata xuanicdn Natdn, 32 xtlat Natan xuanicdn David, xtlat David xuanicén Isai,
xtlat Isaf xuanicdn Obed, xtlat Obed xuanicdn Booz, xtlat Booz xuanican Salmén, xtlat
Salmén xuanicdn Naasdn, 33 xtlat Naasdn xuanicdn Aminadab, xtlat Aminadab xuanicén
Aram, xtlat Aram xuanican Esrom, xtlat Esrom xuanican Fares, xtlat Fares xuanican Juda,
34 xtlat Jud4 xuanican Jacob, xtlat Jacob xuanicdn Isaac, xtlat Isaac xuanicdn Abraham,
xtlat Abraham xuanicdn Taré, xtlat Taré xuanican Nacor, 35 xtlat Nacor xuanicdn Serug,
xtlat Serug xuanicdn Ragau, xtlat Ragau xuanicdn Peleg, xtlat Peleg xuanican Heber,
xtlat Heber xuanicédn Sala, 36 xtlat Sala xuanicdn Caindn, xtlat Caindn xuanican Arfaxad,
xtlat Arfaxad xuanicdn Sem, xtlat Sem xuanicdn Noé, xtlat Noé xuanican Lamec, 37 xtlat
Lamec xuanicdn Matusalén, xtlat Matusalén xuanicdn Enoc, xtlat Enoc xuanicén Jared,
xtlat Jared xuanicdn Mahalaleel, xtlat Mahalaleel xuanicdn Caindn, 38 xtlat Caindn
xuanicdn Enoc, xtlat Enoc xuanicén Set, xtlat Set xuanicdn Adén, xtlat Ad4dn hud Dios
porque hud Adan xapulh chixcu ti tldhualh.

4

Akskahuin{ talatzaksay Jests
(Mateo 4.1-11; Marcos 1.12-13)

1 Acxni Jesus taakmunukolh kélhilh xlitlihueke Espiritu Santo y tacaxli nac xquilhtin
kalhtuchoko huantu xuanicdn Jorddn y antd alh nac desierto antanicu niti lama cris
tianos, porque chund xmalacpuhuanima Espiritu Santo. 2 Antd xlamacha tipuxam quilh
tamacu sacstu y nitucu hudyalh, pero acxnj tziculh tzincsa. 3 Mincha akskahuini y tza
culh talatzaksay y chiné huanilh:

—Cumu para xlicana huix Xkahuasa Dios, pus cht lanchd catiya eé chihuix y calima
peksinanti xlacata caxtildnchahu cahua.

4Jesus chiné kalhtilh:

—Nac xtachuhuin Dios huantu tatzoktahuilanit nac likalhtahuaka chiné huan: “Ni luu
caj xman xtahuad catililatdmalh chatum chixct, pus na luu xlacasquinca nalilatamay ama
xtachuhuin Dios huantu x4 limapeksiy.”

5 Acalistdn ama akskahuini tdalh nac aktum lanca kestin y anta caj puntzt maucxilhni
kolh xlihuak laclanca pumapeksin huantu tahuildnalh nac catiyatni. ¢ Y antd ama akska
huin{ chiné huénilh Jesus:

—Xlihuak uma laclanca pumapeksin huantu lancha ucxilhpat aquit quimaxquicanit,
y nachuna ckalhiy limapeksin y tlan nacmacamaxquiy huanti aquit chuna naclacpu
huaniy. 7 Pus para huix xquilakataquilhputa y xquilakachixcuhui cumu la mimpuchina
huak mila nahuankoy.

8 Pero Jesus chiné kélhtilh:

—Huix akskahuin{ luu xlicana catlahua litldn caquintakenuni, porque nac xtachuhuin
Dios huantu tatzoknit nac likalhtahuaka chiné huan: “Xmanhud Mimpuchina Dios cala
kachixcuhui y cakalhakédxpatti huantu limapeksimén.”

9Y acalistanlitim amd akskahuin{ tdalh Jesus nac xacachiquin Jerusalén y antd tata
hudcalh nac xakstin xatorre lanca pusiculan y chiné huanilh:

—Pus para luu xlicana huix Xkahuasa Dios lancht ut lhken capit hasta nac catiyatni,
10 porque nac xtachuhuin Dios huantu tatzoktahuilanit nac likalhtahuaka chiné huan:
Dios nacamapeksiy xangeles laqui nacuentajtatlahuayan.

11 Xlacdn lihuana natalichipapaxtokdn xmacancin
laqui mintantdn nipara aktum chihuix nalitakahuiy.

12Jests tuncan kalhtilh:

—Pero na luu milicatzit pi huantu tatzoktahuilanit xtachuhuin Dios na chiné huan:
“Necxni caj chunatd calikalhkamdnanti Mimpuchind Dios laqui natlahuay huantu huix
lacasquina catldhualh mintapaxuhuan huantu nipara tzini mininiyan.”

13 Pus cumu amd akskahuini niaj catzilh ticu luu natilitlahuaniy tatzaksan Jesus pus
huata mejor caj tatampuixtulh y luu makas quilhtamact lacatzalalh y niaj tzdksalh xla
cata namatlahuiy talakalhin.

Jesus matzuquiy xtascujut nac Galilea
(Mateo 4.12-17; Marcos 1.14-15)

14 Acxnj Jesus quitaspitli nac desierto alh nac Galilea, pero luu xlicana xkalhiy xlit
lihueke Espiritu Santo y canihud lacaxtum nac xlicalanca amd pulataman xlichuhui
nancdn xtascujut huantu xl4 xcatlahuay. 5 Lata nicu x14 xchan xtanuyachd nac xpusicu
lancén judios y antd xtzucuy camakalhchuhuiniy cristianos, y xliputum huanti xtakax
matniy luu xtalipaxuhuay huantu xuan.

Jestis an nac xacachiquin Nazaret
(Mateo 13.53-58; Marcos 6.1-6)

16 Ni limakas quilhtamacu Jesus alh paxialhndn nac Nazaret hud am4 xcachiquin anta
nicu xl4 cstacnitancha. Y amé quilhtamact luu sdbado acxni niticu cscuja judios, xla
tanulh nac xpusiculancan cumu x4 luu chund xlismaninit xtlahuay. Caj lipuntzd tayalh
laqui nalikalhtahuakay xtachuhuin Dios huantu tatzoknit nac likalhtahuaka. 17 Pus max
quicalh mactum libro huantu xtzoknit profeta Isafas, y acxni malakapitzilh luu anta
mandklhulh antanicu chiné tatzoknit:

18 Xespiritu Dios hui nac quilatamat,

xla quilacsacnit laqui naccalixakatliy

huanti laklimaxkenin ama lipaxihu xasasti xtamacatzinin;

na luu hud quilimacaminit laqui naccahuaniy pi hui xlaktaxtutcan huanti cumu la tachin
talaménalh caj xpalacata xtalakalhincén,

y nachuna litdm laqui naccamalacahuaniy huanti lakatzin talamanalh,

y laqui tlan naccamalaktaxtiy huanti tapatinamanalh.

19 Aquit luu quimacaminit laqui naccamakapaxuhuay cristianos porque naccahuaniy
lacu Dios xlicana calakalhamén.

20 Acxni likalhtahuakakolh amd tachuhuin malakachthualh libro y macamédxquilh
amd chixcu huanti antd xmaktayanindn nac pusiculan y culucs tdhui. Pero cumu xli
lhuhua cristianos huanti antd xtahuildnalh luu cacs xtalaklacanit, 2! xl4 tztculh cama
kalhchuhuiniy y chiné tzdculh cahuaniy:

—Lanch luu nac milacatincdn kantaxtunit eé xtachuhuin Dios huantu aquit ccalikalh
tahuakaninitan.

22 Lata xliputum cristianos huanti xtakaxmatnimanalh xtachuhuin luu xlicana xtala
katiy huantu x14 xuan, y cacs xtalilacahuan porque ama xtachuhuin huantu x14 xuan luu
xlicana tlan. Pero makapitzin luu caj xtaliaklhuhuatnan y chiné xtalahuaniy:

—;Lacu la eé? ;jLacu pi ni hud tama xkahuasa José?

23 Jesus chiné cahudnilh amakolh lacchixcuhuin:

—Aquit ccatziy pi chacatziya huixinin naquilahuaniydhu ama tachuhuin huantu chiné
huan: “Huix huanti tlan cuchinana pus na cacuchicanti mecstu.” Y nachuna litim naqui
lahuaniparaydhu: “Pus para xlicana catlahuanita laclanca tascdjut nac Capernaum, pus
chti nachuna catlahua uti nac mincachiquin.”

24X14 chunacu xchuhuinama y chiné cahuanilh:

—Luu xlicana ccahuaniydn pi nipara chatum profeta huanti lichuhuinama xtachuhuin
Dios luu xlicana lipahuancdn nac xcachiquin ama xtachuhuin huantu x14 quilhuama.
25 Xahuachfi luu caj calacapastactit pi nachuna akspilalh xamakdn profeta Elias acxni
ud nac quimpulatamancan Israel luu aktutu cata aftat nipara tzind milh sin y luu lan
lalh tatzincstat nac xlicalanca eé pulataman, y antd xtalaménalh lhuhua lacchajan
huanti xcanimakanit xtakolucén, xlacdn luu lipecua xtapatiménalh porque ni xtakalhiy
huantu natahuay, 26 pero Dios nitu limapéksilh Elfas xlacata nadn camaktayay amakolh
lacchajén, pus huata Dios lakmacéchalh Elias chatum puscat punind huanti xuilacha
nac Sarepta lacatzd nac amé makat cachiquin huantu huanican Sidén. 27 Nachunalitim
calacapastactit acxni xlama profeta Eliseo, antalitim nac Israel xtalamédnalh lhuhua
cristianos huanti xcakalhiy ama luu lixcajnit tzitzi huanican lepra, pero ama Eliseo
nipara chatum camapacsalh amakolh tatatlanin, pus huata x14d mapéacsalh chatum chixcu
xuanican Naamdn luu xala mékat cachiquin huantu huanicén Siria.

28 Acxni chund takaxmatkolh amd tachuhuin huantu x14 xquilhuama, amakolh cris
tianos huanti xtatanumdnalh nac xpusiculancan judios luu lipecua tzdculh tasitziy.
29 Hudkaj tatdyalh y tachipalh Jesus, télelh nac xquilhapén cachiquin laqui antd natama
kosuy nac talhpdn y laqui chuna tlan natamakniy. 30 Pero Jests camaktdxtulh, x14 calak
stipatanulh xlilhuhua cristianos, anta caakxtekydhualh y alh.

Jesus mapacsay chatum chixcu huanti xkalhiy xespiritu akskahuini
(Marcos 1.21-28)

31 Acalistdn Jesus chalh nac aktum cachiquin huanicdn Capernaum, eé cachiquin hud
xtapeksiniy ama pulataman huanicdn Galilea. Maktum quilhtamacu sdbado acxni huak
judios tajaxa xla alh camakalhchuhuiniy nac xpusiculancén. 32Y putum xlilhuhua cris
tianos huanti xtakaxmatnimanalh luu cacs xtalilacahudn porque lata tucu xla xcalima
kalhchuhuinima chuna xcahuaniy cumu la huanti xlicana kalhiy limapeksin.

33 Antanicu putum xtatamakstoknit cristianos huanti xtakaxmatnimanalh xtachu
huin Jests na anta xuf chatum chixcd huanti xakchipaninit xtalacapastacni akskahuini.
Xl4 chiné quilhanilh:

34 —Jesus xalac Nazaret, ;tdcu xlacata quilalipektanuydhu antanicu aquinin clama
nahu? ;Huix caj tanita quilamasputuydhu? Catlahua litlan caquilamakxtekui y nitu
caquilatlahuanihu, porque aquit clakapasan, xahuachi aquit ccatziy pi huix huanti Dios
lacsacnit laqui nascujnaniya.

35 Jesus kélhtilh ama xespiritu akskahuin{ y chiné huanilh:

—iCacs caquilhuanti, xahuachi camakxtekti tamd chixcu!

Ama akskahuini masndknilh un amd chixct y licatdlalh nac catiyatni y lata putum
xtaucxilhménalh mactdxtulh ama chixcu pero nipara tzind xmatakahuinit. 3¢ Xliputum
cristianos tapécualh y chiné xtalahuaniy:

—;Ttacuya litlihueke cahua kalhiy xtachuhuin? Pus tama chixcti camapeksiy xespiri
tucdn akskahuin{ y cumu x14 kalhiy litlihueke xlacan tataxtuy.

37 Lata tucuya tascujut xtlahuay Jests canihud xlichuhuinancén xlicalanca nac ama
pulataman.

Jesuis matlantiy xputiyatzi Simon Pedro
(Mateo 8.14-15; Marcos 1.29-31)

38 Acxnj Jesus quitaxtulh nac xpusiculancdn judios alh nac xchic Simén. Pero xputi
yatzi Simén Pedro xtatatlay luu palha lhcdyat xuanit, y tahudnilh Jests xlacata x14 camat
lantilh, 39Jesus laktalacatzihuilh taquilhpudtalh nac catutza antanicu x14 xmd y huanilh
amd tajatat xlacata camakxtekli. Y xlicana ama lhctyat pélaj makxtekli, amé puscat lali
hudn tdquilh y x14 tzdculh caxtlahuay xtahud huantu nacatalihuay.

Jesus mapacsay lhuhua tatatlanin
(Mateo 8.16-17; Marcos 1.32-34)

40 Acxnj kotanukolh amé quilhtamacu xlihuak cristianos huanti xtahuildnalh xtatat
lacdn masqui tipakatzi tajatat huantu xlacan xcakalhiy pero huak taliminilh antanicu xui
Jesus. Xl4 caliacchipalh xmacédn y putum huak camatlantikolh. 41 Pero nachuna litim
lhuhua tatatlanin xcamatlantiy huanti xcaakchipanikonit xtalacapastacnicdn akska
huini. Makapitzin xespiritucdn akskahuininin acxni xtamactaxtuniy chatum cristiano
xtzucuy tacatasay y chiné xtahuaniy:

—iHuix Xkahuasa Dios!

Pero Jesus xcamaquilhcacsay y ni xcamaxquiy quilhtamact natachuhuindn porque
xlacén xtacatziy pi Jesus xlicana hua Cristo huanti xminit calakmaxtuy cristianos.

Jesus an liakchuhuinantapuliy xtachuhuin Dios canihud
(Marcos 1.35-39)

42 Acxni xkakakolh ama tzisni Jesas alh nac xquilhapdn amé cachiquin antanicu luu
catzek, pero cumu luu lhuhua cristianos huanti xtaputzaménalh juerza taldkchalh anta
nicu xl4 xchanit y luu juerza xtahuaniménalh xlacata catachékolh antd y ni caalh alaca
tanuj cachiquin. 43 Pero Jesus chiné cahuanilh:

—Pero nachuna litim na luu xlacasquinca aquit nacédn calixakatliy xamakapitzin cris
tianos huanti tahuildnalh nac alacatinuj cachiquin uma luu lipaxthu xtachuhuin Dios
lacu xla matzuquiputun xasasti xtapéksit nac caquilhtamacd, porque luu caj hua tama
quintasctjut quilimacaminit Quintlat.

44 Pus chund Jesus xlatlahudn xliakchuhuinampulay xtachuhuin Dios xlihuak nac xpu
siculancan judios huantu xtahuildnalh nac amakolh lactzu cachiquin huantu xcama
peksiy Galilea.

5

Jesus kalhiy lanca litlihueke y luu lhuhua squiti camachipiy makapitzin sakajununin
(Mateo 4.18-22; Marcos 1.16-20)

1 Maktum quilhtamacd Jesus antd xlayacha xakchuhuinama nac xquilhtdn pupuna
huanicén Genesaret, caj lipuntzd tachilh lhuhua cristianos xlacdn hasta tzdculh talak
xquitiyahuay porque xtakaxmatputin xtachuhuin Dios. 2 Jesus tcxilhli nac xquilhtdn
pupund pi anta xtahuildnalh aktiy barco pero xpuchinacan niti xtatajumdanalh, pus
xlacén xtalakachekemanalh xtzalhcén. 3 Antd x4 tdjulh nac aktum barco, xpuchind ama
barco xuanicdn Simén y huanilh xlacata camalakamakatlilh tzint nac xquilhtun. Y anta

culucs tdhui y tzdculh camakalhchuhuiniy cristianos. 4 Acxni camakalhchuhuinikolh
chiné huénilh Simén:

—Chu antanicu tlak xapulhman hui chichut calipi mibarco laqui namajuyéatit min
tzalhcan y nachipayatit squiti.

5 Simén chiné kalhtilh:

—Makalhtahuakend, tantascacata csakajunumandhu y nitucu a cchipayahu; pero
cumu huix quilahuanimandhu pus naclitzaksaydhu nacmajuparaydhu quintzalhcan.

6 Acxni tamdjulh tzalh, lhuhua squiti tahuacachd y atzind xuanit aya xtalacaxtitputin
xtzalhcdn caj lata xlitzinca squiti. 7 Xlacdn tziculh tamacahuaniy xamakapitzin xtasqui
tinanincdn huanti xtatajuménalh nac aktumlitum barco laqui namincan camaktayacan.
Xlacan lalihuan talimilh xbarcucén y talimatzamalh squiti patiy barco, pero aya xtalak
tzankaputin nac chiichut caj lata xlitzincacan. & Acxni Simdn Pedro tcxilhli huantu xtla
huanit lakatatzokéstalh Jests y chiné huanilh:

—Quim puching, luu catlahua litlan capit porque aquit luu xlicana maklakalhina
chixcu.

9 Hud chuna lihudn porque xl4 xpecuaxninit nachund xamakapitzin xcompafieros
xtape cuanit caj xpalacata cumu calimalacahudnilh aktum lanca licacnit tascujut.
10 Nachund xtapecuaménalh makapitzin litum xtasquitinanin Simén Pedro huanti xca
huanicéan Santiago y Juan xcamanan Zebedeo, pero Jesus chiné huanipa:

—Ni capecuantit porque chuna cumu huixinin sakajunundtit xlacata nachipaydtit
squiti, lancht aquit naccamasiyuniyan lacu nacaputzaydtit amakolh cristianos huanti
taaktzankatamanit.

11 Amakolh sakajununin acxni talichilh xbarcucdn nac xquilhtun pupunt putum lata
tacu xtakalhiy huak taakxtekhuililh y tastaldnilh Jesus.

Jestis mapacsay chatum chixcu huanti xkalhiy lepraj tzitzi
(Mateo 8.1-4; Marcos 1.40-45)

12 Maktum quilhtamact acxni Jests xchanit nac aktum cachiquin caj lipuntza chilh
chatum chixcu x4 xtajatatlay y xkalhiy aktum lipecuanit tzitzi huanicdn lepra. Acxni
amad chixcu ucxilhli Jesus x14 laktalacatzahuilh y lakatatzokdstalh hasta nac catiyatni, y
chiné limaakatzankelh:

. 't—Quimpl_lchiné, para huix chuna lacasquina pus caquimapacsani eé lixcajnit quin
zitzi.

13Jesus lichipalh xmacdn nac xmacni amd chixct y chiné huanilh:

—Chuna clacasquin, lanchuj tuncan capacsti.

Acxni chund huankolh Jests, ama chixcd tuncan pacsnilh xtzitzi. 14 Acalistdn Jesus
maakapéksilh amd chixct laqui niticu nahuaniy lacu pacsli, pero chiné huanilh huantu
x14 xlitldhuat:

—Caj xmanhud tu cuaniyan, lalihudn calakpimpi chatum cura laqui x14 nacatziy pi niaj
tu kalhiydn mintajatat, xahuachi camaxqui milimosna cumu la tilimapeksinalh Moisés
natamastay huanti natapacsa ti xkalhikoy tama tajatat, y laqui chuna putum nacatzican
pi xlicana aya pacsnita.

15 Pero xlicalanca nac ama pulataman xtaakpuntumima lata xlichuhuinancén xta
scujut Jesus, y luu lhuhua cristianos xtalakmin laqui natakaxmatniy xtachuhuin y laqui
nacamatlantiy huanti xcakalhiy tajatat. 16 Pero Jesus ankalhin xcatatampuxtuniy y anta
xan antanicu niti lama cristianos laqui chuna x4 tlan nakalhtahuakaniy Dios.

Jesus matlantiy chatum chixcu huanti xluntuhuananit
(Mateo 9.1-8; Marcos 2.1-12)

17 Maktum quilhtamacu Jesus xcamakalhchuhuinima cristianos y na anté xtahuilana
makapitzin fariseos chu xmakalhtahuakenacdn judios, umakolh lacchixcuhuin xtaminj
tanchd nac lactzu cachiquin huantu xcamapeksiy Galilea chu Judea y hasta makapitzin
xtaminit xalac Jerusalén. Y caj lata xcamatlantiy tatatlanin Jesds pus anta xlitasiyuy xli
huak xlimakatlihueke Dios. 18'Y na acxnitiyd tachilh makapitzin lacchixcuhuin xlacan

xtapulemdnalh puchexni chatum chixct porque xlilanca xluntuhuananit y nilay xtla
huén. Xlacan luu xtatamacnuputin nac chiqui laqui natalichdn antanicu xuilachd Jesus.
19 Pero xlacén nilay tatanulh porque luu lhuhua xtzamacan nac malacchi, huata tu tat
lahualh lalihudn tatahuacalh nac xakstin chiqui, tamatakénulh pekstiy teja y anté talac
mactilh xpuchexni ama tatatld masqui lhuhua xtzamacan, y luu antd xmalakatancs anta
nicu xuf Jesus. 20 Acxni Jesus caucxilhli pi luu xlicana xtalipahudn pi xla tlan namat
lantiy, chiné huanilh ama tatatla:

—jAmigo, lata xlihuak mintalakalhin cmatzankenaniyan!

21 pero amakolh xmakalhtahuakenacdn judios xahua fariseos chiné tziculh talacpu
huan: “; Tacu xkésat tama chixct? Pus caj xtachuhuin lilacataquima Dios, porque nipara
chatum cristiano anan huanti tlan namatzankenaninén talakalhin, porque xmanhua
Dios tlan namatzankenaninan.”

22 Pero Jesus huak xcatziy lata ticu xlacdn xtalacpuhuamdnalh, y chiné cahuanilh:

—;Ttlcu xpalacata chuna lantama huixinin lilacpuhuanatit? 23 Quilahuanihu, ;ticu
atzinl nipara tuhua makantaxtican, pi acxni nahuaniya chatum tatatla: “Mintalakalhin
huak cmatzankenaniydn”, osuch{ para nahuaniya: “Lalihudn cataqui, y catldhuanti”?
24 Pus lanchd huixinin nacatziyatit pi aquit Xatalacsacni Chixci y quimaxquicanit lima
peksin chu limakatlihueke laqui caj quintachuhuin tlan naclimatzankenanindn talaka
lhin ud nac caquilhtamaca.

Pus x4 xakatlilh ama chixct huanti nilay xtlahuan y chiné huénilh:

—Huix cuanimadn, lalihuan cataqui, casacti mimpuchexni y capittd nac minchic.

25 Ama chixct lacapalaj taquilh, sacli xpuchexni huantu x14 xlacma, y alh nac xchic
xpaxcatcatzinitilhama Dios caj xpalacata cumu xmatlantinit, liputum huanti anta xtaya
nalh huak tadcxilhli.

26 Cacs talacahuankolh y na tzticulh tapaxcatcatziniy Dios, y cumu luu lan xtapecuanit
chiné tztculh talahuaniy:

—Xlicana lancht caucxilhnitdhu laclanca licicnit xtascdjut Dios.

Jesus huaniy Levi castaldnilh
(Mateo 9.9-13; Marcos 2.13-17)

27 Acalistadn Jesus taxtulh nac ama chiqui, y lata xtlahuama nac tiji x1a mandklhulh
chatum chixcd huanti xcamatajiy cristianos laqui natalakaxokonuniy gobierno xalac
Roma. Ama chixcu xuanican Levi, antd x14 culucs xuf nac aktum chiqui antanicu luu xla
kaxokonuncén. Jesus chiné hudnilh:

—Huix na caquistalani.

28 Ama Levi lalihuan suacaj tdyalh, putum lata huantu xl4 xlakdhui akxtekuilikolh y
stalanilh Jesus.

29 Acalistdn Levi tldhualh nac xchic aktum pupaxcua laqui chuna nalimakapaxuhuay
Jesus, pero nachund lhuhua xcompatfieros tdmilh huanti na xtamatajiy cristianos natala
kaxokontn, y lhuhua makapitzin cristianos huanti judios xtalacpuhuén pi huak xtalak
tzankanittd y nitucu xcaliucxilhcdn, xlacdn na anta putum tamaktahui nac mesa. 39 Pero
amakolh fariseos xahua xmakalhtahuakenacan judios acxni tatcxilhli putum huanti x1a
xcatahuayama Jesus xlacan tziculh taaksan y chiné tahuanilh xtamakalhtahuakén Jesus:

—;Tlcu xpalacata huixinin calitatalakxtupiyatit y lacxtum catahuayanatit tamakolh
xmatajinanin impuestos xahua tamakolh makapitzin laclanca maklakalhinanin lacchix
cuhuin?

31Pero cumu Jesus kdxmatli huantu xlacdn xtaquilhuamdnalh x14 chiné cakélhtilh:

—Nitu tamaclacasquiménalh doctor huanti tlan talamanalh huanti nitu kalhiy tajatat,
pus huata hua tamaclacasquin doctor huanti tatatatlay. 32 Pus aquit ni cminit cahuaniy
natalakpaliy xtalacapastacnican huanti talacpuhudn lacuan cristianos, pus huata hua
cminit catasaniy huanti luu maklakalhinanin laqui aquit naccalakmaxtuy.

Kalhasquincdn Jesus ldcu luu lilakachixcuhuicdn Dios acxni kalhxteknincdn
(Mateo 9.14-17: Marcos 2.18-22)

33 Xlacén chiné tahuanipa:

—;Tlcu xlacata huanti xtamakalhtahuakén Juan Bautista xahua xtamakalhtahua
kencan fariseos ankalhin takalhxteknin y lhuhua tatlahuay xoracién lihuana natalaka
chixcuhuiy Dios, pero chincht huanti huix mintamakalhtahuakén ankalhina tahuaya
manalh y ni takalhxteknin laqui natalakachixcuhuiy Dios?

34Jesus chiné cakalhtilh:

—;Lacpuhuanatit huixinin pi tlan natakalhxteknin osuchf ni natahuayan huanti capu
tzacanit nac aktum putamakaxtokni, para antd cataldhui amd kahuasa huanti tamaka
xtokma? 35 Pero dmaj lakchdn quilhtamacd acxni nasputa pupaxcua y ama kahuasa
namatapanucan cumu la aquit 4maj quiokspulay y acxni xlacdn natakalhxteknin masqui
niti cacalimapéksilh.

36 Nachunalitim calixakatlipd uma takalhchuhuin laqui nacalimalacaputuncuhuiniy
huantu x14 xcahuaniputin, y chiné cahuénilh:

—Nipara chatum cristiano lama huanti xtita mactum xasasti lhakat laqui nalilak
tzapay mactum xalakudn vestido, porque para chuna natlahuay caj namalaktzankey
xalakudn vestido, xahuachi amd xasasti lhdkat naactzuhuanan y luu nitldn catitasiyulh
huantu nalaktzapacdn. 37 Nachunalitim niti pumajuy xaskata pulque nac xalakudn
xmakxuhua borrego, porque ama pulque natzucuy catldn y namapankay ama xalakudn
xuhua, pus caj nalaktzankay xuhua y nachuna pulque. 38 Pus huata xatldn majucan xas
kata pulque nac xasasti xmakxuhua borrego y chuna lacxtum natatayaniy. 3°Y nachuna
litim huanti lismaninit ankalhind huay xacatla pulque pus acalistdn niaj huaputin xas
kata pulque, y chiné huan: “Luu atzint tlan xacatla pulque.”

6

Xtamakalhtahuakén Jesus taiy trigo sdbado acxni niticu scuja
(Mateo 12.1-8; Marcos 2.23-28)

1 Maktum quilhtamact sdbado xuanit acxni huak judios xtajaxa, Jests xtipuntaxtuma
antanicu luu lan xchancanit trigo, pero xtamakalhtahuakén tzdculh taitilhay xtahuécat,
lihuana xtalakpekxa y xtahuaniniy xatalhtzi. 2Makapitzi fariseos tatcxilhli y chiné taka
lhéasquilh:

—;Ttcu xlacata huixinin nitucu liucxilhninandtit porque tlahuapatit tama tascujut
acxni putum cristianos xlijaxatcan?

3Jesus cakalhtilh:

—;Lacu pi necxni a likalhtahuakaydtit huixinin huantu tatzoknit nac likalhtahuaka
lata lacu titaxtunit xamakan quilhtamacd, luu milicatzitcan pi maktum quilhtamacu
acxni rey David xahua xcompaferos xtatzincsnimdnalh, 4 David x14 tanulh nac lanca
xpusiculan Dios y catiyalh xatasiculanatlahu caxtildnchahu y putum catdhualh xcom
pafieros masqui ama caxtilanchahu ni xlihuatcdn xuanit porque xmanhud cura xcami
niniy natahuay?

5Jesus chiné cahuanipd amakolh lacchixcuhuin:

—Y nachund milicatzitcdn pi aquit Xatalacsacni Chixcd ckalhiy limapeksin laqui nac
cahuaniy cristianos huantu xlitlahuatcan acxni lakchanit sdbado acxni huak jaxcén.

Jestis mapacsay chatum chixcu huanti xluntuhuananit xmacdn
(Mateo 12.9-14; Marcos 3.1-6)

6 Ni xlimakas litdm lakchampd ama quilhtamact sdbado acxni xlihuancan para ticu
nascuja, Jesus tanuchd nac xpusiculancan judios, antd xla tzaculh camakalhchuhuiniy
cristianos. Na antd xtanuma chatum chixct huanti cscacnikonit nac xastacat xmacan.
7 Pero na antd xtanumdnalh makapitzin fariseos xahua xmakalhtahuakenacédn judios
xlacén xtaskalajmanalh Jests laqui nataucxilha chicd para namapacsay ama chixct acxni
xlihuancén para ticu nascuja y laqui chund huija nahuan huantu natalimalacapuy. 8 Pero

cumu Jesus huak xcatziy huantu xlacdn xtalacapastacmdnalh pus hud xpalacata chiné
lihuanilh am4 huanti cscacnikonit xmacén:

—jUt catalacatzuhui!

Ama chixcu lalihudn sudcaj tdyalh y talacatzahuilh antanicu xlaya Jesus. °Jesus chiné
cahudnilh makapitzin cristianos:

—Cha aquit lanchd camdn cakalhasquindn aktum tachuhuin: ;Ticu puhuanatit tlak
tlan tlahuacdn sabado acxni jaxcan? ;Pi huantu tlan tascijut, osuchi huantu nitlan? ;Pi
tlan cahud namaktayayahu para ticu luu maclacasquixnima, osuchi masqui ni camakta
yéhu y masqui canilh?

10 Jests cacs calacatcxilhli putum huanti antd xtatanumdnalh nac am4 pusiculan, y
acalistdn chiné huédnilh ama chixcu:

—Castonkti mimacén.

Ama chixct chund stonkli, y acxnitiya caxlaninilh xmacan. 1 Pero amakolh lacchixcu
huin ni tamatlantilh y luu lan tasitzilh y tziculh talahuaniy para tdcu cahud tlan natat
lahuaniy Jesus.

Jesus calacsaca kalhacutiy xapéstoles
(Mateo 10.1-4; Marcos 3.13-19)
12Ni limakas litdm maktum quilhtamact Jesus alh nac aktum kestin laqui anta natla

huay oracidn, y tantascaca antd kalhtahuakanilh Dios. 13 Acxni xkakakolh amad tzisni
Jesus camakéstokli putum huanti xtastalanimdnalh y acxni putum tdmilh ant4 x14 caléc
sacli kalhacutiy huanti calimapacthuilh xapdstoles. 4 Amakolh kalhacutiy apdstoles
huanti x4 calilhcalh chiné xcahuanican: Simén huanti Jesus limapacdhuilh Pedro;
Andrés xtaSimén; Santiago y Juan; Felipe xahua Bartolomé; 15> Mateo chu Tomads; San
tiago xkahuasa Alfeo; Simén huanti xcatatapeksiy makapitzin lacchixcuhuin xcahua
nicdn cananistas; 16 Judas huanti xtaSantiago; chu Judas huanti acalistdn liakskahuinalh
Quimpuchinacén Jesus.

Jests camakalhchuhuiniy lhuhua cristianos
(Mateo 4.23-25)

17 Acxnj Jesus talakakalhutahuilachi nac ama kestin, putum catdmilh xtamakalhta
huakén nac aktum puscan, pero lhuhua cristianos canihua xalanin antd xtaminit: maka
pitzin xalac Judea, xalac Jerusalén, xahua huanti xtalamdnalh xquilhtun pupunt nac
amd cachiquin huantu xcahuanican Tiro y Sidén. Amakolh cristianos caj xtaminit takax
matniy xtachuhuin y xahuachi laqui nacamapacsanicén xtajatatcan. 18 Jests na xcamat
lantiy xlihuak huanti xcaakchipaninit xtalacapastacnican akskahuini. 1° Pero nachuna
litdm cumu Jesus xkalhiy litlihueke nac xmacni xlihuak cristianos xtaxamaniputin
clhakat, y amakolh tatatlanin huanti tamacxdmalh huak tapacsli.

Jesus lichuhuindn huantu luu xaxlicana tapaxuhudn
(Mateo 5.1-12)
20 Acalistdn Jesus cacs calacacdcnilh putum xtamakalhtahuakén y chiné cahuénilh:
—Luu lipaxdhu cacalipulhcacantit huixinin huanticu lacpobre porque chuna namaka
maklhtinandtit putum huantu Dios x4 calikalhimdn y camaxquiputunédn nac xtapéksit.
21’Lipaxuhu cacalipulhcacantit huixinin huanti lanchu tzincstamakampdtit porque
namin quilhtamacd acxni huixinin lan nakasatit.
’Y nachund luu lipaxihu cacalipulhcacédntit huixinin huanti lanchu tasapdtit porque
acalistdn luu lan nalitziyanatit.
22’Luu lipaxdhu huixinin camaklhcatzitit acxni cristianos nacasitziniydn, acxni luu
nacatlakaxtucandtit nac aktum cachiquin, acxni calahud nacahuanicandtit y nacalak
makancandtit cumu ldmpara huanti luu laclixcéjnit cristianos huixinin caj xpalacata
cumu luu quilalipahuandhu aquit Xatalacsacni Chixcud. 23 Huixinin luu capaxuhuadtit
amd quilhtamacd acxni chund nacatlahuacanatit y ni calipuhudntit, porque nac akapun
huixinin nacamaskahuicandtit; pus luu caj calacapastactit pi nachuna tatitlahuanit xalak

makan xlitalakapasnicdn umakolh cristianos, lan tamapatinilh amakolh profetas huanti
ticamacamilh Dios.

24’Pero koxutacu tihuandtit huixinin huanti lacrricu porque xman hud ud nac caquilh
tamacu tlan luu lipaxuhuayatit mintumincan, pero caj antiyd naquitayay mintapaxu
huancén.

25 Koxutacu tihuandtit huixinin huanti lanchd lipaxuhuayatit pi kaspatit porque aca
listdn natzincsatit.

"Koxutanin huixinin huanti lanchu lipaxuhuayétit pi luu tlan litziyandtit porque aca
listdn huixinin caj xpalacata mintalipuhuancén lan natasayatit.

26 Koxutacu tihuandtit huixinin huanticu lakatiyatit huak luu lactldn cristianos naca
lipulhcacanatit acxni nichuna litaxtuyatit, porque calacapastactit pi huanti xalakmakan
miljtalakapasnicdn nachund xtalipulhcay amakolh makapitzin akskahuinanin profetas.

Jestis lichuhuindn ldcu napaxquiya huanti sitziniydn
(Mateo 5.38-48; 7.12)

27’Xlihuak huixinin huanti kaxpatpétit quintachuhuin pus luu caakatdkstit huantu
naccahuaniydn: Huixinin luu cacapaxquitit huanti casitziniyan, tlan cacacatzinitit
masqui huanti ni nacaucxilhputundn. 28 Luu ya tapaxuhudn cacaxakatlitit huanti
calahua nacahuaniyan y cakalhtahuakanitit Dios laqui camaktayalh ama huanti naca
likalhkamananan. 2° Para ticu huix nalakxtikaxiydn ni catamakapuspitni huata mejor
calakxtipinipara alakxtitu laqui nalakxtikaxiparayan para luu chund lacpuhuén. Y
nachuna litim para ticu namaklhtiydn minchamarra pus na camaxqui quilhtamact na
calelh mintamaknu. 30 Latachd ticu nasquiniydn chatum cristiano, pus para kalhiya
camaxqui; y para ticu namaklhtiydn huantu milé ni calihuani. 3! Pus lacatancs ccahua
niydn pi xliankalhind cacatlahuanitit litldn xamakapitzin cristianos chuna cumu la hui
xinin xlacasquintit xlacan xtatlahuanin litlan.

32’Caquilahuanthu, para huixinin caj xmanhud capaxquiyatit huanti na capaxquiyén,
(tdcu chi ya litlan tlahuapatit? Pus hasta masqui huanti luu laclixcajnit xtapuhuancan
nachund tatlahuay. 33 Osuchi para huixinin caj xmanhud tlan cacatziniyatit huanti na
tlan cacatziniyan, ;jticu chu ya litlan tlahuapatit? Pus nachund talatalay huanti luu
laclixcéjnit xtapuhuancdn. 34 Nachunalitim para huixinin xmanhud camasacuaniyatit
tumin huanti luu catziniydtit pi nacalakaxokoniyan, ;tdcu chd ya litldn tlahuapatit?
Pus nachuna xlacdn talamasacuaniy tumin huanti luu laclixcajnit xtaptihuancan porque
lacatancs catziy pi huintd namaxquicédn acalistan. 35 Pero huixinin cacapaxquitit masqui
huanticu luu casitziniyan y luu tlan cacacatzinitit, y lata tiicu camasacuanitit pero ni hua
calacapastacnitit para tdcu luu nacalixokonunicanatit. Pus chund huixinin tlan namaka
maklhtinandtit mintaskahucdn nac akapun, y Quintlaticdn Dios nacalipulhcaydn cumu
la xlicana xcamandn. Porque Dios luu tlan cacatziniy cristianos hasta masqui huanti
necxni tapaxcatcatziniy huantu xla camaxquiy, y nachund huanti luu laclixcdjnit xtapu
huancén. 36 Pus nachund huixinin luu tlan cacacatzinitit xlihuak cristianos chuna cumu
la Mintlatican Dios luu tlan cacatziniy cristianos.

Ni cacadksanti amakapitzin cristianos
(Mateo 7.1-5)

37 'Necxnicu luu ankalhind caputzanitit xcuentajcdn huantu tlan naliyahuaydtit
chatum mintacristiano laqui acalistdn Dios na nichund naputzanikoyan huantu nali
yahuaydn mincuenta. Ni ankalhina cadksanti mintacristiano para ticu nitldn tlahuama,
laqui Dios ni huak naaksanikoyan xlihuak huantu huix tlahuanita nitlan. Calamatzanke
nanitit lata tdcu nitlan latlahuaniyatit laqui Dios na nacamatzankenaniydn mintalaka
lhincén. 38 Para chatum mintacristianojcan huf tu maclacasquima y para huix kalhiya
pus camaxqui, y chund Dios na nacamaxquiydn huantu huixinin maclacasquimpdtit.
Xl4 aman capumaxquiydn huantu lanca mimbolsajcan, lan nacaakatzapsyahuaniydn y



San Lucas 6:39 127 San Lucas 7:3

nacachiquijuniydn, porque chund lata ticu xlilhuhua namaxquiyéatit mintacristianojcan
acxni tdcu maclacasquima, Dios nachuna nacamaxquiydn huantu calakchandn.

39 Jesus calixakatlipd aktum talacapastacni y chiné cahuanilh:

—;Léacu huixinin lacpuhuanatit? ;Pi tlan cahud chatum lakatzin napekechipalén
chatum xtalakatzin? ;Lacu pi ni acxtum cahud catitatamdkosli para nataakchekxa
antanicu calixcdjnit? 40 Nachunalitim chatum huanti kalhtahuakamajcd nilay atzint
lihuacay kalhiy xliskalala ni xachuna huanti xmakalhtahuakend, masqui luu xlicana
acxni x4 nakalhtahuakakoy ahuayu xtachund nakalhiy xliskalala cumu la xmakalhta
huakena.

41’Pus nachund chu, jlacu chu tlan liucxilhniya ama actzu pokxni huantu lacatanuma
nac xlakastapu chatum mintacristiano y para huata huix nipara tzini maklhcatziya para
nac milakastapu lacatanumdn tzind tlak lanca quihui? 42 Pus cumu njpara tzint catziya
para na huf huantu lacatanuman nac milakastapu, ;lacu chu tlan ljhuaniya chatum min
tacristiano: “Caquimaxqui talacasquin naclacamaxtuydn tama actzu pokxni huantu laca
tanumén nac milakastapu”? jPus huix luu aksanind chixcd! Huata xatldn pulh huix cala
camaxtdcanti huantu lacatanumdn nac milakastapu laqui chund luu lihuana naucxilha
y chund tlan nalacamaxtuya amd pokxni huantu lacatanuma mintacristiano.

Caj xtahudcat akatum quihui litalakapasa para tlan
(Mateo 7.17-20; 12.33-35)
43’Pus nachuna litim caj calilacapastéctit xtahuacatcan akatunu quihui: nipara

akatum quihui andn huantu luu xlicana tlan y para chi natzucuy tahuacay xtahuacat
huantu ni lacudn; y nipara akatum quihui huantu nj xatlan cht natzucuy tahuacay
huantu luu xalacudn xtahudcat. 44 Pus caj lata akatunu quihui litalakapaskoy xtahua
catcdn; porque nipara maktum tahuacay higo nac calhtucunin, nipara capuxcan uvas
nac cakajnin. 45 Pus nachunad cht cristianos: huanti tlan xtapuhuan chatum chixca pus
hud lichuhuinan huantu lacuan tachuhuin porque huak hua huf nac xnacu; pero huanti
nitlan xtapuhudn hud x14 lichuhuindn huantu luu laclixcéjnit xtachuhuin porque huak
hud tu lixcdjnit huf nac xnacd. Porque huantu lixcajnit huf nac xnaci chatum chixca
juerza nalichuhuindn nac xquilhni.

Jesus lichuhuindn tipatiy chiqui
(Mateo 7.24-27)

467; Ttcu chd limacuan caj minquilhnican marf{ quilahuaniyahu, “Huix Quimpuchina”,
cumu para nipara tzind tlahuayétit huantu aquit ccalimapeksiyan? 47 Cht naccahua
niydn huantu xtachund ama4 chixcd huanti quistalaniy y tzaksay huantu cuaniy: 48 pus
luu xtachund quitaxtuy cumu la chatum chixct huanti tlahuay xchic, pulh hudxnalh
pulhmdn y lihuana lilakxketydhualh chihuix xtalaydhu y acxni stacli luu xalipecua kalh
tuchoko ama chiqui nipara tzint lacpalénca, pus nilay nalacachiquiy cumu huak chthuix
xlilakxtekyahuanit xtalaydhu. 49 Pero na tahuilanampa makapitzin cristianos huanti
na takaxmata huantu cuan pero cumu ni talaktzaksay, xlacan luu xtachuna quitaxtuy
cumu la amd chixct huanti tldhualh xchic y nipara tlak pulhmédn matijulh xtalaydhu,
pero acxni milh luu xalipecua sin, stacli kalhtuchoko ama chiqui talakponkatdyalh y niaj
para hud tzind tasfyulh para antd xya chiqui.

7

Jestis matlantiy chatum xtasdcua xapuxcu tropa
(Mateo 8.5-13)

1 Acxni Jesus chund camakalhchuhuinikolh amakolh cristianos x14 lalihuan alh nac
Capernaum. 2 Antd nac amd cachiquin xlama chatum capitdn huanti xpuxcucén tropa;
hud uma tropa xuf chatum xtasacua huanti luu xpaxquiy pero chd amd tasacua luu xta
tatlay snin xuanit ahuayu aya xniputin. 3 Acxni amd tropa cétzilh pi mar{ xlichuhui
nancan huantu xcatlahuay xtascdjut Jests x4 lalihuan camacalh makapitzin lakkolu

tzin judios laqui natahuaniy Jesus xlacata luu catlahualh litldn caldkmilh. 4 Amakolh lak
kolutzinni talaktalacatzahuilh Jesus y chiné tahuénilh:

—Catlahua litldn calakpi, porque tamd xapuxcu tropa luu mininiy pi namaktayaya.
5Porque x4 luu aklihudn quimpulatamancén, y xahuachi x14 hasta matlahuinalh aktum
quimpusiculancan antanicu nalakachixcuhuinandhu aquinin judios.

¢Jesus tlan tldhualh huantu tahudnilh y castalanilh. Pero acxni aya xtachantilhaya
nac chiqui, amd xapuxcu tropa camdcalh makapitzin xamigos laqui chiné natahuaniy
Jesus:

—Quimpuchinacdn, xlicana huix luu tlan catziya pero aquit nipara tzint quimininiy
natanuyapi nac quinchic. 7 Pus hasta luu caj hud xpalacata ni aquit man clakanchdn.
Para luu xlicana quimaktayaputuna huata caj xman calimapeksinanti laqui uméa quinta
sacua natatlantiy. 8 Porque hasta luu aquit ckalhfy laclanca quinapuxcun huanti ccaka
lhakaxmata huantu quintalimapeksiy, pero nachund cht aquit na tahuildnalh quintropa
huanti ccamapeksiy. Acxni cuaniy chatum: “Capimpi ant”, xla nadn; y para chatum
nacuaniparay: “Lalihudn ut catat”, xl4 namin; y para ticu naclimascujuy chatum quin
tasacua xla chuna natlahuay.

Hud clihuaniyan aquit clipahudn mintachuhuin.

9 Acxni Jesus kaxmatkolh ama tachuhuin cacs lacdhua y cacs calacatcxilhli putum cris
tianos huanti xtastalanimdnalh y chiné cahudnilh:

—Luu lacatancs pi lata xlicalanca eé xpulataman Israel nia cmanoklhuy chatum huanti
luu xlicana naquilipahudn cumu la quilipahuéan eé chixcu.

10 Amakolh lacchixcuhuin huanti xcamalacscujucanit tatdspitli nac xchic xapuxcu
tropa, pero acxni tachalh taicxilhli pi aya xtatlantinit ama tatatla.

Jesus malacastacuaniy nac calinin chatum xkahuasa punina puscat

11 Acalistdn Jesus xama nac aktum cachiquin huanican Nain putum xcataama xtama
kalhtahuakén y nachuna xtastalanimanalh lhuhua cristianos. 12 Acxni aya xtachanti
lhay lacatzii nac cachiquin tcxilhli pi xamacalh macnucdn chatum nin. Huanti xtzi ama
nin punind xuanit, xahuachi ama puscat caj luu xman hua chatum xkahuasa xuanit. Luu
lhuhua cristianos nac xala amd cachiquin xtastalanimanalh am4 puscat. 13 Acxni Quim
puchinacén Jesus ucxilhli xlicana luu snun lakalhdmalh y chiné huanilh:

—Ni catasa.

14Jesus talacatzihuilh antanicu xlemaca amé caxa y xdmalh; y huanti xtacucanit tata
chékolh. Jests xakatlilh ama nin y chiné huénilh:

—Kahuasa, aquit cuanimdn: jCalacastacudnanti!

15 Am4 kahuasa huanti xninit tahui nac xcaxa y tzdculh chuhuindn. Acalistdn Jesus
quipeketiyalh y macaméxquilh xtz{. 16 Acxni huak cristianos taicxilhli huantu tldhualh
Jesus lan tapecudxnilh y tziculh tapaxcatcatziniy Dios, makapitzin chiné xtahudan:

—Chatum lanca talipahu profeta quincalakmacaminitan Dios.

Pero makapitzin chiné xtahuén:

—Dios minjt calakmaxtuy xcamandn.

17y xlihuak xlicalanca nac xapulataman Judea catzicalh huantu Jesus xtlahuanit.

Xtamakalhtahuakén Juan Bautista takalhasquin Jests para hud Cristo
(Mateo 11.2-19)

18 Juan Bautista catzilh lata xlichuhuinancan xtasctjut Jesus porque hud xtamakalh
tahuakén chuna xtalichuhuinan. X14 xtanima nac pulachin y catasanilh chatiy huanti
xcatalatapulinit 1° y camdcalh antanicu xlamacha Jesus laqui natakalhasquin para luu
xlicana hud Cristo huanti xliminit xuanit, osuchi natitakalhiycd para naminca achatum.
20 Amakolh lacchixcuhuin acxni taldkchalh Jesus chiné takalhdsquilh:

—Quincamacamimdn Juan Bautista laqui naccakalhasquindn para mat xlicana huix
gristo huanti namin quincalakmaxtuyan, o natimincd acalistan huanti luu xaxlicana

risto.

21 Huatiyd amd quilhtamacu acxni xlacan tachilh, xlacan xtaucxilhmanalh lata Jesus
xcamatlantima lhuhua tatatlanin, y nachuna huanti xtasipanikonit xahua huanti xca
makatlajanit xtalacapastacni xespiritu akskahuini, y chunalitim la xcamalacahuanima
lhuhua lakatzin. 22 Acxni taucxilhkolh xtascujut Jesds pus cahudnilh huanti luu xtacatzi
putin y chiné cahuénilh:

—Lalihudn capimpitit y calitachuhuindantit Juan huantu huixinin ucxilhtit y huantu
kaxpattit. Luu huak calimakalhchuhuinitit pi huanti lakatzin xtalaménalh chd tlan tala
cahuandn, y huanti luntu xuanit huak tlan tatlahudn. Huanti xcakalhiy ama laclixcdj
nit tzitzi huanican lepra chi huak tapacsmdnalh, nachund huanti akatapa xtalamanalh
huak tlan takaxmata, y hasta makapitzin huanti aya xtaninit talacastacuanamanalh nac
calinin, y huanti laklimaxkenin talaménalh caliakchuhuinanimdcalh xtachuhuin Dios
huantu nacalakmaxtuniy xlistacnicdn. 23 Pero na cahuanitit pi luu lipaxtthu nalatamay
ama chixcud huanti ni naquilaclatayay acxni aya catziy ticu aquit.

24 Acxni taankolh amakolh lacchixcuhuin huanti Juan Bautista xcamacaminit, Jesus
tziculh lichuhuindn Juan y chiné cahuénilh cristianos:

—Quilahuanthu, jtacu quiucxilhtit huixinin acxni quilatit nac desierto? ;Lacu pi
quiucxilhtit huixinin chatum chixct huanti xtachund cumu la kantum katit huantu
akxmut ya huanit un? 25 Pus nipara hua quiucxilhtit. ;Tudcu chinchu quiucxilhtit?
;Osuchi quiucxilhtit chatum chixct huanti luu lacuadn Ihdkat calhakanit? Porque mismo
huixinin catziyétit pi huanti xalactaparaxld y lacudn lhdkat calhakay y luu laklilakatit
tatasiyuy pus xlacan anta tahuildnalh nac xchiccén laclanca mapeksinanin antanicu
catldn natalatamay. 26 Bueno pero ;tucu chincht luu quiputzatit? ;Lacu pi xucxilhputu
natit chatum profeta? Para hud quiputzatit pus lihuaca tlan porque aquit luu lacatancs
ccahuaniyén pi xlicana tama chixct huanti huixinin quiucxilhtit atzint tlak lanca max
quicanit xtascujut ni xahua la xcamaxquicanit xtascujutcdn xlihuak xalakmakdan pro
fetas. 27 Pus huatiyd tama Juan Bautista huanti lichuhuindn Dios nac xtachuhuin huantu
tatzoktahuilanit nac likalhtahuaka antanicu chiné huan:

Pulh nacmacén chatum huanti napulaniyan

laqui x14 nacaxtlahuanitilhaydn mintiji.

28 Luu xlicana aquit ccahuaniydn pi lata xliputum profetas huanti titaquilachi nac
caquilhtamact nipara chatum ananit huanti atzint lanca xtasctjut xmaxquicanit cumu
la xla Juan Bautista; pero masqui chuna chd, na milicatzitcan pi catihua cristiano masqui
nitucu xkdsat huanti Dios namakamaklhtindn nac xasasti xtapéksit pus huata namaka
tlajaparacdn Juan porque x4 atzint luu liactay nakalhiy xtasctjut.

29 Lata xlilhuhua cristianos hasta masqui xmatajinanin impuestos huanti takaxmat
nilh xtachuhuin Juan y talacdsquilh pi nacaakmunuy, chuna talimasfyulh pi huantu Dios
xlacasquin xpalacatacdn snun xlilat. 30 Pero amakolh fariseos chu xmakalhtahuakenacén
judios huanti ni xtalacasquin nacaakmunucan xlacin ni tamatldntilh huantu Dios xca
malacnunima.

31 —;Tacu cahud tlan naccatamalacxtumiy umakolh cristianos huanti calaccht quilh
tamact talamanalh? Osuch{ ;tdcu xtachund quitaxtuy? 32Xlacén caj xtachuna talitaxtuy
cumu la amakolh lactzu camén huanti ni takalhakaxmatnindn y huanti mar{ takamanan
tahuilay nac plaza y chiné taquilhaniy xcompaferoscan: “Pus ;tucu luu lacasquinatit?
Aquinin aya ccaliskolininin lispek xtatlaknicdn huantu luu laclipaxthu tantlinin, pero
huixinin ni tantliyatit; ccaliquilhtlinin xaya talipuhudn taquilhtlin, pero huixinin ni
tasatit.” 33 Pus luu xtachuna talitaxtuy umakolh cristianos, porque quilachi Juan Bau
tista nac milakstipancdn, x14 luu xlismaninit xkalhxteknin makas quilhtamact y nipara
tzind xuay cuchu, pero huixinin xuandtit pi xakchipaninit xtalacapastacni akskahuini.
34 Ni limakas quilhtamact cmimpd aquit Xatalacsacni Chixcu, aquit lacxtum ctziculh
catahuayan y catakotnun cristianos laqui putum nacatapaxuhuay, pero huata chi hui
xinfn huamparaydtit pi mat luu lanca xakotni y mat caj luu xmanhud cliakatiyin cla
capastacnan lacu nacuayén, xahua mat huak quiamigos ccatlahuay huanti tamalakaxo

kenan impuestos chu makapitzin huanti mat luu maklakalhinanin lacchixcuhuin. 35Pero
aquit ccahuaniyén pi lata huf xliskalala Dios, anta lacatancs litasiyuma xtasctjut nac xla
tdmat huanti xlicana akataksma.

Jesus an lakapaxialhndn chatum fariseo huanicdn Simén

36 Maktum quilhtamacd chatum fariseo hudnilh Jesus xlacata caalh nac xchic laqui
anta natahuayanachd; Jests alh y acxni chalh xl4 tdhui nac mesa. 37 Na antd nac ama
cachiquin xlama chatum puscat pero luu maklakalhina xuanit. Acxni x14 cétzilh pi Jesus
xanit lakapaxialhnan ama fariseo, amé puscat lalihudn mdacaxli patum lameta xatldn
perfume lichalh antanicu xuf Jesus. 38 Ama koxutd puscat lakatatzokdstalh nac xtantun
Jesus y tzdculh lakatasay caj lata xtalipuhudn, y lata xtasama xlakaxtajat xlilacpaxima
y xchixit xlimalacscacama, y tziculh tutzuca; y acalistdn lilactlahuapuxtulh nac xlacni
ama xatlan perfume. 3° Ama fariseo huanti xlakancanit nac xchic xl4 xucxilhma huantu
xtlahuama amad puscat, chiné x14 lacapéstacli: “Para xlicana cahud Jests hud Dios maca
minit, x14 aya xcatzilh ticuya cristiano uma puscat huanti mar{ tuxamama, porque tama
puscat luu xmaklakalhind y catihuaj chixcud caxakatliy.” 40 Pero Jesus chiné huanilh ama

fariseo:
—Simoén, huf actzu tachuhuin huantu cuaniputunén.

—Pus caquihuani, makalhtahuakena —kalhtinalh.

417esus chiné huénilh:

—Maktum quilhtamaci xui chatum chixct rico huanti xmasacuanindn tumin, y chatiy
lacchixcuhuin xcamasacuaninit xtumin; chatum xlakahuilanilh akquitzis milh y chatum
xlakahuilanipd aykquitzis ciento. 42 Pero cumu amakolh lacchixcuhuin nitu xtalixoko
nuni, ama rico camatzankenanilh y niaj camatdjilh. Chd huix caquihuani, ;xaticu cahud
atzinu tlak napaxquiy napaxcatcatziniy ama chixcu caj xpalacata camatzankenanilh?

43 Simdn chiné kalhtilh:

—Aquit clacpuhudn pi max hud ama chixct huanti atzind luu lhuhua xlakahuildnilh
y matzankendnilh.

—Simodn, luu xlicana lata huana —kélhtilh Jesus.

44]Jesus cacs laklacalh amd puscat y chiné huanipa Simén.

—Cumu la huix ucxilhpat umad puscat, lata aquit ctitanuchi nac minchic huix nipara
tzint quintasquihua minchichut laqui naclilakchakan, pero x1a aya quililakchekenit
xlakaxtdjat y quililacxacanit xacchixit. 45 Huix nipara tzint lacpdhuanti para naquin
tzuca acxni cchilh, pero lata x14 tanunitanchi nac minchic tzucunit quilactzuca nac quin
tantun. 46 Huix nitu quiliactlahudpat aceite nac quiakxaka, pero x14 quililactlahuapix
tulh xalacudn perfume nac quintantin. 47 Pus hud xpalacata clihuaniyén pi lata xlipu
laclhuhua huantu x14 limasiyuma xtapaxquin pus nachund litasiyuma pi lata xlilhuhua
xtalakalhin huak matzankenanicanit; pero huanti ni luu lhuhua xtalakalhin matzanke
nanicédn ni luu lhuhua lakalhamén y lipaxcatcatziniy huanti matzankenanilh.

48 Jesus chiné hudnilh ama puscat:

—Xlihuak mintalakalhin aquit cmatzankenaniyan.

49 Xlihuak huanti antd xtamakuayamanalh nac mesa xlacan chiné tzticulh talahuaniy
sacstucan:

—;Ticuya chixct cahud eé, pus hasta masqui talakalhin huak tlan matzankenaninan?

50 Pero Jesus huanipd ama puscat:

—Luu xlicana cuaniyan huix aya maakaputaxtinita milistacni porque quilipahuanita,
pus lanchu luu lipaxdhu capit nac minchic.

8

Antd ut lichuhuinancdn ticu amakolh lacchajdn huanti xtamaktayay Jesus
1 Acalistdn Jesus alh latapuliy nac lactzu cachiquinin huantu xtahuildnalh nac ama
pulataman, xliakchuhuinampulay ldcu Dios xuiliputin xasasti xtapéksit nac caquilhta
macu, y huak xcatalapulay xkalhacutiycan xapdstoles. 2 Pero na xcatalapulay makapi

tzin lacchajan huanti x4 xcamapacsaninit xtajatatcan, y makapitzin xcamatlantinit
acxni xcamactanuma xespiritu akskahuini. Antd xmaklatlahudn Maria huanti xlimapa
cuhuican Magdalena, hua eé puscat xmactanunit pulactujun xespiritu akskahuini, pero
Jesus xmacmaxtunit; 3 chu Juana huanti xpuscat xuanit Cusa, eé chixct hud luu xtascuja
gobernador Herodes; xahua Susana y lhuhua makapitzin lacchajan huanti xlacdn xtali
maktayanindn lata ticu xlacdn xtakalhiy.

Xatakalhchuhuin chatum chanand
(Mateo 13.1-9; Marcos 4.1-9)

4 Canihua xalanin cristianos tatamacxtimilh laqui nataucxilha Jesus, pero acxni luu
lhuhuaté xtatastoknit x4 calixakatlilh aktum takalhchuhuin y chiné cahuanilh:

5 —Maktum quilhtamact chatum chanand alh chan xatalhtzi xlichdnat. Acxni xla
cxpuyumakama xlichdnat makapitzin tatamachd nac tiji, pero cumu luu lhuhua cris
tianos xtatlahudn lan talactaydmilh, y na tamimparacha xlacan lactzu spun tasacuaqui
kolh. ¢ Makapitzin xlichdnat tatamachd nac calakchihuixni, acxni xlacan tapulhli ni tata
yanilh pélaj tdscacli porque ni xtakalhiy chichut huantu natalikotnin laqui tlan natas
taca. 7 Makapitzin xlichdnat tatamachd nac calhtucunin, pero acxni x14 pulhli lhtuctin
malankakolh porque luu lhuhua amé lhtucin huantu tapulhli. 8 Pero makapitzin xli
chanat tatamacha nac xatldn tiyat, y acxni tastacli amd tachandn luu lhuhua tahuacalh
xtahuacatcan, hui tu xkalhiy hasta aktum ciento caj lata akatum xaquihui.

Acxni huankdlh eé tachuhuin Jesus chiné cahudnilh amakolh cristianos:

—iPara huixinin kaxpatpdtit quintachuhuin pus caakatdkstit huantu cuaniputun!

Jestis huan tucu xpalacata calichuhuindn caj la lactzu cuento
(Mateo 13.10-17; Marcos 4.10-12)

9Caj lipuntzu xtamakalhtahuakén Jesus takalhdsquilh ticu luu xuaniputin ama takalh
chuhuin. 10XI14 chiné cakéalhtilh:

—Huixinin xlicana pi Dios camacatziniputunan laqui naakataksatit lata lacu x14 laca
pastacnit nahuiliy xasasti xtapéksit uti nac caquilhtamacd, pero hud lata xlimakapitzin
cristianos caj ccatamalacastucniy huantu tzina tuhua akatakscan pero huantu xlacian
talakapasa, pero masqui catatcxilhli huantu nakantaxtuy chunatiya natatamakxteka
cumu lampara nitu taucxilhmdanalh, y acxni natakaxmatkoy quintachuhuin niticu cati
taakataksli.

Jestis malacaputuncuhuiy xatakalhchuhuin chanand
(Mateo 13.18-23; Marcos 4.13-20)
11°Pus chd luu lihuana cuentaj catlahudtit, hua eé huaniputin ama takalhchuhuin

huantu ccahuanin: Ama lichdnat hua huaniputin xtachuhuin Dios; 12y amakolh lichanat
huantu tatamacha nac tiji hud litaxtukoy cristianos huanti takaxmata xtachuhuin Dios
pero acxni minacha akskahuini matapanukoy ama tachuhuin huantu xuf nac xnacujcan
laqui ni natacanajlay y chuna ni natalaktaxtuy xlistacnican. 13Y amakolh lichanat
huantu tatamachd nac cachihuixni hud talitaxtuy amakolh cristianos huanti takaxmata
xtachuhuin Dios, luu xlicana aktum tapaxuhuan tacanajlay, pero cumu nj lhuhua taka
lhiy xtankaxek y acxni calitzaksacan para luu xlicana tacanajlay huata mejor caj taakxtek
makan. Y amd lichanat huantu tatamacha nac calhtucunin hua talitaxtuy amakolh
cristianos huanti takaxmata xtachuhuin Dios, pero cumu chunatiya lata xlacdn talama
nalh y tzucuy taliakatiyin huantu ut xala caquilhtamact para xtumincan osuchi lata
lacu xlacan atzind luu tlan tapaxuhuay tamaklhcatziy, y chuna talimalankakoy xtacanaj
latcdn y nitucu tamastay xtahuacatcan. 15 Pero amakolh lichdnat huantu tatamachd nac
xatldn tiyat pus xlacan hud talitaxtuy amakolh cristianos huanti luu xlihuak xnacujcédn
talicanajlay xtachuhuin Dios, pero nachuna litdm luu maktum talitanuy pi natamakan
taxtiy y chund tzucuy talaktzaksay y cumu tlan xtalacapastacnican pus chund talimastay
lhuhua xtahuacatcan.

Xatakalhchuhuin aktum lampara
(Marcos 4.21-25)

16"Y nachuna litim cumu la huixinin catziyatit, nipara chatum anan cristiano huanti
para la namapasiy aktum limaksko chi lalihudn naliakpulonkxuiliy para ticu, osuchi
para natamacnuy nac xtampin xputama; pus huata mejor tu natlahuay nahuiliy antanicu
talhmén laqui xlihuak huanti natatanuy nac chiqui nataucxilha taxkaket. 17 Y nachuna
litim nitucu andn para ticu caj tzek huif para ni juerza nacatzican, y nachund para aktum
tachuhuin huantu caj tzek huancanit ni chunata catitamakxtekli para ni juerza calakudn
natahuilay.

18’Pus hud ccalihuaniyén, luu xlicana cuentaj catlahudtit huantu lancht ccahuanimén
porque huanti kalhiy tlan talacapastacni atzind luu lhuhua namaxquicancd, pero huanti
luu nipara lhuhua tuncan kalhiy, namaklhtikocdn hasta masqui xmanhud huantu xla
kalhiy.

Jesus masiyuy ticu luu xtzi chu xnataldn
(Mateo 12.46-50; Marcos 3.31-35)

19 Caj lipuntzu tachilh xtzi Jesus xahua xlitalakapasni antanicu xl4 xcamakalhchuhui
nima cristianos, xlacdn nilay xtatanuyachd porque luu lhuhua xtzamacan. 20 Pero maka
pitzin cristianos chiné tahudnilh Jesus:

—Mintz{ xahua militalakapasni taputzaman porque mat tatachuhuinamputundn.

21Jesus chiné cahudnilh huanti anté xtalaydnalh:

—Xlicana ccahuaniydn pi xlihuak cristianos huanti takaxmata xtachuhuin Dios y talak
tzaksay huantu x4 calimapeksiy, pus xlicana hua tamakolh quintzi xahua quinatalan.

Jestis camacacsay un chu pupunu
(Mateo 8.23-27; Marcos 4.35-41)

22 Maktum quilhtamaci Jesus catatdjulh xtamakalhtahuakén nac aktum barco porque
xl& cahudnilh pi xamputun aliquilhtutu pupund, y lalihudn tatacaxli y tdalh. 23 Pero
acxni xtapatacutmdnalh ama chichut Jesus lhtatatdmalh nac barco. Y acxni aya xtala
quitatlanit pupunt luu palha un tahuilachi hasta tzdculh tajuy chichut y atzina xuanit
aya xtastapay y xlaktzankaputin nac chiichut. 24 Amakolh xtamakalhtahuakén lalihudn
tdalh tamalakahuaniy Jesus y chiné tahuanilh:

—iMakalhtahuakend, chii x1d amanahu muxtuydhu!

Jesus lalihudn taquilh y calimapéksilh amd un chu pupunt xlacata catdcacsli; putum
tacacskolh y hasta luu catziyanca huankolh. 25 Jests chiné cahudnilh xtamakalhta
huakén:

—;Nicu cht huf mintacanajlatcan cumu huixinin huanatit pi xlicana quilalipahua
nahu?

Pero cumu xlacan luu lan xtapecuaxninit, cacs xtalilacahuan y sacstucan chiné xtala
kalhasquin:

—;Ticu cahua eé chixci? Pus hasta masqui un xahua pupunt camapeksiy y xlacan
huak takalhakaxmata.

Chatum chixcti xalac Gerasa xmactanuma xespiritu akskahuin{
(Mateo 8.28-34; Marcos 5.1-20)

26 Acxni tapatacutkolh pupunt tachalh nac aktum cachiquin huanicén Gerasa, luu xma
lakatancs xtalakaxtokui Galilea. 27 Acxni Jesus tacutli nac barco lalihudn lakmilh chatum
chixci antd xald nac amd cachiquin. Ama chixcd makasd lata xakchipanikonit xtalaca
pastacni xespiritu akskahuini, xahuachf x14 ni clhakanan y nipara maktum lacatum xta
huilay nac aktum chiqui huata mejor caj xcatasatapuliy nac captsantu. 28-29 Maklhuhua
tatzéksalh cristianos xtachihuiliputin ama chixcu laqui lacatum natahuilay y xtalichi
huiliy cadenas nac xcamacanin xahua nac xcatantunin, pero cumu ama akskahuin{ xmax
quiy xlitlihueke huak xcalacputxa y médkat xtzalay antd xan nac desierto antanicu niti

lama cristianos. Acxni x14 lakchalh Jests x14 tuncdn huanilh am4 xespiritu akskahuin{
xlacata camakxtekli ama chixct, pero x14 lakatatzokéstalh Jests y chiné huanilh:

—;Tlcu xpalacata quilapektanuydhu? Aquit ccatziy pi huix Jests xkahuasa lanca
licAcnit Dios, xahuachi huix caj quimapatiniputuna. Pus luu catlahua lanca litldn nj
caquimapatini.

30Jesus chiné kalhasquilh ama xespiritu akskahuini:

—;Tucu huanicana?

Xl14 kalhtinalh:

—Quincalimapacuhuicanan Legion.

Hud chund x14 likalhtinalh porque amd xespiritu akskahuin{ luu clhuhuacédn xtahuanit
huanti xtamactanumdnalh ama4 chixcd. 3! Amakolh xespiritucan akskahuin{ tasquinilh
litlan Jesus laqui ni nacamacédn nac pupatin. 32 Anta lacatzd nac kestin xtaputswayantla
huén lhuhua paxni, pus xlacan tahudnilh xlacata cacamdxquilh quilhtamact natamac
tanuy amakolh paxni. Jestus camdxquilh talacasquin. 33 Amakolh xespiritucin akska
huini tamékxtekli amd chixct y huata hud tamactdnulh amakolh paxni. Pero cumu
amakolh paxni luu lan tapecudxnilh antd xlacdn putum tdalh nac aktum talhpdn y tajic
suakolh nac pupunti. 34 Amakolh lacchixcuhuin huanti xtamaktakalhmdnalh paxni acxni
xlacdn taucxilhli huantu xlanit, caj lata xtapecuacédn tokostn tatzdlalh y catihud tza
culh tatalichuhuindn lata ticu xlacdn xtamanoklhuy nac catuhudn xahua nac cachiquin.
35Y lhuhua cristianos tdalh taucxilha huantu xquitaxtunit. Acxni xlacan tachalh anta
nicu xlaya Jesus taucxilhli pi antd culucs xuf ama chixcti huanti xmactanuma xespiritu
akskahuini; pero chd aya lacastalanca xui y clhakananit. Pus acxni xlacdn taucxilhli
tapecudnilh. 3¢ Pero makapitzin lacchixcuhuin huanti xtaucxilhnit lacu xmatlanticanit
amd chixcd huanti xmakatlajanit xespiritu akskahuini, xlacén tziculh talitachuhuinén.
37 Pus hud xpalacata amakolh cristianos huanti xtahuildnalh nac ama cachiquin hua
nicdn Gerasa tasquinilh litldn Jesus xlacata catatampuxtulh nac xpulatamancén porque
mar{ xtapecuaniy. Jesus juerza tajulh nac barco y alh alacatunu. 38 Am4 chixcd huanti
xmactaxtunit xespiritu akskahuini huanilh Jesas xlacata camaxquilh talacasquin na na
stalaniy, pero Jesus limapéksilh xlacata catamakxtekli y chiné hudnilh:

39 —Huata mejor huix cataspitti nac minchic y catihud cacalitakalhchuhuinanti ldcu
Dios lakalhamanitan.

Ama chixct x14 alh y catihuad calitakalhchuhuinalh lacu Jests xmapacsanit.

Chatum puscat xamaniy clhdkat Jesus y pacsa
(Mateo 9.18-26; Marcos 5.21-43)

40 Acxni Jesus tacutparachd aliquilhtutu pupund lata xlilhuhua cristianos, luu lipa
xuhu taquipaxtokli porque xlacdn aya xtakalhimdnalh. 41 Na acxnitiyd chilh chatum
chixcu xuanican Jairo, eé chixct luu talipahu xuanit y na luu xcapuxcuniy nac xpusicu
lancéan judios huantu xuf nac ama cachiquin. Acxnj xl4 1dkchalh, lakatatzokdstalh nac
xtantun Jesuds y hudnilh pi catldhualh litldn caldkalh nac xchic, 42 porque xuf caj xman
chastum xtzumat xl4 cajcu akcutiy cata xkalhiy pero chi xtatatlay y luu snun xuanit
ahuayu aya xniputtn.

Acxnj Jesus xlakamaja, luu lhuhua cristianos tastaldnilh nac tiji y hasta xtalalakxquiti
tilhay. 43 Y na antd cstalama chatum puscat, pero x14 xkalhiy aktum tajatat y marf cstaj
makama kalhni max cumu aya xlema xliakcutiy cata lata x14 chund xtzucunit, y lata xka
lhiy xtumin aya xlactlahuamikonit caj lata xtacuchimdnalh doctores; pero nipara cha
tuma ticu luu xmapacsalhd. 44 Ama puscat xaklhchén tzek mininich4 Jests y xaméanilh
clhdkat, acxnitiya tuncan tachékolh lata x14 cstajmakama kalhni. 45Jesus tachdkolh y
chind kalhasquininalh:

—;Ticu xamalh quilhdkat?

Pero cumu nipara chatum kalhtasiytinilh para ticu xdmalh, Pedro chu makapitzin
xcompatfieros chiné tahudnilh:

—Makalhtahuakend, huix ucxilhpat pi luu mari tzamacén y lata xlilhuhua cristianos
lacatum lacatum tatoklhmdn.

46 Pero Jesus chiné hua:

—Pero hui chatum huanti tzek quixdmalh porque aquit tlan cmaklhcatzilh pi huf
huanti climapdcxalh quilitlihueke lancha.

47 Am4 puscat acxni x14 catzilh pi xmanoklhucanit lalihudn laktalacatzdhuilh, pero
caj lata xtapecua x4 clhpipitilhay lakatatzokéstalh nac xlacatin Jests y talaksiyanilh
nac xlacatincan xliputum cristianos ticu xpalacata xlixamaninit clhdkat; y huanilh pi la
xamanilh clhdkat tuncéan tatlantilh. 48 Jesus chiné huanilh:

—Nana, huix aya tatlantinita porque luu xlicana quilipdhuanti, pus chd luu lipaxdhu
capit nac minchic.

49Jesus chunacu xchuhuinama acxni chilh chatum chixcu x14 antd minché nac xchic
Jairo, y chiné huénilh:

—Huata max xatldn niaj xmamakapali Quimpuchinacan, porque mintzumat aya njlh.

50 Pero Jesus kdxmatli huantu xquilhuama y chiné huénilh Jairo:

—Huix luu xlicana caquilipdhuanti y ni capécuanti, porque ama mintzumat natat
lantiy.

51 Acxni tachalh nac chiqui niticu méxquilh talacasquin na putum tatanuy huata caj
xmanhud catatdnulh Pedro, Santiago y Juan xahua xtzi chu xtlat am4 tzumat. 52 Lata xli
lhuhua cristianos huak xtatasamanalh y xtalipuhuamadnalh, pero Jesus chiné cahuénilh:

—Ni catasatit, porque tama tzumat nitu nima pus x4 caj lhtatama.

53 Pero xlacdn caj talilitziyalh huantu cahudnilh porque xlacdn lacatancs xtacatziy
pi xninit ama tzumat. 54 Acxni chalh antanicu x14 xmd am4 tzumat, x4 macachipalh y
palha chiné hudnilh:

—iTzumat, lalihuan cataqui!

55 Caj la xakatlilh, ama tzumat lacastacudnalh y tuncén taquilh. Acalistan Jesus cahua
nilh pi camahuicalh. 56 Xtz{ chu xtlat amé tzumat caj luu cacs xtalilacahuan huantu
xtlahuanit, pero Jesus calimapéksilh xlacata niticu natalitachuhuindn huantu xla xtla
huanit.

9

Jesus an camalacscujuy kalhacutiy xapdstoles
(Mateo 10.5-15; Marcos 6.7-13)

1 Maktum quilhtamacu Jestis camakéstokli kalhacutiy xapdstoles y camacamaxquilh
litlihueke chu limapeksin laqui tlan natamatlantiy tipakatzi tajatat y nachuna huanti
xcamactanuma xespiritu akskahuini. 2Hud luu calimacalh laqui nataliakchuhuinan lacu
Dios xmatzuquiputin xasasti xtapéksit nac caquilhtamacd, y laqui natamatlantiy huanti
tatajatatlakoy. 3 Acxni nia xtaan chiné cahuénilh:

—Nitu calipitit huantu namaclacasquindtit nac tiji cumu la milixtokcdn osuchi mimur
ralhcdn, nipara huantu nahuayatit, nipara tumin. Caj xman hua calipitit milhakatcan
huantu lhakanitatit y ni calipitit macatiydn. #Y antanicu nachipindtit nac aktum cachi
quin caputzatit huixinin aktum chiqui antanicu natamakxtekatit chunaté la nachipi
natit hasta acxni natamparayapitit. 5 Pero antanicu ni nacamakamaklhtinancanatit
lalihudn catacédxtit nac amd cachiquin y acxni nataxtuyatit cacalactincxcantit pokxni
huantu calactahuacdn nac mintantuncén laqui chund nataucxilha amakolh cristianos pi
niaj mincuentajcan para natalaktzankay.

6 Amakolh discipulos tatdcaxli y lacaxtum tdalh nac lactzu cachiquinin xlacan xta
liakchuhuinampulay xtachuhuin Dios lacu x14 xcalakmaxtuputun cristianos, y nachuna
xtamatlantiy catihud huanti xcakalhiy latacha tdcuya tajatat.

Herodes xlakapasputtin ticu amd Jesus
(Mateo 14.1-12; Marcos 6.14-29)

7 Maktum quilhtamacd amd gobernador xuanican Herodes catzilh lata ticua x1a xlis
cujma Jesus, pero xla ni xcatziy xatticu luu nacanajlay porque huf ti xuan pi mat Juan
xlacastacuananit nac calinin, & pero makapitzin hui ti xtahudn pi mat hud profeta Elfas
xmimparanit nac caquilhtamact, y makapitzin xtahuamparay pi mat tzanka ticuya pro
feta huanti xtalamédnalh xamakan quilhtamact pero cht mat x14 xlacastacuananit nac
calinin. 9 Pero amd Herodes chiné xuan:

—Pus jticu cahud tama chixcd huanti huancéan pi mat luu catlahuay laclanca y licacnit
tascujut? Porque amad Juan Bautista aquit luu man cmapixchuquinanit xakxaka.

Y cumu Herodes ni xlakapasa Jests luu juerza xlakapasputin.

Jesus camaghuiy akquitzis milh cristianos
(Mateo 14.13-21; Marcos 6.30-44; Juan 6.1-14)

10 Acxni amakolh apdstoles taquitaspitli tzdaculh talitakalhchuhuinén Jesus lata ldcua
xlacan taquitdxtulh, pero xl4 lacatunu céalelh antanicu luu catziyanca y anta tachalh
lacatzii nac aktum cachiquin huanican Betsaida. 1! Pero cumu lata xlilhuhua cristianos
tacatzilh nicu xama putum tastalanilh; Jests luu lipaxdhu caxakatlilh y tzdculh calitachu
huindn lacu Dios xlacasquin calatdmalh cristianos nac xasasti xtapéksit huantu xdmaj
huiliy nac caquilhtamac, y lata xliputum huanti taldkmilh tatatlanin x14 camatlantilh.

12 Acxni aya tzdculh kotanuy amakolh xkalhacutiycan apdstoles talaktalacatzdhuilh
y chiné tahuanilh:

—Ant4 la ut huilandhu nitucu yakolh lactzu chiqui huata mejor cacahuani umakolh
cristianos cataalhd nac xchiccdn osuchi antanicu tahuildnalh lactzu cachiquinin laqui
antd natamaklaktuncuhuiy y anta nataputzay para ticu natahuay.

13 Pero Jesus chiné cahudénilh:

—Huata mejor huixinin cacamahuitit.

—Pero na nipara aquinin nitu ckalhiyadhu lhuhua caxtilanchahu caj xman macquitzis
xahua tantiy squiti, solamente para nacanahud tamahuaydhu huantu nacatahuayahu
umakolh cristianos —takalhtinalh xlacan.

14Hud chund xlacédn talihudnilh porque luu lhuhua cristianos xuanit, max cumu akqui
tzis milh. Pero Jests chiné cahuédnilh xtamakalhtahuakén:

—Lalihuan cacahuanitit cristianos laqui na putunu tatahuilay para ya itatni ciento
pulacatunu.

15pus xlacan chund tatldhualh y putum tatdhui. 1¢Jesus tiyalh amd macquitzis caxtildn
chahu chu tantiy squiti, 1dcalh nac akapin, paxcatcatzinilh Dios xpalacatacdn amakolh
cristianos, y acxni calakchekekolh camacaméxquilh xdiscipulos laqui xlacan natamaakpi
tziniy cristianos. 17 Xlacan putum tahudyalh y lan tékasli; acalistdn tamamacxtumipa

huantu akatdxtulh, tamatzdmalh pacutiy canasta xatalakcheketamdn caxtildinchahu chu
squiti.

Pedro lichuhuindn pi hud Jests, Cristo huanti minit lakmaxtuntn
(Mateo 16.13-19; Marcos 8.27-29)

18 Maktum quilhtamact acxnj Jests xanit kalhtahuakaniy Dios lacatum antanicu luu
catzayanca, y na antd xtatalayanancha xdiscipulos, pero x14 chiné cakalhasquilh:

—Lata xlilhuhua cristianos huanti quintaucxilha, ; ticuya chixcd aquit quintalimacan?

19 Xlacan chiné takalhtilh:

—Hul ti huan pi mat huix Juan Bautista, makapitzin tahudn pi mat huix profeta Elias,
pero makapitzin tahuamparay pi ahuayu mat huix tzanka ticuya profeta huanti xtalamd
nalh xamakdn quilhtamacu pero chti mat lacastacuananit nac calinin.

20 —Bueno, pero chinchu huixinin, ;ticu luu lacpuhuanatit aquit? —cakalhdsquilh
Jesus.

Pedro chiné kalhtilh:

—Huix Cristo huanti macaminit Dios xlacata naquincalakmaxtuyéan.

Jesus lichuhuindn pi namaknicdn
(Mateo 16.20-28; Marcos 8.30-9.1)

21Jesus calimapéksilh xtamakalhtahuakén xlacata ni natalichuhuindn huantu Pedro
xuanit, 22y chiné xla cahuanipa:

—Huixinin na cacatzitit pi aquit Xatalacsacni Chixct xlicana pi luu lan cdmaj patinén,
y amakolh lakkolutzinni judios luu maktum xlicana naquintalakmakén xahua xana
puxcun cura chu xmakalhtahuakenacan judios. Naquimaknican, pero xliaktutu quilh
tamacu aquit naclacastacuanan nac calinin.

23 Acalistdn xputumcdn chiné cahuénilh:

—Pus para ticu luu xlicana maktum quistalaniputun, capatzankalh huantu x4 xkalhiy
xtalacapastacniy lata calencha xcruz chali chali y caquistalanilh hasta masqui chuna tlan
calimacamdstalh xlatdmat caj quimpalacata. 24 Porque huanti lakmaxtuputin xlatdmat
ud nac caquilhtamacu pus huata luu lacatancs pi dmaj malaktzankey; pero para ticu
namalaktzankey xlatdmat caj quimpalacata huata x14 chacatziya dmaj lakmaxtuy nac
xlacatin Dios. 25 Pus chunalitim, ;ticu xlimacuanilh chatum cristiano para tlan xkalhilh
lata tlicua anan nac caquilhtamact pero cumu para dmaj malaktzankey xlatdmat nac xla
catin Dios? 26 Pus nachuna litim para ticu naquilimaxanan osuchi nalimaxanan quin
tachuhuin, nachuna aquit Xatalacsacni Chixci na naclimaxanan acxni nacmimparay
cumu la lanca rey, climimaj nahuédn xlihuak xlimakatlihueke Quintlaticdn Dios xahua
xangeles. 27 Luu xlicdna lacatancs ccahuaniydn pi makapitzin cristianos huanti talama
nalh lancht y huanti ut talayanalh, hasta nia tanjy nahuan acxni xlicana nataucxilha
lacu Dios dmaj huiliy xasasti xtapéksit nac caquilhtamacu.

Jesus calimalacahuaniy kalhatutu xapdstoles pi kalhiy lanca litlihueke
(Mateo 17.1-8; Marcos 9.2-8)

28 Max cumu litzimd quilhtamaci xlacatzalanit lata chund xcatakalhchuhuinanit Jestis
catatalacacxtulh kalhatutu xtamakalhtahuakén nac aktum kestin laqui antd nakalhta
huakaniy Dios, xmanhud catdalh Pedro, Santiago y Juan. 29 Lihudn xkalhtahuakama lata
nac xlacdn luu xlicana tunuj huankolh cumu ldmpara xlakskoma, xahuachf lata xlilanca
clhdkat snapapa huankolh y luu stalanka. 30 Acxnitiya taldkmilh chatiy lacchixcuhuin
huanti xtatachuhuinamdnalh, chatum Moisés xuanit y chatum profeta Elias. 3! Anta
nicu xlacdn xtalaydnalh xcalistilinit aktum lilakatit taxkaket, hud xlacan xtalichuhui
namdanalh lata ldcu xdmaj patindn Jests nac Jerusalén y lata lacu xamécalh maknican.
32Masqui Pedro chu xamakapitzin luu xtalhtataputuxniy4, juerza talacatayanilh porque
xtaucxilhménalh lata lacu xkalhiy limakatlihueke Jesus xahua xamakapitzin huanti xta
talaydnalh. 33 Acxni amakolh lacchixcuhuin aya xtaamanalh, Pedro chiné huanilh Jesus:

—Makalhtahuakena Jesus, jluu xalihuaca tlan pi utt macxtum huilandhu! Mejor uctla
huaydhu aktutu lactzu chiqui, aktum mila, aktum xla Moisés, y aktum xla Elfas.

Hud chund x4 lihua Pedro porque caj lata xtapecuaxninit ni xcatziy ticu xquilhuama.
34 Chunact xchuhuinama acxni mincha nac akapun luu lanca puclhni huantu caakmili
kolh; acxni xlacdn tacatzilh pi xtatanumdnalh nac xlacni puclhni lan tapécualh. 35Y
antd nac xlacni puclhni takdxmatli xtachuhuin Dios, chiné hua:

—Huad eé Quinkahuasa huanti aquit cpaxquiy, xmanhua cakalhakaxpatit.

36 Acxnj chund takaxmatkolh ama tachuhuin tadcxilhli pi cata sacstu Jesus xlacahudya.
Lata lacatzdlalh quilhtamact amakolh discipulos niticu talitachuhuinalh huantu xlacian
xtaucxilhnit.

Jesus matlantiy chatum kahuasa huanti xmactanuma xespiritu akskahuin{
(Mateo 17.14-21; Marcos 9.14-29)
37 Lichali litim acxni taquitdspitli nac amd kestin, luu lhuhua cristianos tdmilh tapax
toka Jesus. 38Y chatum chixcd huanti antd xmakmima luu palha tziculh quilhan y chiné
huénilh Jesus:

—Makalhtahuakend, luu xlicana catlahua litldn, camaktaya quinkahuasa porque caj
xman hud chastum; 3 pero xespiritu akskahuini akchipanikonit xtalacapastacni, anka
lhin makatasay, masnokniy un y tzucuy kalhpupuy; ankalhind chund mapatinima y ni
makxtekma. 40 Aquit aya ccahudnilh mintamakalhtahuakén pi catatamacxtanilh tama
xespiritu akskahuini pero xlacan njlay tamamakxtékelh.

417esus chiné kalhtinalh:

—Koxutanin huixinin cristianos huanti ni luu lay canajlayatit pi aquit ckalhiy litli
hueke, ;jnicu acxni luu nacticatapatiydn laqui huixinin tlan natlahuaydtit aktum ta
scujut? Lalihudn huix calita minkahuasa.

42 Acxnj ama kahuasa tzdculh talacatzuhuiy, xespiritu akskahuin{ licdsnokli nac cati
yatni y snokli un, pero Jesus limapéksilh ama akskahuin{ xlacata camakxtekli, y ama
kahuasa tatldntilh y chund chi macamaxquilh xtlat. 43 Lata xlilhuhua cristianos tapaxu
huakolh porque xlacdn xtaucxilhnit lata tu xkalhiy xlimakatlihueke Dios.

Jesus lichuhuinamparay pi amdcalh maknicdn
(Mateo 17.22-23; Marcos 9.30-32)

Chunacu luu cacs xtalitamakxteknit lata tu xtlahuanit Jesus acxni x14 chiné cahuéanilh
xtamakalhtahuakén:

44 —Luu lihuana cakaxpattit huantu naccahuaniyan y necxni napatzankayatit, xlacata
pi aquit Xatalacsacni Chixcti amdcalh quimacamastacdn nac xlacatincan huanti naquin
tamakniy.

45 Pero amakolh xtamakalhtahuakén nitucu xtaakataksa huantu x4 xcahuanima,
cumu hud Dios nia xcamaxquiy xtalacapastacni huantu nataliakataksa, xahuachi xta
pecuaniy xlacata natakalhasquimparay tdcu luu xcahuaniputin.

Xaticu cahud atzinu tlak talipahu
(Mateo 18.1-5; Marcos 9.33-37)

46 Maktum quilhtamact sacstucdn xtamakalhtahuakén Jesus tzaculh talichuhuindn
xaticu cahud atzind tlak talipahu. 47 Cumu Jesus cétzilh huantu xlacan xtalacapastacma
nalh, huantu x4 tldhualh tasanilh chatum actzu kahuasa y antd ydhualh nac xpaxtun,
48y chiné cahudanilh:

—Huanti nalakalhamdn chatum actzu kahuasa cumu la eé y luu xlicana napaxquiy caj
xlacata cumu catziy pi aquit cpaxquiy, pus chund litaxtuy cumu ldmpara aquit quimpax
quima, y nachuna litdm huanti aquit quimpaxquiy pus nachuna paxquima Dios huanti
quimacaminit. Porque huanti matlantiy pi atzint luu nitucu xkasat nalitaxtuy nac milak
stipancan pus huantamad atzind lanca y tlak talipahu litaxtuy nac xlacatin Dios.

Huanti quincamacastalaydn pus na lakatiy quintascujutcdn
(Marcos 9.38-40)

49 Caj lipuntzu Juan chiné hudnilh:

—Makalhtahuakend, xacucxilhmandhu chatum chixct huanti caj mintacuhuini xliqui
lhén y tlan xcatamacxtuy xespiritu akskahuin{; pero cumu ni acxtum quincatalapulaydn
aquinin, pus clihuanihu xlacata niaj ti camapdacsalh.

50 Jesuis chiné cahudnilh:

—Ni xtilihuanitit, porque huanti quincamacastalayan pus huata na lakatiy huantu lis
cujmandhu.

Jestis calacaquilhniy Jacobo y Juan
51 Acxni aya xlacatzuhuanama quilhtamact lata lacu Jesus xlidnat xuanit nac akapun
xl& nipara tzinu laklhpécualh, huata x14 kalhilh licamama y alh lakatayay nac Jerusalén
huantu xlaclhcahuilinicanit. 52 Camalakdchalh makapitzin xlacscujni laqui natapulaniy
y hatadn nac aktum actzu cachiquin huantu xmapeksiy Samaria laqui anta nataputzay
nicu natalaktuncuhuiy. 53 Pero amakolh lacchixcuhuin samaritanos acxnj tacatzilh pi
Jesus judio cumu xama nac Jerusalén pus ni tamaxquilh talacasquin anté natalaktuncu



San Lucas 9:54 138 San Lucas 10:6

huiy nac xcachiquincan. >4 Acxnj tacétzilh lacu xtakalhtinanitanchad amakolh samari
tanos, Santiago y Juan chiné tahudnilh Jesus:

—Quimpuchinacan, ;pi lacasquina para naclimapeksinandhu catdctalh lhctyat nac
akapun laqui hud nacamasputuy chund cumu la titldhualh profeta Elfas?

55Jesus cacs calacaucxilhli y calacaquilhnilh porque chiné cahudnilh:

—Koxutanin huixinin, nipara tzint catziyatit ticu luu scujnipatit y camaxquiyan min
talacapastacnicdn. 56 Porque aquit ni caj cminit camalaktzankeniy xlistacnican cris
tianos, pus huata caj cminit calakmaxtuniy.

Pus huata mejor tu tatlahualh tdalh alacatinuj cachiquin antanicu natatamakxteka.

Jesus lacasquin castalanicalh pero xliankalhin quilhtamacu
(Mateo 8.19-22)

57 Acxni xtatlahuamdnalh nac tiji, chatum chixct lakmilh Jests y chiné huanilh:

—Quimpuching, aquit na cstalaniputunén latachd nicu huix napina.

58 Jesuis chiné kélhtilh:

—Xlihuak huekni huantu talamanalh nac caquihuin takalhiy clhucucén antanicu talh
tatay, y lactzu spun na takalhiy xmasekecan; pero aquit Xatalacsacni Chixcd nitu ckalhiy
antanicu nacmajaxay quiakxaka acxni ctlakuén.

59 Caj lipuntzt Jesus chiné huanilh chatum chixcu:

—Huix na caquistalani.

Pero xl4 chiné kalhtilh:

—Quimpuching, aquit na nacstalaniydn pero caquimaxqui quilhtamacd hasta acxni
naniy quintlat laqui nacmacnutaquiy y nacstalaniyan.

60Jesus chiné kalhtilh:

—Cacamakxtekti huanti la xanin talamanalh laqui hud natamacnuy xtanincan, pero
huix luu mininiydn nacamakalhchuhuiniya cristianos nacamacatziniya lacu Dios nama
tzuquiy xasasti xtapéksit nac caquilhtamacu.

61 Chatum chixct na chiné huénilh:

—Quimpuching, aquit xI4 luu xlicana cstalaniputundn, pero caquimaxqui quilhta
macu pulh nacén cahuaniy quilitalakapasni huanti tahuilanalh nac quinchic xlacata pi
luu maktum tu cama.

62Jesus chiné huénilh:

—Huanti lakatayanittd xtascdjut huantu Dios maxquinit, xl4 ni mininiy nalakcatza
lacdn huantu xlilama xapulh xlatdmat, porque pus chund litaxtuy cumu la ti liponka
nama arado, y para puntzu puntzd talakaspita nilay lacaxtum catiscujli, cumu tunu tu
luu litakatzankeputin nilay catimakantdxtilh ama tasctjut huantu maxquicanit.

10

Jests an camalacscujuy tutumpuxamacutiy lacchixcuhuin huanti luu xtalipahudn

1 Acalistdn Quimpuchinacdn Jesus calacsacli tutumpuxamacutiy lacchixcuhuin huanti
luu xlicana xtalipahuan, y camécalh lichatiydn nac lactzu cachiquinin antanicu xla
xlidnat xuanit acalistdn. 2Y chiné cahudnilh:

—Xlicana ccahuaniydn pi uma mintascujutcdn xtachuna litaxtuy cumu la lanca lix
kénat, pero hud chu ti tascujmdnalh luu nipara tzind clhuhuacan; huata mejor casqui
nitit Dios huanti xpuchind uma huantu xalimaquit xlacata xla camacdmilh lhdhua xtasa
cudn laqui huak namamacxtumicén xlixkat. 3Y chinchd huixinin capitit antanicu ccama
lakachamén, pero na cacatzitit pi ccamacamén cumu la lacmantzu borregos nac xlaksti
pancén laclanca huananin coyotes. 4Ni calipitit mimurralhcan, nipara antanicu maqui
yatit mintumincén, nipara mintuxuhuacdn; y luu titum cachipitit antanicu pimpatit y
nitu natachokoyatit nac tiji para ticu natachuhuinanatit. > Acxni nachipindtit nac aktum
chiqui antanicu huixinin natahuilayatit y acxni natanuyapitit y naxakatliyatit huanti
xpuchind chiqui, chiné nahuaniydtit: “Dios cacasiculanatlahudn huixinin huanti hui
latit nac eé chiqui.” ¢ Para nac ama chiqui tahuildnalh huanti tlan natatlahuay minta

chuhuincan pus xlicana Dios nacasiculanatlahuay chund cumu la huixinin nacahuani
yatit, pero para ticu ni tlan xtapuhuancdn huata mejor camatapanutit ama tasiculanat
ldhu huantu talichipitit. 7 Antanicu tlan nacatlahuacanatit nac aktum chiqui, pus anta
catamakxtéktit, ni lacatum lacatum capitit nac akatunu chiqui; y lata ticu nacatahua
candtit cahuatit huantu xlacan takalhiy porque huanti scujma juerza lakchdn pi naska
hualay. 8 Acxni nachipinatit nac aktum cachiquin antanicu nacamakamaklhtinancanatit
tlan catlahuatit lata ticu nacatahuacanatit. © Huak cacamatlantinitit tatatlanin huanti
antd tahuildnalh; y chiné cacalimakalhchuhuinitit cristianos: “Chd aya lakchanit quilh
tamacu lata ldcu Dios namatzuquiy xasasti xtapéksit nac milakstipancan.” 10 Pero para
nachipindtit nac aktum cachiquin y ni nacamakamaklhtinancanatit, lalihudn cataxtutit
nac xcatijinin ama cachiquin laqui huak natakaxmata y chiné nacahuaniyatit: 11 “XIi
huak huixinin caucxilhtit lata ldcu quincalactincxcandn ama pokxni huantu quincalac
tahuacdn nac mincachiquincan, laqui huixinin nacatziyétit pi niaj quincuentajcan lata
ticu nacaokspulaydn. Pero masqui chund luu caakatdkstit huixinin pi luu caj hud climi
nitdhu laqui naccahuaniydn pi aya lakchanit quilhtamacu lata ldcu Dios namatzuquiy
xasasti xtapéksit nac milakstipancan.” 12 Xlicana ccahuaniyan pi amé quilhtamact acxni
huak cristianos natamastay cuenta cxlacatin Dios amd cachiquin antanicu ni nacamaka
maklhtinancanatit, pus atzind luu lanca xtapatin nalakchdn ni xachuna huantu nacalak
chan amakolh laclixcéjnit cristianos huanti makan xtahuildnalh nac am4 lixcajnit cachi
quin Sodoma.

Jesus lichuhuindn ldcu natapatindn cristianos huanti ni takaxmatputin xtachuhuin
(Mateo 11.20-24)

13 “Koxutacu tihuandtit huixinin cristianos huanti huilatit cht nac xacachiquin
Corazin, y nachuna huixinin huanti huilatit nac Betsaida! Porque para ama laclanca
quintascijut huantu ccatlahuanit nac milakstipancan chuna xticatlahuaca xamakan
quilhtamacd nac xacachiquin Tiro y Sidén, pus xlacan aya talakpalinit cahud xalixcaj
nit xtalacapastacnicdn y aya xtalimasiyulh nac xlatamatcén porque xtalhdkalh xalac
curriente lhdkat y xcaliactlahuapuxticalh lhcaca caj lata xtalipuhuancén. 14 Pero acxni
nalakchdn quilhtamacu lata lacu Dios nacatatlahuay cuenta xlihuak cristianos pus hui
xinin atzind luu lan pimpdtit patinandtit ni xachund amakolh cristianos huanti makan
xtahuildnalh nac Tiro y Sidén. 15Y chinchu huixinin huanti huilatit nac xacachiquin
Capernaum, para luu lacpuhuanatit pi Dios calikalhimén lanca mimputahuilhcén nac
akapun, pus luu aktzankanitétit porque huixinin nacamacapincandtit nac pupatin laqui
anta naxokonuntit.

16 Jests chiné cahuanipd xtamakalhtahuakén:

—Huanti huixinin nacacanajlaniydn mintachuhuincan, pus na aquit quincanajlanima;
pero para ticu caj nacalakmakanan pus na aquit quilakmakama; y huanti aquit naquilak
makan pus na lakmakama Quintlat huanti quimacaminit.

Aya taquitaldkspitli huanti xcamacanit Jests

17Nj limakas quilhtamacti amakolh huanti xcamacanit Jests tutumpuxamacutiy xta
makalhtahuakén, luu xtapaxuhuatilhay xlacdn acxni taquitdspitli, y chiné tahudnilh
Jesus:

—Quimpuchinacan, luu xlicana hasta masqui xespiritu akskahuini huak xquincakalha
kaxmatdn acxni nac mintacuhuin{ xaccalimapeksiydhu xlacata cataxtulh.

18 Jests chiné cakalhtilh:

—Xlicana, porque aquit ctcxilhli acxni huitek takpuspitchd nac akapin akskahuin{
y maktum tamdkosli cumu la maklipni. 19 Pus aquit ccamaxquinitan litlihueke laqui
tlan namakatlajayatit xlitlihueke akskahuini huanti luu casitziniydn y xla nitucu caticat
lahuanin. 20 Pero ni caj hud luu calipaxuhuatit porque cakalhakaxmatni xespiritucan
akskahuini, huata mejor hua calipaxuhudtit porque nac akapun aya talhcanitanchita
mintacuhuinicén.



San Lucas 10:21 140 San Lucas 10:36

Jesuis tachuhuindn Quintlaticdn Dios
(Mateo 11.25-27; 13.16-17)

21 Acxnitiya tuncan Espiritu Santo maxquilh Jesds aktum lanca tapaxuhudn y chiné
kalhtahuakénilh Dios:

—Papa Dios, clakachixcuhuiydn porque huix xpuchind akapun chu catiyatni, y cpax
catcatziniyan porque huix camaaktzekuilini xatldn mintalacapastacni huanti luu lactali
pahu y lakskalalan lacchixcuhuin laqui xlacdn ni nataakataksa, y huata hua camasiyuni
nita amakolh cristianos huanti luu nipara ticu xkasatcan laqui hua natakalhakaxmatan.
Aquit luu clipaxuhuay porque huix chund lacdsquinti y chuna lalh.

22 Acalistdn chiné cahudnilh cristianos:

—Lata tdcu andn, Quintlat huak quimacamaxquinit; aquit Xkahuasa Dios y niticu
luu quilakapasa ticu aquit huata caj xmanhua Dios catziy pi xlicana aquit Xkahuasa;
y nachuna litim Quintlat Dios niticu luu catziy lacu xla xtalacapastacni caj xman aquit
ccatziy porque aquit Xkahuasa, y caj xmanhua tlan nalakapasa huanti aquit nacmalaka
pasniputdn.

23 Caj xmanhud cacs calakldcalh xtamakalhtahuakén y chiné cahuanilh:

—Luu lipaxihu huixinin caj xlacata ama laclanca tasctjut huantu lanchu liucxilhpatit
milakastapucédn. 24 Xlicana ccahuaniydn pi lhuhua xalakmakan profetas chi laclanca
reyes xtaucxilhputin huantu lancht huixinin ucxilhpatit pero xlacan ni tatcxilhli; xta
kaxmatputin huantu lanchd huixinin kaxpatpatit pero xlacan nj takdxmatli.

Xatakalhchuhuin chatum samaritano ti luu tlan xtapuhudn

25 Chatum xmakalhtahuakenacan judios laktalacatzahuilh laqui natachuhuinan pero
caj xlikalhtzaksama porque chiné kalhasquilh:

—Makalhtahuakena, ; tdcu luu quilitldhuat laqui tlan nacan tatahuilay canecxni cahua
quilhtamact nac akapin?

26 Jesuis chiné kélhtilh:

—;Léacu chi tatzoknit nac xlimapeksin Dios? ;Lacu akataksa acxni likalhtahuakaya?

27 Amé xmakalhtahuakenacén judios chiné kélhtilh:

—Antd chiné tatzoknit: “Capaxqui Mimpuchind MiDios xlihuak minact, xlihuak milis
tacni, xlihuak militlihueke, chu xlihuak mintalacapastacni; y nachund capaxqui minta
cristiano cumu la mecstu paxquicana.”

28 Jestis chiné hudnilh:

—Luu lacatancs la huana. Para huix chund natlahuaya huantu chuhuinanti pus huix
nakalhiya latdmat canecxnicahud quilhtamact.

29 Pero cumu ama chixct caj luu chund xcatziy y juerza kalhasquimpa Jesus:

—;Xaticu quintacristiano luu quilipdxquit?

30Jesus chiné kalhtilh:

—Luu cuentaj catlahua uma takalhchuhuin huantu camédn huaniydn: Maktum quilh
tamacud chatum chixc minchd nac Jerusalén xpekama nac Jericd, pero nac tiji talipa
taxtulh makapitzin kalhananin. Tamakkalhankolh lata tacu xl4 xlen, hasta masqui
clhdkat huantu xI4 clhakanit huak tamdklhtilh; lan taakkaximilh y tamalakahuitilh,
atzind xuanit aya xtamakniy acu tamakxtekli y tdalh. 3! Pero na antiya nac ama tiji xlac
mima chatum cura, pero acxni xl4 tcxilhli huata titum alh. 32 Pero caj lipuntzu litim na
antd lacmilh chatum chixcd huanti xcatatapeksiy levitas; acxni na x4 ucxilhpa huata na
titum alh. 33 Pero chatum chixct xalac Samaria na anté xla xlactlahuama nac ama tiji;
acxni xla ucxilhli luu kayaj catzalh y lakalhdmalh. 34 Lalihuan laktalacatzdhuilh anta
nicu xméa ama chixct huanti xmatakahuicanit, lihuana cuchinilh antanicu xtakahuinit
litlahuanilh aceite chu cuchu. Y acalistdn pulelh xcahuayu, lichalh nac aktum chiqui
huantu xla sicualh y antd lihuana maktékalhli. 35 Lichal{ acxni xkakakolh, amé samari
tano acxni aya xamaja, macutulh okxtiy tumin xla plata, méxquilh xpuchina amad chiqui
y chiné hudnilh: “Luu cuentaj catlahua eé koxuta chixcd, y para ticu huix nalimakas
putact, ni calipdhuanti porque aquit nacxokoniyan acxni nacmimparay.” 3¢ Pus chuna

ama titlahualh; chd huix luu caj caquihuani, lata xlikalhatutucan amakolh lacchixcu
huin, ;xaticu cahud cht luu litcxilhli cumu la xtacristiano huanti luu xlipaxquit ama
chixct huanti talipatdxtulh kalhananin?

37 Amé xmakalhtahuakenacén judios chiné kalhtinalh:

—Pus aquit clacpuhudn pi max huanti lakalhdmalh y maktdyalh.

—Pus huix nachund catlahua y cacamaktaya masqui catihua mintacristianos huanti
tamaclacasquimdn —hudnilh Jesus.

Jests an paxialhndn nac xchic Marta y Maria

38 Jesus tacaxpd y tzdculh tlahuan nac tiji y chalh nac aktum actzu cachiquin, antd
xuf chatum puscat x14 luu lipaxthu makamaklhtinalh nac xchic, améa puscat xuanicén
Marta. 3° Amd Marta xui chatum xtald xuanican Marfa, y antanicu x4 tdhui Jesus na anta
lacatzii nac xtantun tdhui Marfa laqui xla nakaxmatniy xtachuhuin huantu xla nalichu
huinan. 40 Pero Marta luu xliakatiyuma xlitascijut xalac xcusina, x14 huata laktalacatza
huilh Jests y chiné huanilh:

—Quimpuching, ;lacu pi nipara tzint lacpuhuana pi aquit ctlahuanimakolh xlitasctjut
huantu xlitldhuat quinta Marfa? Pus luu catlahua litlan cahuani pi caquimaktdyalh.

41 Pero Jesus chiné kélhtilh:

—Marta, koxutd huix Marta, huix xlicana luu akatiyuj lildpat catuhud huantu milita
scujut. 42 Pero caj xman pulactum huf huantu luu atzint limacudn y hud x14 lacsacnit
Maria y niti catimalactldhuilh.

11

Jesus masiyuy ldcu nakalhtahuakanicdn Dios
(Mateo 6.9-15; 7.7-11)

1Maktum quilhtamaci Jesds xkalhtahuakanima Dios y acxni kalhtahuakakolh chatum
xdiscipulo chiné huanilh:

—Quimpuchinacédn, caquilamasiyunihu lacu nackalhtahuakaniydhu Dios nachuna
cumu la Juan Bautista camasiyunilh huanti xtakaxmatniy xtachuhuin.

2Jesus chiné cahuénilh:

—Acxni huixinin nakalhtahuakaniyatit Dios chiné nahuaniy4tit:

Quintlatican Dios huanti huix huilapi nac akapun,

caj xman huix mininiydn naccalakachixcuhuiniydn mintacuhuini.

Camilh milimapeksin ut nac cquilakstipancén.

Y chund ut nac caquilhtamact cakantdxtulh mintapaxuhuan cumu la kantaxtumacha
nac akapun.

3 Caquilamaxquihu quintahuajcdn huantu naclilatamayéhu chali chali.

4 Caquilamatzankenanthu xlihuak huantu nitldn ccatlahuaninitdn,

porque aquinin na ccamatzankenaniydhu

quintacristianojcan huanti quincatlahuaniyan nitlan.

Ni caquilamakxtekui xlacata natamokosahu acxni naquincatzaksacandn

huata mejor caquilamatapanunihu huantu xquincamatlahuin talakalhin.

5 Jesus cahuanipd eé takalhchuhuin:

—Pus para ticu la uu layétit huixinin kalhiy chatum xamigo, y nalakchén itat tzisa
nac xchic y chiné nahuaniy: “Amigo, catlahua litldn caquimapahuani mactutu mincax
tilanchahu, ¢ porque quildkchilh chatum quiamigo y antd chu x14 naquimaklaktuncu
huiy, pero cht aquit nitucu ckalhiy huantu nactahuay.” 7 Aquit clacpuhudn pi ama
xamigo huanti ancanit makpahuacdn caxtildnchahu, cumu x14 antd tanuma nac xchic
chiné nakalhtindn nac xpulacni chiqui: “Luu xlicdna catlahua litldn ni caquimakatzanke,
porque quimdlacchi luu lihuana lacchuhuay, xahuach{ aquit ccamalhtatima lactzu quin
caman nac putama y nilay nactaquiy laqui nacmaxquiydn huantu huix quisquinipat.”
8 Pero para ama chixci huanti pahuanama ni akatzayanca makxteka chunatiya lima
katzankema xamigo, aquit ccahuaniydn pi masqui ni xtaquipatu xlacata namaxquiy

huantu maclacasquima xamigo, pus juerza nataquiy y namaxquiy laqui niaj pucutd nama
katzankey, y namaxquikoy putum huantu xl4 namaclacasquin. ® Aquit ccahuaniyén pi
nachund huixinin catlahudtit: Casquinitit Dios huantu maclacasquimpatit, x14 nacamax
quiyan; caputzatit huantu maclacasquindtit y namaclayatit; calakatlaktit mélacchi y
xl4 nacamalaquiniyan. 19 Porque para ticu squin huantu maclacasquima, namaxquican;
y huanti putzay huantu makatzankanit, maclay; y huanti lakatlaka malacchi, malaqui
nicén.

11’Nachunalitim para ticu huixinin huanti takalhiy xcamancan y para nasquiniy xka
huasa mactum caxtildnchahu, ;lacu pi huata mejor namaxquiy aktum chihuix? Osuch{
acxni nasquiniy tantum squiti, ;pi naliakskahuiy tantum luhua? 12 Osuch{ acxni nas
quiniy aktum kalhuat, ;lacu pi huata namaxquiy tantum stactlut? 13 Pus cumu huixinin
xala caquilhtamact luu xlicana nitlan catziyatit, pero mincamancéan luu tlan maxqui
yatit huantu casquiniydn, ; pi lihuaca chi Mintlaticdn Dios huanti huilacha nac akaptin
ni caticamdxquilh xlitlihueke Espiritu Santo huanti natasquiniy?

Makapitzin cristianos tahudn pi Jesus kalhiy xespiritu akskahuin{
(Mateo 12.22-30; Marcos 3.20-27)

14 Maktum quilhtamacu Jesus xmactamacxtuma xespiritu akskahuini chatum chixca
huanti luu xmakatlajanit y xmakokenit. Acxni amd xespiritu akskahuini mactaxtulh,
amad chixcud huanti xkokonit tlan tzticulh chuhuinan. Xlihuak cristianos luu cacs talila
cdhua huantu Jesus xla xtlahuanit, 15> pero makapitzin chiné tzdculh tahuén:

—E¢ chixct hud calitamacxtuy xespiritu akskahuini porque x14 kalhiy xlitlihueke Beel
zebt huanti luu xapuxcu diablo.

16'Y amakapitzin na caj xtatzaksamanalh xtasquinimdnalh xlacata catldhualh aktum
lanca licacnit tascijut huantu nataucxilha. 17 Pero cumu xl4 xcatziy huantu xlacan xta
lacpuhuamanalh chiné cahudnilh:

—Latacha ticuya gobierno, para xla caj tzucuy talamakasitziy sacstucdn y natatapajpi
tziy, pus sacstucdn natalalactlahuayahuay. Y nachuna litim para nac aktum chiqui anta
nicu huf chatum chixcd y tahuildnalh xcamén y para caj natzucuy talalacataquiy pus
nilay catitapalhilh huata caj putum nalalactlahuayahuay. 18 Pus nachuna chd para akska
huini chu huanti catascujma natatapajpitziy y natzucuy lalacatahuacay, ;pi tlan cahua
cht makas nakalhiy xlitlihueke? Hud chuna cliquilhuama porque huixinin huanatit pi
aquit ccatamacxtuy xespiritu akskahuini porque mat aquit ctascujma y ckalhiy xlitli
hueke Beelzebu y mat hua xlitlihueke ccalitamacxtuy xespiritu akskahuini. 1° Pus para
xlicana aquit ckalhiy xlitlihueke Beelzebd, y chincht huanti mintachiquican na tatamac
xtuy xespiritucdn akskahuininin, ;lacu pi na hud takalhiy xlitlihueke Beelzebu? Poreso
antatuncdn litaakataksa pi nipara tzind catziyatit huantu huandtit. 20 Pus aquit hud xlit
lihueke Dios ccalitamacxtuy xespiritucan akskahuininin laqui chund huixinin nalicatzi
yatit pi ama xasasti xtapéksit Dios huantu nahuiliy ud nac caquilhtamact aya tzucunit
kantaxtuy nac milatamatcén.

21’Porque cumu la huixinin catziyatit, para chatum chixct ni pecudn y luu xlicana
tlihueke y kalhiy luu xatldn xlitalatni pus chuna tlan maktakalha xchic y ni maklihuédn
lata ticu kalhiy huantu x4 maquinit. 22 Pero para nalakchin chatumlitim chixct huanti
atzind luu tlihueke ni xachund x14, y para namakatlajay pus chuna tlan namakkalhankdy
huantu x14 xkalhiy; pus na xtachuna cumu la aquit ctlahuanit akskahuini.

23"Pus nachuna chd, huanti nj lakatiy huantu cliscujma caj quilaksitziniy huantu aquit
cliscujma, y huanti ni lacxtum quintamamacxtumiy cristianos laqui aquit naccalak
maxtuy, pus huata tama xla caj camapajpitzima laqui lihuaca natalaktzankay.

Huanti xlimaktiy mactanuy xespiritu akskahuini atzinu lixcdjnit licatziy
(Mateo 12.43-45)
24’ Acxni xespiritu akskahuini mamakxtekecan chatum chixct, makat an latapuliy y
lacaputzay xanicu luu najaxa; pero cumu ni namaclay chiné nalacpuhuén: “Huata mejor

nactaspitparay nac quinchic antanicu ctaxtucha.” 25 Acxni x14 nachin manoklhuy ama
chixcd cumu la aktum chiqui huantu lihuana caxyahuacanit y lihuana capalhcanit. 26'Y
lalihudn x14 nadn catiyay akalhatujun litim akskahuininin huanti na luu laclixcéjnit
talicatziy, y putum tamactanuy ama chixct huanti x14 aya xtatlantinit, pus ama chixct
atzinu luu lixcajnit huan xtapuhudn ni xachund cumu la xapulh.

Huanti luu xlicana laclipaxithu
27Jesus chunact xchuhuinama acxni chatum puscat palha chiné quilhmincha:
—iLipaxthu lama ama puscat huanti malakatuncuhuin y matziquin!
28 Pero xl4 chiné kalhtinalh:
—Atzint luu laclipaxdhu catalatdmalh cristianos huanti takaxmata xtachuhuin Dios
y talaktzaksay tamakantaxtiy.

Huanti ni tacanajlaniy Jesus tahuaniy catldhualh aktum lanca tasctjut
(Mateo 12.38-42; Marcos 8.12)

29 Cumu luu lhuhua cristianos xtamacxtumima antanicu xldya Jesus x14 chiné tziuculh
camakalhchuhuiniy:

—Koxutanin amakolh cristianos huanti talamanalh lancht eé quilhtamactd porque luu
laclixcdjnit xtapuhuancan, y ankalhind quintasquiniménalh cactldhualh aktum lanca
licAcnit tascdjut laqui naquintalicanajlaniy para xlicana aquit huanti nacalakmaxtuy.
Pero xlicana ccahuaniydn pi nitu cacticalimalakastdnilh huantu xlacan taucxilhputin,
huata mejor naccalimalacahuaniy aktum tasctjut cumu la tu Dios titldhualh makan
nac xlatdmat profeta Jonds. 30 X4 caj xlatamat calimalacahudnilh amakolh xalakmakan
cristianos huanti xtalamdnalh nac Ninive, pi xlicana Dios xmacaminit; pus nachuna
cht aquit Xatalacsacni Chixcd naccalimalacahuaniy quilatdmat amakolh cristianos
huanti talaménalh lanchu eé quilhtamacu pi xlicana Dios quimacaminit. 3! Acxni nalak
chan quilhtamact lata lacu Dios nacatatlahuay cuenta xlihuak cristianos, ama puscat
huanti xmapeksinan xamakén nac Sur, xla natayay laqui nacamalacapuyan nac xlacatin
Dios huixinin cristianos huanti huilétit calacchu quilhtamacd; porque xl4 masqui luu
maékat xuanit nac xpulataman milh kaxmatniy xtachuhuin skalala rey Salomén, pero
huixinin ni quilakaxmatniydhu masqui ut catachuhuinamén chatum huanti tlak skalala
ni xachuna rey Salomén. 32 Amakolh cristianos huanti talaménalh nac Ninive na naca
malacapuyén nac xlacatin Dios acxni nalakchdn quilhtamact lata lacu xl4 nacamaxo
koniy cristianos, porque xlacdn xlicana talakpalilh xalixcdjnit xtalacapastacnicdn acxni
Jonas calixakatlilh xlimapeksin Dios, pero huixinin nipara tzint quilacanajlaniputundhu
masqui lanchd catachuhuinamdan chatum ti atzinu lanca xlacatzicut ni xachund profeta
Jonas.

Xlakastapucdn cristianos caj la aktum ldmpara
(Mateo 5.15; 6.22-23)

33Jests chiné huampa:

—Pus cumu la huixinin catziyatit niticu andn cristianos huanti namapasiy aktum
limaksko y caj 14 nama pasikoy chii nama tzeka, osuchi naliakpu lon kxuiliy aktum
cajon; huata mejor huilican antanicu talhmdan laqui huanti natatanuy nac ama chiqui
nataucxilha taxkdket. 34 Mintiyatlihuacdn na kalhiy xlimaksko pus hud milakastapucan.
Para milakastapu tlan lacahuanan xliputum mintiyatlihua huak tlan porque kalhiy tax
kéket, pero para milakastapu nitldn lacahuanan xlihuak tu hui nac mintiyatlihua xala
kacapucsua lama. 35 Pus luu cuentaj catlahudtit ama taxkaket huantu lilacahuananatit
laqui ni xamaktum xalakacapucsua nahudn. 3¢ Pus para mimacni kalhiy taxkaket, ni xala
kacapucsua lama, y chund tlan stalanca catuhua naucxilha, xtachuna cumu la aktum lam
para acxni mapasican, lacaxtum limakskoy xlihuak xtaxkaket.

Jesus lhuhua huantu caliyahuay fariseos chu xmakalhtahuakenacdn judios
(Mateo 23.1-36; Marcos 12.38-40; Lucas 20.45-47)

37 Acxnj Jesus akchuhuinankolh, chatum fariseo hudnilh xlacata nadn tahuayan nac
xchic. Jesus alh, tanuchd nac chiqui y tuncén tdhui antanicu xya mesa. 38 Ama fariseo
luu xlicana caj cacs lilacdhua acxni dcxilhli pi ni chund xmakantaxtima lata lacu xlisma
nicanit xtlahuacdn, porque xlacan pulh lan xcalimacapuxmanicdn chidchut acxni nia
tahuayan. 39 Pero Quimpuchinacédn chiné cahuanilh:

—Huixinin fariseos luu caj xman cachekeyatit nac xmacni mivasucan chu mimpula
tucdn, pero nac mimpulacnicdn antd nac minacujcan luu lixcdjnit huilachd caj xpala
cata huantu tlahuayatit para takalhdn osuchi para laclixcajnit talacapastacni. 40 Xlicana
pi luu lanjtatit, ;lacu pi ni catziyatit pi huanti tlahuanit huantu chekemakanatit xalac
mimacnicdn na hud tlahuanit xalac mimpulacnicdn minacujcan y xald ucxilhma lata
tdcu antd kalhiy4tit? 4! Huata tu militlahuatcan xapulh nachekeydtit tu hui nac mimpu
lacnican hasta nac minacujcan y hud namacamaxquiyatit Dios cumu la milimosna o mili
lakachixcuhuin, y xlihuak huantu kalhiy4tit nac mimacnican xatachekén nahuédn nac
xlacatin Dios.

427Koxutacu tihuanatit huixinin fariseos! Porque masqui xlicana mapajpitziyatit y
lilakachixcuhuiydtit Dios huantu huixinin makalaydtit para menta, ruda y tipalhuhua
amd lactzu tachandn y mat hud milimosnajcédn, pero cumu njpara tzind cuentaj tlahua
yatit huantu Dios calimapeksiputundn lata lacu luu akstitum nalatapaydtit, pus huata
hud tam4 luu xlicana militlahuatcan y masqui na camastatit milimosnajcan.

43”Koxutacu tihuanatit huixinin fariseos! Porque antanicu huixinin tastokatit, lacas
quindtit nacamaxquicandtit xalacuan lactahuilh, y xahuachi lacasquinatit pi luu tlan
nacaxakatlipaxtokcandtit nac tiji antanicu huixinin tlahuandtit cumu la lactalipahu lac
chixcuhuin.

44”Koxutanin huixinin xmakalhtahuakenacan judios chu fariseos! Porque luu xaaksa
ninanin, xtachund quitaxtuy cumu la aktum tahuaxni antanicu macnucanit chatum nin,
pero cumu ni tasiyuy, cristianos ni tacatziy lacu anta tatilactlahudn y taaklhtampusa
huantu nitlan.

45 Chatum xmakalhtahuakenacén judios chiné huanilh:

—Makalhtahuakend, tama huantu huix quilhudmpat lampara na huak aquinin quilala
cahuanimandhu.

46 Jesus chiné kélhtilh:

—iNachuna huixinin xmakalhtahuakenacén judios, koxutacu tihuanatit! Porque hui
xinin juerza camatlahuiputunatit cristianos huantu na huixinin militlahuatcédn, y cahua
niyatit catamakantéxtilh lactzu lactzu xlimapeksin y huixinin nipara makantaxtipatit
nac milatamatcan y quitaxtuy lactzinca tacuca huantu huixinin ni lacchexputunatit.

47" Koxutacu tihuanatit huixinin! Porque man cacaxtlahuananiydatit nac xpanteoncan
amakolh profetas huanti ticamacamilh Dios, y huanti tamakninit xalakmakén militala
kapasnican. 48 Pus chuna huixinin litasiyuydtit pi na luu maklicatziyatit huantu xlacdn
tatitlahuanit; hud xlacan tamaknilh y chinchd huixinin catlahuanipatit xpanteoncan.

49°Caj lata cumu Dios makaacchén xtalacapastacni x4 chiné timatzokninalh nac libro:
“Aquit naccamacaniy profetas chu apdstoles huanti nacamakalhchuhuiniy, pero xlacan
makapitzin nacamaknicdn, y makapitzin nacaputzastalacan.” 50 Xlicana ccahuaniyan
pi Dios chd nacamaxokoniyén huixinin cristianos huanti lapatit la calacchd eé quilhta
macu caj xpalacata xlistacnican xlihuak profetas huanti camaknicanit hasta lata tzu
cunit caquilhtamacd. 5! Huixinin nacamaxokonicanatit xlistacni lata maknicanit Abel
y xlihuak profetas hasta lata maknicalh xlistacni Zacarias porque x4 antd maknicalh
nac xlacatin am4 altar huantu hui nac xpulacni lanca xpusiculan Dios. Pus hud ccalihua
niydn pi Dios nacamaxokoniy cristianos huanti lanchd talamdnalh caj xpalacata xlistac
nicdn huak amakolh lacchixcuhuin huanti camaknicanit xalakmakén quilhtamacu.

52”iKoxutacu tihuanatit huixinin xmakalhtahuakenacan judfos! Porque huixinin cama
lacchuhuaniyatit malacchi amakolh huanti taputzay ldcu luu natalakapasa xtalacapas

tacni Dios; na nipara huixinin makantaxtipdtit, y ni lacasquindtit para ticu luu nalak
tzaksay y namakantaxtiy atdnuj cristiano.

53 Acxni Jesus chund huankolh eé tachuhuin, amakolh fariseos chu xmakalhtahuake
nanin judios tasitzinilh y catuhud tzdculh takalhasquin laqui caj natalitzaksay. 54 Caj
xtaucxilhputin chica para ticu nitldn nahuan y chuna natamalacapuy.

12

Jestis lichuhuindn xlacata nitldn aksaninancdn

1 Am4 quilhtamacu luu lhuhua cristianos tatamacxtimilh laqui natakaxmatniy xta
chuhuin Jesus, luu lhuhua ni caj max aktum milh y hasta xtalalakxquitiyahuamdanalh.
Pero Jesus catasdnilh xtamakalhtahuakén porque hui tu xcahuaniputun y chiné cahua
nilh:

—Luu xlicana cuentaj catlahudtit nitu nacamapasiydn nitldn xtayatcan fariseos
porque luu xtachuna caj la levadura acxni cajcu actzd y lakmacancén xasquitit harina
huak maxcutiy. 2 Pero latachd ticu tzek maquican xlacata xlimakas juerza maclacan; y
para aktum tachuhuin huantu caj tzek huancdn caj xlacata xlimakas juerza catzican. 3 Y
chincht huantu huixinin tzek lichuhuinandtit catzisni xlicana pi na nalichuhuinancan
acxni cacuhuinf; y para tdcu caj luu lakasiyu xlichuhuinantanupatit aktum tachuhuin
nac aktum chiqui, pus acalistdn namin quilhtamact naliaktasicdn nac xcaakstinin lac
lanca talhmana chiqui.

Hud tu luu xlicana quilipecuanitcdn Dios
(Mateo 10.28-31)

4Jesus cahuanipa:

—Xlicana ccahuaniydn huixinin, ni cacapecuanitit amakolh lacchixcuhuin huanti
camakniputundn, porque xlacan tlan tamakniy xtiyatlihua chatum cristiano, pero nilay
tdcua malaksputuy. > Pero aquit naccahuaniydn huanti luu quilipecuanitcan: huat
hud capecuanitit Dios porque xla la namaknikoy mimacni kalhiparay litlihueke laqui
namacdn milistacnicdn nac pupatin para xla chund nalacasquin, pus huata hud luu cape
cuanitit,

6°Caj luu caquilahuanthu, ;lacu pi ni catziyatit pi listacdn tanquitzis lactzu spitu
caj okxtiy tumin? ;Lacu pi atzint chd lhuhua xtapalhcdn? Pero masqui chund, nipara
tantum actzu spitu patzankay Dios. 7 Pus hud chu ccalihuaniyan, ni capecuantit porque
hasta minchixitcan huantu taydnalh nac miakxakacdn Dios huak caputlekeyahuanit lata
kanatunu, y cumu huixinin xcaman ni calipuhuéntit porque huixinin luu lhuhua minta
palhcén ni xachund amakolh lactzu spun.

Hugnti limasiyuy xlatdmat nac xlacatin cristianos pi lipahudn Jestis
(Mateo 10.32-33; 12.32; 10.19-20)
8’Xlicana ccahuaniyan pi amakolh cristianos huanti talitayay pi aquit quintalipahuan
nac xlakstipancdn xlilhuhua cristianos, pus nachuna cht aquit Xatalacsacni Chixct na
naclitayayacha pi xlicana hud quilacscujni nac xlacatin dngeles huanti tatalamanancha
Dios nac akapuin. 9 Pero amd chixcti huanti ni nalitayay nac xlacatincén cristianos pi xli
cana quilipahudn, pus nachund chi aquit Xatalacsacni Chixcu na ni cactthua para quilac
scujni nac xlacatin dngeles huanti tatahuilanancha Dios nac akapun.
10’Pus latachd ticuya cristiano huanti calahud naquilichuhuindn aquit Xatalacsacni
Chixcd juerza tlan namatzankenanicdn xtalakalhin, pero huanti calahud nalikalhka
mandn xtascujut Espiritu Santo amd cristiano nilay catimatzankenanicalh xtalakalhin.
11" Acxni huixinin nacalipincandtit nac xpusiculancén judios, osuchi nac xlacatincan
jueces, osuchi nac xlacatincan gobernadores, ni calipuhudntit xlacata lacu luu nahua
natit acxni natakalhmaktayayatit, 12 porque ama quilhtamact Espiritu Santo nacamaca
tziniyan lacu luu nakalhtinanatit.

Huanti maakstokuiliy lhuhua tumin nac caquilhtamacu nitu limacuaniy acxni niy

13 Lata xtzamacdan chatum chixct chiné huanilh:

—Makalhtahuakend, cahuani quintald luu lacxtum caquintatapajpitzilh ama herencia
huantu quincamakxtekninitdn quintlat.

14 Pero Jesus chiné kalhtilh:

—Kahua, ;jtlicu xpalacata quiliputzaya aquit? Osuchi jticu quihuilinit lijuez nac milak
stipancdn laqui naccamapajpitziniyan huantu kalhiyatit?

15X14 chiné cahuanipa:

—Luu cuentaj catlahudtit nitu naaktzankaydtit y nalakatiyatit nakalhiputunatit luu
lhuhua tumin; porque ama lipaxihu xlatdmat chatum, ni antd liquilhtzucuy para lata
xlilhuhua xtumin huantu kalhiy.

16Y chiné cahudnilh eé takalhchuhuin:

—Maktum quilhtamacu xui chatum chixct pero luu xlicana rico xuanit, xkalhiy
lakatum xcaquihuin pero luu tlan xlananén, y anta chalh lhuhua cuxi y luu lan maka
lalh. 17 Cumu luu lhuhua huantu xmakalanananit ama rico chiné tziculh lacapastaca:
“;Tucu cahud nactlahuay, porque chi niaj ni ni cmaquiy quincuxi?” 18Y chiné lacpthua:
“Huata mejor naclactilha huantu xyé actzu quimpucuxi y tunu nactlahuay huantu tlak
lanca laqui huak antd nacmaquiy quincuxi y putum huantu ckalhiy. 1°Y acalistdn chiné
nacuaniy quilistacni: Cht luu lhuhua kalhiydhu tumin huantu namaclacasquindhu
aklhuhua cata porque lan camastokuilinitahu. Nitu calitaakatzanke, huata mejor chu
caj cajaxui, lihuana cahuayahu, cakotnihu y luu capaxuhuahu.” 20 Pero Dios xakatlilh
ama chixci y chiné huénilh: “Xaaktzankataman chixct huix, nipara tzind catziya huantu
aman okspulaydn, lancht eé catzisni pimpat niya, y chinchu lata xlilhuhua huantu maqui
nita, ;ticu xla nahuan?” 21 Pus xlicana chuna okspulay chatum chixct huanti luu lhuhua
maakstokuiliy xtumin ut nac caquilhtamacu, pero nac xlacatin Dios nitucu kalhiy.

Dios camaktakalha xcamandn
(Mateo 6.25-34)

22 Acalistan Jesus chiné cahuanilh xdiscipulos:

—Luu caakatdkstit huantu camdn cahuaniyédn: Ni luu calitaakatzankétit huantu nahua
yatit chali chali xlacata tlan nalilatapay4tit, nipara hua milhakatcan calitaakatzankétit
huantu nalhakaydtit. 23 Porque atzint luu lhuhua xtapalh quilistacnicdn ni xachuna
quintahuajcén, y atzind luu lhuhua xtapalh quintiyatlihuacan ni xachuné quilhakatcén.
24 Caj luu cacaucxilhtit lactzu spun huantu takosa talhman nac caunin, xlacén ni tacha
nandn, y nipara taxkanan, nitu takalhiy xpucuxicdn antanicu tamaquiy huantu tamac
lacasquin; pero masqui chuna Dios ankalhind camaktayama y camahuiy. jPus atzint
huixinin milistacnicdn luu lhuhua xtapalh ni xachuna amakolh lactzu spun! 25 Caquila
huanthu, jticu cahud la huixinin para marf liakatiyuncan pi tlan cahud namalihuaquiy
cana caj nicu aklit cata lata lacu nalatamay? 26 Pero cumu nilay matlantiyatit huantu luu
nipara lhuhua tuncén, ;ticu chi luu lilayatit litaaklhuhuitapayatit cata catuhua?

27°Caj luu cacaucxilhtit laklilakatit xdnat lacua tastaca. Xlacdn ni tascuja nipara tat
lahuay huantu natalilhakanan, pero luu lacatancs ccahuaniyan pi nipara ama xamakan
rey Salomdén masqui luu lhuhua huantu xkalhijy laklilakatit xlitacaxtay, necxni chuna
lilakatit lhakdnalh cumu la tatasiyuy amakolh xdnat. 28 Pus chu luu calacpuhuantit,
para Dios chund cacaxyahuay xdnat chu xlihuak licixtut huantu taanan nac catuhudn,
masqui xl4 catziy pi lanchd luu laklilakatit yakolh pero caj lichali naxnekkoy y nacama
pucan nac lhcuyat, ;lacu pi lihuaca chd huixinin huanti xcamandn ni caticamaxquin
huantu nalilhakanandtit? ;Ticu luu xpalacata nilay lipahuanatit? 2° Pus luu lacatancs
ccahuaniyan pi ni luu calitaaklhuhuitit xlacata huantu nahuaydtit, osuch{ huantu nali
kotnundtit chali chali y ni caj hud calilipuhudantit. 30 Porque xlihuak cristianos huanti ua
talamdnalh nac caquilhtamacd y ni talipahudn Dios xlacdn caj luu xman hud talitaaka
tzankemanalh; pero ni hud huixinin cacamacastalatit huantu xlacan tatlahuay, porque
huixinin kalhiyatit chatum Mintlaticdn huanti camaktakalhan xahuachi x4 aya catziy

huantu huixinin maclacasquimpadtit. 3! Huata mejor tu ccahuaniydn, pulh hud calacpu
tzatit y calaktzaksatit lacu Dios lacasquin nalatapaydtit y xla catziy lacu nacamaktaka
lhén y nacamaxquiydn huantu maclacasquimpatit.

Huantu tlan nalendhu nac akapin
(Mateo 6.19-21)

32 Chiné cahuanipa:

—Koxutanin huixinin quiamigos, ni capecudntit, masqui ni milhuhuacan pero Dios
huanti mintlatican luu lipaxuhuay pi hud nacamapeksiyan xliankalhin. 33 Lata ticu
kalhiyatit castdtit y xatumin cacalimaktayatit huanti luu tamaclacasquimanalh; y chuna
cht huixinin nacalitlahuaydtit huantu xtachuna cumu la antanicu namaquiyatit mintu
mincdn huantu necxni lakudn, y chund huixinin nakalhiyétit cumu la mintumincan
huantu nalipaxuhuayétit nac akapin, xahuachi necxni catildksputli y nipara kalhana
tlan catimaklhtin, nipara xaluhua catipdsalh huantu namalaksputuy. 34 Porque antanicu
huixinin nahuiliyatit mintapaxuhuancdn cumu la aktum mintumincén pus na antd nata
huilayaché milistacnican.

35’Luu xlicana skalalh catatahuilatit xapasdn milimakskocan. 3¢ Xtachuna calitaxtutit
cumu la amakolh lacuan tasacwan huanti takalhimdnalh xpatroncdn acxni naquitaspita
nac aktum putamakaxtokni, y lalihuan natamalaquiniy acxni xla nachin y natzucuy
lakatlaka mélacchi. 37 Luu xlicana taamédnalh tamakapaxuhuay xpatroncdn amakolh
tasacudn huanti chunatiyd talacahuanamanalh y nitu talhtatamanalh nacalakchincan; y
huata hud xpatroncan nacahuaniy xlacata catatdhui antanicu ya mesa y natzucuy calis
cuja y acxtum nacatahuayén. 38 Porque masqui luu itat tzisa osuchi acxni aya xkakati
lhay cachilh, pero cumu nitu talhtatamanalh pus luu xlicana catapaxihualh amakolh
tasacudn. 3Y nachuna litim luu cacatzitit, para chatum chixct xcétzilh ticuya quilhta
macu dmaj laktanuy kalhand, xlicana pi luu skalalh xtahui, chunatiya xlacahuanantahui
y nj clhtétalh laqui nj xmdstalh talacasquin nalaktanucan y namakkalhanancan. 40 Pus
nachund chu huixinin luu skalalh catahuilatit, porque acxni luu nj liacatzihuilatit nac
mimparay aquit Xatalacsacni Chixcu.

Xatakalhchuhuin chatiy tasacudn
(Mateo 24.45-51)

41 Acxni Jesus chuhuinankolh, Pedro chiné kalhdsquilh:

—Quimpuchinacdn, amd takalhchuhuin huantu huix huanti, ;pi xlihuak cristianos
xala caquilhtamact cahuanipat, osuchi caj xman aquinin quilahuanimanahu huanti cca
talapulaydn?

42 Quimpuchinacan chiné kalhtilh:

—Pus aquit putum ccahuanima huanti tlan xtapuhuancan y huanti tascujnimanalh
Dios, na luu xtachunad cumu la chatum patrén acxni mapuxquiy chatum xtasacua laqui
xl& nacamaktakalha y nacamahuiy acxni natatzincsa xamakapitzin xtasacudn porque
xl4 mékat antanicu anit paxialhnan. 43 Pero xlicana luu lipaxihu naquitaxtuniy ama
tasacua acxni nachin xpatrén y chund xla makantaxtima ama tasctjut huantu tilima
peksicalh. 44 Pus luu lacatancs ccahuaniydn pi ama patrén huata hud namacuentaj
likoy xlihuak huantu x4 kalhiy nac xchic. 4> Pero luu nipara tzind tlan huantu naok
spulay huanti nitlan xtapuhuan chatum tasacua, xl4 nalacpuhudn pi ninaj pala catichilh
xpatrén porque max namakapalay; huata tu xl4 natlahuay caj natzucuy camapatiniy
makapitzin tasacudn, nachuna huanti antd tasquitihuinamanalh lacpuscatnin, xahuachi{
caj natzucuy lihuana huayan y natzucuy kota y lan nakachiy. 46 Cumu ama tasacua chuna
xl4 lama, amad patrén caj xamaktum acxni x14 nachin, pero cumu x14 nipara tzint xlacpu
hudn para namind, x14 nitu xkalhima y ni xliacatzfhui para aya nalakchincan, pus chuna
xl4 namapatinicdn cumu la camapatinicdn huak huanti takalhakaxmatmakan Dios.

47°Amd cristiano huanti catziy huantu lakatiy xpatrén, pero cumu ni skdlalh hui,
xahuachi cumu ni liscujputin huantu x14 limapeksican pus lan namapatinican y nalak

snokuilican. 48 Pero ama tasacua huanti ni catziy para nitlan huantu tlahuama, y natla
huay huantu mininiy nalimapatinicdn, pus ni luu xtachuna catilaksnokuilicalh. Porque
ama cristiano huanti atzind lhuhua maxquicanit talacapastacni laqui tlan lhuhua nama
maktakalhnican huantu xl4 nacuentajlay, pus na atzind luu lhuhua amécalh makpu
tzacan huantu xl4 namacamastay.

Lhuhua cristianos xala caquilhtamacu caj xlacata Jests natalalimakasitziy
(Mateo 10.34-36)

49 Jesus chiné cahuanipa:

—Aquit cminit malakpasiy lhciyat nac caquilhtamacd, porque caj xpalacata quinta
chuin cht quintapéksit dmaj litzucuy tasitzi, y luu clacasquin xlakpasalha eé lhcuyat.
50 Pero pulh amdcalh quiliucxilhcdn aktum tapatin para xlicana nactayaniy, pero luu
xlicana clipuhuén xlacata ticuya quilhtamacu nalakchédn acxni huak nakantaxtukoy.
51 Huixinin max lacpuhuandtit pi aquit cminit makxteka tacacsuat chu tapaxuhudn nac
caquilhtamacu, pus huata luu ccahuaniyan pi nichund porque caj quimpalacata nali
tzucuy tasitzi, y natatapajpitziy cristianos. 52 Porque nac aktum chiqui antanicu hui
lacalh, likalhaquitzis pulactiy natataxtuy natatapajpitziy caj quimpalacata, pulactum
lichatiy y pulactum likalhatutu y natzucuy talamakasitziy y nalalacataquiy sacstucén.
53 Chatum kahuasa natalamakasitziy xtlat, y na xatlat na natalalacatahuacay xkahuasa;
nachund chatum puscat natalamakasitziy xtzumat, y ama tzumat na natalalacatahuacay
xtzf; y chatum puscat natalamakasitziy xpuscat xkahuasa, y ama xapuhuiti na natalala
cataquiy xputiyatzi.

Cristianos tacatziy acxni namin sin osuchi acxni lan nachichinin
(Mateo 16.1-4; Marcos 8.11-13)

54Jesus cahuanipd cristianos:

—Acxni huixinin ucxilhatit pi tzucuy tapucsacha pekan antanicu pulhacha chichin,
chiné huandtit: “Chd lan namin sin”, y xlicana pi chund quitaxtuy. Y acxnj suancaca
minachd un pekan nac pakalht, huandtit: “Chd luu lan nalhcacnan”, y cana chund qui
taxtuy. 56 jAksaninanin! Para xlicana huixinin tlan malakchipiniyatit ldcu natahuilay tan
tact quilhtamacu acxni talacayahuayatit y ucxilhatit ldcu tasiyuy akapun chu caquilh
tamacu; cumu para xlicana tlan ucxilhdtit uméd quilhtamacu calimalacahuaniputundn
lanchd, ;lacu ch ni licatziyatit lihuana naakataksatit huantu aya nacalakchinan?

Hugnti luu sitziniydhu quincristianujcdn huata mejor catalimagkoxumixihu
(Mateo 5.25-26)

57 Jests cahuanipd amakolh cristianos:

—;Ttcu chincht xpalacata ni lilacputzayatit huixinin huantu luu xlicana tlan nac mila
tamatcan? 58 Pus para chatum mintacristiano huanti ni talaucxilhputundn y chd amén
malacapuydn nac pumapeksin, huata mejor lacatitum catalacaxla nac tiji y camakoxu
mixi laqui ni namacamastayan nac xmacan juez; porque ama juez namacamastayan nac
xmacan policia, y policia natamacnuyén nac pulachin. 59Y acxni natanuyapi nac pula
chin antd ni catitaxtu hasta cani naxokoya mimulhta huantu nasquinicana.

13

Cristo lacasquin pi cristianos catalakpdlilh xalixcdjnit xtalacapastacnicdn

1 Caj lipuntzu talaktalacatzthuilh antanicu xya Jests makapitzin lacchixcuhuin y tza
culh talitakalhchuhuinan lata ldcu Pilato xcamamaknininanit makapitzin lacchixcuhuin
xalac Galilea; xlacan camaknicalh luu acxni xtamaknimdnalh lactzu takalhin huantu
natalilakachixcuhuindn nac lanca pusiculan xalac Jerusalén, y luu lacxtum tamastajalh
xkalhnicén la x14 amakolh lacchixcuhuin chu xla lactzu takalhin.

2Jesus chiné cakélhtilh:

—;Huixinin max lacpuhuanatit pi Dios hua chuna calimaokspulilh amakolh lacchixcu
huin xalac Galilea cumu atzint xlacan luu lhuhua xtakalhjy xtalakalhincan ni xachuna

makapitzin huanti na anté tahuildnalh? 3 Pus luu xlicana pi ni hué xpalacata, pero
huixinin para ni nalakpaliyatit xalixcajnit mintalacapastacnicdn nachund nacaokspu
layan napatinanatit mimputumcan nac xlacatin Dios. 4 Huixinin na catziyatit lacu tanilh
amakolh kalhacutzayan lacchixcuhuin acxni caactdmalh ama torre xalac Siloé; ;na max
lacpuhuanatit pi chuna camaokspulilh Dios porque xlacan atzinti luu lhuhua xtakalhiy
xtalakalhincan y ni xachund makapitzin xtachiquicdn huanti xtahuildnalh nac Jeru
salén? 5 Pus ni hud chuna taliokspulalh, pero para huixinin na ni nalakpaliyatit xalixc4j
nit mintalacapastacnican, pus mimputumcédn nachund napatinanatit nac xlacatin Dios.

Xatakalhchuhuin akatum quihui huantu ni tahuacay xtahudcat

6Y chiné cahudnilh eé takalhchuhuin:

—Maktum quilhtamact chatum chixcua xchanit nac xpucuxtu akatum xaquihui higo
y cata cata xan ucxilha chicd para aya huaca xtahudcat, pero acxni xla xquichdn nitucu
xmaclaniy. 7 Maktum quilhtamact chiné hudnilh xtasacua huanti xmaktakalha ama
pucuxtu: “Kahua, chi aya xliaktutu cata lata ctichalh eé quihui y tastuca cmin makpu
tzay para huaca xtahudacat, pero necxni a cmaclaniy; huata mejor maktum catancapi.
(Tacu cht limacuén caj xman chuna akchipanit catiyatni?” 8 Pero ama chixcd huanti
xmaktakalhma amd pucuxtu chiné kalhtilh: “Patrén, huata mejor camakxtekkeya cana
caj ahuatd eé cata laqui aquit naclakponkaniy tiyat y na nacuiliniy abono. 9 Chicé para
xamaktum chund natahuacay xtahudcat, y acata para ni natahuacay xtahudcat entonces
tuncan nactancamjy.”

Jesus matlantiy chatum aklhchalhkonutua puscat

10 Maktum quilhtamact sdbado acxni huak judios xtajaxa, Jesis xcamakalhchuhui
nima cristianos nac xpusiculancédn. 11 Na antd xtanuma chatum puscat, x14 aya xkalhiya
akcutzaydn cata lata xmachipinit tajatat xespiritu akskahuini, y chunatiya xlama nilay
xtaactzaja aya lhkonutua xuankonit. 12 Acxni Jests tcxilhli, tasdnilh y chiné huanilh:

—Nana, xlihuak mintajatat lanchu aquit nacmatlantiniyén.

13 Limacchipalh xmacén, y acxni tuncdn ama puscat tlan tadctzajli y tatlantilh, x14 tza
culh paxcatcatziniy Dios huantu xlitlahuanit. 14 Pero ama chixcu huanti xakchuhuinan
nac xpusiculancén judios sitzilh porque Jests xmatlantinanit ama quilhtamact acxni xli
huak judios xtajaxa, y chiné cahudnilh cristianos:

—Kalhiyatit akchaxan quilhtamacd lata ldcu huak tlan nascujdhu, huata mejor acxni
natanatit laqui tlan nacamatlantinicandtit mintajatatcan, y ni huata acxni natanatit
acxni lakchanit quilhtamacu lata lacu jaxcan.

15 Pero Quimpuchinacén Jesus chiné kalhtilh:

—iAksaninanin lacchixcuhuin huixinin! Chd caquilahuanihu, ;Pi ni xcutatit huixinin
miburrujcdn osuchi mihuacaxcan acxni lakchanit quilhtamacd sabado acxni niticu scuja
laqui namakotniyatit? 16 Pus chi lihuana calacapastéctit, porque eé puscat na hud xlitala
kapasni xamakan Abraham nachuna cumu la huixinin, pero x14 aya xkalhiy akcutzaydn
cata lata xespiritu akskahuin{ xmatzuquinit xtapatin, ;lacu pi nitlan chu aquit nacxcut
makaniy xlitlihueke akskahuin{ eé quilhtamacd acxni lihuancan para ticu nascuja?

17 Acxni chund huankolh eé tachuhuin amakolh lacchixcuhuin huanti xtasitziniy Jesus
luu lan talacamaxanalh; pero lata xlilhuhua cristianos luu tzdculh talipaxuhuay huantu
xla xcatlahuama laclanca xtascdjut.

Xatakalhchuhuin xatalhtzi mostaza
(Mateo 13.31-32; Marcos 4.30-32)

18 Chiné x4 cahuanipa:

—;Tucu xtachuna tlan natamalacastucdhu xasasti xtapaksit Dios huantu matzuqui
putin nac caquilhtamact, osuchi ticu xtachunad? 1° Xtachuna naquitaxtuy cumu la
acxni chatum chixcd an chan nac xcatuhudn aktum xatalhtzi mostaza. Lata xlihuak
quihuin hua x14 atzind luu actzt mastay xtalhtzi, pero xl4 acxni tzucuy staca luu lanca



San Lucas 13:20 150 San Lucas 13:34

quihui huan y xlihuak lactzu spun huantu takosa nac caunin, nac xakanin tlan tatlahuay
xmasekecén.

Xatakalhchuhuin levadura
(Mateo 13.33)

20Jesus chiné cahuanipa:

—;Tlcu cahua tlan natamalacxtumiyahu xasasti xtapeksit Dios huantu xl4 matzu
quima? 2! Max xtachund quitaxtuy cumu la amd levadura, acxni chatum puscat talakko
chipaspita patutu tapulhca harina, ama levadura lakasiyu tzucuy scuja hasta acxni nama
konukoy xliputum squitit.

Hugnti talipahudn Jesus caj lata catanuchd nac xapitzu mdlacchi
(Mateo 7.13-14, 21-23)

22 Acxni Jesus xtlahuama nac tiji xama pekdn nac Jerusalén, x14 xcamakalhchuhuiniy
cristianos lata nac akatunu cachiquin chu antanicu xuilakolh lactzu catuhudn antanicu
xla xlactlahuama. 23 Y chatum chixcu chiné kalhasquilh:

—Quimpuchinacén, ;pi ni luu lhuhua huanti catitalakmaxtulh xlistacnican nac xla
catin Dios?

Jesus chiné cahuénilh:

24 —Luu lacatancs ccahuaniydn pi huanti lakmaxtuputun xlistacni luu juerza catlahud
nilh catzaksalh anta nalactanuy nac xapitzu mélacchi. Porque xlicana ccahuaniyén pi
lhuhua huanti natatanuputin pero nilay catitamatlantilh. 25 Porque acxni Mimpuchi
nacan namalacchuhuay malacchi niaj lay catitanutit. Y huixinin huanti layétit nahuan
nac quilhtin nalakatlakatit malacchi y chiné nahuandtit: “Quimpuchinacan, catlahua
litlan caquilamalaquinihu.” Pero xla chiné nacakalhtiydn: “Aquit nipara tzint ccalaka
pasan ticu huixinin.” 26 Y huixinin chiné natzucuydtit huaniyatit: “Aquinin lacxtum cca
tahuayanitdn y na xackaxmatdhu mintachuhuin acxni huix xcamakalhchuhuinipat cris
tianos nac quincachiquincan.” 27 X1a chiné nacakalhtiydn: “jCatatampuxtdtit ud putum
huixinin huanti liscujpétit huantu nitldn! Aya ccahuanin pi ni ccalakapasdn para quilali
pahuandhu.” 28 Antanicu huixinin nacamacachipincandtit nalacsanan mintatzancan caj
xpalacata lanca tapatin, y antd putum natasayatit acxni alimakat naucxilhatit amakolh
xalakmakdn militalakapasnicdn Abraham, Isaac, Jacob chu xlihuak profetas, xlacdn anta
tahuilananchad nahudn nac xpaxtun Dios nac akapun, pero chincht huixinin catamac
xtucanitantit nahudn nac quilhtin. 2° Y nachund nalipuhuandtit acxni huixinin naucxi
lhétit nac akapin tipakatzi cristianos xala canihud xlicalanca caquilhtamacu tachanit
nahudn laqui anté quilhxtum natamaktahuilay nac xmesa Dios y huak natamakuayén.
30 Antact luu lhuhua cristianos huanti lanchi nitucu xkasatcan nac caquilhtamact luu
lactalipahud natalitaxtuy nac xlacatin Dios, y nachuna litim lhuhua huanti lancht luu
lactalipahu nac caquilhtamact pero nac xlacatin Dios nitucu xkasatcén catitalitaxtulh.

Jesus calaktasay cristianos huanti tahuildnalh nac Jerusalén
(Mateo 23.37-39)

31 Caj lipuntzi tachilh makapitzin fariseos y chiné tahuanilh Jesus:

—Huata mejor xatlan nahuan catatampuxtu capit alacatunu cachiquin porque rey
Herodes makniputundn.

32 Pero x14 chiné cakalhtilh:

—Huata mejor caquihuanipitit tama mafioso chixct pi lancht aquit naccamaktayay
cristianos huanti camakatlajanit xespiritu akskahuin{ y nachuné naccamatlantiy huanti
tatatatlay xlimakua lanchu tlan, porque ahuayu chalf o tuxama lakonit nahudn putum
quintascudjut. 33 Cumu juerza nacchan antanicu cama, pus hud xpalacata lanchd chu
chali y hasta max tuxama ctlahuantilhay nahudn laqui nacchan nac Jerusalén, porque
ni lakchdn namaknicén chatum profeta cumu la aquit para ni juerza anta.

34Jesus tzuculh lipuhudn nac xnact y chiné chuhuinalh:



San Lucas 13:35 151 San Lucas 14:12

—yJerusalén, koxutact quincachiquin Jerusalén! Anté uti camaknicanit lhuhua luu lac
talipahu profetas y na caactalanchipacanit lhuhua akchuhuinanin huanti Dios camaca
minit. Aquit maklhuhua ctzaksanit ccamamacxtumiputin xlihuak mincamancan, cumu
la lactza xalakskata xtilan camamacxtumiy xtz{ nac xtampin xpeke, pero xlacan ni tala
casquilh. 35Pus chti niaj makas quilhtamacd huata nac lanca pusiculan anté xala, cata
caj chunatd natatamakxteka y niaj ti tanumaj catihua antd. Pero aquit lacatancs ccahua
niydn pi niaj caquintilaucxilhui hasta acxni nalakchdn quilhtamact la huixinin naquila
makamaklhtinandhu y nahuanatit: “jLuu lipaxthu huanti mima nac xtacuhuin{ Quim
puchinacédn laqui hua namakantaxtiy xtascdjut!”

14

Jesus matlantiy chatum chixcu huanti xlaccuntahuilanit

1 Maktum quilhtamacd acxni huak xjaxcan Jesus alh makuayan nac xchic chatum
xapuxcu fariseo; pero makapitzin fariseos xtaskalajmdnalh chica para namatlantinidn
amd quilhtamacu. 2 Na antd xuf chatum chixcd huanti xkalhiy aktum tajitat y xlilanca
nac xmacni xcunkonit. 3 Cumu Jesus xcatziy huantu xlacan xtalacpuhuamdnalh chiné
cakalhdsquilh fariseos chu xmakalhtahuakenacén judios huanti antd xtalaméanalh:

—;Lacu huixinin huanatit, pi lakchan cahud xlacata tlan namapacsacan chatum tatatla
acxni lakchanit quilhtamacd lata jaxcén, osuchi nitlan?

4 Pero amakolh fariseos cacs taquilhua niaj tachuhuinalh huata xl4 limacxdmalh
xmacan amd tatatld acxni tuncén x4 pacsli. Acalistdn hudnilh pi caalhd nac xchic. 5Y
amakolh fariseos chiné cahudnilh:

—Cht caquilahuanihu, para huixinin kalhiyatit miburro osuchi mihudcax y para nata
juyacha nac aktum pozo, ;lacu pi ni lalihuan tuncan catimacututit laqui ni najicsuay y
naniy, masqui luu lakchanit quilhtamact sdbado acxni lihuancan para ticu nascuja?

6 Pero xlacdn ni tacatzilh ldcu natakalhtinan.

Acxni para ticu natlahuay aktum pupaxcua hud cacatghudyalh huanti catziy pi nilay
catilakxokénilh
7 Acxni Jesus caucxilhli xamakapitzin taputza lata lacua xlacdn xtalacsacménalh xala

cuan putdhuilh antanicu xyahuacanit mesa laqui natamakuayén, x14 chiné calimakalh
chuhuinilh eé takalhchuhuin:

8 —Aquit luu lacatancs ccahuaniyan, acxni huixinin nacaputzacandtit laqui napi
natit nac aktum pupaxcua antanicu tamakaxtokmaca, huix ni lacdn camaktahuila anta
nicu huilakolh xalacuan putdhuilh, porque chicéd para xamaktum nachin chatumlitim
taputza huanti atzint luu tlak lilakapascan ni xachuna huix.  Ama chixcd huanti hua
ninitdn nalak pina, aya naminachan huaniydn: “Catlahua litlan cataya lata huila y
camaxqui milactdhuilh uma chatumlitim quintaputza.” Y huata huix chamaxanaj nata
yaya, juerza napina lactahuilaya huantu ahuatd huilacha lactahuilh. 1°Huata mejor acxni
huixinin nacahuanicanatit xlacata capitit makpaxcuajnanatit, huata mejor ahuata capit
tahuilaya huantu mékat tahuilanancha lactdhuilh laqui acxni namin huanti huaninitdn
xlacata nalakpina nac pupaxcua, y chiné nahuaniydn: “Amigo, catlahua litldn catala
catzuhui nac mesa antd la atahuildnalh makapitzin.” Pus huata huix na luu talipahu
natalimaxtuydn huanti tahuildnalh nac mesa. ! Porque aquit lacatancs ccahuaniyan
pi huanti sacstu maklhcatzicdn pi luu talipahu sacstu taakskahuitamay médkat matutzu
huicédn; pero huanti nitucu xkasat litaxtuy pus huata hud tlak talipahu litaxtuy y max
quican xalacudn putdhuilh.

12Y am4 xapuxcu fariseo huanti xuaninit nalakdn nac xchic chiné limakalhchuhuf
nilh:

—Acxni huix natlahuaya aktum pupaxcua y huij nahudn lhuhua tahua nac minchic, ni
hud cacahuani catalakmin caj xman miamigos, osu para minataldn, osuchi para militala
kapasni, o huanti mintalacatzunin y huanti na lacrrico; porque acxni xlacan natatlahuay
aktum pupaxcua pus na natahuaniyan pi cacalakpi y chund chd huix namakaxokocana.

13 Pus huata acxni huix natlahuaya aktum pupaxcua xatldn hua cacahuani huanti lac
pobre, huanti laklimaxkenin, huanti nilay tascuja, chu huanti taluntuhuananit, xahua
xlipacs huanti lakatzin talamdnalh. 14 Pus chund chd huix luu lipaxthu ldpat nahudn
porque xlacan nilay catitaxokonunin, pero Dios ucxilhmdn y hud namaxquiydn mintas
kahu acxni nalakchdn ama quilhtamacu lacu xl4 nacamalacastacuaniy nac calinin xli
huak xcamandn huanti tlan xtapuhuancén.

Chatum chixci mamakaxtokma xkahuasa pero ni taldkmilh xtaputza
(Mateo 22.1-10)

15 Chatum chixct huanti antd macxtum xtahuildnalh nac mesa acxni chund kaxmat
kolh eé tachuhuin chiné hudnilh Jesus:

—Pero luu cana ljpaxtthu ama chixcd huanti tlan namakuayanachan nac xpaxtun Dios
nac akapun.

16 Pero Jesus chiné cahuénilh:

—Maktum quilhtamaci chatum chixct tlahualh aktum lanca pupaxcua y dénca camaca
tzinican xtaputza huanti natalakmin. 17 Acxni aya acchana xuf tahua camécalh makapi
tzin xlacscujni y cahudnilh xlacata naan cahuaniy amakolh taputza pi lalihuan catamilha
porque xaacchand xui tahud. 18 Pero huanti caquilaklacalh tzdculh tasquin xmatzanke
nanicacan. Chatum huanti pulh lakchancalh chiné hua: “Luu xlicana cahuanipi pi cat
ldhualh litldn caquimatzankendnilh, pero acu ctamahuakolh aktum parcela, pus lanchu
juerza nacan ucxilha.” 19 Chatumlitim chiné huampa: “Puntzuct ccatamdhua tanqui
tzis quihudcax, lanchii cdmaj calitzaksay nacucxilha para tlan taponkanan; luu hasta
litldn csquiniyédn xlacata caquimatzankenani porque nilay canachd.” 20Y chatum chiné
huampa: “Na lanchujct ctamakaxtokli y xlicana nilay cht clakanachan, pus caquima
tzankenani.” 21 Acxni taspitli ama lacscujni huak huanikolh xpatrén lacua huanicancha.
Ama chixct lan sitzilh y chiné huanilh xtasacua: “Lalihudn capimpi nac xlicalanca cachi
quin, chu nac tiji y cacahuanitit catdmilh huanti lacpobre, chu huanti nilay tascuja,
huanti taluntuhuananit, chu huanti lakaxokdn.” 22 Caj lipuntzi acxni amd tasacua qui
taspitli, chiné huanilh xpatrén: “Patrén, chuna chi ctldhualh la huix quihuani, pero luu
lhuhuact tzankay huanti tlan xtahudyalh.” 23 Ama patrén chiné huanipd: “Pus capim
parapi nac catijinin chu nac xquilhapdn cachiquin, juerza cacahuanitit xamakapitzin
catihua cristianos xlacata pi catdmilh ldqui chund huak nalatahuilakocan nac xlicalanca
nac quinchic. 24 Porque xlicana ccahuaniyén pi niaj clacasquin nipara chatum huanti
aquit xaccahuaninit xlacata naquintalakmin, y niaj catitdhualh uma quintahua huantu
aquit lanchu ccaxtlahuanit.”

Huanti stalaniputtin Jesus maktum capatzdnkalh xlatdmat
(Mateo 10.37-38)

25 Cumu luu lhuhua cristianos xtastalanimdnalh Jests huata maktum x4 lacatancs
cahudnilh:

26 —Para ticu luu quistalaniputin y ni aktum capaxtekputin para xtlat chu xtzi,
osuchi xpuscat, o xcaman, osuchi xnatalan, y xahuachi para ni aktum catziy napaxteka
xlatdmat, nilay catilitdnulh cumu la quintamakalhtahuakén. 27Y huanti ni aktum
catziy nacucay xcruz y naquistalaniy masqui calimacamadstalh xlatdmat, x4 nilay lita
pulhcay cumu la quintamakalhtahuakén. 28 Huata pulh lan calacapdstacli ama cristiano
huanti quistalaniputin, na luu xtachund quitaxtuy cumu la acxni chatum chixct la hui
xinin tlahuaputin aktum lanca xchic, huata pulh caj ctlucs natahuilay laqui natlahuay
xcuenta para namakaacchdn xtumin huantu nacalitamahuay lata tiicua namaclacasquin
y xahuachi para na namakaacchdn xtumin huantu nalimaakasputuy. 2° Hua chuna litla
huay laqui ni acalistan acxnj aya mapulhunittd nahudn xpdtzaps niaj lay catimaakaspu
tulh, y xlihuak huanti nataucxilha caj natalikalhkamanén, 30 y chiné natahuan: “Tama
chixci max caj lakahuitima, luu tlan timatziquilh xpdtzaps pero chi niaj lay maakas
putuy xchic.” 31Y nachuna litim para chatum gobierno amécalh tatlahuacdn guerra



San Lucas 14:32 153 San Lucas 15:11

y mima chatumlitim gobierno alacatunuj xald, ;lacu pi ni huata pulh tlan nalacapas
taca para tlan nalimakatlajay caj akcahu milh tropa huantu x1a kalhiy, porque huanti
mima x1a limin akpuxam milh? 32Y para x4 lacatancs nacatziy pi nilay catimakatldjalh,
pus acxni makatcd mimacha nahudn huanti mimaj lacataquiy tasitzi, huata ama gobier
no nacamacén xlacscujni laqui naancan huanican huanti mima: “Huata mejor caldclalh
tasitzi acxtum calacaxldhu y ni calasitzinthu.” 33 Pus nachunda chd huixinin huanti xli
cana quistalaniputin, pulh lacatancs cacatzitit pi huanti ni namakxteka huantu kalhiy
ud nac caquilhtamact pus nilay litapacuhuiy luu xlicana quintamakalhtahuakén.

Para pulactum mdtzat niaj skoko, nitu lilacdn, caj makancdn
(Mateo 5.13; Marcos 9.50)
34’Huixinin catziyatit pi matzat limacudn porque limaskokenancan, pero para tama
matzat csputnilh xliskoko niaj tu catilimdcua, ;lacu pi tlan cahud chi natilimaskoke
nancan? 35 Pus niaj ticu limacuaniy masqui luu tiyat niaj tu lilay, y nachund masqui luu
xlakmacdncalh abono. Pus cumu niaj tu limacudn luu lacatancs pi caj namakancan. {Hui
xinin huanti likaxpatpdtit mintakencan, luu caakatdkstit quintachuhuin!

15

Tantum borrego huantu xmakatzankacanit luu lipaxihu acxni macldcalh
(Mateo 18.10-14)

1 Antanicu xakchuhuinén Jests Thuhua huanti xtamin takaxmatniy xtachuhuin, xma
lakaxokenanin impuestos xahua makapitzin lacchixcuhuin huanti judios xtalacpuhuan
pi luu atzint maklakalhinanin xtahuanit. 2 Caj luu hud xpalacata amakolh fariseos chu
xmakalhtahuakenacén judios marf xtaaksan y chiné xtahuan:

—E¢é chixct huak catatalakxtumiy masqui huanti maklakalhinanin xahuachi xI4
acxtum catahuayéan.

3Y laqui nataakataksa tiicu xpalacata x14 suluj xcatalay amakolh cristianos, Jesus cali
makalhchuhuinilh eé takalhchuhuin:

4 —Para chatum chixct kalhiy aktum ciento xborregos y para xamaktum namaka
tzankay tantum, ;tdcu cahua natlahuay? ;Lacu pi ni caticamakxtekli nac catuhuédn
xamakapitzin tatipuxamacunajatza laqui tuncan lalihudn nadn putzay ama koxuta bor
rego huanti makatzankanit y ni catitaspitli nac xchic hasta cani namaclay? 5 Acxni naqui
maclay, nahuiliy nac xaklhtampixni caj lata xtapaxuhudn. ¢Y acxni nachdn nac xchic
putum nacamakestoka xamigos chu huanti xtalacatzunin y chiné nacahuaniy: “Catla
hudtit litldn caquilatapaxuhuahu lanchu porque aya cmaclanit amé quiborrego huantu
aquit xacmakatzankanit.” 7 Pus xlicana aquit ccahuaniyan pi nachund quitaxtuy nac
akapun acxni talamdnalh nac caquilhtamacd aktum ciento cristianos, y para chatum
nachipay huantu ni xatlan tiji antanicu nalaktzankay, y acxni lakpaliy xtalacapastacni
y lipahuamparay Dios. Pus nac akapun luu lhuhua anan tapaxuhuén caj xpalacata eé
chixcd huanti quitaspitli antanicu nitldn y ni xachund caj xlacatacan amakolh cristianos
huanti xatatipuxamacunajatza cumu xlacan tlana xtapuhuancén y nitu talakpaliménalh.

Acxni maclay xtumin huanti xmakatzankanit luu paxuhuay

8’Pus nachuna litim acxni chatum puscat kalhiy okxcdhu tumin xla plata y para nama
katzankay okxtum, ;lacu lacpuhuanatit? ;Pi ni catimapasilh cahua xlimaksko y luu
lihuana napalhnédn y naputzay nac xlicalanca chiqui hasta cani naquimaclay? 9 Acxni
namaclay putum nacamakestoka xamigas xahua huanti xtalacatzunin, y chiné naca
huaniy: “Luu catlahuatit litldn, caquilatapaxuhudhu lancht porque aya cmaclanit ama
okxtum quintumin huantu xacmakatzankanit.” 10 Pus aquit ccahuaniydn pi nachund
xangeles Dios takalhiy aktum lanca tapaxuhudn acxni chatum maklakalhind chixcu lak
paliy xalixcdjnit xtalacapastacni.

Xatakalhchuhuin chatum kahuasa huanti Oxchipanit lixcdjnit talacapastacni
HJesus calixakatlipa aktum takalhchuhuin y chiné cahuanilh:

—Chatum chixcu xcakalhiy chatiy xlakahuasan. 12 Maktum quilhtamact xataju xka
huasa chiné huanilh xtlat: “Papd, huata cumu lanchu tlanct ldpat, mejor caquimaxquita
quiherencia huantu quilakchdn naquimaxquiya.” Ama kolutzin matlantilh huantu hua
nilh y camapajpitzinilh xlakahuasan lata huantu x14 xkalhiy. 13 Ni limakas quilhta
macu ama xataju xkahuasa stamakankdlh huantu xmaxquicanit xherencia, y ama tumin
huantu xl4 makamaklhtinalh acxni stdnalh alh lilacahuantapuliy mékat nac alacatinuj
cachiquin; antd lactlahuamikolh porque luu caj xalixcajnit tapuhuan chipalh. 14 Acxni
aya xlactlahuamikonit xtumin huatiyd nac ama cachiquin antanicu xla xchanit milh
aktum lanca tatzincstat y sputkolh huantu xuacdn, y ama kahuasa na tziculh patinan
porque niaj tu xkalhiy huantu nalihuayan. 15> Huata x14 alh putzay litascdjut y lakchalh
chatum chixct antd xald nac amd cachiquin, huata xl4 malakachalh nac xcatuhudn
laqui namaktakalhniy xpaxni. 16 Cumu x4 aya xtzincsniy xlacpuhudn caj ucu xlikasli
xlihuatcdn paxni huantu xcamaxquicédn, pero xla nipara ticu xtahuacén. 17 Pus ama
kahuasa chiné tziculh lacapastaca: “Nac xchic quintlat lhuhua tahuildnalh xtasacudn,
xlacan takalhiy huantu tahuay y hasta caakataxtunima, jy chinchd aquit ut ctzincsta
makama hasta nitu cuay! 18 Huata mejor nacamparay nac xchic quintlat, y acxni nac
chén chiné nacuaniy: Pap4, luu lhuhua quintalakalhin huantu climakalipuhuanit Dios y
nachund huix na cmakalipuhuanitdn. 1° Caj hud xpalacata aquit niaj quimatlantiy naqui
lipulhcaya cumu la minkahuasa, huata mejor lancht caquimascuju y caquilipulhca cumu
la chatum mintasacua.” 20 Xlicana amd kahuasa lalihudn tacaxli y ampa nac xchic xtlat.

’Acxni amd kahuasa juerza makatcu xlatilhay, ama kolutzin ticxilhli pi mima xkahuasa.
Xlicana luu lakalhdmalh y tokosdn alh paxtoka; acxni ldkchalh aklhtampisnatli y lacd
tzucli. 21 Pero amd kahuasa chiné hudnilh xtlat: “Papd, luu lhuhua quintalakalhin huantu
climakalipuhuanit Dios, y nachuna huix na cmakalipuhuanitan; pus aquit niaj quimat
lantiy naquilipulhcaya cumu la minkahuasa.” 22Pero ama kolutzin chiné cahudnilh xtasa
cuan: “Lalihudn camacutdtit atzint xatlan lhakat y camalhakétit quinkahuasa. Na cama
makanutit aktum anilu nac xmacan, y na camatunutit csapatu. 23 Xahuachf lalihuén cali
tatit xakén quihudcax, camaknitit, jporque lanchd nahuayandhu y napaxcuajnanahu!
24 Porque uma quinkahuasa aquit xaclipulhcay cumu ldmpara xninit y cht aya lacas
tacuananit, y mimparanit nac caquilhtamacu; porque xacmakatzankanit y lanchu aya
cmaclanit.” Y nipara makas tzuctcalh paxcuajnancan nac xchic ama kolutzin.

25°Y ama xapuxcu xkahuasa x14 cscujmachd nac catuhudn, acxni aya xtaspitma y
xchama nac xchic, kdxmatli pi luu lipaxihu xtlaknamaca y xtantlimakdcalh. 26 Lali
huan tasanilh chatum tasacua y kalhasquilh: “;Ttcu xlacata litlahuamacalh pupaxcua
nac quinchic?” 27 Ama tasacua chiné kalhtilh: “Hua lipaxcuajnamécalh porque luu chu
natiya tlan quitaspitli mintald huanti xaktzankatamanit nitucu laninit, y caj hud xpala
cata limapeksinalh mintlat laqui namaknican xakén xudcax.” 28 Pero ama xapuxcu xka
huasa luu lipecua sitzilh y cumu ni xtanuputin nac chiqui juerza taxtuchi xtlat y mak
lhuhua hudnilh xlacata catdnulh. 29 Huata am4 kahuasa chiné huanilh xtlat: “Huix sta
lanca catziya lata nicu aklit cata ctascujman, y nipara maktum caj chunaté xackalhakax
matmakan, pero huix nipara maktum xquimaxqui cana caj tantum xaskata miborrego
laqui nacmakniy y naccatahuay quiamigos. 39 Pero cumu lanchd lakchinitdn quintaju
huanti lactlahuamikolh mintumin y hud acxtum catalactldhualh catihua lakahuitinin
lacchajan huata chd huix pdla mamaknininanti xakén mihudcax y tlahudpat pupaxcua.”

31"Pero ama kolutzin chiné hudnilh xkahuasa: “Tata, huix ankalhind ut lacxtum quin
tahuila, y lata ticua aquit ckalhiy na huak mild. 32 Pero lanchti luu xlicana xlacasquinca
pi juerza napaxuhuaydhu y napaxcuajnandhu, porque tamd mintajd quitaxtuy cumu
ldmpara xninit y cht aya lacastacuananit; ldmpara xmakatzankanitdhu pero lanchd aya
maclanitdhu.”

16

Xatakalhchuhuin chatum marioso tasacua

1Jesus calimakalhchuhuinipd xdiscipulos eé takalhchuhuin:

—Maktum quilhtamact xuf chatum chixcd pero luu rico xuanit. Hud uma chixcu xka
lhiy chatum xapuxcu xtasacua huanti luu xlipahudn, y huak hua xmamaktakalhniy xli
huak huantu x1a xkalhiy. Pero maktum quilhtamact ancalh huanican pi ama xapuxcu
xtasacua lhuhua antd xakskahuixtunima xtumin. 2 Pus amé chixcu tasanilh xtasacua
y ciné hudnilh: “;Pi xlicana huantu quihuanimdaca xlacata hmat huix akskahuixttupat
quintumin? Pus lanchd caquimaxquikoca cuenta lata lacu hui quintascdjut y huanti
quintalakahuildnilh porque chi niaj cactimaxquin litasctjut xlacata huix nacuentaj
laya putum cumu la xapuxcu tasacua.” 3 Eé tasacua chiné tziculh lacpuhuan: “;Ttcu
cahud chd nactlahuay cumu quimpatrén dmaj quimaklhtiy quintasctjut? Porque aquit
ni ckalhiy litlihueke xlacata nacscuja nac catuhudn, y nachuna litim luu mar{ cmaxanan
para caj nacsquihuayantakchokoy. 4iAh, aya ccatzilh huantu nactlahuay! Naccatala
caxlay huanti lakahuilanikolh quimpatrén laqui xlacan naquintamaktayay acxni aquit
naquimaklhticdn amd quilitascdjut.” > Pus chund xl4 tldhualh y chatunu chatunu tza
culh catasaniy huanti xtalakahuilanilh xpatrén. Huanti pulh milh kalhasquilh: “;Lacu
chund lakahuilani quimpatrén?” ¢ X14 kalhtinalh: “Pus aquit clakahuilani aktum ciento
barril aceite.” Améa xapuxcu tasacua chiné hudnilh: “Xlicana, porque chuna talhcanit
nac mirecibo huantu firmar tlahuanita, huata mejor caldcxtitti huantu aya firmar tla
huanita y tunu catlahua antanicu nahuén pi caj itat ciento barril lakahuilani.” 7Y aca
listan kalhasquimpa chatum: “Chincht huix, ;nicu chuld lakahuilani?” Ama chixct kalh
tinalh: “Aktum ciento ctxtalh trigo.” Ama xapuxcu tasacua huanilh: “Xlicana, porque
huilacha mirecibo, lalihudn caldcxtitti y tunu catlahua laqui anta nahudn pi caj tatipuxa
macahu cixtalh lakahuilani.” & Acxni catzilh xpatrén huantu xtlahuama xlicana hasta
luu cacs lilacdhua caj lata lacu x14 xkalhinit liskalala y lacputzalh lacu tlan nalatamay
acalistdn ama marioso tasacua. Pus xlicana lhuhua cristianos huanti ut xala nac caquilh
tamacd luu lakskalaldn tahuédn acxni lacu talacputzay para tiucu natatlahuay hasta luu
camakatlajacan huanti luu akstitum tascujmanalh nac xlacatin Dios.

9 Pus Jesus chiné na cahuénilh xtamakalhtahuakén:

—Huixinin na camacamaxquicanitétit huantu namaktakalhdtit ud nac caquilhtamacu
antanicu tahuildnalh Thuhua cristianos huanti ni talakapasa Dios; pus utt nac caquilh
tamacu lata ticu kalhiyatit cacaliputzatit huixinin laqui tlan nakalhiy4tit miamigoscén
pero huantu luu akstitum, laqui acxni huixinin naniy4tit y niaj kalhiyatit nahudn huantu
xtapalh tumin nacamaktayaydn xlacdn natamakamaklhtinandn nac ama xasasti putd
huilh huantu necxni laksputa.

10"Porque huanti macuentajlicdn huantu ni luu lhuhua tascujut y para x1a luu cuentaj
natlahuay chuna limasiyuy pi talipahu laqui acxni namamaktakalhnican huantu luu
lhuhua litasctjut pus na hua luu cuentaj natlahuay; pero huanti luu ni cuentaj tlahuay
huantu ni lhuhua litascdjut huantu mamaktakalhnican, pus nachund ni lihuana catimak
takalhli acxni para namaxquican lhuhua xlimaktakalhat. 11 Pus para huixinin nj lihuana
maktakalhatit huantu camacuentajlicanatit ut nac caquilhtamaci masqui huantu ni luu
lhuhua, ;pi lihuaca cht namaktakalhdtit huantu Dios nacamaxquiyédn xtalacapastacni?
12 Chunalitim, para huixinin nitlan namaktakalhatit huantu Dios camacuentajlinitdn y
ni milacan, ;pi lihuaca cht hacamaxquiyan huantu xla aya laclhcahuilinit xlacata naca
maxquiyan chatunu huixinin?

13"Huixinin catziyatit pi nipara chatum tasacua matlantiy nacatascuja chatiy xpatrén
aktumd quilhtamacu, porque acxni nakalhakaxmata chatum, huanchu chatumlitim
juerza nalakmakan; osuchi acxni natlahuaputin huantu nalimapaksiy chatum juerza
que nakalhakaxmatmakan chatum. Pus aquit clacasquin luu lihuana caakatdkstit huantu
cuaniputdn: chatum chixcd nilay lipahuédn Dios xlihuak xnacti y na huatiyd ama quilhta
macu luu nalipahudn xtumin xlacata pi hud tlan catuhua limatlantiy.

14 Makapitzin fariseos huanti na antd xtalaydnalh huak xtakaxmatmanalh huantu x1a
xquilhuama, huata tziculh talikalhkamandn Jesus porque xlacan luu xtalakatiy nataka
lhiy lhuhua tumin. 15 Huata x14 chiné cahuénilh:

—Huixinin huanti nac xlacatincdn cristianos litasiyuputundtit cumu la huanti luu
lactldn lacchixcuhuin, pero Dios huak lakapasa huantu xalixcajnit hui nac minacujcéan.
Porque na luu milicatzitcan pi huantu huixinin lacchixcuhuin puhuanadtit pi luu lhuhua
xtapalh nac xlakstipancan cristianos, xlicana ccahuaniyén pi Dios ni ucxilhputin, huata
xla lakmakan.

Nipara pulactum chunatd catitamdkxtekli xlimapeksin Dios para ni juerza nakantaxtuy

16’ Acxni Juan Bautista nia xmatzuquiy xlitascdjut caj xman hud tlan nakaxpatatit
y namakantaxtiyatit xlimapeksin Moisés chu huantu xtatzoknit nac xlibrojcan xalak
makdn profetas; pero acxni Juan tzdculh lichuhuindn ama xasasti xtamacatzinin Dios
lata lacu xla xdmaj matzuquiy xasasti xtapeksit nac caquilhtamact, y acxnitiya ama
quilhtamact lhuhua cristianos juerza tatzaksamanalh natamaklhtindn ama laktaxtut
huantu x14 malacnuy. 17 Pero aquit luu lacatancs ccahuaniyén xlacata pi akapin chu
caquilhtamacu tlan xlaktzankalh, pero huantu xamakan tatzoktahuilanittd xtachuhuin

Dios nac likalhtahuaka nipara pulactum caj chunata catitamakxtekli para ni juerza nakan
taxtuy.

Jesus lichuhuindn pi nitldn para ticu lamakxteka
(Mateo 19.1-12; Marcos 10.1-12)
18’Para chatum chixci namakxteka xpuscat caj xpalacata cumu tunu huanti natata
makaxtoka, pus tamd chixcu tlahuay lanca talakalhin nac xlacatin Dios; y ama chixct
huanti cht natatamakaxtoka ama puscat huanti makxtekcanit nachund luu lhuhua tala
kalhin tlahuay.

Xatakalhchuhuin chatum chixcu ricu y chatum pobre huanicdn Ldzaro

19Jests na cahudnilh eé takalhchuhuin:

—Maktum quilhtamacd xuf chatum chixcd pero luu rico xuanit. Nitdcu xtzankaniy
para tucu namaclacasquin, y huantu luu xalacudn lhdkat x14 xlilhakandan, y ankalhina
xchaliyan xtlahuay pupaxcua pero huak xalacudn tahua huantu xla xtahuaninan. 20 Na
antiyd nac amd cachiquin xlama chatum chixct pero xl4 luu snun pobre xuanit xla
xuanicdn Lazaro. Umd koxutd chixcu xlipunuy nac xlilanca nac xmacni xtzitzi, antd
xl4 xan latahuilay nac xtanquilhtin xchic amé ricu. 2! Caj ucd lan xlikasli xlacpuhudn
huantu xtamokosa nac xmesa amad ricu lata ticu x14 xkalhtaxtuma, pero nitu xtahuacan
cana caj actzd, pus hasta huata mejor chichin xtamin tamacslipiy lata xkalhiy xtzitzi.
22 Maktum quilhtamact ama koxutd limaxken Lazaro nilh, huata xangeles Dios luu lipa
xuhu talelh nac xpaxtun Abraham antanicu xla huilacha nac akapun, y ni limakas quilh
tamacu amd rico na nilh.

23’ Acxni antd xuilachéd nac xpulatamancédn nin luu lipecua la xpatinama, talacayd
hualh nac akapin tcxilhli xui nac xputdhuilh Abraham chu Lazaro ant4 xui nac xpaxtun.
24 Huata palha x14 matdsilh y chiné quilhdnilh: “Quintlatican Abraham, luu catlahua
litldn, caquilakalhdmanti, camacatampi Lazaro laqui namastajay xokspin xmacdan y napi
munuy quisimakat laqui tzini namaskahuihuiy porque uti nac calhcuyatni luu lipecua
la cpatinama.” 25 Pero Abraham chiné kélhtilh: “Luu xlicana calacapdstacti xlacata pi
luu tlan huix xlapat nac caquilhtamacd y nitucu xtzankaniyan huantu xmaclacasquina
y chinchii uma koxuta Lazaro luu xlicana x14 nitucu xkalhiy; pus lanchu x14 luu lipaxihu
lama y lihuan lanchi huix patindmpat. 26 Xahua chinchd masqui chund, huf aktum lanca
pulhmdn huantu quincamapajpitziydn; pus caj hud xlacata nilay taanacha huanti ut
tahuildnalh, y na nipara huanti tahuilanancha tant nilay tamin ud.”

27°Ama chixct huanti ricu xuanit chiné huanipa: “Cumu para nilay lacpuhuana
huantu cmaksquimdn, pus cana caj camacapi Lazaro nac xchic quintlat, 28 laqui nadn
caxakatliy huanti tahuilanancha kalhaquitzis quinatalan, y luu nacamaakataksniy laqui

xlacan nitu natamin ud, porque luu xlicana lipécua la hui tapatin.” 29 Abraham chiné
kalhtipa: “Xlacédn aya takalhiy xlimapeksin huantu titzokli Moisés chu makapitzin pro
fetas nac likalhtahuaka, pus huata mejor hud catamakantaxticha.” 30 “Quintlaticdn
Abraham, luu xlicana huantu huix quilhudmpat, pero para ticu nacalakan huanti aya
quitaspitnittd nac calinin, chacatziya xlacdn natakaxmatniy y natalakpaliy xalixcajnit
xtalacapastacnican.” 31 “Cumu para xlacan ni takalhakaxmata huantu tatzoknit Moisés
chu xlihuak profetas, ;pi lihuaca chii natakaxmatniy para nalacastacuanan chatum nin

nac calinin?”, kalhtilh Abraham.

17

Huanti namatlahuiy talakalhin xamakapitzin xtacristianos luu lipecua la dmaj xokontin
(Mateo 18.6-7, 21-22; Marcos 9.42)

1 Maktum quilhtamacu Jesus chiné cahudanilh xtamakalhtahuakén:

—Uu nac caquilhtamacu ankalhind talamdnalh nahuén cristianos huanti natamatla
huindn talakalhin, pero koxutact tihudn ama chixct huanti nacamatlahujy talakalhin
umakolh cristianos huanti aya quintalipahudn. 2Huata luu xalihuaca tlan xud lihudnnia
matlahuiy talakalhin xtacristianos, mejor xpixchindcalh aktum lanca xachihuix molino
y xmacancalh nac pupunt. 3 jPus luu cuentaj catlahuatit laqui nichund natlahuayatit!

"Pus para chatum cristiano natlahuaniydn huantu nitldn, acxnituncan calihuani; y
para nahuan pi niaj necxni chund catitldhualh pus huix camatzankenani huantu tla
huanin. 4 Masqui hasta maktujun lata caj tantact catlahuanin huantu nitlan, y para mak
tujin namindn huaniydn: “Chu niaj necxni chuna cactitlahualh”, huix camatzankenani
huantu tlahuanin.

Huanti canajlay pi Dios hugk tlan catuhud catlahuay xld hasta na catuhud tlan natlahuay

5 Maktum quilhtamact apdstoles chiné tahudnilh Quimpuchinacan Jesus:

—Quimpuchinacan, xquilamalihuaquinihu lata lacu tlan naccanajlaydhu xlihuak
huantu tlan tlahuay Dios.

6Jesus chiné cahuénilh:

—Para xlicana huixinin canajlayatit cahud huantu xlicana tlan tlahuay Dios, masqui
chuna xkalhitit tacandjlat cana caj la xliactzuna cumu la actzt xatalhtzi acdla, huixinin
hasta tlan xuanitit amd akatum lanca quihui: “Catapulhu la uyat y capit tatijutayaya nac
xlaquitat pupunt”, y aquit tancs ccahuaniyan pi ama quihui xcakalhakaxmatni huantu
xlimapeksitit.

Chatum tasacua ni catilacpiihualh pi luu lipaxcatcatzinit huantu caj xlitldhuat

7’Para ticu la huixinin kalhiy chatum tasacua y la naquitaspita nac catuhuan para
anta xponkanama osuchi xmaktakalhnima xudcax xpatrén, acxni x4 nachin, ;jlacpu
huanatit huixinin pi chiné nahuaniy: “Lalihudn catanu, catahuila la uya mesa y cahua
yanti”? 8 Pus aquit luu lacatancs ccahuaniydn pi nichund catihuanilh, huata mejor chiné
nahuaniy: “Lalihudn catanu y cacaxtlahua quintahua porque aya nacuayén xala cako
tanun, y acxnj chii aquit nacuayankoy pus cht acalistdn na nahuayana huix.” ¢ Masqui
xlicana tama tasacua luu lan scujnit tantacd, pero nji calacpuhuantit para amécalh pax
catcatzinican huantu x14 quiliscujli, porque x14 luu caj xmanhuad tlan makantaxtinit
huantu xlitldhuat xuanit. 10 Pus nachuna cht huixinin acxni natlahuakoydtit aktum ta
sctjut huantu Dios nacamatlahuiydn na chiné cahuéntit: “Aquinin caj tasacudn huanti
nipara tzini quincamininiyan naquincapaxcatcatzinicanan huantu cliscujmandhu, caj
xmanhud cmakantaxtinitdhu huantu quilitlahuatcan xuanit.”

Jesus camatlantiy kalhacdhu lacchixcuhuin huanti xcakalhiy lepraj tzitzi

11 Acxnj Jesus xtlahuama nac tiji titum xama nac Jerusalén, y catipuntaxtulh laca
lhuhua lactzu cachiquin huantu camapeksiy Samaria chu Galilea. 12 Acxni chalh nac
aktum actzu cachiquin tatucxilhli kalhacdhu lacchixcuhuin huanti xcapasanit pulactum

lixcajnit tzitzi huanican lepra, xlacdn juerza tzint lakamakat tatayachd. 13 Huata caj
taquilhanilh y chiné tahuanilh:

—iLuu xlicana catlahua lanca litlan caquilalakalhamahu!

14 Acxni x14 catcxilhli chiné cahuénilh:

—Tlan, pero lalihudn chd capitit masiyuniyétit mimacnican chatum cura laqui x14
namaluloka pi aya pacsnitatit mintajatatcan.

Acxni xlacdn takdaxmatli huantu cahuanicalh lalihuédn taalh, pero acxnj xtatlahuama
nalh nac tiji capacsnikolh ama xtajatatcdn huantu xcakalhiy. 15Y chatum chixct huanti
xalac Samaria xl4 ni judio xuanit, acxni xla maklhcatzilh pi aya xtatlantinit huata lali
hudn taldkspitli y luu palha lata xcatasatilhay xlakachixcuhuima y xpaxcatcatzinima
Dios. 16 Ama samaritano acxni chalh nac xlacatin Jesus lalihuan lakatatzokéstalh laqui
chuna napaxcatcatziniy y taquilhputalh hasta canf lichalh xlacan nac catiyatni. 17 Pero
Jesus chiné chuhuinalh:

—;Ja, lacu pi ni kalhacdhu xtahuanit huanti xcakalhiy ama lixcajnit tzitzi y huak
tapacsli? ;Nicu chinchd taydnalh xamakapitzin kalhanajatza? 18 ;Lacu pi caj xmanhud
eé chixct huanti nj judio huata hud taspitli laqui napaxcatcatziniy Dios?

19 Acalistan chiné limapéksilh ama chixcu:

—Lalihudan cataya y capitta lipaxihu nac minchic. Huix luu xlicana tatlantinita cumu
chuna quilipahuanti.

Acxni nachin xtapéksit Dios nac caquilhtamacu ni catitasiyulh
(Mateo 24.23-28, 36-41)

20 Amakolh fariseos takalhdsquilh Jesds nicu acxni luu nachin amé xtapéksit Dios
huantu namatzuquiy. X14 chiné cakélhtilh:

—Acxni nachin xtapéksit Dios ni calacpuhudantit para ticu tlan naucxilha. 21Y nipara
ticu catthua: “Ud hui”, osuchi “Ahuilacha”; porque ama xtapéksit Dios huantu clichuhui
nanit aya antiya lama nac milakstipancén.

22 Acalistdn x4 chiné cahudnilh xtamakalhtahuakén:

—Na nalakchén quilhtamacu acxni huixinin naucxilhputundtit lata lacu aquit Xatalac
sacni Chixci nacmimparay laqui nactzucuy mapeksinan, pero nilay catiucxilhtit. 23 Y
huixinin nacalitachuhuinancanatit: “Ud hui”, osuchi nacahuanicanétit: “Ana huilacha.”
Pero huixinin ni capitit y ni cacanajlatit. 2 Porque na xtachund cumu la tasiyuy mak
lipni lacatum lacatim nac akapdn, pus nachuna cht aquit Xatalacsacni Chixcti chuna
amaj lakchan quilhtamact acxni nacmimparay. 25 Pero pulh lan nacpatiy ut nac caquilh
tamacu, porque umakolh cristianos huanti talamanalh la calaccht quilhtamact maktum
naquintalakmakan. 26 Nachuna cumu la taakspulalh cristianos ama quilhtamacu acxni
xlama Noé y sputcalh nac caquilhtamacd, pus na luu chund nalakchdn ama quilhtamact
acxni nacmimparay. 27 Amakolh cristianos luu lipaxthu xtalamdanalh, xtahuayaménalh,
makapitzin xtapaxcuajnamdnalh, xtatamakaxtokmdnalh, y xtamacamastamdanalh xlac
tzumajancan, hasta acxni ldkchalh quilhtamact lata ldcu Noé tdjulh nac amé lanca barco
huantu huanican arca, y chuna tilalh muncéctat y putum cristianos tanilh. 26 Nachuna
tilapd acxni xlama Lot: liputum huanti xtalamanalh nac Sodoma luu lipaxtithu xtalama
nalh, xtahuayamanalh, xtakotmanalh, xtatamahuandn, xtatlahuamdnalh xchiccan, y xta
chanandn. 2% Pero acxni Lot taxtuchd nac xacachiquin Sodoma, porque chuna xuaninit
Dios catldhualh, pus tactachi lhctyat nac akapin chu azufre huantu clhcuma, y putum
huak caméaknilh cristianos. 30 Pus nachund cht ni chacatziya natalatamay cristianos ama
quilhtamact acxni aquit nacmimparay.

31’ Acxni nalakchdn amd quilhtamacu para ticu huilachd nahudn nac xakstin talhmand
chiqui, y para antd huilinit nahudn nac xpulacni xchic xmaclacasquinit, niaj capéstacli
para ticu namin tamacxtuy huata mejor caj catzdlalh; y para ticu lamacha nahudn nac
catuhudn niaj cataspitli nac xchic. 32 Caj luu calacapastactit huantu lanilh xpuscat Lot
caj xpalacata cumu xlaklipuhudn huantu xakxtekmakanit. 33 Porque huanti laklipuhuan

y luu nalakmaxtuputin xlatdmat uti nac caquilhtamact pus huata namalaktzankey, pero
huanti namalaktzankey xlatdmat huata hua nalakmaxtuy.

34’ Aquit xlicana ccahuaniydn pi amd tzisni chatiy huanti talhtatamdnalh nahudn nac
aktumd lactama, chatum nalencédn y chatum namakxtekcan. 35 Chatiy lacpuscatnin lac
xtum tasquitimdnalh nahudn, chatum nalencén y chatum namakxtekcan. 3¢ Chatiy lac
chixcuhuin lacxtum tascujmédnalh nahuan nac aktumd catuhudn, chatum nalencan y
chatum namakxtekcan.

37 Amakolh apdstoles acxni chund takaxmatkolh am4 tachuhuin huantu Jesus hud,
chiné takalhasquilh:

—;Nicu chuna nakantaxtuy huantu quilhuampat?

Xl14 chiné cakélhtilh:

—Pus antanicu md xanin, antd juerza natzucuy tatakestoka chun.

18

Xatakalhchuhuin chatum puning puscat y chatum juez

1Jests na calixakatlilh aktum takalhchuhuin laqui chund nacalimalacapastacniy pi luu
xlacasquinca ankalhina natakalhtahuakaniy Dios y necxni natalakachaniy. 2Xla chiné
cahudnilh:

—Maktum quilhtamaci nac aktum cachiquin xuf chatum juez, x14 nipara tzinua xlaca
puhuaniy Dios, xahuach{ x14 niticu xlakalhaméan. 3 Na antiya litim nac ama cachiquin
xlama chatum punina puscat, x14 ankalhind xlakdn am4 juez laqui natlahuaniy justicia,
porque x14 xkalhiy aktum xtaaklhdhuit, pus huata xlacasquin nakalhmaktayacén nac
xlacatin huanti xtalasitziniy. 4 Lata nicu xlimaklit xquilaklacanittd am4 juez ni xtlahua
putin huantu xlimaakatzankema; pero acalistdn x14 chiné lacapdstacli: “Masqui xlicana
nipara tzini cpecuaniy Dios, y nipara quincuenta huantu caakspulay cristianos, 5 pero
cumu eé puscat ankalhind quimaakatzanketlahudn, huata mejor nacmaktayay laqui
chund niaj necxni namin quimaaklhuhuiy y naquimakatzankey.”

¢ Jesus chiné cahudnilh xapdstoles:

—Masqui ama juez luu nipara tzint tlan xtapuhudn, juerza chund tlahudnilh ama
puscat laqui niaj namaaklhuhuiy. 7 Pus para tamé juez maktdayalh ama puscat tlahua
nilh justicia, jlacu pi nilay chd canajlayatit xlacata pi Dios nacamaktayay xcamanan
huanti x14 calacsacnit y lacpuhuanatit pi nacamamakakalhinjy amakolh huanti anka
lhina takalhtahuakanimdnalh masqui cacuhuini o catzisni? 8 Pus aquit luu lacatancs cca
huaniydn pi nacamaktayay y ni caticamamakapalilh. Pero chinchti acxni aquit Xatalac
sacni Chixci nacmimparay, ;pi nacmaclayci cahud huanti xlicana tacanajlay nahuan
lanchid ccahuaniman?

Xatakalhchuhuin chatum fariseo chu chatum huanti xmatajindn impuestos

9 Cumu luu lhuhua lacchixcuhuin huanti xtakaxmatnimdnalh xtachuhuin anta xta
laydnalh, xlacdn xtalacpuhuén pi luu tlan xtapuhuancan y huata xtalakmakan huanti
nitucu xkasatcdn, pus caj hud xpalacata Jests calimakalhchuhuinilh eé takalhchuhuin:

10 —_Maktum quilhtamacu chatiy lacchixcuhuin tdalh takalhtahuakaniy Dios nac lanca
pusiculan; chatum fariseo xuanit huanti luu xlicana lihuana xtalakapasa y xtamakan
taxtiy xley Moisés, y chatumlitim caj xmalakaxokend impuestos y xlacpuhuanicdn pi
xl& nitucu xkdsat xlitaxtuy. 1! Ama fariseo antd xlacahudya lacatzd antanicu luu laka
chixcuhuinancan y chiné xkalhtahuakanima Dios: “Quimpuchind Dios, luu cpaxcatca
tziniyan porque aquit luu tlan chixcd y nichuna clicatziy cumu la amakolh huanti taka
lhanan, chu huanti luu laclixcajnit xtapuhuancén, osuchi cumu la amakolh huanti taxa
katliy tunuj lacpuscatnin, xahuach{ aquit ni lixcajnit clama ni xtachuna cumu la uldya
xmalakaxokend impuestos. 12 Aquit maktiy ckalhxteknin aktum xamana laqui chuna cli
lakachixcuhuiyén, y aquit cmastay quilimosna lhuhua quintumin huantu ctlajay.” 13Y
amd chatumlitim chixct huanti xmalakaxokend impuestos, huata x14 makat quilhputay
tayalh y nipara tzint xtalacayahuaputun talhmén, mejor xl4 xcuxmukaximécalh y chiné

xkalhtahuakama xquilhuama: “Quimpuchind Dios, catlahua litldn caquilakalhdmanti y
caquimatzankenani porque luu lhuhua huantu ctlahuanit quintalakalhin.”

14Y Jesuts cahudnilh amakolh cristianos:

—Xlicana ccahuaniydn pi ama chixct huanti xmalakaxokend impuestos acxni ama
quilhtamact x14 chilh nac xchic, Dios aya xmatzankenaninit xlihuak xtalakalhin huantu
xla xtitlahuanit, y ni xachuna ama fariseo huanti luu tlan xtapuhudn maklhcatzican.
Porque huanti luu xlicana tlan cristianos limaxtucan sacstu huata xla amdacalh lakmakan
can; pero huanti litayay pi nitucu xkasat y kalhapalay pi luu maklakalhind huata x14
namaélanquicén.

Jestuis casiculangtlahuay lactzu camdn
(Mate